
1-mavzu: Kirish. “Nazariy poetika” fanining maqsad va vazifalari 

Reja: 

1. Adabiyotshunoslikka oid fanlar tizimida nazariy poetikaning mohiyati va o‗rni.  

2. Fanning maqsadi va vazifalari. 

3. Nazariy poetika va unga yondosh fanlar (tarixiy poetika,  struktural poetika v.b.). 

 

Tayanch tushunchalar: nazariy poetika, poetika, adabiyotshunoslik, adabiyot tarixi, 

adabiyot nazariyasi, adabiy tanqid, struktural poetika, tarixiy poetika. 

 

"Nazariy poetika" kursi adabiyotshunoslik bilan bog‗liq boshqa fanlar tizimida alohida 

o‗ringa ega. Nazariy poetikada badiiy asarning poetik ko‗lamdorligi, badiiy asarning san‘at asari 

darajasiga yetishiga omil bo‗la oladigan faktorlar o‗rganiladi. O‗zbek adabiyotshunosligida 

A.Fitrat, I.Sulton, N.Shukurov, T.Boboev kabi nazariyotchi olimlar tomonidan 

takomillashtirilgan adabiy-nazariy qarashlarning bugungi kundagi rivoji, mustaqillikdan keyingi 

davrda B.Sarimsoqov, H.Umurov, E.Xudoyberdiev, D.Quronov, U.Jo‗raqulov, A.Ulug‗ov kabi 

olimlar tomonidan  yaratilgan nazariy adabiyotlarda yangicha qarashlarning aks etganligi 

bugungi kunda adabiyot nazariyasi sohasining keng tarmoqli rivojlanib, o‗zgarib 

borayotganligini ko‗rsatadi. Jahon adabiyotshunos va nazariyotchilarining qarashlari, 

adabiyotshunoslikdagi bugungi o‗zgarishlar, yangiliklarga asoslangan holda o‗rganiladi. 

A.Potebnya, Yu.Borev, M.Xrapchenko, M.Baxtin kabi rus olimlarining qo‗lga kiritgan yutuqlari 

va bugungi o‗zbek adabiyotida o‗zlashtirilgan va kashf etilgan ilmiy yangilklarga asoslanib 

o‗rganiladi. 

"Nazariy poetika" kursi bo‗yicha bir qator darslik va  qo‗llanmalar  mavjud. 

Adabiyotshunoslik ilmidagi, bugungi adabiy jarayondagi yangiliklar bilan,  yaratilayotgan yangi 

badiiy asarlar bilan muntazam tanishib borish to‗laqonli adabiyotshunos, mutaxassis bo‗lib 

etishishning muhim shartlaridandir. 

Badiiy adabiyotga taalluqli muammolarni atroflicha va chuqur ilmiy o‗rganish — 

adabiyotshunoslikning vazifasi; chiqargan ilmiy xulosa va umumlashmalari orqali badiiy 

adabiyot taraqqiysi, badiiy tafakkur rivojiga xizmat qilish, badiiy did tarbiyasiga ta‘sir o‗tkazish 

uning maqsadidir. 

―Nazariy poetika‖ badiiy adabiyotning mohiyati, adabiyot taraqqiyotining umumiy 

qonuniyatlarini, jamiyat hayotidagi o‗rni va vazifalari, badiiy asar tabiati hamda uning tuzilishi 

kabi masalalarni umumiy tarzda o‗rganadi va shu asosda umumiy qonuniyatlarni ochib beradi. 

Adabiyot nazariyasi badiiy asarlarni tahlil qilish tamoyillari, baholash mezonlari, tahlil 

metodlarini ishlab chiqadi, adabiy-nazariy tushunchalar tizimini yaratadi. Adabiyot nazariyasi 

adabiyot tarixi va adabiy tanqid materiallarni umumlashtirsa, bu ikkisi o‗z faoliyatida adabiyot 

nazariyasi ochgan qonuniyatlar, u ishlab chiqqan ilmiy tushunchalar tizimiga tayanadi. Shu 

tariqa adabiyotshunoslikning har uchala asosiy sohalari bir-biri bilan bog‗lanadi, yaxlit bir tizim  

—  adabiyotshunoslik ilmini tashkil qiladi. 

 Mumtoz Sharq adabiyotshunosligida, jumladan, o‗zbek adabiyotshunosligida adabiyot 

nazariyasining bir qator masalalari ancha keng o‗rganilgan. Keng o‗rganilgan masalalar sirasiga 

ilmi aruz (A.Navoiy, Bobur), ilmi qofiya, ilmi badia (A.Husayniy) kabilarni kiritish mumkin. 

Ko‗rib turganimizdek, bu masalalar adabiyotshunoslikning bir qismi  —  poetika doirasi bilan 

cheklangan edi. Sharqda "muallimi soniy" deb ulug‗lanuvchi Forobiy esa yunon faylasufi Arastu 

ta‘sirida va bevosita uning asarlarini sharhlash jarayonida badiiy adabiyot spetsifikasi (mohiyati) 

masalalariga e‘tibor qilgan edi. Biroq mumtoz adabiyotshunoslikda adabiyot nazariyasi ham 

muayyan bir tizim holiga kelmagan, tadbiqiy harakterdagi hodisa edi. O‗zbek 

adabiyotshunosligida adabiyot  nazariyasining alohida tarmoq sifatida shakllanishi ham XX 

asrda amalga oshdi. O‗zbek adabiyotshunosligining ilk nazariyotchilari sifatida A.Fitrat, 

A.Sa‘diylarni ko‗rsatish mumkin. Adabiyotshunosligimizning keyingi taraqqiyoti davomida 

I.Sulton, N.Shukurov, L.Qayumov, B.Sarimsoqov, B.Nazarov, T.Boboev kabi qator nazariyotchi 

olimlarning tadqiqotlari adabiy-nazariy tafakkur rivojiga sezilarli  hissa bo‗lib qo‗shildi. 



―Nazariy poetika‖ning boshqa fanlar bilan aloqasi haqida so‗z yuritganda, shuni 

ta‘kidlash mumkinki, bugungi kun kishisining tafakkur darajasi, insoniyat tomonidan to‗plangan 

bilimlar ko‗lami benihoya kengaygan. Qadimda fanlar o‗zaro ajralmagan, xususan, 

adabiyotshunoslik ham falsafa ichidagi bir hodisa edi. Kishilik jamiyatining taraqqiyoti, inson 

tafakkurining rivoji davomida turli fanlar alohida mustaqil fanlar sifatida ajralib chiqdi. Biroq bu 

ajralishni tamomila maxdudlashish deb tushunmaslik lozim. Chunki adabiyotshunoslik, fanning 

barcha mustaqil tarmoqlari singari, boshqa fanlar bilan aloqada yashaydi, rivojlanadi. Bu xil 

aloqa davomida adabiyotshunoslik boshqa fanlardan nimalarnidir oladi, ularga nimalarnidir 

beradi. 

Nazariy poetika dastavval unga yondosh fanlar tarixiy poetika,  struktural poetika kabi 

fanlar bilan bog`langan. Chunki ushbu fanlar ham poetika masalasi bilan aloqador. Masalan 

tarixiy poetika fani poetikaning yuzaga kelish va rivojlanish tarixini o`rganish bilan 

shug`ullanadi. Struktural poetika esa badiiy asarga muayyan bir tizim sifatida yondashib, uni  

poetika qonuniyatlari asosida tekshirish bilan shug`ullanadi. Nazariy poetikada esa mazkur 

qonuniyatlarning o`zi o`rganiladi.  

―Nazariy poetika‖ning boshqa fanlar bilan aloqasi haqida gapirganda, avvalo, uning 

tilshunoslik bilan aloqasi xususida to‗xtalish lozim. Badiiy adabiyotning materiali so‗z, adabiy 

asar esa so‗zlardan tarkib topuvchi matndir. Badiiy matn esa, ravshanki, til qonuniyatlari asosida 

tarkib topadi. Til qonuniyatlarini bilishlik matnning qurilishi, tagma‘nolari, ishlatilgan stilistik 

figuralarning estetik qimmati haqida fikr yuritishda juda muhim. Odatda badiiy matn tilini 

o‗rganishga qaratilgan ishlarni adabiyotshunoslik va tilshunoslik chegarasidagi ishlar deb 

qaraladi. Biroq bunda biz chegarani aniq olishimiz kerak. Gap shundaki, adabiyotshunoslik 

tilshunoslik yutuqlariga tayanib tasvir vositalarining estetik tomonlarini o‗rgansa, tilshunoslik til 

qonuniyatlarini o‗rganishni o‗ziga maqsad qiladi. Ya‘ni, tilshunos uchun badiiy matn material 

bo‗lsa, adabiyotshunos uchun maqsad sanaladi. Tilshunoslik bilan adabiyotshunoslik aloqalari 

yana bir jihatdan muhim.  Tilshunoslik kishilar orasidagi muloqot vositasi bo‗lgan tilni o‗rgansa, 

adabiyotshunoslik ijodkor va o‗quvchi orasidagi badiiy muloqot vositasi bo‗lgan badiiy asarni 

o‗rganadi. Muloqot qonuniyatlarining mushtarakligi esa adabiyotshunoslikning qator 

muammolarini til qonuniyatlari bilan qiyosan o‗rganish va o‗rgatish imkoniyatini ochadi.  

Adabiyotshunos o‗z faoliyatida badiiy nutq shakllari, ritmi, intonatsiya, she‘r sintaksisi, 

ekspressivlikni oshiruvchi vositalar kabi qator tushunchalarga duch keladiki, bularning 

tilshunoslik ilmidagi talqinini bilgan adabiyotshunos izlanishlari, albatta, samaraliroq bo‗ladi. 

Keyingi davr adabiyotshunosligida paydo bo‗lgan "struktural adabiyotshunoslik", "semiotik 

tahlil" kabi tushunchalar bevosita tilshunoslik yutuqlari asosida yuzaga kelgandir. 

―Nazariy poetika‖ning tarix fani bilan ham uzviy aloqasi bor. Ma‘lum bir davr adabiyoti 

yoki o‗tmishda yaratilgan konkret asarni tadqiq etayotgan adabiyot tarixchisi o‗sha davr ijtimoiy-

tarixiy hodisalarini o‗rganmog‗i shart, aks holda u o‗rganilayotgan davr adabiyotida kuzatilgan 

hodisalar mohiyatini ham, tahlil qilinayotgan asarning mohiyatini ham to‗la anglay olmaydi.  

―Nazariy poetika‖ san‘atning umumiy qonuniyatlarini o‗rganuvchi estetika fani bilan ham 

mustahkam aloqadadir. So‗z san‘ati sifatida badiiy adabiyot san‘atning umumiy qonuniyatlari 

asosida yashashi, uning boshqa san‘at turlari bilan aloqada ekanligi adabiyotshunosdan estetika 

fani yutuqlaridan xabardor bo‗lishni taqozo qiladi. 

―Nazariy poetika‖ning falsafa fani bilan aloqasi haqida gapirganda, avvalo, yirik 

san‘atkorlarning hammasi ham o‗ziga xos faylasuf ekanligi, yirik badiiy asarlarda muallifning 

olamu odam haqidagi qarashlari tizimi (badiiy konsepsiya) — badiiy falsafasi ifodalanishini 

e‘tiborda tutish lozim. Dunyoqarashi muayyan falsafiy ta‘limot ta‘sirida shakllangan ijodkor 

asarlarining mazmun-mohiyatini anglash uchun adabiyotshunos o‗sha falsafa asoslaridan 

xabardor bo‗lmog‗i lozimdir. Aytaylik, islom falsafasi asoslarini, tasavvuf falsafasini bilmasdan 

turib mumtoz adabiyot tarixini o‗rganish, undagi ko‗plab asarlarni talqin qilish maholdir. Yoki, 

masalan, XX asr Yevropa adabiyoti namunalarini o‗rganganda freydizm, ekzistensializm kabi 

ta‘limotlardan xabardor bo‗lish talab qilinadi. 



―Nazariy poetika‖ psixologiya fani bilan ham o‗zaro aloqada bo‗ladi. Badiiy asarda 

tasvirlangan inson ruhiyatini anglash, badiiy ijod psixologiyasi, badiiy asarni qabul qilish 

jarayonining ruhiy mexanizmlarini yaxshi tasavvur qilish uchun adabiyotshunosga psixologiya 

fanining yutuqlari juda katta yordam beradi. Ayni paytda, badiiy adabiyot psixologiya faniga 

ilmiy tadqiqotlar uchun boy material beradi. 

Yuqoridagilardan ko‗rinadiki,  ―Nazariy poetika‖ boshqa fanlar bilan uzviy aloqada 

rivojlanadi. Chinakam adabiyotshunos bo‗lib etishish, uning yutuqlaridan boxabar bo‗lish va 

ortda qolmaslik uchun sizdan atroflicha keng bilim egasi bo‗lishlik talab etiladi.  

 

Mashg„ulot jarayonida qo„llaniladigan ta‟lim texnologiyalari 

1. “Bilaman. Bilmoqchiman. Bilib oldim” grafik organayzeri  
Mazkur metod ma‘ruzachiga magistrantlar nazariy poetika faniga oid qanday 

ma‘lumotlarga ega ekanliklari va qanday masalalar haqida chuqurroq bilmoqchi ekanliklari 

to‗g‗risidagi ma‘lumotga ega bo‗lgan holda fikrlari doirasini tizimga solish va yo‗naltirishga 

yordam beradi. 

Bunda magistrantlarning taxminiy javoblari quyidagicha bo‗lishi mumkin: 

 

 

 

Bilaman Bilmoqchiman Bilib oldim 

Adabiyotshunoslik 

Adabiyot nazariyasi 

Adabiyot tarixi 

Adabiy tanqid 

Tarixiy poetika, 

struktural poetika, semiotik 

tahlil 

Fanning maqsad va 

vazifalari, 

Ob‘ekti va predmeti, 

boshqa fanlar bilan 

aloqadorligi 

2. Muammoli ta‟lim metodi. 

Ma‘ruza mashg‗uloti davomida muammoli savollar bergan holda auditoriyani jonlantirib 

turish mumkin. Masalan, quyidagi savol guruhda muammoli vaziyatni yuzaga chiqarishga 

yordam beradi: 

1. Sizningcha, ―Nazariy poetika‖ fanining ―Adabiyotshunoslikka kirish‖, ―Adabiyot 

nazariyasi‖ fanlaridan alohidalik tomonlari nimada? 

2. Klaster grafik organayzeri 

Klaster grafik organayzeri imkoniyatidan foydalanish orqali turli tushunchalar mohiyati 

umumlashtirib va farqlab o‗rganiladi. Masalan: 

1-klaster jadvali: 

 

 
2-klaster jadvali: 

 

B/B/B  JADVALI 



 
Savol va topshiriqlar: 

1. ―Nazariy poetika‖ fani nimani o‗rganadi? 

2. Struktural poetika daganda nimani tushunasiz? 

3. ―Nazariy poetika‖ fanining maqsad va vazifalari nimalardan iborat? 

4. ―Nazariy poetika‖ fani qaysi fanlar bilan aloqador? 

5. Tarixiy poetika deganda nimani tushunasiz? 

 

Foydalanilgan adabiyotlar ro„yxati 

1. Мирзиёв Ш.М. Танқидий таҳлил, қатъий тартиб-интизом ва шахсий жавобгарлик 

– ҳар бир раҳбар фаолиятининг кундалик қоидаси бўлиши керак. Ўзбекистон 

Республикаси Вазирлар Маҳкамасининг 2016 йил якунлари ва 2018 йил истиқболларига 

бағишланган мажлисидаги Ўзбекистон Республикаси Президентининг нутқи. // Халқ сўзи 

газетаси. 2018 йил 16 январ, №11. 

2. Ислом Каримов. Юксак маънавият – энгилмас куч.-Тошкент: Маънавият, 2008. 

3. Бахтин. М.М. Литературно-критические статъи.-М.: ―Художественная 

литература‖, 1986. 

4. Потебня А.А. Эстетика и поэтика. – М.: Искусство, 1976. – 614 с. 

5. Хализев В.Е. Теория литературы. – М.: Высшая школа, 1999. 

6. Султонов И. Адабиёт  назарияси.-Т.: ―Ўқитувчи‖, 2002. 

7. Ҳожиаҳмедов А. Мумтоз бадиият малоҳати.-Т.: ―Шарқ‖, 1999 

8. Қуронов Д. Адабиётшуносликка кириш.-Т.: ―Халқ мероси‖ нашриёти, 2004.  

9. Ўзбек адабий танқиди. Антология. – Т.: ―Турон-иқбол‖, 2011. 

10. Қуронов Д., Мамажонов З., Шералиева М. Адабиётшунослик луғати. -Т. 

―Академнашр‖, 2010. 

11. Жаҳон адиблари адабиёт ҳақида. – Т.: ―Маънавият‖, 2010. 

12. Шарафиддинов О. Ижодни англаш бахти. – Т.: ―Маънавият‖, 2004. 

 

2-mavzu: Nazariy poetika – adabiyotshunoslikning tarkibiy qismi. 

Reja: 

1. Nazariy poetikaning ob‘ekti.  

2. Nazariy poetika to‗g‗risidagi qarashlar (Tomashevskiy, Jirmunskiy).  

3. Nazariy poetika – badiiy asar tarkibiy qismlarini o‗rganadigan fan.  

 

Tayanch tushunchalar: nazariy poetika, poetika, adabiyotshunoslik, badiiy asar tarkibiy 

qismlari, Tomashevskiy qarashlari, Jirmunskiy qarashlari, adabiyot tarixi, adabiyot nazariyasi, 

adabiy tanqid, struktural poetika, tarixiy poetika. 

 

2-mavzu: Nazariy poetika – adabiyotshunoslikning tarkibiy qismi. 

Reja: 

1. Nazariy poetikaning ob‘ekti.  

2. Nazariy poetika to‗g‗risidagi qarashlar (Tomashevskiy, Jirmunskiy).  

3. Nazariy poetika – badiiy asar tarkibiy qismlarini o‗rganadigan fan.  

 



―Nazariy poetika‖ fani adabiyotshunsolik faniniing tarkibiy qismi bo‗lib, asosan, 

ijodkorning, badiiy ijod jarayonida qo‗llaniladigan mahorati bilan bog‗lanadi. Ma‘lumki, 

san‘atning  predmeti,  ob‘ekti  insondir,  uning  ma‘naviy  dunyosidir,  intilishlari va kurashidir.  

Olim  materiyaning  tuzilishi  va  tabiatning  taraqqiyot  jarayonini o`rgansa, san‘atkor esa 

insonning tuyg`ulari bilan qiziqadi. Masalan, tabiiy fanlarda odatda na‘matakka – ra‘nodoshlar  

(atirgullilar)  oilasiga  mansub,  butalar  turkumi.  Bargi toq,  patsimon murakkab,  poyada  

ketme-ket  joylashadi.  Guli  xushbo`y,  yakka  yoki  2-3  tadan o`rnashgan. O`rmonlarda,  ariq  

yoqalarida,  butalar  orasida,  tog`  yon  bag`irlarida o`sadi.  Guli  chiroyli»,-  deb  ta‘rif  beriladi.  

Bu  ta‘rif  bilan  Oybekning  «Na‘matak» she‘ridagi tuyg`ulari albattaki bir-biridan farq qiladi. 

Demak,  san‘at  predmet  va  voqealarni  tushuntiribgina  qolmay,  insonda muhabbat va g`azab 

uyg`otadi. Fan ham, san‘at ham bilim beradi. Biroq san‘atning predmeti inson hayotidir. Shuning 

uchun  ham M.Gorpkiy adabiyotni «insonshunoslik»,  «xalqshunoslik»  deb  atagan.  Ko`rinib  

turibdiki,  san‘atning predmeti,  adabiyotning  predmeti  -  inson,  uning  ichki  va  tashqi  hayoti,  

inson  bilan bog`langan barcha narsadir.  

―Nazariy poetika‖ fanining oye‘kti esa insonni o`rganuvchi fan badiiy adabiyot, uning 

yaratilishi, yashash sharoiti, badiiyatidir. Poetika – adabiyotni san'at sifatida o'rganuvchi fandir. 

Agar azaldan mavjud bo'lgan bunday so'z qo'llanilishini qabul qilsak, shuni dadil tasdiqlab aytish 

mumkinki, keyingi yillarda adabiyot haqidagi fan poetika belgisi ostida rivojlanmoqda. 

Shuning uchun shakl va mazmun (nima va qanday)ning shartli ziddiyati ilmiy 

tadqiqotlarda har doim estetik ob'etda birlashgan  holatni tasdiqlashga olib keldi. San'at asarida 

har qanday yangi mazmun shakl orqali ko'rinadi: shaklda aks etmagan mazmun, ya'ni o'z 

ifodasini topmagan mazmun san'at asarida mavjud emas. Xuddi shu kabi shaklning har qanday 

o'zgarishi yangi mazmunning ochilishidir, yoki shakl qaysidir mazmunga nisbatan ifodaviy usul 

deb qaralayotgan joyda mazmundan xoli shakl bo'lishi mukin emas. Shunday qilib, bu nisbatdagi 

shartliligi san'at asarining badiiy strukturasida sof formal (shakliy) momentning maxsus 

xususiyatlarini aniqlashda kam samar berishi mumkin.  

Adabiy yodgorlikka badiiy asar sifatida yondashaturib, biz badiiy butunlikning har bir 

elementini uning poetik harakatda ekani nuqtai nazaridan baholaymiz: badiiy san'at haqidagi fan 

– poetika doirasida ifodalanuvchi bilan ifodalovchi, estetik fakt bilan estetik faktning 

tashqarisidagi (hodisa) ikki hodisa bir xil tushunilishi mumkin emas. Bu degani, albatta, adabiy 

yodgorlikka estetik qarashdan boshqa nuqtai nazardan yondoshish mumkin emas: san'at haqidagi 

masala sotsial fakt haqida yoki san'atkorning hissiy faoliyati mahsuloti bo'lishi mumkin emas, 

san'at asarini diniy, axloqiy, ta'limiy jihatdan san'at asarini o'rganish imkoniyat darjasida bo'lishi 

mumkin; metodologiyaning vazifasi – amalga oshirish yo'llarini va bunday o'rganish usullarini 

amalga oshirishning zarur chegaralarini ko'rsatishdir. Lekin shoir kechinmalarini ongsiz ravishda 

uning zamondoshlari g'oyalari bilan badiiy asarning san'at usullari bilan ifodalangan mazmuni 

sifatida aralashtirish yuborib, uni badiiy shakl sifatida qabul qilish poetika masalalarini 

o'rganuvchi ilmiy ishda o'rinli emas.  

Shakl va mazmunning an'anaviy bo'linishi, san'at asarida estetik bilan noestetikni ajratish 

boshqa san'at asarining muhim xususiyatlarini estetik ob'ekt sifatida qarashga zid bo'lishi 

mumkin: material va usulga bo'linish . Bu ziddiyat poeziyaning ―formal‖ unsurlarini nazariy 

o'rganish yo'lini ko'rsatadi.  

Poetikani qurishda bizning vazifamiz – to'liq munozarasiz materialdan kelib chiqish va 

badiiy kechinmaning mohiyati haqidagi masaladan qat'i nazar, estetik ob'ekt strukturasini, bu 

o'rinda esa – so'z san'ati asarini o'rganishdir. 

Jahon adabiyotshunosligida poetikaning vujudga kelishida Arastu hakimning benazir 

xizmatlarini unutmagan holda XX asr adabiyotshunosligida poetika qonuniyatlarining ustivor 

bo‗lishida V.M.Jirmunskiyning xizmatlari ham sezilarlidir. Chunki yangi yo‗nalishdagi adabiyot 

nazariyasini shakllantirish arafasida uning asosiga qo‗yilishi mumkin bo‗lgan nazariy 

konsepsiyalarni aniqlashga ehtiyoj tug‗ildi. Bir tomondan, Friche, Plexanov, Pereverzev nomi 

bilan bog‗liq holda badiiy asar zaminiga ijtimoiy mazmunni yuklagan sotsial tanqid, ikkinchi 

tomondan, san‘atga badiiy usullar yig‗indisi sifatida qarashni asoslayotgan formal maktab 



vakillarining ishlari yangi nazariy tafakkurni shakllantirishga da‘vo qila boshladi. Shu jihatdan 

―Poetika nima‖, ―u ilmmi yoki san‘at‖, ―agar ilm bo‗lsa, qaysi tamoyillar asosida ish ko‗radi ― 

kabi an‘anaviy savollarga qayta javob izlanadi. ―Poetika‖ istilohi Arastu hakim davrida ilmiy 

muomalada bo‗lib, quyidagi ma‘nolarda qo‗llanilgan: badiiy borliq hosil qiluvchi, badiiy makon 

va zamonda mavjud bo‗lib, dunyo va shaxs haqidagi muayyan konsepsiyalar tashuvchi vositalar 

yig‗indisidir; adabiyotshunoslik va ritorikaga yaqin bo‗lgan, badiiy borliqni hosil qiluvchi 

vositalar va uning strukturasini o‗rganuvchi ilmiy predmetdir. Arastuning ―Poetika‖si Forobiy 

tarjimasida arab tilidagi manbalarda takror tilga olinsa-da, tarjimada asliyatdagi so‗z (poetika) 

emas, balki sarlavha ostidagi ―Fi-s- sanoatu-sh-she‘r‖ deb berilgani uchun arab-fors-turk 

poetikasi xususida fikr yuritilganda, mutaxassislar uni balog‗at ilmi (hozirgi istilohda – badiiy 

san‘atlar) istilohi bilan qabul etishga o‗rganganlar. Masalan, R.Musulmonqulovning ―Fors-tojik 

adabiyotining poetikasi‖ asarida Arastu nazarda tutgan ma‘noda emas, balki ko‗proq uni aruz, 

qofiya va badiiy san‘atlarning majmui sifatida qaralgan.    

Rus adabiyotshunosligida V.Jirmunskiy "Adabiyot nazariyasi masalalari" (―Вопросы 

теории литературы‖), A.Potebnya "Nazariy poetika" (―Теоретическая поэтика‖), 

B.Tomashevskiy "Adabiyot nazariyasi. Poetika" (―Теория литературы. Поэтика‖) asarlari bilan 

nazariy poetika fani rivojiga sezilarli hissa qo'shdilar. XX asr boshida Rossiyada sotsial 

tanqidning sotsrealizm asosiga qo‗yishi munosabati bilan 20-yillarning o‗zidayoq formal maktab 

vakillarining qarashlari keskin tanqidga uchradi. Lekin ulardan ayrimlarining poetika xususidagi 

qarashlari hamon ahamiyatli. B.V.Tomashevskiy: ―Poetika o‗z vazifasini adabiy asarning 

qurilish xususiyatlarini o‗rganishda ko‗radi. Poetikaning o‗rganilish ob‘ekti – badiiy adabiyot. 

O‗rganish usuli esa – hodisa va talqinlarni tasniflash va tavsiflashdan iborat‖ deb yozadi. Poetika 

V.Jirmunskiy so‗zlari bilan aytganda, ―uslubni yaratish vositasi va badiiy dunyonining 

qurilmasini o‗rganishni o‗z zimmasiga oladi. Shunday ekan, poetika adabiyotni san‘at sifatida 

o‗rganuvchi fan, poeziya haqidagi ilmdir‖ deb xulosalaydi. Poetika – adabiyotni san‘at sifatida 

o‗rganuvchi fandir. Agar azaldan mavjud bo‗lgan bunday so‗z qo‗llanilishini qabul qilsak, shuni 

dadil tasdiqlab aytish mumkinki, keyingi yillarda adabiyot haqidagi fan poetika belgisi ostida 

rivojlanmoqda.  

Adabiyotshunoslikda esa o'z ob'ektiga ko'ra tizimli munosabatdan, ya'ni adabiyot 

(matn)ga qaysi jihatdan yondashilayotganiga qarab uning ob'ekti va predmeti belgilanadi.  

1. Matnga asoslangan nazariyalar (formal-struktural yondashuv, yangi tanqid, 

narratologiya) uchun badiiy matn nazariy fanning birlamchi ob'ekti bulgani uchun matn mohiyati 

(nazariyasi), tarkibi (strukturasi), talqini (germenevtikasi), ifodaviyligi kabi ilmiy muammolar bu 

yo'nalishdagi tahliliy jarayonning predmetini tashkil qiladi. 

2. Muallifni o'rganishga qaratilgan nazariyalar (biografik va psixoanalitik yondashuv, shu 

bilan birga feministik adabiyot-shunoslik, fenomenologik tadqiqotlar uchun ob'ekt badiiy ijod 

yoki muayyan ijodkorning asarlari bo'lgani uchun ham uning predmetini muallif uslubi, uslubni 

ro'yobga chiqaruvchi tashqi (metod, janr va boshqalar) va ichki xususiy hollar (dunyoqarash, 

yozish qoidalari, mahorat) kabilar ushbu yo'nalishdagi nazariy qarashlarning predmetini tashkil 

qiladi. 

3. Kitobxonga qaratilgan nazariyalar (retseptiv estetika, asarni idrok etish tarixi; tarixiy-

funktsional tadqiqotlar) uchun kitobxon asosiy ob'ekt sifatida yuzaga chiqadi va bu bo'limning 

predmetini – badiiy matn idroki, uni qabul qilish usullari, badiiy muloqot (kommunikatsiya) 

qonuniyatlari tashkil qiladi. 

4. Adabiy va madaniy-tarixiy kontekstga oid nazariyalar (reministsentsiya, intertekstual) 

tadqiqotlar, sotsiologik va tari-xiy-materialistik yondashuv, ―yangi istorizm‖ va kulturologik 

metodologiya kabilar uchun tadqiqot ob'ekti adabiy jarayon masalalari bo'lgani uchun ham bu 

yo'nalish uchun adabiyot nazariyasi fan predmeti sifatida adabiy jarayon masalalari, 

an'anaviylik-izdoshlik va vorislik, terminologiya va ularning identifika-siyasi kabi masalalarni 

belgilash mumkin . 



Bu nazariya va kontseptsiyalarda yondashuv turlicha bo'lishidan qat'i nazar, 

adabiyotshunoslik fanining ob'ektini yuqoridagi qa-rashlarni umumlashtirgan holda shunday 

tasavvur qilish mumkin: 

MATN > IJODKOR > IDROK ETUVCHI (ADRESAT) > ADABIY JARAYON  

Biroq bu munosabatlar tizimi adabiyottshunoslikning o'z ob'ektiga munosabati orqali 

tadqiq prdedmetini yuqoridagicha uning nazariy yo'nalishlaridan kelib chiqib belgilash imkonini 

beradi. 

Adabiyotni tadqiq etish metodining o‗rganilishi masalalarini qaytadan ko‗rib chiqish 

shunday qarorga olib keldiki, adabiyot san‘at sifatida o‗rganilishi kerak va badiiy so‗z materiali 

asosidagi madaniyat tarixi muammolarining jo‗n tuzilishi tarixiy va nazariy poetikaga o‗z o‗rnini 

bo‗shatib berishi kerak. Shu ma‘noda nazariy poetika badiiy asar tarkibiy qismlarini 

o‗rganadigan fan, ya‘ni adabiyotshunoslikning muayan bir tarkibiy qismi sifatida muhim 

ahamiyatga ega. 

―Nazariy poetika‖ faniadabiyotshunoslikning tarkibiy qismi sifatida poetika 

qonuniyatlari, badiiy asarni o'rganish va talqin etishning qonun-qoidalari va nazariy asoslarini 

o'rganishni maqsad qiladi. 

 

Mashg„ulot jarayonida qo„llaniladigan ta‟lim texnologiyalari 

1. Muammoli ta‟lim metodi. Bunda magistrantlarga muammoga yo‗g‗rilgan savollar 

bergan holda nazariy masalalarning mohiyati yoritib beriladi. Jumladan, quyidagi ko‗rinishdagi 

savollardan foydalanish mumkin: 

a) Tomashevskiyning adabiy-nazariy qarashlari qaysi jihatlari bilan o‗ziga xoslik kasb 

etadi? 

b)  Nazariy qarashlardagi xilma-xillikni o‗rganishning ahamiyati nimada? 

2.  Klaster ta‟lim texnologiyasi. Adabiy-nazariy tushunchalarni quyidagi jadvalga 

joylashtiring. 

 
Savol va topshiriqlar: 

1.  Nazariy poetikaning ob‘ekti haqida gapiring.  

2. Nazariy poetika to‗g‗risidagi qarashlar to‗g‗risida nimalarni bilasiz? 

3. Tomashevskiyning nazariy qarashlari haqida so‗z yuriting.  

4. Jirmunskiyning nazariy qarashlari haqida so‗z yuriting.  

5. Nazariy poetika – badiiy asar tarkibiy qismlarini o‗rganadigan fan ekanligini asoslab 

bering.  

 

Foydalanilgan adabiyotlar ro„yxati 

Adabiy-
nazariy 

tushunchalar 

Obraz 

Janr 

Adabiy tue 

Uslub 

Yo`nalish 

Folklor 

Personaj 

Xarakter Modernizm 

Kulmin
atsiya 

Xronotop 

Konflikt 

Syujet 

Kompozitsiya 

Poetika 

3-mavzu: Qadimgi davr adabiyotshunosligi. Sharq adabiyotshunosligi. 

Reja:  

1. Qadimgi yunon madaniyati va adabiyotshunoslikning shakllanishi.  

2. Arastuning ―Poetika‖ asari.  

3. Sharq adabiyotshunosligi. Tazkiralar.  

4. Sharq she‘rshunosligi: aruz, qofiya, badiiy san‘atlarga oid tadqiqotlar. 

 

Tayanch tushunchalar: Qadimgi yunon madaniyati, Arastuning ―Poetika‖ asari. 

Platonning ―Davlat‖ asari, Sharq adabiyotshunosligi, tazkira, Sharq she‘rshunosligi, aruz, qofiya, 

badiiy san‘atlar. 

 

Qadimgi Yevropa madaniyatining shakllanishiga Mesopatamiya va Misr madaniyatining 

ayniqsa arifmetika, astranomiya, mifologiya, va teologiya sohalarida erishgan dastlabki muhim 

yutuqlarining ahamiyati katta bo‘ladi.  

Yunonlar o‘zlarining vatanini Ellada deb ataganlar. Qadimgi Yunon madaniyatining eng 

yuqori darajaga ko‘tarilgan davri er. avv. V-IV asrlarga to‘g‘ri keladi. Qadimgi yunon 

madaniyati jahon madaniyati tarixida favqulodda hodisa sifatida o‘zini nomoyon etdi.   

Pifogor, Evklid va Arxemedlar matematika va matematik fanlar, optika, gidrostatika 

fanlarining  asoschilari hisoblanadi.  

Qadimgi yunonlar madaniyati beshta davrga bo‘lingan.  

1. Egey madaniyati (er.avv.2800-1100yillar) 

2. Gomer davri (er.avv. XI-IX ) 

3. Arxaik madaniyati davri (er. avv VIII-VI ) 

4. Klassik (yuqori darajadagi) davri (er.avv V-IV asrlar) 

5. Ellinizim davri (er.avv 323-146 yillar) 

Qadimgi yunonlarda me'morchilik, haykaltaroshlik va rassomchilikning kelib chiqishi 

Krit Mikena davriga borib taqaladi. San'atning bu turlari asta-sekin rivojlana borib miloddan 

avvalgi V asrda o'zining yuqori pog'onasiga ko'tariladi 

Qadimgi Yunon madaniyatining muhim qismlaridan biri badiiy adabiyot, 

adabiyotshunoslik, ya‘ni adabiy-nazariy tushunchalarning rivojlanishidir. Aristotel, Platon, 

Sitseron kabi yirik ma‘rifatparvarlar faoliyatida adabiyotshunoslik ham muhim rol o‗ynagan. 



Adabiyotshunoslik  fan  sifatida  uzoq  tarixiy  tarqqiyot  jarayonida shakllangan. Badiiy  

adabiyot  haqidagi  dastlabki  fikrlar  adabiyotning  paydo bo`lishi   bilan  birga vujudga  keldi. 

Dastlabki  bosqichlarda  badiiy  adabiyot to`g`risidagi  fikrlar badiiy asarlarning  o`zida  berilar  

edi.  Chunki  hali  adabiyotshunoslik  alohida  fan sifatida ajralib  chiqmagan  edi.  Masalan,  

qadimgi  yunon  komediyanavisi Aristofan  (e.a.446-385) «Qurbaqalar» komediyasida o`zining 

adabiyot haqidagi fikrlarini beradi.  

Unga ko`ra, Esxil bilan Evripid vafotidan keyin yer yuzida biror buyuk shoir qolmabdi. Y

er  ostiga  tushib,  ularning  ikkisidan  qaysi  biri  zo`r  bo`lsa,  o`shaniyer  ustiga  olib chiqihmoq

chi bo`lishibdi. Esxil va Evripid asarlarini tarozida tortib ko`rishsa, Esxil asarlari og`ir kelibdi. S

huning uchun ham Esxilni yer ustiga olib   chiqib ketishadi.  

Aristofan  Esxil  bilan Evripid  o`rtasidagi  bahslar  orqali  poetik  san‘at, 

ayniqsa, tragediyaning vazifasi to`g`risida fikr yuritadi. Uning fikricha, poeziya     ko`tarinki va 

qahramonona bo`lishi  kerak.  Shundagina  u  fuqarolarga  namuna    bo`ladi.  

Evripid  asarlari  tilining  soddaligi,  qahramonlarning  oddiy  kishilar       ekanligi uchun 

tragediyaning  oliy  mavqeiga  to`g`ri  kelmaydi,  deydi.  Aristofan  badiiy adabiyotning yuksak  

ijtimoiy  rolini  yoqlaydi,  unga  ibrat,  namuna,  tarbiya vositasi sifatida  yondashadi  va  ana  

shu  o`lchovdan  kelib  chiqib  san‘atkor oldiga qator talablar qo`yadi. 

Qadim  zamonlardan  boshlab  badiiy  adabiyot  va  san‘atning  yutuq  va       

tajribalarini  umumlashtiruvchi  ilmiy  traktat  (ilmiy  asar)lar  ham  yaratila boshlangan. 

Ana  shu  ilmiy  asarlarda  adabiyot  haqidagi  dastlabki  fikrlar  bayon qilingan  bo`lib, 

ular  adabiyotshunoslik  fanining  paydo  bo`lishiga  zamin hozirlagan.  Adabiyot  va san‘at  

to`g`risida  ilk  marotaba  ilmiy  asar  yaratgan mutafakkirlardan  biri         qadimgi yunon 

faylasufi Platon (e.a. 427-374 yy.)dir.   

Platon  «S  u  h  b  a  t  l  a  r»  kitobida  muallifning  tutgan  o`rniga  ko`ra   adabiy  asarl

arni uchga bo`ladi:  

1) yozuvchi o`z nomidan gapiradigan asarlar – lirika;  

2) yozuvchi o`zi voqealarda ishtirok etmay, boshqalar ishtiroki bilan            voqealarni tas

virlagan asarlar – drama;  

3) har ikki usul ham qo`llanilsa – epos.  

Arastu (e.a.384322yy.)  o`zining  «P  o  e  t i  k  a»  asari bilan  adabiyot      haqidagi  fan

ga  asos  soladi.  Uning  fikricha,  badiiy  adabiyotning  mazmuni       hayotdan  olinishi  kerak.  

Arastu  badiiy  adabiyotning  ijtimoiy  rolini  yuqori      baholaydi,  idealistik qarashlarga zarba b

erib, «katarsis» (soflash) nazariyasini       olg`a suradi.  

Arastu badiiy asarlarni  ikki  guruhga  ajratadi:  oliy  janrlar  va  quyi  janrlar 

Oliy  janrlarga  epos  va tragediyani kiritadi, quyi janrlarga esa lirika va komediyani kiritadi. 

 «Poetika»  XU11  asr  oxirlarigacha  Ovrupoda  estetikadan  asosiy qo`llanma bo`lib 

kelgan. Arastuning bu asari Sharq ijtimoiy tafakkuri taraqqiyotida ham katta iz qoldirdi.   

«Poetika»1X-X asrlardayoq  arab  tiliga  tarjima  qilinib,  unga  Forobiy sharhlar  yozgan.  

Shuning  uchun  Arastu  «birinchi  muallim»,  Forobiy  esa  «ikkinchi muallim» deyiladi.  

Abu Nasr Muhammad ibn Muhammad ibn O‘zlug‗ Tarxon Forobiy 873 yilda Forobda 

tug‗ilgan. Dunyo ahli Arastuni birinchi muallim deb bilishsa, Forobiyni «Muallimus-soniy», 

ya‘ni «Ikkinchi muallim» deb atashgan. Boshlang‗ich ma‘lumotni ona yurtida olgan, keyin 

Toshkent, Buxoro, Samarqandda o‗qigan, Bag‗dod, Isfahon, Hamadon, Ray shaharlarida 

bo‗lgan.  

Forobiy 70 dan ortiq tilni bilgan, falsafa, arifmetika, geometriya, astronomiya, musiqa, 

tabiat, fizika, kimyo, optika, tibbiyot, biologiya va boshqa fanlar sohasidagi kashfiyotlari bilan 

katta shuhrat qozonib, 160 dan ortiq asar yozgan. Bizgacha 40 ga yaqin asari yetib kelgan. 

Forobiy 950 yilda Damashqda vafot etgan. 

«Arastu qonunlarining mohiyati haqida», «She‘r san‘ati haqida» (Arastuning «Poetika» 

asariga sharh sifatida yozilgan risola), «Fozillar shahri aholisining‗ fikrlari», «Ilmlarning kelib 

chiqishi va tasnifi», «Baxt-saodatga erishuv haqida risola» va boshqa asarlari mavjud bo‗lib, 

ularda adabiy-nazariy tushunchalar ham o‗ziga xos yo‗sinda aks etgan. 



O`rta  asrda  jaholatning  avj  olganligiga  qaramay,  adabiyot  to`g`risidagi   fikr nisbatan

  rivojlandi.   

Dante  «Xalq    nutqi    haqida»  degan  asarida  badiiy adabiyotni lotin tilida emas, o`z 

ona tilida yaratish fikrini olg`a suradi.  

 XVII asrda Frantsiyada klassitsizm adabiyoti qaror topadi.  

Bualo o`zining ―She‘riy san‘at‖ asarida klassisizmning asosiy qoidalariga toxtaladi.  

Klassitsizm tarafdorlari antik adabiyotni namuna deb biladilar. Ular yozuvchida  badiiy 

barkamollikka  erishish  uchun  bir  qator  qat‘iy  qoida-larga  rioya qilishni talab etadilar. 

Didro  (17131784)  « Dramatik    poeziya    haqida    mulohazalar»  kitobida adabiyotni h

ayotga yaqinlashtiruvchi jihatlarini olg`a suradi.  

Olmon  mutafakkiri  Lessing  ham  «Laokoon»,  «Gamburg  dramaturgiyasi» risolalarida 

klassitsizmga qarshi chiqib, badiiy adabiyotning hayotni keng  va  er-

kin  aks  ettirish  huquqini  yoqlab  chiqadi,  badiiy  asarda  oddiy  kishilarni tasvir-

lashga chaqirdi.  

XIX  asrga  kelib  fan  taraqqiyoti  adabiyotshunoslikning  ham  taraqqiyoti-

ga sababchi bo`ldi.  

―Estetika»  asarida Gegel adabiyotshunoslikning  qator  muhim masalalalarini  hal  qilib 

berdi.  U  endi  o`z  nazariy  fikrlarini    biror  xalq  adabiyoti tajribasi asosida emas, butun jahon 

ada-biyoti tajribasi asosida yaratdi. Uning fikriga ko`ra, san‘at uch bosqichni kechir-gan:  

simvolik; klassik; romantik. Gegelning  fikricha,  Sharq  san‘ati  simvolik    bo`lib, u 

Ovrupo  san‘atiga  asos solgan.  Shundan  so`ng  qadimgi  yunon  mum-toz  san‘ati  paydo 

bo`ladi.  San‘atning  oliy  shakli  esa  romantik  san‘at  bo`lib,  u  burjua  davrida dunyoga  

keladi.  Gegelp fikricha,  burjua  jamiyati  eng  mu-kammal  bosqich  bo`lib, bu davrda  san‘at  

ham cho`qqisiga chaqadi.  

Gegel adabiyotning  tarix,  jamiyat  bilan  bog`liqligini  isbotlaydi.  U ada-biyotning uch  

xili:  drama,  epos,  lirika  haqidagi  ta‘limotni  mukammallashtir-di. Gegel fikricha, san‘at 

go`zallikni aks ettirishi kerak. Lekin go`zallikni tasvir-lashdan maqsad ilohiy go`zallikka 

yetishdir. 

XIX asrga kelib adabiyotshunoslik fan sifatida shakllana boshlaydi, uning   bir qator 

maktab  va  yo`nalishlari:  biografik  metod,  madaniy-tarixiy,  qiyosiy-tarixiy maktablari paydo 

bo`ladi.  

V.Belinskiy,  N.Chernishevskiy,  I.Gertsen,  N.Dobrolyubov  kabilar  o`z  asarlarida 

adabiyotshunoslikning  qator  muhim  masalalarini  to`g`ri  hal  etganlar,  adabiyotning 

xalqchilligi, zamonaviylik va haqqoniylik g`oyalarini yoqlaganlar.  

 O`rta  Osiyoda  adabiyotshunoslik  ilmi  yunon  va  arab  ilmi  ta‘sirida  vu-judga keldi.  

Abu  Nasr Muhammad  al-Forobiy Arastu  ta‘sirida  «She‘r    kitobi»  hamda «Shoirlar   

san‘ati qonunlari  haqida risola» asarlarini yozadi. Ularda Forobiy badiiy  adabiyotning  

xususiyatlari, badiiy obraz,  she‘r  tuzilishi,  adabiy  tur  va  janrlar haqida ma‘lumot beradi.  

O`rta  asrlar  adabiyot  ilmining  eng  yirik  namunalaridan  biri  Abu  Man-sur  as-

Saolibiyning «Yatimat ad-dahr kitobidir. Asar to`rt qismdan iborat bo`lib, uning uning  1V 

qismida X-XI-asrlarda arab tilida ijod etgan 415 o`zbek shoiri haqida ma‘lumot beriladi.  

Ibn Sino o`zining «Mu‘tasam ushshuaro» («Shoirlar panohgohi») asarida adabiyot tarixi 

va adabiyotshunoslikka oid fikrlarni olg`a surgan. Abul  Qosim  az-  

Zamaxshariy  (1075-1144)  grammatika,  lug`atshunoslik, adabiyot,  aruz  ilmi,  

jug`rofiya,  tafsir,  hadis,  fikhga  oid  50  dan  ortiq  asar yozgan. Masalan,  «Al  Qustos  fi-l-

aruz»  («Aruzda  o`lchov»),  «Al-Mustaqso  fil-amsol»  

(«Nihoyasiga  etgan  masallar»),  «Maqomat»  («50 maqomdan  iborat  qo-fiyali 

o`lchov»),  

«Devon ush-she‘r» va boshqalar.  

 Nasriddin Tusiyning «Me‘yor ulsh‘or» (aruz bilan bog`liq vazn masalalari) asari 

yaratildi.   



Rashididdin  Vatvot  (X11  asr)  «Hadoyiq  us-sehr»  («She‘riy  san‘atlar  talqini») 

asarida  she‘r  turlari,  qofiya  va  radif  qoida-lari,  so`z  va she‘riy san‘atlar, vazn, muammo 

usuli asoslari haqida fikr yuritiladi.  

Shayx Ahmad bir Xudaydod Taroziyning «Funun ul-balog`a» asari AQSHning  Michigan 

universiteti  kutubxonasidan  topildi.  Kitob  hijriy  840,  melodiy  1436-1437-yillarda yaratilgan.  

Muallifning  fikricha,  nasr  va  nazmning  qoidalarini  o`rga-nish, bilish har bir insonning 

vazifasidir. Kitob 5 qismdan iborat:  

1-qism. She‘r turlari haqida.  

2-qism. Qofiya va radif haqida.  

3-qism. So`z va she‘riy san‘atlar haqida.  

4-qism. Vazn haqida.  

5-qism. Muammo nazariyasi asoslari haqida.  

Taroziy  she‘rning  10  turini  ajratadi:  qasida,  g`azal,  qit‘a,  ruboiy,  mas-naviy, tarse‘,  

musammat,  mustazod,  mutavval,  fard.  Kitobda  she‘rga  ta‘rif  be-rilgan. Sultonlar, amirlar, 

vazirlar maqtalsa,  madh yoki tamadduh; marhumlar zikr qilinsa, marsiya; biror Shaxs masxara 

qilinsa, hajv yoki mazammat; hazil qilinsa,- mutoyiba deyiladi.  

Abu Rayhon Beruniy «Hindiston» asarida hind she‘riyati poetikasi to`g`risida 

ma‘lumotlar beradi.  

Abdullo  ibn  Muslim  Dinovariy  (829-889)  «Kitob  ush-she‘r  va  shuaro», Mahmud  

Qoshg`ariyning  (11  asr)  «Devoni  lug`atit-turk»  asarlarida  ham adabiyotshunoslikka oid 

fikrlar mavjud. Keyinchalik turli tazkiralar paydo bo`ldi. Ularda shoirlar tarjimai holi qisqacha 

beriladi, ular ijod baholanadi.  

Muhammad Avfiyning «Lubobul albob» («Mag`izlarning mag`zi»).  

Davlatshoh Samarqandiyning ―Tazkiratush shuaro‖, Alisher Navoiyning ―Majolisun 

nafois‖, Maleho Samarqandiyning ―Muzakkirus ashob‖, Fazliy NAmangoniyning ―Majmuatush 

shuaro‖ asarlari shular jumlasidandir.  

Shu  bilan  birga,  aruz  san‘ati,  qofiya  ilmiga  oid  bir  qator  risolalar  ham yaratilgan.  

Bulardan eng muhimlari Alisher Navoiyning ―Mezonul avzon‖, Boburning ―Risolai aruz‖ 

asarlaridir. 

Alisher Navoiy muhokamatul lug'atayn asarida ona tilining go'zalliklari to'g'risida so'z 

yuritadi. 

1. Demak, Sharqda  adabiyot  haqidagi  dastlabki  fikrlar  og`zaki  suhbatlarda  bayon 

etilgan bo`lib,  ular  boshqa  manbalar,  xotiralar  orqali  etib  kelgan.  Bular:   

Xondamirning «Makorimul-axloq»,  

Mirxondning «Ravzatus-safo»,  

Vosifiyning «Badoe‘ ul-vaqoe»,  

Ogahiyning «Firdavs ul-iqbol» asarlari.  

2. Badiiy asarlar tarkibida berilgan.   

3. Maxsus badiiy asrlarda bayon qilingan.  

Sayfi  Saroyining  «Jahon  shoirlari,  ey  gulshani  bog`»  masnaviysida        shoirlar ikki  

guruhga:     

1)  haqiqat  so`zlovchilar;   

2)  quruq  safsata  bilan  shug`ullanuvchi yolg`onchi  shoirlarga  ajratiladi. 

Shuningdek,  Munisning  «Mango»,  Xorazmiyning «Shuaro», Maxmurning «Amalim», 

Muqimiyning  

«Bo`ldimu?» nomli g`azallari ham adabiyot haqidadir.  

4. Tazkiralarda berilgan.  

5. Tarixiy va memuar asarlarda keltirilgan.  

Masalan,  «Boburnoma»da  911  hijriyga  bag`ishlangan  bobda  Navoiy,      Jomiy, 

Shayxim Suxayliy,  Binoiy,  Solih,  Hiloliy  haqida  ma‘lumot  beriladi.    Navoiy 

haqida:«Alisherbek naziri yo`q kishi erdi. Turkiy til bila to she‘r aytibtur-lar, hech kim oncha 

ko`p va xo`b aytqon ermas», - deyiladi.  



6. Maxsus nazariy risolalar yaratilgan.  

7. Adabiy-tanqidiy fikrlar badiiy asar tarzida yozilgan.  

8.  Adabiy-tanqidiy fikrlar sintetik, aralash tarzda bo`lib, ular turli maxsus tadqiqotlarda 

emas, turli fanlarga oid keltirilgan.  

O`zbekistonda  adabiyotshunoslikning  shakllanishida  A.Avloniy,  S.Ayniy, Hamza, 

A.Sa‘diy,  Fitrat,  O.Hoshim,  S.Husayn,  O.Sharafuddinov,  Z.Said kabilar alohida o`rin 

egallaydi. 30-yillarga kelib yozuvchilar badiiy ijod bilan bir qatorda adabiyotshunoslikning 

rivojlanishiga ham hissa qo'shdilar. 

Shu  yillarda  adabiyotshunoslikka R.Majidiy,  I.Sulton,  H.Zarif,  H.Yoqubov, Yu.Sulton 

kabilar  kirib  keldilar.  Ular mumtoz yozuvchilar merosini o`rganish, og`zaki ijod namunalarini 

to`plash va ilmiy tahlil qilish, ayrim nazariy va ijodiy masalalarni o`rganishda katta ishlar 

qildilar. 30-yillarda  Fanlar  Akademiyasining  tashkil etilishi,  natijada  esa  uning tasarufida  

Alisher  Navoiy  nomidagi  Til  va  adabiyot  institutining  paydo  bo`lishi sohaga daxldor kadrlar 

tayyorlash ishini muvofiqlashtirdi. 

Hozirgi  kunda  adabiyotshunoslikning  barcha  sohalari  bo`yicha  keng  qamrovli 

tadqiqotlar  olib  borilmoqda.  «Adabiyot  nazariyasi»,  «Adabiyotshunoslikka  kirish» darsliklari  

nashr  etilgan.   

Hozirgi kundagi  asosiy  vazifalardan  biri  adabiyotshunosligimizni   jahon nazariy 

fikrlariga hamohang bo`lishini ta‘minlashdan iboratdir. 

 

Mashg„ulot jarayonida qo„llaniladigan ta‟lim texnologiyalari 

1. Klaster ta‟lim texnologiyasi. Bunda qadimgi davr adabiyotshunosligining ifoda 

shakllari quiydagi jadvalda to‗ldirib boriladi: 

 
 2. SWOD tahlil texnologiyasi.  

 

Qadimgi davr adabiyotshunosligi va Bugungi davr adabiyotshunosligida erishilgan 

yutuqlar va kamchiliklarnin SWOD tahlil tehnologiyasi asosida o‗rganib chiqing. 

 

 

 

 

 

 

 

 

 

 

 

S – кучли томонлари 

W – заиф, кучсиз томонлари 

O - имкониятлари 

T - тўсиқлар 



 

3. Illyustratsiya metodi. 

 
 

Savol va topshiriqlar: 

1. Qadimgi yunon madaniyati haqida gapiring. 

2. Arastuning ―Poetika‖ asari asari haqida ma‘lumot bering. 

3. Platonning ―Davlat‖ asari asari asari haqida ma‘lumot bering. 

4. Sharq adabiyotshunosligi qanday shakllarda rivojlangan? 

5. Tazkiralar haqida gapiring.  

4. Sharq she‘rshunosligida aruz, qofiya, badiiy san‘atlarga oid tadqiqotlar haqida 

gapiring. 

4-mavzu: Adabiyot-san‟atning bir turi. Obrazlilik – adabiyotning asosiy xususiyati 

Reja: 

1. San‘at va fan  - madaniyatning ikki ko‗rinishi. Tabiatga taqlid va insonning ijodkorligi.  

2. Adabiyotning boshqa san‘at turlaridan farqli jihatlari. 

3. Obraz – san‘atning asosi. 

4. Inson -  adabiyotning asosiy ob‘ekti. Adabiy qahramon – ijodkor yaratgan inson 

dunyosining umumlashgan tasviri. 

5. Adabiy qahramon: asosiy (bosh) qahramon, personaj, tip, xarakter. 

6. Realistik, romantik, xayoliy-fantastik, majoziy-ramziy obrazlar. 

 

Tayanch tushunchalar: San‘at, fan, madaniyat, adabiyot, tabiatga taqlid, ijod, moddiy 

va nomoddiy san‘at, me‘morchilik, tasviriy san‘at, haykaltaroshlik, raqs, qo‗shiq san‘atlari, so‗z 

san‘ati, og‗zaki va yozma adabiyot, ijtimoiy fanlar, badiiy obraz, obrazlilik, obraz turlari. 



 

San‘at turlaridan biri sifatida adabiyot ham ijtimoiy ong shaklidir. Ijtimoiy   ong ijtimoiy  

turmushning  in‘ikosi,  mahsuli  sifatida  maydonga  keladi.  Ijtimoiy  turmush jamiyatning  

moddiy  hayoti,  ishlab  chiqarish  jarayonida  kishilar  o`rta-sida vujudga keladigan  

munosabatlar  majmuidir.  Ijtimoiy  ong  jamiyatning  si-yosiy, yetik, estetik, huquqiy,  diniy  

qarashlari,  tasavvurlari,  g`oyalari,  nazariya-lari  va  bular  ifodalagan falsafa,  axloq,  din  kabi  

tafakkur  shakllarini  o`z  ichi-ga  oladi. Ijtimoiy  ong,  shu jumladan,  adabiyot  va  san‘at  

ob‘ektiv  borliqni  aks  ettiradi. Ijtimoiy  turmushdagi o`zgarishlar ijtimoiy ongda ham 

o`zgarishlarni     keltirib chiqaradi. Biroq ijtimoiy ong nisbiy  mustaqillikka  ega  bo`ladi.  Bir  

tu-zumning yemirilishi  bilan  adabiyot  ham emirilib  ketmaydi.  Chunki  adabiyot  vasan‘at o`z 

qonuniyatlari  asosida  rivojlanadi. Biroq  adabiyot  va  san‘at  jamiyat  taraqqiyotining har  bir  

bosqichida  davr  taqozosi bilan o`zgacha xususiyatlarga  ega bo`ladi.  

Ijtimoiy turmush ijtimoiy ongga ta‘sir ko`rsatadi. Biroq bu ta‘sir bevosita     emas, 

bilvositadir.  Ijtimoiy  ongni  bevosita  jamiyatning  ishlab  chiqarish  munosabatlaridan keltirib  

chiqarish  masalani vulpgarlashtiradi.  Ijtimoiy  ong  bilan jamiyatning  moddiy asoslari  orasida  

vositachi  qismlar  bo`ladi,  ijtimoiy  tuzum va uning  huquqiy,  siyosiy qarashlari orqali ta‘sir 

etadi. 

Ijtimoiy  ong  shakllari:  siyosat,  huquq,  ahloq,  din,  falsafa,  fan,  ijtimoiy psixologiya, 

san‘at.  

San‘atga  ijtimoiy  ongning  boshqa  shakllari  katta  ta‘sir  ko`rsatadi.  Xu-susan, 

adabiyotning  taraqqiyotiga  fan va texnika,  mafkura,  ijtimoiy  psixologiya  katta ta‘sir 

ko`rsatadi.  

Adabiyotga  fan  va  texnika  ta‘siri:  optika  va  texnikaning  taraqqiyoti  na-tijasida 

san‘atning  yangi turi bo`lgan kino bilan televidenie paydo bo`ldi.  

Adabiyotga  jamiyatning  axloqi  ham  katta  ta‘sir  ko`rsatdi.  Adabiyot  jamiyat axloqi 

bilan  bog`liq  bo`ladi,  o`zida  zamonning  ahloqiy  me‘yorlarini       targ`ib qiladi, ularning  

qaror  topishi,  rivojlanishiga  ta‘sir  qiladi.   

Masalan, Tolstoy  ijtimoiy kurashni ko`rsatmadi, uni ahloqsizlik deb bildi. M.Gorpkiy 

aksincha, o`sha davr ishchilari axloqini o`z qahramonlariga mujassam etadi. Lekin badiiy asar  

ahloq me‘yorlarini  tashviq  qilmaydi,  u  badiiy  obrazlarning mohiyatiga aylanadi,  ularning 

xatti-harakatiga singib ketadi, o`sha xatti-harakatlar mohiyatidan kelib chiqadi.  

Ba‘zilar  san‘at  va  fanning  predmeti  bir  bo`lganligidan  kelib  chiqib,       ularning har  

ikkisi  ham  borliqni  jonlantiradi,  deydilar.  Boshqalar  esa  san‘atni  fanga  qarshi qo`yganlar,  

uning  bilishdagi  rolini  inkor  etganlar.  V.G.Belinskiy  ta‘kidlaganidek, «san‘at ham hayotning  

barcha tomonlarini ifodalashda fandan     qolishmaydi».  

Fan  tabiat,  jamiyat  va  tafakkur  haqidagi  bilimlar  yig`indisi  bo`lib,  u      tabiat  va 

jamiyat  hodisalarining  qonuniyatlarini    o`rganadi.  San‘at  ham  xuddi  fandek  hayotni aks  

ettiradi  va  hayot  jumboqlariga  javob  beradi.  Shuning        uchun  ham  u  ijtimoiy ahamiyat 

kasb etadi.  

Fan  borliqda  sodir  bo`layotgan  jarayonlarni  birlikda  o`rganadi.  Biroq   unda 

o`rganuvchining  shaxsi  aralashmaydi.  Fan  predmet  va  hodisalar  mohiyatini ochib, olamning  

bir  butun  manzarasini  yaratadi,  uning  sirlaridan  odamni voqif qiladi. Fan odamni ham ana 

shunday borliqning tarkibiy qismi sifatida o`rganadi.  

Fan yashashning eng maqbul me‘yorlarini ishlab chiqishga intiladi. San‘at   esa insonga 

o`zligini tanitadi. Fan olamni o`rgatadi, san‘at odamni o`rgatadi. Fan   odamni odamga 

moslashtiradi, san‘at odamni olamga moslashtiradi. Fan odamni   olam nuqtai nazaridan 

o`rganadi, san‘at esa olamni odam nuqtai nazaridan      o`rganadi.  Fan  bilish san‘ati bo`lsa, 

san‘at  hayot  ilmidir. Biroq fan yutuqlari  yangi  kashfiyotlar soyasida eskirib qoladi, san‘at 

yutuqlari esa o`z ahamiyatini  yo`qotmaydi. A.Pushkin ta‘kidlaganidek, «Zamon oldinga qarab 

ketaveradi, fan,  falsafa va fuqarolik takomillashib o`zgaraveradi. She‘riyat esa o`z o`rni-da  

qolaveradi. Uning  maqsadi ham  bitta, vositalari ham o`shanday qolaveradi.  Shunday  bir  



holda, qadimgi astronomiya, fizika, tibbiyot  va  falsafaning bu-yuk  vakillari  yaratgan 

tushunchalar, tadqiqotlar, kashfiyotlar eskiradi va har kuni  yangilari  bilan almashtirib  turiladi.  

Haqiqiy shoirlarning asarlari esa yangiligicha qoladi va abadiy navqiron tu-radi». Fan 

tashqi  olamni  aks  ettirar  ekan,  xususiy  alohidaliklardan  uzoqlashib, voqealar mohiyatini 

ifodalaydigan umumlashmalarga asoslanadi, umumiy  qonuniyatlar beradi. San‘at ham  hayotni  

umumlashtirib,  tipiklashtirib  ifodalaydi.  

Biroq san‘at hayotni obrazlar vositasida  aniq, hissiy va jonli shakllarda aks ettiradi. 

San‘at  hayotni  obrazli  aks  ettirish  shaklidir.  Obrazda  esa  hayotning muhim tomonlari, 

xarakterlar, kishilarning kechinmalari, tabiat va hayot manzaralari  tarzida ifodalashdir.  San‘at  

hayotdagi  eng  xarakterli  voqealarni  oladi,  xarakterlar va ular harakat qiladigan sharoitni 

quyuqlashtirib, tipiklashtirib aks ettiradi. San‘at masalan, tarix  fani  singari  tarixiy  voqealar  

haqida  ma‘lumot  beradi, hayotni o`rgatadi.  Biroq san‘at fandan farqli ravishda hayotni quruq 

dalillar vositasida emas, jonli manzaralar tarzida tasvirlab bilim beradi. 

 Fan  tushunchalar  bilan  ish  ko`radi,  san‘at  obrazlar  bilan  ish  ko`radi.   

San‘at asari turli sohalar haqida ma‘lumot beribgina qolmasdan, insonda oliyjanob 

tuyg`ular va  fikrlar  uyg`otadi. N.Chernishevskiy  ta‘kidlaganidek,  «Ilmiy asarlarning asosiy 

maqsadi  u  yoki  bu  fan  bo`yicha  aniq  ma‘lumotlarni  bayon qilishdan  iborat.   

Badiiy asarlarning  mohiyati  shundaki,  ular  kitobxonning ongi-ga,  xayoliga ta‘sir qilish  

va unda  oliyjanob  hislar  va  fikrlar  uyg`otishi  kerak. 

Yana  boshqa  bir  farq  shundaki, ilmiy  asarlarda  haqiqatda  bo`lib o`tgan  voqealar 

aynan  bayon  etiladi. Hayotda mavjud bo`lgan predmetlar tavsif qilinadi. 

Badiiy adabiyot asarlari kishilar u yoki bu holatda qanday  harakat  qilishlari  va  his 

qilishlarini  jonli  misollarda  tasvirlab  va ko`rsatib beradi». 

V.G.Belinskiy ham ushbu fikrni davom ettirib, aytadiki: «Faylasuf sillogizmlar orqali fikr  

yuritsa,  shoir  obrazlar  va  kartinalar  vositasida  gapirada  va  ularning  har ikkisi  ham  ayni  

bir  narsani  aytadi.  Siyosiy  iqtisodchi  statistika   raqamlari bilan qurollanib,  o`z  o`quvchi  

yoxud  tinglovchilarining  zehniga  ta‘-sir  etib, jamiyatdagi ahvolning  yaxshi  yoki  yomonligini  

isbotlaydi.  Shoir  vo-qelikning jonli va  yorqin tasviri  bilan  qurollanib,  o`z  o`quvchisining  

hayoliga  ta‘sir  etib, jamiyatda  kishining ahvoli haqiqatan ham yaxshi yoki yomonligini    

haqiqiy suratlarda ko`rsatadi. Demak, «biri  isbotlaydi,  ikkinchisi  ko`rsatadi   va ikkalasi ham 

ishontiradi.  Bunga  ularning  bir mantiqiy asoslash, boshqasi ko`rsatish orqali erishadi». 

Tarixga murojaat qilar ekan, tarixchi ham san‘atkor ham voqealarning ijtimoiy 

mohiyatini ochadi.  Biroq  biri  ta‘kidlash,  aytib  berish  va  mulohaza  yuritish bilan, ikkinchisi  

esa  obrazlar  vositasida  o`Sha  voqealarni    jonlantirib,  un-ga hissiy munosabat bildirish bilan 

ochadi. Masalan, Bertelps «Navoiy», Oybek   «Navoiy». 

San‘at  fan  turlaridan  predmeti  bilan  ham  farqlanadi:  tibbiyot  inson  or-ganizmi va 

undagi kasalliklarni, astronomiya koinotning tuzilishi va qonuniyatlari-ni, botanika o`simliklar  

hayotini,  zoologiya  hayvonlarni  o`rganadi.  Har  bir  fan  tabiat va jamiyatning    biror  

tomonini  o`rganadi.  San‘at  esa  dunyoning  barcha tomonlarini o`rganadi. Biroq  san‘atning  

predmeti  butun  olam  emas,  hayotning  hamma tomoni emas.  San‘atning  predmeti,  ob‘ekti  

insondir,  uning  ma‘naviy  dunyosidir, intilishlari va kurashidir. 

Olim  materiyaning  tuzilishi  va  tabiatning  taraqqiyot  jarayonini o`rgansa, san‘atkor 

esa insonning tuyg`ulari bilan qiziqadi. Masalan, sistematikada na‘ma-takka  ra‘nodoshlar 

(atirgullilar)  oilasiga  mansub,  butalar  turkumi.   

Bargi toq, patsimon murakkab, poyada ketma-ket joylashadi. Guli xushbo'y, yakka yoki 

2-3 tadan o'rnashgan. O'rmonlarda, ariq yoqalarida, butalar orasida,  tog'  yon  bag'irlarida o'sadi.   

Guli  chiroyli», - deb  ta'rif  berilgan.  Bu  ta'rif  bilan  Oybekning  «Na'matak» she'ridagi 

tuyg'ulari albattaki bir-biridan farq qiladi. Demak,  san'at  predmet va voqealarni  tushuntiribgina  

qolmay,  insonda muhabbat va g'azab uyg'otadi.  

Fan ham, san'at ham bilim beradi. Biroq san'atning  predmeti inson hayotidir.  



Shuning uchun ham M.Gorpkiy adabiyotni «insonshunoslik»,  «xalqshunoslik» deb 

atagan. Ko`rinib  turibdiki,  san‘atning predmeti,  adabiyotning  predmeti  -  inson,  uning  ichki  

va  tashqi  hayoti,  inson  bilan bog`langan barcha narsadir.  

 Mehnat  taqsimoti  natijasida  san‘at  inson  ma‘naviy  faoliyatining  alohida ko`rinishi  

sifatida  ajralib  chiqdi.  O`sha  ilk  davrlardayoq  san‘at  turlari  paydo  bo`ldi.  

San‘atning bu turlari birbiri bilan bog`liqdir. Biroq ular borliqni quyidagi  

o`ziga xos vositalar bilan aks ettiradilar:  

bo`yoqlar,  

tovush va ohanglar,  

harakat,  

tabiat va qurilish materiallari,  

gips, bronza, marmar va h.k. Ammo voqelikni  obrazli  aks  ettirish,  inson  faoliyatiga,  

uning  ichki  dunyosiga ta‘sir qilish  ularning barchasi uchun umumiy bo`lgan xususiyat 

hisoblanadi.  

Inson  ongida  hayotning  badiiy  obrazli  ifodalanishi  san‘at  turlari  vositasida amalga 

oshiriladi. Obraz san‘atning konkret turida namoyon bo`ladi. Badiiy niyatning o`zi ham ma‘lum 

san‘at turiga xos takrorlanmas shaklda tug`iladi.  

San‘atning  har  bir  turi  borliqning  ma‘lum  jihatlarini  jonlantiradi.  San‘atning har  bir  

turida  obraz  yaratishning  turli  vositalari  va  materialidan  foydalaniladi.  

Tasviriy san‘atda - rang va bo`yoqlar orqali, adabiyotda  so`z orqali. O`zining estetik 

mohiyati  va  voqelikni  aks  ettirish  xususiyati,  g`oyaviy  mazmuni bilan san‘atning barcha  

turlari  birdir.  Ular  badiiy  tasvir  imkoniyatlarining  o`ziga  xosligi  bilan bir-birini to`ldiradi. 

Inson estetik faoliyati ikki turlidir:   

1. Inson mehnatida mavjud bo`lgan estetik momentlarni yuzaga chiqarish. 

Bunga me‘morchilik, badiiy kasblar, badiiy san‘at kiradi.  

2. Inson  ongining  voqelikni hissiy va obrazli formada aks ettirish, bilish, his qilish 

qobiliyatiga  asoslanadi.  Bunga  adabiyot,  muzika, tasviriy  san‘at, haykaltaroshlik kiradi.   

Ma‘lum san‘atning o`ziga xos obrazlarda imkoniyatlarini yuzaga chiqara olish mahorati 

san‘atkorga  bog`liqdir.  Har  san‘at  turining  o`ziga  xosligi  voqelikni estetik o`zlashtirish  usuli  

bilan  belgilanadi.  Jamiyat  ijtimoiy-estetik  ehtiyojlarining o`sishi, ishlab chiqarishning 

rivojlanishi bilan badiiy ijodning yangi shakllari paydo bo`ldi: San‘at turlari:  

raqs  

kino  

me‘morchilik  

dekorativ-amaliy san‘at  

haykaltaroshlik  

tasviriy san‘at  

grafika  

musiqa  

teatr  

adabiyot  

badiiy fotografiya  

televidenie  

Me‘morchilik  -  ishlab  chiqarish  kuchlari  taraqqiyoti  darajasiga  bevosita bog`liq.   

Me‘morchilik  inshootlari  insonning  amaliy  ehtiyojlariga  xizmat  qiladi. Uinsonning 

xususiy  va  ijtimoiy  ehtiyojlariga  mo`ljallanadi.  Me‘morchilikdagi  badiiy ifodalilik inson 

ehtiyojiga xizmat qiladi, jamiyatning moddiy va ma‘naviy darajasini belgilaydi. 

U  moddiy  madaniyat  vositasi  bo`lib,    jamiyat  estetik  tasavvurlarini mujassamlagan 

badiiy  ijod  turi  hisoblanadi.  Jamiyat  ehtiyojlari,  uning  faoliyati xarakterini ifodalash  

me‘morchilikning  qimmatini  belgilaydi.  Ammo  me‘morchilik hayot voqeligini ifoda etmaydi. 

Uning o`zi o`Sha hayotning bir qismidir.  



Haykaltaroshlikda inson uch o`lchovda (balandlik, hajm, uzunlik) tasvirlaydi. Uning 

bo`yog`i qattiq materialdir (yog`och, pishgan loy, tosh, metal). Haykalda inson ham tasavvurdagi  

makonda,  ham  real  makonda  beriladi.  Uni  o`yish va yasash bilan bunyod  qilinadi.  U  inson  

gavdasining  proportsiyalarini,  uning mimika va jestlarini, makondagi  figuraning  holatini  

ko`rsatadi.  Biroq  haykalning  imkoniyatlari cheklangan.  Unda  insonning  tabiat,  maishiy  

muhit  bilan  munosabatlari  bevosita berilmay, ba‘zi elementlar bilan unga ishora qilinadi. 

Haykalda insonning tipik obrazi yaratiladi. U zo`r kuch bilan estetik idealni tasdiq etadi.  

Rassomlik(tasviriy  san‘at)da  bir  vaqtda  ham  inson,  ham  muhit  tasvirlanadi. Unda 

hayot  butun  boyligi  va  ranglari  bilan  beriladi.  Rang  va  nur  inson  estetik tuyg`usini 

ifodalab, voqea-hodisalarga munosabatini, kechinmalarni ifodalaydi. Biroq tasviriy san‘at 

voqealarning bir lahzasini bera oladi, xolos. Oldin va keyin bo`ladigan hodisalarga ayrim 

ishoralar bildirish bilan cheklanadi. 

Musiqada  aniq.  Konkret  voqealar  tasvirlanmaydi.  Unda  voqea  makoni  ham, 

qahramonlar,  xarakterlar  ham  yo`q.  Biroq  musiqa  borliqni  zo`r  kuch  va  chuqurlik bilan  

ifodalab,  inson  kechinmalarini  yorqin  beraoladi.  Musiqada  berilgan tuyg`u orqali  uning  

sabablari  va  voqelikni  tasavvur  qilamiz. 

Musiqali  obraz  mavhum namoyon bo`lib, hissiy xarakter kasb etadi. Inson kayfiyatining 

nozik tebranishlarini  berish bilan inson ma‘naviy hayotining muhim tomonlarini bera oladi. 

Tinglovchi shu tovushlarni eshitib, ular tug`dirgan ijtimoiy hayot hodisa va qonuniyatlarini his 

etadi.   

Teatr  sintetik  san‘at  turi  bo`lib,  unda  badiiy  adabiyot,  tasviriy  san‘at elementlari  

bo`ladi.  Teatrning  g`oyaviytematik  asosini  dramaturgiya  tashkil  etadi.  

Dramatik asar faqat teatrdagina o`z imkoniyatlarini to`liq namoyon qiladi. Aktyor o`z 

o`yini  bilan  xarakter  yaratib,  muallif  niyatini  ifodalaydi  hamda  matnga hayot baxsh etadi. 

Teatr voqea-hodisalarni, xarakterlarni jonli qilib ko`rsatadi. 

Unda Shaxslarning munosabati,  to`qnashuvi,  kurashi  hamda  fikrlar,  tuyg`ular 

to`qnashuvi  ifodalanadi.  

Spektakl  bir  o`ynalganda  san‘at  asari  sifatida  namoyon  bo`ladi.  Keyingi  o`yinda u 

o`zgarishga  uchrashi  mumkin.  Biroq  teatrning  imkoniyati  tor.  U  hodisalarni epik 

asarlardagiday  ko`rsata  olmaydi. 

  Voqealar  qahramon  tilidan  bayon  etiladi.  

Qahramonlar  san‘atdan  tashqaridagi  voqealardan  xabar  beradilar.  Biroq  bu  usul 

asosiy emas, yordamchi vositadir. Teatrda kishilarning fikr-tuyg`ulari, sahna harakati, mimika va 

nutqi bilan beriladi.   

Teatr ikki turga bo`linadi:  

1.Dramatik (tragediya, komediya, drama, tragikomediya).  

2.Musiqali ( opera, operetta, musiqali drama).   

Kino eng yosh va eng ommaviy tur bo`lib, moddiy-texnik vositalar  taraqqiyoti natijasida 

paydo bo`lib, tarix sahnasiga chiqqan ommaning  ijtimoiyestetik  ehtiyojlarini qondiradi.  Kino  

o`zida  teatr,  balet  va  boshqa  tomoSha  turlarini birlashtirib, ularning  imkoniyatini  

kengaytiradi.  Kinoda  obraz  tugal  bo`ladi.  Unda teatrdagiday har safar yangicha bo`lmaydi. 

Kinoda tasviriylik va ko`lamlilik birlashib ketadi. Kino badiiy fotografiya bilan ham bog`liqdir.      

Adabiyot  esa  hayotning  taraqqiyot  tendentsiyalarini  kengroq  tasvirlaydi.  

Adabiyot  taraqqiyotida  yozuvning  kelib  chiqishi  katta  ahamiyatga  ega  bo`ldi.  

Adabiyotda kishilarning hayoti, kurashi, konfliktlar, kechinmalar bir joydan ikkinchi 

joyga  ko`chib  turadi.  Kitobxon  o`z  tajribasiga,  fikr  boyligiga  qarab  asardagi manzaralarni  

tasavvur  qiladi.  Biroq  adabiyotda  obrazlar  san‘atdagiday  aniq ko`rsatilmaydi.  Adabiyot  va  

san‘atning  predmeti  insondir,  obrazlilik  esa xususiyatidir.  

Qadimgi  hind  san‘atida  o`simliklar  va  hayvonlar  ilohiylashtirilib, asosiy  predmet  

qilib  olingan.  Inson  esa  tabiat  va  hayvonlarga  nisbatan  ikkinchi darajali  ahamiyatga  ega  

bo`lgan.  Qadimgi  Misr  san‘atida  insonnamo  mahluqlar (sfinks) obrazi paydo bo`lib, ularda 



inson qiyofasi namoyon bo`ldi. Qadimgi Yunon san‘atida  odam  qiyofasini  olgan  xudo  va  

ma‘buda(kentavr)lar  obrazi  tasvirlandi.  

Aslida  ana shu  ma‘budalarning o`zi  ham  ideal  inson timsoli  edi.   

Insonning san‘atga kirib kelishi san‘atda katta kashfiyot bo`ldi. Demak,  badiiy  adabiyot  

markazida  inson,  uning  hayoti,  ishlari,  o`y-xayollari, kurashi,  tabiat  va  jamiyatga  

munosabati  turadi.  Shuning  uchun  ham  M.Gorpkiy adabiyotni «insonshunoslik» deb atagan.   

Ijtimoiy  va  tabiiy  fanlar  ham  insonni  o`rganadi.  Biroq  adabiyot  fandan  farqli 

ravishda,  insonni  bir  butunlikda,  atrofmuhit  bilan  bog`liqlikda  o`rganadi.  Bundan tashqari,  

adabiyotda  tasvirlangan  inson  estetik  qimmatga  ham  egadir.  San‘at inson go`zalligini 

ifodalab qolmay, uning salbiy jihatlarini ham ko`rsatadi.   

Badiiy  adabiyot  insonni  so`z  vositasida  tasvirlaydi.  Badiiy  so`z  rassom bo`yog`i 

singari  ko`rib,  his  qiladigan  obraz  yaratmaydi.  So`z  san‘ati  bizning tasavvurimiz uchun  

obraz  yaratadi.  Biroq  so`z  san‘ati  tasavvurimiz  uchun  obraz yaratadi.  

Shunday qilib, adabiyot so`z vositasida insonning ichki va tashqi qiyofasini ko`rsata 

oladi.   

Demak, inson adabiyotning  predmetidan  ko`ra  ko`proq  uning  maqsadidir. Adabiyot 

hayotni obrazli aks ettirish shaklidir. Uning asosida obraz yotadi. Obraz esa adabiyotning 

xususiyatidir.  

Adabiyot  o`zining  uch  xususiyati bilan  ijtimoiy  ongning  boshqa  shakllaridan, fandan 

farqlanadi.  Bu  xususiyatlar  to`g`risida  V.Belinskiy    ham  batafsil  gapirib o`tgandi.  

Birinchidan, adabiyot o m m a v i y d i r, u jamiyat fikriga suyanadi. Adabiyot ozchilik  

bilimdonlar  doirasidan  emas,  butun  ommaning,  eng  kamida  xalqning ma‘rifatli sinflaridan  

madad  oladi.  Adabiyot  butun    jamiyat  mulkidir.  Adabiyot jamiyatning barcha  tabaqalariga  

mo`ljallangan  bo`ladi,  hamma  tomonidan  o`qiladi.  

Eng  nodir  shoh  asarlar  milliy  chegaralardan  ham  chiqib  ketib,  butun insoniyatning 

mulki bo`lib qoladi. Masalan, Ch.Aytmatov ijodi buning yorqin dalilidir.  

Ikkinchidan, adabiyot ma‘lum Shaxslar, t a l a n t l a r (iste‘dodlar) tomonidan yaratiladi. 

V.Belinskiy  ta‘rifi  bilan  aytganda,  adabiyotning  yaratuvchisi xalq emas, balki ayrim Shaxslar 

bo`lib, ular o`zlarining aqliy faoliyatlari bilan xalq ruhining turli tomonlarini  aks  ettiradilar».  

Adabiyotda  yaratuvchi  Shaxsning  uslubi, ruhiyasi  o`z izini qoldiradi. Ijodkorlar o`z davrida 

katta iz qoldiradi, adabiyotning butun davrlari ana shu yakka ijodkorlar nomi bilan bog`liqdir.  

Uchinchidan, adabiyotning yana bir xususiyasti b a d i i y l i g i d  i  r.  «Adabiyot 

to`g`risida  gapirar  ekanmiz,  -deydi  V.Belinskiy,  -  biz  dastavval go`zal adabiyotni, badiiy 

asarlar doirasini ko`zda tutamiz. 

Olim  ham,  san‘atkor  ham  bir  narsa  haqida  gapirib,  bir  xil  xulosaga  kelishi 

mumkin.  Chunki  tarixchi-olim  tarixni  tushuntiradi,  undagi  hodisalararo  bog`liqlikni 

izohlaydi. Tarixchi-yozuvchi esa o`z ko`zi bilan ko`rgandek tasvirlaydi va kitobxonni o`sha  

jonli  voqealarning  guvohiga  aylantiradi.  Fan  haqiqatlari  ozchilikkagina tushunarli    bo`ladi,  

alohida  tayyorgarlik  talab  qiladi.  Badiiy adabiyot esa o`zining ommaviyligi  bilan  farq  qiladi.  

San‘atda  fikr  hissiyot vositasida ifoda etiladi.  Biroq san‘atning  qimmatini  hissiyot  bilangina  

cheklab qo`shib bo`lmaydi.   

San‘at  bilish vositasi  hamdir. Shu  jihatdan  ham  u  fanga  yaqin  turadi.   

Emotsionallik  fanda  ham bo`ladi.  Tadqiqot  va  kashfiyot  jarayonida  olimni ham 

hissiyot  qurshab  oladi, unda qilayotgan ishdan quvonish, lazzatlanish hissi uyg`onadi. Fandagi 

emotsionallik ilmiy ijodning asosini tashkil qilmaydi. 

 San‘at va fan insonning borliqqa ongli munosabatining ikki bosqichi emas, ikki 

shaklidir.  

Ularning  har  ikkisi  ham  logik  tafakkur  qonuniyatlariga  asoslanadi. V.Belinskiy 

fikricha, fan isbotlaydi, san‘at esa ko`rsatadi. Aslida san‘at ham mantiqiy isbotlaydi.   

Fan  bilan  san‘atning  farqi  shundaki,  ulardan  biri  borliqni  ratsional shaklda, 

ikkinchisi  hissiyemotsional  tarzda  ifoda  etadi;  biri  tafakkurga,  ikkinchisi tuyg`usiga ta‘sir 

qiladi. 



Ilmiy  va  badiiy  bilish  birbiridan  farq  qiladigan  ikki  xil  bilish  emas.  Badiiy bilish 

ham ilmiy bilish jarayonining barcha bosqichlarini qamrab oladi. Masala san‘at ham fan singari 

bilish vositasimi yoki yo`qmi, degan tarzda qo`yilmasligi kerak, balki san‘atning xususiyatimi 

yoki yo`qmi, degan tarzda qo`yilishi kerak. Hayotni bilishda san‘at  fanning  tayyor  xulosalariga  

suyanishi  ham  mumkin,  san‘atkor  voqelikni  o`zi kashf  qilishi  ham  mumkin.  Masalan,  

«Me‘mor»da  Mirmuhsin  Lutfiyni  xurufiylikka aloqador  etib  tasvirlaydi  Lutfiy  hayoti  

to`g`risida  ma‘lumotlar  yo`q  darajada.  

Lutfiydek  odam  podshoni  madh  qilishi  esa  aqlga  sig`maydi.  Uning  xurufiylarga 

xayrixohligi  esa  aqlga  sig`adi.  SHuning  uchun  ham  romanda  Lutfiy  Hirotdan  bosh olib  

chiqib  ketgan  qilib  ko`rsatiladi.  Romanni  o`qigan  olim E.Rustamov  Mirmuhsin oldiga  

borib,  Lutfiy  haqidagi  romanda  foydalanilgan  yangi  ma‘lumotlarni  berishni iltimos qiladi. 

Aslida yozuvchi hech qanday yangi ma‘lumot topgani yo`q. Voqealar mantiqi  bu  o`rinda  xuddi  

olim  singari,  yozuvchini  ham  ana  shunday  mantiqiy xulosaga olib kelganki, bu haqiqatga zid 

emas.  

 Xullas, san‘at ham, fan ham faktlarni o`rganib, umumlashtiradi. Biroq ularning natijasi 

birbiridan farq qiladi: san‘at haqiqatga yaqin bo`lgan badiiy obraz yaratadifan  haqqoniy  ilmiy  

nazariya  yaratadi.  Ilmiy  ijod  natijasida  yangi  qonuniyatlar yaratilib,  ijtimoiy  munosabatlar,  

sanoat,  texnika  o`zgaradi.  San‘at  esa  insonni dunyoni o`zgartirish uchun ijodiy mehnatga 

chorlaydi. 

Obraz  mazmun  va  shaklning,  mavzu  va  g`oyaning  birligini  o`zida mujassamlaydi. 

Obraz  deb  muayyan  g`oyaviy-estetik  vazifa  nuqtai  nazaridan umumlashtirib, aniqlashtirib 

tasvirlangan insonlar,hodisalar, tabiat manzaralariga  aytiladi.  Obraz adabiyot  va  san‘atda  

badiiy  fikrlashning  asosiy vositasi,  g`oyaviy  mazmunni  ifoda etishning  muhim  shaklidir.  

Shu  sababli M.Gorpkiy  obrazning o`ziga xos xususiyatlari haqida  gapirib,  «Obraz  -  fikrni 

o`stirishning tejamli usuli», - degan edi.  

San‘atning obraz vositasida fikrlashi uning spetsifik, ya‘ni, tur sifatida belgilovchi 

xususiyatidir. San‘atkor badiiy obraz vositasida dunyoni anglaydi, o‗zi anglagan mohiyatni va 

o‗zining anglanayotgan narsaga hissiy munosabatini ifodalaydi. Shu ma‘noda obraz adabiyot va 

san‘atning fikrlash shakli, usuli sanaladi; obrazlar vositasida fikrlagani uchun ham adabiyot va 

san‘atga xos fikrlash tarzi "obrazli tafakkur" deb yuritiladi. 

Obraz  deganda  inson  hayotining  badiiy  manzaralari  tushuniladi.   

Inson hayotining  badiiy  manzaralari  esa  adabiy asarda  quyidagi  4  shartga  asoslanib 

tasvirlanadi:  

-  umumlashmalik;   

-  aniqlik, o`ziga xoslik;  

-  badiiy to`qimadan foydalanish;  

-  tasvirda ta‘sirchanlikka, his-hayajonga intilish.  

Umumlashmalik. Har qanday obraz umumlashma bo`ladi. Asarda tasvirlangan birgina 

narsa  va hodisa zaminida  minglab  o`shanga  o`xshagan  narsa  va hodisalarning  xususiyatlari  

va belgilari  jamlangan  bo`ladi.  Demak,  badiiy asarda tasvirlangan kishilar hayotdagi 

odamlarning  aynan  o`zi  emas,  balki ulardagi eng muhim xislatlarni o`zida mujassamlagan  va  

badiiy  bir  butunlikka  ega  bo`lgan modelidir. 

 Aniqlik. Yozuvchi badiiy obrazning o`ziga xos xususiyatlarini ko`rsatish bilan birga uni 

aniqlashtiradi,  obrazga  jonlilik,  hayotiylik,  tabiiylik  baxsh  etadi.  Har  bir obraz ko`pqirrali,  

takrorlanmas  hislatlar  sifatida  ko`rsatilmasa, u jonli  bo`lmaydi.  

Demak, haqiqiy  san‘at  asaridagi  har  bir shaxs  til  va  shu  til  bilan  birga, tamomila 

aniq shaxsdir.  

Badiiy  to`qima  haqida  A.Qahhor  «Hayot  haqiqatidan  badiiy  to`qimaga» maqolasida 

shunday degan edi: «Agar yozuvchilik turmushdan nusxa  ko`chirishdan iborat bo`lsa, bundan 

oson ish  bo`lmas edi. Hayotdan aynan  ko`chirish  kitobdan ko`chirishday gap. Kopiya  kopiya  

bo`lib  qolaveradi.  Bunday  narsalardan  originallik kutish  befoyda. Originallik hayot haqiqatini  



dildan  o`tkazish,  unga  ko`ngildagi gaplarni singdirish, tilagini qo`shib ifodalash bilan yuzaga 

chiqadi.  

Badiiy  to`qima  yozuvchining  hayotdan  olgan  haqqoniy  taassurotlariga asoslanishi, 

uning samimiy his-tuyg`ulari, teran fikrlari bilan yo`g`riladi. 

Ta’sirchanlik.  Badiiy  obraz  kitobxonda,  albatta,  hissiyot  uyg`otishi  kerak. Hayotdagi  

xunuklikni  aks  ettirgan  obraz  kitobxonda  nafrat  uyg`otsa,  go`zallikni ifodalagan  obraz  zavq 

uyg`otadi. Yozuvchi  badiiy  obraz  orqali  estetik idealni tasvirlaydi: ideal ijobiy obrazda  

bevosita,  salbiy  obrazda  esa  bilvosita ifodalanadi.  

Yozuvchi  har  bir  obrazga  ehtiros  bilan  yondashishi  va  unga  faol  munosabatda 

bo`lishi  kerak.  Ta‘sirchanlik  badiiy  obrazning  muhim  xususiyati  hioblanadi.  Mana shu 

xususiyatsiz obrazni tasavvur qilib bo`lmaydi. 

Obrazning ijodiy metodga ko`ra turlari.  

Ijodjiy metod taqozosiga ko`ra obrazlar quyidagicha bo`linadi:  

- realistik: Yo`lchi, Xolisxon, Shomurodov.  

- romantik: Danko, Mehinbonu, Demon.  

- hayoliy-fantastik: Ixtiandr.  

- afsonaviy: Go`ro`g`li, Alpomish.  

- ramziy: lochin, tong, kabutar, quyosh, momaqaldiroq.  

- mifologik: Axura Mazda, Axriman, Zahhok.  

- satirik: Inoyat oqsoqol.  

- mubolag`ali: Gobsek, Alpomish.  

- groteskli: Gargantyua, Gulliver, Myunxauzen.  

- majoziy-allegorik: masallar, «Jannatga yo`l», «Qutadg`u bilig».  

 Realistik obrazlar  jonli odamlarga xos  xususiyatlarni o`zida  mujassamlashtiradi. O`zbe

k adabiyotining qahramonlari realistik obrazlardir.   

Romantik obrazlar hayotda aynan bo`lmay, orzu qilingan, ko`tarinki ruh bilan sug`orilgan

  obrazlardir.  Masalan, «Xamsa»  dagi  Farhod,  Shirin,  Mehinbonu, Iskandar kabilar shular jum

lasidandir.  

Hayoliy-fantastik  obrazlar  benihoyat  bo`rttirilgan,  mo`‘jizaviy  xarakterga  ega bo`lgan 

obrazlardir. Hayoliy-fantastik obrazlar ko`proq xalq og`zaki ijodida  hamda yozma adabiyotning 

ilmiy-fantastik turida uchraydi.  

 Afsonaviy  obrazlar  esa  butunlay  hayotiy  bo`lmagan,  hayoliy  obrazlar  bo`lib, ular 

bitmas-tuganmas  qudratga  ega  qilib  tasvirlanadi. Masalan, Alpomish,  Go`ro`g`li. 

Ramziy  obrazlar  predmetlar,  o`simliklar,  jonivorlar,  ranglar  bilan  ijtimoiy hodisalarni 

umumlashtirish demakdir.  

Masalan, A.Muxtorning «Chinor» romanidagi chinor, Uyg`unning  «Tinchlik  kabutari»  

she‘ridagi  kabutar  obrazlari  ramziy  obraz namunalaridir. Ramziy obrazlarning bir guruhi 

majoziyallegorik  obrazlar  ham deyiladi. 

Majoziy allegorik obrazlarda  qushlar, hayvonlar, haSharotlar insonlashtiriladi. 

Masallarning qahramonlari  ana shunday obrazlardir.  

Mifologik obrazlar tabiat va jamiyat haqidagi mif (asotir)larda  yaratiladigan obrazlardir. 

Qadimgi yunon miflaridagi Prometey, Antey, Gerakl, Dedal, Ikar, Afina, Afrodita,  Erot,  arab  

va  O`rta  Osiyo  miflaridagi  Kayumars,  Axriman,  Mitra  kabilar mifologik obrazlar jumlasiga 

kiradi. 

Ma‘lumki, adabiy turlar  nasriy, lirik va dramatik turlarga bo`linadi.  

Nasriy  obraz  nasriy  asarlarda  hikoya,  rivoya  yo`li  bilan  yaratiladi.  Nasriy asrlarning

 qahramonlari nasriy obraz bo`ladi.  

 Lirik  obrazlar  bu  hissiy  kechinma  obrazi  bo`lib,  ko`proq  lirik  she‘rlarda uchraydi.  

Lirik  she‘rlarda  kechinmalar  vositasida  ifodalangan  obrazlar  lirik  obraz deyiladi. Lirik asar 

qahramoni lirik qahramon bo`ladi. Lirik qahramon esa ko`pincha shoirning o`zi bo`ladi.  



 Dramatik obrazlar drama qahramonlari bo`lib, dramatik asarlarda xarakter aniq va keskin 

qilib yaratiladi. Ular birbiriga to`qnashtirish yo`li bilan yaratiladi. Fojiaviy qismatga ega bo`lgan 

qahramonlar  ham borki, ular fojiaviy, tragik obrazlar deyiladi.  

Asar tarkibidagi tutgan o`rniga qarab yirik hajmli asarlarda bosh, yordamchi obrazlar 

mavjuddir. Asar voqealarining markazida turib,syujetni harakatlantiradigan, yozuvchi  

ifodalamoqchi  bo`lgan  g`oyani  o`zida  tashiydigan  Shaxs  bosh  obraz deyiladi.  Ba‘zan  bir  

hil  axamiyatga  ega  bo`lgan  ikki  yoki  undan  ortiq obrazlar uchraydi.  Ular  asosiy  yoki  

yondosh  obrazlar  deb  ataladi  (Saida  va  Qalandarov). 

Badiiy  asarda  kam  ishtirok  etadigan  obrazlar  yordamchi  obrazlar deyiladi.  Masalan, 

Mehri, Umid, Kozimbek, Oyniso, Zulfiqorov obrazlari.   

Obraz  hayotiy  vositagina  emas,  unga  ta‘sir  etish  vositasi  hamdir.  Yozuvchi obrazda  

turmushning  ma‘lum  tomonlarini  tasvirlar  ekan,  uning  pozitsiyasi,  narsa  va hodisalarga 

munosabati ham namoyon bo`ladi. Masalan: Mirzakarimboyning yuzlari xo`rozning  tojisiday  

qip-qizil.  Bu  personajning  boyligini,  o`ziga  pishshiqligini, jonining  qadriga  etib,  o`zini  

yaxshi  parvarish  qilishini,  shuningdek,  muallifning qahramoniga achchiq, istehzoli 

munosabatini bildiradiki, bu obrazga salbiy xususiyat beradi.  A.Qahhorning  «Kampirlar  sim  

qoqdi»  hikoyasida  qahramon  Nazirbuvining esa yuzi «sho`rvada pishgan olmaday» bo`lib, bu 

erda endi istehzoli emas, yumoristik munosabatini 

ko`ramiz. Odatda  adabiyotda  yuz  olmaga  o`xShatiladi.  Biroq  yoshlikning  qizil yuzi olmaga  

o`xShatiladi. A.Qahhor  hikoyasida  esa  qari  kampirning  yuzlariga  nisbatan olma  tashbehi  ish

latilgan.  Biroq  bu  oddiy  olma  emas,  sho`rvada  pishgan  olma.  Bu bilan  yozuvchi:  1)  kamp

irning  yuziga  nisbatan  olma  tashbehini  ishlatib  kulgu qo`zg`otadi; 2) haqqoniy portret yarata

di: uning qariligiga ishora qiladi; 3) munosabat bildiradi;  kinoyaviy  emas,  hazil  aralash  mutoy

ibali,  beg`ubor;  4)  uslub  ko`rsatkichi: yozuvchining yumorga moyilligi.  

Demak,  yozuvchi  obraz  vositasida  voqea-xodisalar,  kishilar  va  ularning kimligiga 

munosabat bildiradi, ular ustidan hukm chiqaradi.    

Xullas,  obrazlilik  badiy  adabiyotning  xususiyatidir.  Obrazlik  obrazlar  

vositasida  fikrlashishdir, borliq xayotni  jonli  qilib ko`rsatishdir,  hayot  to`g`risida  jonli, hissiy 

- emotsional tasavvur berishdir.   Obrazlilik  san‘atning  xususiyatidir. Badiiy  obraz  hayotni  

ifodalash  shakli  va vositasidir. Obraz hayotning in‘ikosidir. Obraz san‘atkor nuqtai nazari bilan 

boyitilib ifodalangan  hayotdir.  Obrazda  badiiy  adabiyotning  ham  mazmuni,  ham  shakli 

mujassamlanadi. Obraz borliqni bilish vositasidir. Adabiyot hayotni obraz orqali aks ettiradi va 

shu orqali biladi.   

 Keng  ma‘noda  obrazga  badiiy  asarlarda  tasvirlangan  barcha  iboralar,   voqea-

hodisalar, narsa va predmetlar, parranda va hayvonlar, o`simlik va tabiat manzaralari, shu  bilan  

birgalikda,  inson  xarakterlari  kiradi.  Tor  ma‘noda  esa  obraz  deganda  biz badiiy asarlardagi 

odamlarni, inson xarakterlarining tushunamiz, xolos. 

Obraz turlari:   

- inson obrazi;  

- jonzotlar obrazi;  

- narsa va predmetlar obrazi;  

- tabiat obrazi; 

- so`z obrazi yoki obrazli so`zlar.  

Obraz  vositasida  san‘atkor  hayotni  jonlantiradi.  Biroq  obraz  hayotnin  aynano`zi 

emas,  balki  san‘atkor  tasavvurlari  yaratgan  hayotdir.  Obraz  hayotdagi  narsa  va  

hodisalarning  aynan  tasviri  emas,  uning  umumlashtirgan  ko`rinishidir. 

Obrazda  hayotning,  narsa va hodisalarning  etakchi  xususiyatlari  aks  etadi. San‘atkor 

hayotni  tasvirlar ekan, undagi  narsa  va  predmetlarga  xos  bo`lgan  eng muhim 

xususiyatlarnigina oladi. Shu bilan birga, obrazda san‘atkorning shaxsiy  niyatlari  ham 

mujasamlanadi.  Demak,  san‘atkor  obrazlarda  hayotni  shundayicha tasvirlabgina qolmasdan, 

unga o`zining Shaxsiy niyatlarini ham joylaydi, uni ideal bilan  boyitadi. Ideal  esa  

san‘atkorning  maqsad,  orzusi,  kelajak,  ezgulik  va  baxt to`g`risidagi tasavvurlardir.    



Obrazda  narsa  va predmetlarning  tashqi  ko`rinishigina  ochilib  qolmasdan,  ichki  

mohiyati    ham  ochiladi.  Agarda  obraz  narsa  va  predmetlarning  ichki  mohiyatini ochmasa, 

u hayotning quruq nusxasigina bo`lib qoladi. SHunday qilib,  obraz  borliqni  o`ziga  xos  badiiy  

shaklda  aks  ettiruvchi  manzara,  predmet  yoki harakatdir.  Obraz  bo`lish  uchun  tasvirlangan  

narsa  joli  bo`lishi,  ayni  choqda o`zidan  yozuvchining  ma‘lum  maqsadini  ham  

mujassamlashishi  kerak.  Obraz   kishining  ongiga  emas,  uning  histuyg`ulariga  ham  ta‘sir  

qilishi  zarur.  Shunday  qilib, obraz ma‘lum maqsad bilan jonli, hissiy-emotsional qilib 

tasvirlangan voqea hodisalar, narsa va predmetlar, jonzot va odamlardir.   

Obraz har doim ham konkret bo`ladi. Unda ko`pchilik narsa  va  hodisalarga xos umumiy  

xususiyatlardan tashqari,  takrorlanmas,  o`ziga  xos  xususiyatlar  xam mujassamlanadi. Aks  

holda  obraz  hayotiy  bo`lmaydi.  Individuallik  deganda  faqat narsa  va hodisalarning  

o`zigagina  xos  bo`lgan,  uni  boshqalardan  farqlab  turadigan jihatlar  tushuniladi.  Demak,  

obraz  umumiy  xususiyatning  betakror  individual-likda namoyon bo`lishidir.   

Obraz yaratishda yozuvchi prototipdan foydalanish ham mumkin. Hayotning   

o`zida  ham  haqiqiy  tiplar  uchraydi.  Ular  yozuvchi  uchun  prototip  vazifasini  o`taydi. Ba‘zi  

hollarda  yozuvchi o`z tasavvurida o`ylab yurgan  odamga  o`xshash  kishini  hayotda  uchratib  

qolishi  mumkin.  Bunday  holda  san‘atkor  tasavvuridagi obrazni  yaratish  uchun  haligi  Shaxs  

nusxa  vazifasini  bajaradi.  Prototipning  ahamiyati  shundaki,  u  to`qima  bilan  hayot,  borliqni  

birlashtiradi,  yozuvchi  fantaziyasini  hayotga  yaqinlash-tiradi.   

Biroq  badiiy  obraz  hayotdagi  prototiplarning  barcha  Shaxsiy,  o`ziga  xos  

xususiyatlarini  qamrab  olmaydi,  balki  ma‘lum g`oyaviy-estetik  nuqtai  nazardan  tasvirlangan 

obraz uchun  zarur bo`lgan  individual  hususiyatlarinigina  oladi,  xolos.   

Demak,  obraz  hayotdagi  narsa  va  hodisalarning  nusxasi  emas,  ularning  badiiy  

tadqiq  qilingan  hamda  ma‘lum  g`oyaviy niyatga bo`ysundirilgan natijasidir. San‘atkor obraz 

yaaratar ekan, hayot  faktlarini  o`z  tasavvurlari  bilan  jonlantiradi,  boyitadi.  

 Faqat  yozuvchining  to`qimasi  yordami  bilan  yaratilgan  obrazgina  hayotiy  va  

haqqoniy  bo`ladi.   

Yozuvchi  fantaziyasi  voqea-hodisalarning  mohiyatini  ochish,  hayot  haqiqatini  

ro`yobga  chiqarish  vositasi   bo`ladi.  

Yozuvchi  fantaziyasi  yordamida  yaratilgan  obrazgina kishini ishontiradi, shundagina 

kitobxon uni to`qima emas, haqiqat deb  qabul  qiladi.  YOzuvchi  fantaziyasi  yordamida 

yaratilgan  obrazlar  fantaziyasizbatafsil tasvirlangan asarlarga qaraganda jonliroq va hayotiyroq 

bo`ladi.   

Badiiy adabiyotda obraz so`z vositasida yaratiladi. So`z ham xuddi rassomning bo`yog`i,  

kompozitorning  ohanglari  singari,  inson  hayotining  ko`z  ilg`amas tomonlarigacha berish 

imkoniyatiga egadir. 

 

Mashg„ulot jarayonida qo„llaniladigan ta‟lim texnologiyalari 

1. Klaster ta‟lim texnologiyasi. 



  

 

 

 

 

 

 
 

2. Toifalash jadvali. 

xarak-

2. VENN diagrammasi.  

 

 
Savol va topshiriqlar:  

1. San‘at va fan  - madaniyatning ikki ko‗rinishi ekanligini isbotlang.  

2. Tabiatga taqlid va insonning ijodkorligi haqida mulohaza yuriting.  

3. Moddiy va nomoddiy san‘at turlari deganda nimani tushunasiz? 

4. Me‘morchilik, tasviriy san‘at, haykaltaroshlik, raqs, qo‗shiq san‘atining o‗ziga xos 

xususiyatlari haqida gapiring. 

5. Adabiyotning boshqa san‘at turlaridan farqli jihatlari haqida gapiring.  

6. So‗z san‘atining ikki shakli: og‗zaki va yozma adabiyot haqida gapiring.  

Adabiyot 

Fan San'at 



7. Badiiy adabiyot va ijtimoiy hayot masalalarini izohlang. 

8. Adabiyotning ijtimoiy fanlar bilan bog‗liqligini asoslab bering.  

9. Obraz – san‘atning asosi ekanligini isbotlab bering.  

10. San‘at turlarida obrazning namoyon bo‗lish shakllari haqida gapiring.  

11. Inson -  adabiyotning asosiy ob‘ekti ekanligini asoslang.  

12. Folklor va yozma adabiyotda inson obrazining gavdalantirilishi masalasiga to‗xtalib 

o‗ting. 

13. Adabiy qahramon: asosiy (bosh) qahramon, personaj, tip, xarakter masalalarini 

farqlab tushuntiring. 

14. Adabiy qahramon – ijodkor yaratgan inson dunyosining umumlashgan tasviri 

ekanligini asoslang.  

15. Realistik, romantik, xayoliy-fantastik, majoziy-ramziy obrazlarni farqlab bering. 

5-mavzu: Badiiy asarning tarkibiy qismlari. 

 Reja: 

1. Badiiy asarning va uning tarkibiy qismlari: 

  a) Muallif, asar nomi.  

  b) Badiiy asar matni.  

  s) So‗z boshi, kirish; so‗ngso‗z, epilog; sarlavha, bo‗lim, bob. 

  d) Birinchi so‗z, dastlabki gap, ilk xatboshi; asar yakuni.  

 2. Badiiy asarda shakl va mazmun birligi.  

3. Asar mavzusi: adabiy mavzular (muhabbat, oila, otalar va bolalar...), davriy mavzular 

(yangi erlarni o‗zlashtirish, kolxozlashtirish, paranji tashlash singari ijtimoiy-siyosiy voqealar 

bilan bog‗liq muammolar).  

4. Badiiy g`oya. 

5. Badiiy asar tilining o`ziga xosligi. 

6. Xalq tili. Adabiy til. 

 

Tayanch tushunchalar: Badiiy asar, badiiy matn, so‗z boshi, kirish; so‗ngso‗z, epilog; 

sarlavha, bo‗lim, bob, shakl va mazmun birligi, mavzu, g`oya, badiiy til, xalq tili, adabiy til, 

dialog va monolog, badiiy tilning jozibadorligi. 

 

Badiiy asarning va uning tarkibiy qismlari deganda Muallif, asar nomi, badiiy asar matni, 

so‗z boshi, kirish; so‗ngso‗z, epilog; sarlavha, bo‗lim, bob, birinchi so‗z, dastlabki gap, ilk 

xatboshi; asar yakuni kabilarni kiritish mumkin. Ularning har biri o`ziga xos vazifa o`taydi va 

aytish mumkinki, ular shakl va mazmun jihatigan uyg`unlik kasb etsagina badiiy asarning 

mukammalligi ta‘minlanadi. 



Shakl va mazmun munosabati haqida so‗z borganda, mazmunning yetakchiligi, uning 

shaklni belgilash xususiyati haqida aytiladi. Darhaqiqat, ikkilamchi tabiat (inson tomonidan 

yaratilgan narsalar)ga nazar solinsa, buni yaqqol ko‗rish mumkin bo‗ladi. Misol uchun yana 

o‗sha stulni olaylik. Yuqorida ko‗rganimiz "o‗tirish uchun mo‗ljallangan moslama" degan 

mazmun yasalajak buyumning parametrlarini belgilaydi: balandligi, kengligi, suyanchiqqa ega 

bo‗lishi, o‗tirg‗ichning old tomoni biroz ko‗tarilgan bo‗lishi va h. Ya‘ni, bu o‗rinda shaklning 

mazmunga muvofiq bo‗lishi talab qilinadi. Tasavvur qilingki: usta stulning oyoqlarini bir yarim 

metrdan qilib yasadi va natijada o‗tirg‗ich kishining elkasi barobar turibdi; yoki o‗tirg‗ichning 

kattaligi shapaloqdek bo‗lsin... Albatta, har ikki holda ham shaklning mazmunga nomuvofiqligi 

yuzaga keladi va buyum o‗zining qimmatini yo‗qotadi. Mazmun o‗zgarishga, yangilanishga 

moyil bo‗lgani holda, shakl konservativlik xususiyatiga ega, ya‘ni, o‗zgaruvchanlikka u qadar 

moyil emas, shakldagi o‗zgarishlar juda sekin kechadi. Aytaylik, "o‗tirish uchun mo‗ljallangan 

moslama" degan mazmunga "bolalarning" aniqlovchisi qo‗shilsa, shakl parametrlari o‗zgaradi, 

stul kichikroq yasaladi. Endi unga "go‗daklarning" aniqlovchisini qo‗shsak, shaklga yana biror 

bir qo‗shimcha, masalan, go‗dakni yiqilib tushishdan saqlovchi old to‗siq qo‗shiladi. Biroq, 

shunisi borki, barcha hollarda ham "o‗tirish uchun mo‗ljallangan moslama" o‗zining asosiy shakl 

ko‗rsatkichlarini saqlab qoladi. Boshqa har qanday narsa singari, badiiy asar ham shakl va 

mazmunning yaxlit birligidir. Shuning uchun "badiiy shakl", "badiiy mazmun" degan 

tushunchalarni ishlatganimizda ularning atigi ilmiy abstraksiyalar ekanligini unutmasligimiz 

kerak. Ya‘ni, biz yaxlit butunlik — badiiy asarni atroflicha tahlil qilish, bu ishni osonlashtirish 

maqsadidagina shu xil shartli bo‗lishga yo‗l qo‗yamiz. Aslida esa shakl mazmunsiz, mazmun 

shaklsiz mavjud emasdir. Zero, badiiy shakl badiiy mazmunning biz qabul qilayotgan mavjudligi 

bo‗lsa, mazmun o‗sha shaklning ichki ma‘nosi, mag‗zidir.  

Badiiy asarda shakl va mazmun o‗zaro dialektik aloqada bo‗lib, ular bir-birini taqozo 

qiladi, bir-biriga ta‘sir qiladi, bir-biriga o‗tadi. Badiiy shakl bilan badiiy mazmun munosabatida 

ham mazmun yetakchiroq mavqega ega bo‗lib, u shaklni hosil qilishda juda faoldir. San‘atkor 

ijodiy niyatidan kelib chiqqan holda bo‗lg‗usi asarning shaklini belgilaydi, yana ham aniqrog‗i, 

bo‗lg‗usi asarning mazmuni uning shaklini belgilaydi. Masalan, jamiyatning joriy holatini badiiy 

idrok etish, u haqdagi hukmini badiiy konsepsiya tarzida shakllantirish va ifodalash maqsadini 

ko‗zlagan ijodkor roman shaklini tanlaydi. Chunki ayni shu shakl ijodiy niyatda ko‗zda tutilgan 

mazmunga har jihatdan muvofiq keladi va o‗sha niyatning ijrosi uchun imkon beradi. Shu bilan 

birga, badiiy shakl nisbiy mustaqillikka ega hamdir. Ma‘lumki, har bir davr adabiyotida 

qo‗llanilib kelayotgan, o‗quvchi omma uchun tushunarli bo‗lgan va o‗zining nisbatan turg‗un 

ko‗rsatkichlariga ega bo‗lgan shakllar mavjud. Shunga ko‗ra, san‘atkor ifodalashni ko‗zda tutgan 

mazmunni o‗sha shakllar doirasiga sig‗dirishga intiladi. Masalan, sahna uchun asar yozayotgan 

ijodkor uni pardalarga, ko‗rinishlarga bo‗ladi, syujet voqealarini ijro vaqtiga sig‗diradi, 

dialoglarni sahna ijrosi uchun mos holga keltiradi, ularni remarkalar bilan ta‘minlaydi va h.  

   Shakl konservativroq hodisa bo‗lganligidan uzoq yashovchanlik xususiyatiga ega. 

Mazmun esa o‗zgaruvchanlikka moyil  hodisa bo‗lib, har bir badiiy asar mazmunan o‗zicha 

originaldir. Sababi, o‗sha asarni yaratgan ijodkor — individ, u dunyoni o‗zicha ko‗radi va 

baholaydi. Shunga ko‗ra, hatto oshkor taqlidiy ruhdagi asar ham mazmunan original (originallik 

bu o‗rinda ijobiy ma‘noda emas, balki, umuman o‗ziga xoslik, boshqalarga aynan 

o‗xshamaydigan degan ma‘noda tushuniladi) sanaladi. Masalan, hikoya shakli badiiy adabiyotda 

o‗zining asosiy shakliy xususiyatlarini saqlagan holda uzoq vaqtlardan beri mavjud. Va ayni shu 

shakl doirasida minglab yozuvchilar ifodalagan turfa badiiy mazmunlarning sanog‗iga etib 

bo‗lmaydi. Albatta, har bir hikoyaning shaklida ham muayyan o‗ziga xosliklar bo‗ladi, biroq 

hikoyaga xos asosiy shakliy belgilar saqlanib qolaveradi.  

Mazmunning shaklga o‗tish hodisasi genetik asosga egadir. Buni muayyan turg‗un janrlar 

misolida ham ko‗rish mumkin. Masalan, "g‗azal" janri dastlab paydo bo‗lganida mazmun 

hodisasi edi. Uning mazmun hodisasi bo‗lganligi so‗zning lug‗aviy ma‘nosi bilan izohlanishi 

mumkin. Ya‘ni, so‗z ma‘nosidan kelib chiqsak, "ayollarga xushomad, muhabbat" mazmunidagi 

she‘riy asar g‗azal deyilgan. Keyincha, g‗azal o‗z mazmuniga mos eng muvofiq shaklga ega 



bo‗lgach, u shakl hodisasiga — turg‗un she‘riy janrga aylandi. Xuddi shu gapni "novella"ga 

nisbatan ham aytish mumkin. Italyancha "yangilik" so‗zidan olingan "novella" dastlab janr, ya‘ni 

shakl hodisasi bo‗lmay, mazmun hodisasi edi. Novella deyilganda jonli qiziqish uyg‗otuvchi 

hodisadan xabar beruvchi asar tushunilgan. Ayni paytda, novella o‗ziga xos shakl xususiyatlariga 

ham ega bo‗lgan: qisqalik, syujet o‗tkirligi va b. Keyincha novellaga xos shakliy xususiyatlar 

muqimlashib, o‗ziga xos shakl — novella janri yuzaga keladi. Shuningdek, shakl va 

mazmunning bir-biriga o‗tishini bir asar doirasida ham ko‗rish mumkin. Bunda endi badiiy 

asarning "sistema" ekani, har qanday sistema quyi va yuqori darajadagi strukturaviy bo‗laklardan 

iborat ekanligidan kelib chiqamiz. Masalan, til obrazga nisbatan shakl, obraz tilga nisbatan 

mazmun; obraz ayni paytda badiiy mazmunni ifodalash shakli. Yoki badiiy obrazning 

predmetlilik darajasiga ko‗ra turlari (detal — fabula — xarakter va sharoit — dunyo obrazi) ham 

shaklning mazmunga, mazmunning shaklga o‗tishiga misol bo‗la oladi.  

Badiiy asar qimmatini belgilashda mazmun va shaklning uyg‗un muvofiqligi eng muhim 

mezonlardan sanaladi. Badiiyat go‗zal shaklda ifodalangan dolzarb, umuminsoniy qadriyatlarga 

mos mazmunni taqozo qiladi. Adabiyotshunos badiiy asarni tahlil qilarkan uning diqqat 

markazida shakl yoki mazmun turishi mumkin. Lekin asosan shaklga e‘tiborni qaratgani holda 

ham adabiyotshunos shaklning mazmun jihatlarini nazardan soqit qilolmaydi; asarning mazmun 

jihatini tekshirayotgan olim ham o‗sha mazmunning muayyan shaklda ifodalanayotganini 

unutmasligi shart qilinadi. Modomiki badiiy asarda shakl va mazmun uyg‗un birikar ekan, 

shaklni badiiyat, mazmunni g‗oyaviylik (bunda ham, albatta, shartlilik bor) hodisasi sifatida 

tushunib, har ikkisiga birdek e‘tibor berish zarur. Adabiyotshunoslikda mazkur qoidadan 

chekinilgan hollar ham bo‗lgan, albatta. Shaklning nisbiy mustaqilligini mutlaqlashtirib, uni 

badiiyatning bosh mezoni sifatida qaraganlarni formalistlar deb yuritiladi. Formalizm 

ko‗rinishlari XIX asr oxiri XX asr boshlaridan bir qator adabiy oqimlarda namoyon bo‗ladi. 

Xususan, badiiy adabiyot tarixidagi futurizm, imajinizm, dadaizm, avangardizm kabi oqimlar 

badiiyatni faqat shaklda ko‗rib, turli yangi shakllar ixtirosiga o‗tdilar. Biroq ularning ixtirolari 

"shakl — shakl uchun" shiori ostida kechib, mazmundan ko‗pincha ayro tushgani uchun-da 

samarasiz yakun topdi. O‗z vaqtida ayni shu xil qarashlarni yoqlagan, ularni nazariy jihatdan 

asoslamoqchi bo‗lgan adabiyotshunoslarning ishlari ham badiiy asar tabiatiga nomuvofiq 

bo‗lgani bois biryoqlamaligicha qoldi. Ayni paytda, formalistlarning badiiy asar shaklini 

o‗rganishga ayricha e‘tibor qilganlari adabiyotshunoslikda izsiz ketdi, deyish ham insofdan 

emas. Ular badiiy asar shakliga xos ko‗p jihatlarni: badiiy til, uslub, she‘r tuzilishi, she‘r 

kompozitsiyasi, ritm, metr, syujet qurilishi, badiiy asar kompozitsiyasi kabi 

adabiyotshunoslikning muhim masalalarini maxsus va chuqur tadqiq etdilar. Xususan, rus formal 

maktabining V.Shklovskiy, V.Jirmunskiy, Yu.Tonyanov, G.Vinokur, B.Eyxenbaum kabi 

namoyandalari amalga oshirgan tadqiqotlar adabiyotshunoslik rivojida muhim ahamiyatga 

molikdir. 

Shakl va mazmun komponetlari orasida mavzu va g`oya mazmunga kiradi va muhim 

o`rin tutadi.  

Mavzu va g`oya ajralmas ajralmas dialektik birlikda bo`ladi:  mavzu g`oyaviy jihatdan 

aniqlangan, g`oya esa mavzu rivoji natijasida ochilgan bo`ladi.  

G`oyaning ahamiyati mavzuning ahamiyatiga bog`liqdir. Biroq asarning g`oyaviyestetik 

ahamiyati shunchaki mavzu bo`lavermaydi. Mavzu asardagi kuchlarning to`qnashuvga olib 

boradigan harakat - faoliyatdir.   

Mavzu  asarda  ifodalangan  hayotiy  materialldan  hosil  bo`ladi.  Shunday  qilib, mavzu-

asarda tasvirlangan hayotiy voqelikdir, asarda nima tasvirlanganidir.   

Mavzu  asarning  mazmuni  bilan  mahkam  bog`liq  bo`lib,  mavzu  to`g`risida 

gapirganda, ma‘lum darajada asar mazmuniga ham xarakteristika beriladi.  

San‘atkor badiiy asar ustida ishni mavzu tanlash va uni aniqlashdan boshlaydi. V.Kattaev  

aytganidek,  «hammadan  oldin  mavzu  paydo  bo`ladi».  Asar  mavzusini aniqlashda  

qahramonlar  va  voqealar  tilga  olinmasligi  kerak.  Chunki  qahramon  va voqealar ana shu 

mavzuni ochishga xizmat qiladi, ularning o`zi mavzu bo`la olmaydi.  



Mavzuning katta-kichigi bo`lmaydi. Ba‘zan katta mavzu talantsiz yoritilganligi uchun 

ahamiyatsiz bo`lib qoladi, kichkina mavzu esa katta ijtimoiy ma‘no bera oladi. Bu esa iste‘dodga  

bog`liqdir.  Biroq  hamma  narsa  ham  iste‘dodga  bog`liq  emas.   

Aslida qamrab  olingan  voqealar  miqdori  emas,  uni  ochishning  chuqurligi, 

kolliziyalarning ijtimoiy  mazmunini  to`la  ochishga,  uni  haqqoniy  va  emotsional  (hissiy);  

ishonarli talqin  qilishga  bog`liqdir.  Asarning  taqdirini  mavzu  emas, uning  g`oyaviyestetik 

ochilishi  hal  qiladi.  Zammoning  muhim  masalalari  ochilgan  asar  kitobxonni to`lqinlantiradi.  

YOzuvchi  mavzuni  ochish  barobarida,  unga  o`z munosabatini  ham ifodalaydi,  uni  

baholaydi.  Bu  esa  yozuvchining  ba‘zi  narsalarga  xayrixohligida, ba‘zilariga  qarshiligida  

ko`rinadi.  O`quvchida  ham  shunday  kayfiyat uyg`otadi.  

San‘atkor  doimo  voqealar  ustidan  hukm  chiqaradi.  Ana  shu  hukm  badiiy  asar 

mazmunining  ajralmas  qismidir.  Mavzuni  ochish  jarayonida  san‘atkor  hayot  uchun muhim  

bo`lgan  masalalarni  ko`tarib  chiqadi.  Asarda  mavzu  bitta  bo`lmasligi mumkin.  

 Ayniqsa,  yirik  epik  asarlarda  asosiy,  bosh  mavzudan  tashqari,  xususiy mavzuchalar  

ham  bo`lib,  ular  ham  asosiy  mavzuga  bog`liq  bo`ladi  va  uni  ochishga xizmat  qiladi.  Ana  

shu  asosiy  va  xususiy  mavzularning  hammasi  bir  bo`lib,  asar tematikasi  (mavzular  

doirasi)ni  tashkil  etadi.  Yordamchi  mavzu  voqeaga  ta‘sir qiladigan yoki aks ta‘sir qiladigan 

harakatdir. Har bir asarda doimo siyosiy, axloqiy, falsafiy va shu singari boshqa g`oyalar 

ifodalangan bo`ladi. Biroq u g`oyalarning o`zi badiiy  asarning  g`oyaviy  mazmuni  bo`la  

olmaydi.  Masalan,  «Tinch  Don»  romanida ko`p  adashuvlardan  keyin  ham  asar  oxirida  

G.Melexov  yangi  hayotga  qaytmaydi.  

«Sarob» romanidagi Saidiy taqdiri ham shunday. Biroq yozuvchilar bu asarlar oxirida 

xalqi  bilan  bira  bormagan,  xalqdan  ajralgan  kishining  taqdiri  shunday,  xalq  yo`lida yashab 

o`tkazilgan, xalqqa bag`ishlangan umur haqiqiy hayot deb o`quvchiga axloq o`rgatmaydi.  

Voqea,  obraz  va  xarakterlar  mantiqi  o`quvchini  ana  shunday  ob‘ektiv xulosaga  olib  keladi.  

Demak,  g`oya  asarda  tasvirlangan  hayotiy  voqelikdan  kelib chiqadigan  mantiqiy  

xulosalardir.  Yozuvchining  asarda  muayan  voqealarni tasvirlashdan maqsadi nima 

demoqchiligidir.  

 Adabiy  asarda  yozuvchi  g`oyani  shakllantirmaydi.  G`oya  obrazlarning  tabiy talqini 

natijasida ochiladi. Demak, quruq g`oyaning o`zi hali mazmun  bo`lmaydi.  

G`oya obrazlar bilan birga yurmaydi ham. U asarning butun ruhida namoyon bo`ladi, 

asarning yetakchi xususiyati sifatida mavjud bo`ladi.   

 G`oya  mualifning  asarga  izohi,  komintarisi,  sharhi  ham  emas.  G`oya  asar 

strukturasida  (tuzilishi)  bo`ladi.  Masalan,  P.Qodirovning  «Erk»  qissasida  yozuvchi Sattor,  

Oysha,  Roziyalar  taqdirini  hal  etmaydi.  Zotan,  qahramonlar  taqdiri  qanday hal  

bo`lganligini  ko`rsatish  Shart  emas.  Agar  qissada  qahramonlar  taqdiri  aniq  haletilganda  

edi,  asarning  badiiy  qimmatiga  putur  etgan  bo`ladi,  yozuvchi o`quvchiga: sen  ham  shunday  

holga  tushganingda  ana  shunday  qil,  deb  o`rgatgan  bo`lur  edi.   

Yozuvchi  masalani  ochiq  qoldirdi,  uning  echimini  o`kuvchiga  havola  qiladi, 

o`quvchini o`ylab ish qilishga chaqiradi.  

San‘atkor  nasihatiga  emas,  quruq  didaktika  haqiqiy  san‘at  uchun  begonadir.  

Agarda asarda hayot haqiqati tasvirlangan bo`lsa, asar voqealarida hayotning yetakchi 

tendentsiyalari payqab olingan bo`lsa, obrazlarda zamonaning eng muhim ehtiyojlari ifodalangan 

bo`lsa, san‘atning badiiy tashviqot bo`lgani shudir.   

 Badiiy  asar  qimmati  g`oyaning  chuqurigi  va  haqqoniyligi  bilan  ham  o`lchanadi. 

Shunga  ko`ra  g`oya  ob‘ektiv,  subektiv,  haqiqiy  va  soxta  bo`ladi.  Soxta g`oya asar  

qimmatini  tushiradi,  uni  halok  qilib,  g`oyasiz  qilib  qo`yadi.   

Masalan, M.Boboeavning  «Ra‘no»  qissasida  ikki  yosh  birbirini  sevib,  axd-u paymon 

qiladi.  

Biroq ular ota-ona orzusi degan an‘anadan tashqari chiqa olmaydilar. Ota-ona orzusi 

yo`lida o`z orzu va g`oyalarini qurbon qiladilar. Muallif ota-ona orzusi deb inson erki va 

muhabbati qurbon qilinishiga qarshi isyon ko`tarmoqchi bo`ladi. Biroq asar yechimi kitobxonga:  



baribir  ham  muhabbating  amalga  oshmaydi,  undan  ko`ra  bir-biringni sevib,  axdupaymon  

qilma,  degan  xulosaga  olib  keladi.  Qissani  o`qib,  shu  gapni aytish  uchun  qissa    yozish  

Shartmi,  degan  fikr  keladi.  R.Rahmonovning  «Sevgi qarimas» qissasida ham xuddi shunday 

holatga duch kelamiz.   

 Yozuvchi  voqealarni  haqqoniy  tasvirlasa-yu,  o`zining  dunyoqarashidagi 

cheklanganlik  oqibatida  kelib  chiqadigan  g`oya  asardan  kelib  chiqargan  mantiqiy xulosaga  

muvofiq  kelmasa,  bu  sub‘ektiv  g`oya  (niyat)  deyiladi.  Bunda  muallif ixtiyoridan  tashqari,  

o`z-o`zidan  boshqa,  to`g`ri  xulosa  ham  kelib  chiqadi. 

Bu ob‘ektiv g`oya bo`ladi. Asar qimmati ana shu bilan belgilanadi. Shuning uchun ham, 

Dobrolyubov  aytganidek,  muallifning  nima  demoqchiligi  emas,  nima  deganligi muhimdir.  

 Badiiy  ijod  jarayonida  san‘atkorning  sub‘ektiv  maqsadi  bilan  ob‘ektiv  g`oya bir-

biriga  zid  kelib  qolishi  mumkin.  Ko`pincha  shunday  bo`ladiki,  g`oya yozuvchining  

irodasiga  qaramaqarshi  uning  asarlaridan  ob‘ektiv  ravishda  kelib chiqadi.  Yozuvchi  o`z  

oldiga  bir  g`oyaviy  maqsadni  qo`yadi,  asardan  kelib chiqadigan  ob‘ektiv  xulosa  esa  

butunlay  boshqacha  bo`ladi,  natijada  yozuvchi g`oyasi soxta bo`lib qoladi. Asar asosidan kelib 

chiqadigan g`oya qanchalik haqqoniy bo`lsa, badiiy ijodning natijasi ham shunchalik yuksak 

bo`ladi.  

Badiiy  asar  asosida  yotgan  g`oyani  aniqlash  osonlik  bilan  qilinadigan  ish  deb 

bo`lmaydi. Asar g`oyasini aniqlash juda qiyin ish bo`lib, faqat kuchli tafakkur bilan birlashgan  

estetik  hissiyotninggina  qo`lidan  keladi.  xolos.  «Poetik  g`oya  silogizm emas,  aqida  ham  

emas,  qoida  ham  emas.  U  jonli  ehtiros,  pafosdir»,  -  deydi V.G.Belinskiy.   

Til insonlar o'rtasidagi aloqa vositasi ekan uning eng muhim xususiyatlaridan biri ta'sir 

kuchiga egaligidir. Shu boisdan ham badiiy adabiyot ham til vositasida ish ko'radi va kishilarga 

emotsional ta'sir etish imkoniyatiga ega bo'ladi. 

Umumxalq tili quyidagi ko`rinishlarga ega bo`ladi:  

- jonli til;  - adabiy til;  - badiiy til.  

Badiiy  til  umumxalq  tilining  barcha  ko`rinishlariga  suyanadi.  Badiiy  til  

silliqlangan  va  jilolangan,  san‘atkorning  o`ziga  xos  uslubidan  iborat  bo`ladi.   

Badiiy adabiyotda  umumxalq  tili  qayta  ishlanib  sayqallanadi.  Yirik  san‘atkorlar 

asarlaridaxalq  tilining  eng  yaxshi  fazilatlari  yorqin  ifodasini  topadi,  ular  til  taraqqiyotining 

asosiy xususiyatlarini belgilab beradilar. Badiiy til milliy til taraqqiyotiga katta ta‘sir ko`rsatadi.  

Badiiy  til  adabiy  til  taraqqiyotining  barcha  bosqichlarida  ham  o`zining ahamiyatini saqlab 

qoladi.  Bunga ko`pincha badiiy adabiyotning ommaviy  xarakteri sabab bo`ladi. 

Badiiy  til  adabiy  til  taraqqiyotining  barcha  bosqichlarida  ham  o`zining ahamiyatini 

saqlab  qoladi.  Bunga  ko`pincha  badiiy  adabiyotning  ommaviy  xarakteri  sabab bo`ladi.  

Badiiy  adabiyot  so`z  san‘atidir.  So`z  adabiyotning  obraz  yaratish  qurolidir. 

M.Gorpkiy  shu  haqda  gapirib,  «Adabiyotning birinchi  elementi  til.  Til  adabiyotning asosiy 

qurolidir. Hayot hodisalari, faktlari bilan birga uning materialidir» - degan edi. 

Badiiy  til  o`z  imkoniyatlarining  kengligi  bilan  ajralib  turadi.  Muhit  va  predmetlarni  

yorqin  ifodasini  topadi,  ular  til  tarqqiyotining  asosiy  xususiyatlarini belgilab  beradilar.  

Badiiy  til  milliy  til  taraqqiyotiga    ham  katta  ta‘sir  ko`rsatadi. Muhit  va predmetlarni yorqin 

va sezilarli qilib tasvirlashda so`zdan kuchliroq vosita yo`qdir. 

Badiiy til o`zining bir qator xususiyatlari bilan xarakterlanadi:  

1.  O  b  r  a  z  l  i  l  i  g  i.  Badiiy  til  vositasida  san‘atkor  obraz  yaratadi,  jonli 

manzaralar  chizadi, qahramonlar  qiyofasi,  ularning  ichki  dunyosi,  undagi  

noziktebranishlarni  ochadi, qahramonlar  yaShagan  ijtimoiy  muhitni  ko`rsatadi.  Shunday 

qilib, badiiy til hayotning  barcha  tomonlarini  butun  to`laligi,  murakkabligi, aniqligi bilan aks 

ettiradi.  Badiiy  til  faqat  obrazli  iboralar,  maqol  va matallar singari vositalargina  emas,  

badiiy  obraz  yaratish uchun ishlatiladigan barcha vositalarni o`z ichiga oladi. So`z vositasida 

obraz yaratish vositalarini  ishlatish  yo`li  bilan (metaforik)  hamda  badiiy  tasvir  vositalari  

ishlatmasdan,  tasviriy yo`l bilan hamamalga oshirilishi (avtologik) mumkin. San‘atkor til  



boyliklari va imkoniyatlariyordamida turli, jonli, obrazli vositalar yaratib, bo`yoqdor va jonli 

qiladi.   

- metaforik (ta‘rif);     -           avtologik (mulohaza).  

Avtologik:           Nemisning o`ligini  

                          Bosib o`tib boradi.  

                          Nayzaga qalpog`ini  

                          Osib o`tib boradi.  

Metaforik:            Loylanib oqqan daryo  

                          Onaning ko`z yoshiday.  

                          Boshin egib daraxtlar  

                          Turar g`amgin boshiday.      H.Olimjon  

  2.  E  s  t  e  t  i  k  l  i  g  i.  Badiiy  til  emotsional  tildir.  To`g`ri,  tilning  estetik,  

hissiy, ekspressiv xususiyatlari  ma‘lum  darajada  boshqa  uslublarga  xosdir.  Biroq  bu 

xususiyat  badiiy tilda  to`laroq  namoyon  bo`ladi.  San‘atkor  til  vositalsida  ma‘noni 

kuchaytiradi va chuqurlashtiradi.  Bunda  u  tilning  fonetik,  morfologik,  stilistik  va leksik 

vositalaridan ham foydalanadi. San‘atkor qo`lida tovushlar ham obraz yaratish vositasiga 

aylanadi.   

3. K o n k r e t l i g i ( aniqligi va tiniqligi). Badiiy til o`zining konkretligi bilan ham 

ajralib turadi. San‘atkor ishlatgan so`z ko`zda tutgan ma‘noni aniq ifoda etishi kerak. Badiiy 

matndagi so`zning ko`p ma‘noliligi obraz mohiyatini ochishga putur etkazadi. Badiiy tilda har 

bir so`z aniq ma‘noli, konkret holatni ifoda etishi, muayyan g`oyaviy-badiiy funktsiyani bajarishi 

kerak. 

4.  Grammatik qoidalardan chekinish. Badiiy tilda grammatik qoidalardan chekinishga  

ham  yo`l  qo`yilishi  mumkin. Ayniqsa, she‘riyatda so`zlarning  talaffuz etilishi,  bo`g`inlar,  

gap  qurilishi o`ziga  xos  bo`lib,  alohida  badiiy-estetik ahamiyat kasb  etadi. Ayrim hollarda 

grammatik,  stilistik  xatoliklar  ham  obraz  yaratish vositasiga aylanadi. 

5. I n d i v i d u a l l i g i (o`ziga xosligi). Har bir san‘atkor tili o`zining individualligi 

bilan ham farq qiladi. Badiiy asar tilida muallif Shaxsi kuchli namoyon bo`ladi. Har bir  muallif  

tomonidan  til  vositalari,  ularni  qo`llash  usullari  ham  o`ziga  xos  bo`ladi. Bunda  muallifning  

dunyoqarashi,  asarining  mavzusi,  janri,  uslubi,  san‘atkorning eruditsiyasi, tarbiya va bilim 

darajasi katta ahamiyatga molikdir. Har bir san‘atkor tili ham  xalq  tilining  an‘analariga 

bo`ysunadi.  Biroq har  bir  san‘atkor xalq tiliga o`ziga xos mahorat bilan yondashadi, uni 

rivojlantiradi. Daho san‘atkorlar til taraqqiyotigakatta  ta‘sir  ko`rsatadilar. Shuning  uchun  ham  

til  tarixini  yirik yozuvchilarsiz, ularning ijodisiz tasavvur etib bo`lmaydi. 

6.  Ko`pqatlamliligi.  Badiiy  til  ko`pqatlamli  bo`ladi.  Unda  umumxalq  tilining  qariyb 

barcha ko`rinishlari  ishtirok  etadi.  Bundan  tashqari,  muallif  tili  bilan  personajlar tili ham 

bir-biridan  muayyan  jihatlari  bilan  farq  qilib  turadi.  Badiiy  asarda  ishtirok etuvchi turli 

tabaqalarga, ijtimoiy toifa hamda guruhlarga ega bo`lgan shaxslar ham o`z til  xususiyatlari  

bilan  birbiridan  farq  qilib  turadilar.  Personajlar o`zining yoshi, saviyasi  jihatidan  birbiridan  

farq  qilib  turadi,  bu  esa  ularning tilida, nutqida o`z aksini  topadi.  Masalan,  A.Qodiriyning  

«O`tkan  kunlar» romanida  davlat arboblari, savdogarlar, sarbozlar  (askarlar),  qullar,  kosiblar,  

sarkardalar, jinoyatchi  unsurlar, devona hamda jinnilar ishtirok etadilar.  

Bulardan  tashqari,  bir  vaqtning  o`zida  bir  necha  qavatli  nutq  shakllari  ham badiiy  

asarlarda  uchrashi  mumkin.  O.Yoqubovning  «Oqqushlar,  oppoq  qushlar», «Ko`hna dunyo» 

romanlarida ikki, uch qavatli nutq shakllarini ko`ramiz. Muallif  tili  yoki  muallif  nutqi  asli  har  

bir  san‘atkorning  voqelikni  badiiy ifodalash uslubidir. Muallif tili voqea, holat va 

qahramonlarni ta‘rif va tavsif qilishda, lirik  chekinishlarda  ko`rinadi.  Muallif  tili,  muallif  

nutqi  qahramon-personajlar nutqidan farq qiladi.  

 Muallif nutqi dastavval axborot beradi. Muallif nutqi personajlarning ishlari va holatlari,  

voqealar  haqida  axborot  beribgina  qolmasdan,  ularga  noma‘lum  bo`lgan juda ko`p holat va 

hodisalar haqida ham xabar beradi. Masalan, Homidning Otabekka qarshi ishlari,  ya‘ni  Otabek  

nomidan  taloq  xati  yozganligini  Otabek  va  Kumush bilmaydi.  



Lekin muallif xabarlari orqali kitobxon biladi.  

Muallif nutqi orqali personajlarning o`zlari his etmaydigan holatlarni ham bilib olamiz.   

Ba‘zan  muallif    nutqi  personaj  nutqi  bilan  qo`shilib  ketadi.  Natijada ikki ovozli nutq 

hosil bo`ladi.  

Personaj nutqi: kishilarning o`zaro suhbatlarida, yolg`izlikdagi o`y-xayollarida, 

maktublarida yuzaga chiqadi.  

Asar tilining xalqchilligi yozuvchining xalqchilligini ko`rsatadi. San‘atkor xalq tilining 

ifodali,  estetik  ziddiyatlarinigina  emas,  uning  grammatik va  stilistik xususiyatlarini  ham  

namoyish  qiladi.  Badiiy  til  imkoniyatlari  faqat  xalq  nutqida yangi,  tesha tegmagan  so`zlarni 

topib ishlatishgina  emas, adabiy  tilda ishlatiladigan so`zlarning  ma‘no  ottenkalarida  yuz  

bergan  o`zgarishlarni  ham payqash  va  ulardan foydalana olishdir. Ba‘zi so`zlar shu qadar 

tezlikda yangi qirralar kasb etadiki, ularni lug`atlarda aks ettirib ulgurilmaydi.  

 Xalq tili o`zining ko`pqirraligi, stilistik, fonetik vositalarga boyligi bilan ajralib turadi.  

Yozuvchi  obraz  yaratar  ekan,  ana  shu  vositalarni  ishga  soladi.  Badiiy asar tilida omonim, 

sinonim va shu kabi leksik unsurlar muhim ahamiyat kasb etadi.  

 Maqollar  ham  obraz  yaratishda  muhim  o`ringa  ega.  Ulardan  muallif  nutqida ham, 

personajlar nutqida ham foydalanish mumkin. San‘atkor maqol va matallardan ularni  

o`zgartirmasdan,  qisman  o`zgartirib,  butunlay  qaytadan  ishlash  yo`libilan foydalanishi 

mumkin. Masalan, 

Mashaqqatsiz yorning vasliga etib bo`lmas.  G`.G`ulom.  

       (Joningni kuydirmasang, jonona qayda).  

Uyimda tinch-omon uxlay olaman,  

       Qatorda norim bor, norim bor qator.         G`.G`ulom.  

       (Qatorda noring bo`lsa, yuking erda qolmaydi).  

Obraz  yaratishda  xalq  nutqida  majud  bo`lgan  tayyor  frazeologik  iboralar,ideomatik 

birikmalardan ham foydalaniladi. Masalan,  

odamning ko`zi            ko`zi uchmoq           ko`z ochib ko`rgan  

ishning ko`zi               ko`zi yorimoq          ko`rarga ko`zi yo`q   

tizzaning ko`zi           ko`z tutmoq            ko`z-quloq bo`lib turmoq   

buloqning ko`zi          ko`z yummoq          ko`zi qiymaydi  

yoki  

«Uning  iste‘dodiga  hamdu  sanolar  o`qib,  cho`ntakni  qoqib  yuruvchi haybarakachilar

». (O.YOqubov «Oq qushlar, oppoq qushlar»).  

Omonimlar shakldosh so`zlar bo`lib,bunday tasvirda muayyan o`rin egallaydi. Masalan, 

«o`t» so`zi quyidagi ma‘nolarni ifoda etadi: o`t-olov, o`t-o`simlik, o`t-odam a‘zosi, o`t-buyruq 

fe‘li.  

 Omonimlar  vositasida  shoir  Atoiy  ajoyib  xushohang  qofiyagina  emas,  kutilmagan 

so`z o`yini ham yaratadi:  

Boqar oxulayn har yon o`shal ikki qaro ko`zlar,  

Hadangi g`amzasin otmoq uchun go`yo qaro ko`zlar.  

Badiiy  tasvirda  omonimlar  so`z  o`yini  qilishi,  kechinma  va  manzaralarni 

chuqurlashtirishda muhim ahamiyatga ega bo`ladi:   

To qildi yuzung havosi jonim,  

Yuz sori ango havo bo`lubdur.            Navoiy.  

Sinonimlar uslubning silliqligini ta‘minlaydi, voqea va narsalarning eng nozik farqlarini  

va  holatlarini  ham  ochish  imkonini  beradi.  Ular  vositasida  san‘atkor  eng nozik  ottenkalar,  

psixologik  holatlarni  ham  yorqin  ocha  oladi.  Masalan,  yig`lamoq, siqtamoq, ingramoq, 

hingramoq, singramoq, o`kirmoq, bo`kirmoq, faryod qilmoq va hokazo.   

Bu  so`zlar  garchi  bir  ma‘noli  ifodalasa  ham  tasvirda  ularning  biri ikkinchisining 

o`rnini bosa olmaydi.  

 Erur bas chu husnu malohat senga,  

 Yasanmoq, bezanmoq na hojat senga.     Navoiy. 



Antonimlar  ma‘no jihatdan qarama-qarshi so`zlar bo`lib, ular ham she‘riyatda g`oyaviy 

mazmunni  ochishda  muhim  vosita  sanaladi.  Ular  yordamida  shoir  inson qalbi, voqea va 

hodislarning ichki ziddiyatlarini ochishga eriShadi. Masalan, «Otam juda kambag`al, qashshoq 

edi, ammo cho`pchakka boy edi».    Oybek  «Bolalik».  

 Sendek mega bir yor jafokor topilmas,  

 Mendek senga bir zor vafodor topilmas.    Bobur.  

Arxaizmlar  garchi  icte‘moldan  chiqib  ketgan  so`zlar  bo`lsa-da,  badiiy adabiyotda  

ma‘lum  g`oyaviy-estetik  niyatni  amalga  oshirish,  realistik  tasvir maqsadlarida ishlatiladi. 

Ayniqsa, tarixiy mavzudagi asarlarda ayrim personajlarning nutqini berishda qo`llaniladi. 

Personajlar tilida arxaizmalarni ishlatish bilan yozuvchi tarixiy  koloritni  berish,  qahramonlar  

nutqi  va  xarakterini  tipiklashtirish hamda individuallashtirishida  zarur  bo`ladi.  Masalan,  

Oybekning «Navoiy» romanida «Mana  bu  ashqolg`a  diqqat  eting, - dedi u  qog`ozni  

DarviShali  tomon  surib,- biz me‘mori  san‘atda  sohib  vukuf  emasmiz.  Bu  sohaning  ustod  

komimo  albatta  o`z so`zini aytar, lekin biz qurgan imorat, taxminan shu shaklda bo`lishi 

kerak».  

Arxaizmlar  ayniqsa  satirik  asarlarda,  satirik  obrazlar  yaratishda  qo`l  keladi. Ular  

vositasida  san‘atkor  eskilik  sarqitlari  va  bu  sarqitlarni  tashuvchilar ustidan kuladi.   

Istorizmlar  o`tmish  zamonga  xos  so`zlar  bo`lib,  u  yoki  bu  narsa  va predmetning,  

tushunchaning  yo`qolib  ketishi  bilan  iste‘moldan  chiqib,  unutilib ketgan  so`zlardir.  

Masalan,  «Toshkentning  chuqurqishloq  degan  erida  ochilgan va hamisha  rustamnamo  

(Rustam  kabi  salobatli)  kishilar  bilan  ayqirib  yotgan  bo`zaxonalar ham yo`q emasdi» 

(A.Qodiriy «O`tkan kunlar»).  

Bu  o`rinda  faqat  so`zlargina  emas,  gap  qurilishi  ham  arxaikdir.  Arxaizmlar tasvir 

imkoniyatlarini kengaytiradi, qahramonlar qiyofasi, nutqini jonli, o`ziga  xos va ishonarli  qiladi.  

Yozuvchi  arxaizmlarni  ishlatar  ekan,  ularga  yangidan  hayot  baxsh etadi,  til  xazinasini  

boyitadi.  Biroq  arxaizmlarni  ishlatishda  me‘yordan  chiqmaslik lozim. Aks holda asarning 

badiiyligi va haqqoniyligiga putur etadi. 

Dialektizmlar  ham  obraz  yaratishda  ma‘lum  ahamiyatga  egadir.  Ulardan asosan  qahr

amonlar  nutqiy  tavsifini  (xarakteristikasini)  yaratishda  foydalaniladi. 

Masalan,  «Tinch  Don»  romanida  Sholoxov  dialektizmlardan  o`rni  bilan  unumli foyd

alanadi.  

Yoki:               Suruv boqib, ichdik qimiz,  

                        Kechalari oltin yulduz   

                        So`ylab berdi hikoyalar  

     Biz mo`ltoyib tingladimiz.   

Varvarizm (lat. ajnabiy) boshqa tillardan kirib qolgan so`zlar bo`lib, ulardan ham obraz y

aratishda foydalanish mumkin. Boshqa tildan kirib, xalq tiliga o`zlashib ketgan  so`zlar  bo`lib,  

ulardan  ham  obraz  yaratishda  foydalanish  mumkin.      

Boshqa tildan kirib, xalq tiliga o`zlashib ketgan so`zlar varvarizm sanaladi.  

Varvarizmlardan yozuvchi  personaj  nutqini  berishda,  ayniqsa,  xorij  oldida  sajda  

qilishni  ko`rsatishmumkin.  Muallif  nutqida  esa    o`z  ona  tilida  so`z  turib,  uning  chet  

tilidan  olingan ekvivalentini  ishlatish  tilni  bulg`aydi.  Personaj  nutqida  esa  u  obraz  

xarakterini ifodalaydi. Masalan, L.Tolstoyning «Urush va tinchlik» romanining bosh sahifalarida 

qahramonlarning frantsuzcha so`zlashishlarini beradi. 

 Jargonizm (fr. - sodda, buzilgan til) ma‘lum ijtimoiy tabaqa yoki guruh tilida 

ishlatiladigan  Shartli  so`z  va  iboralardir.  Qimorbozlar,  o`g`rilar,  otarchilar, savdogarlarning  

o`z  jargonlari  bo`ladi.  Ular  o`z  fikrlarini  boshqalardan  sir  tutish uchun  jargon  so`zlarni  

o`ylab  topib  yoki  so`zlarni  ko`chma  ma‘noda qo`llashadi. 

Badiiy adabiyotda ayniqsa, personajlar tilida nutqni individuallashtirish uchun jargon 

unsurlaridan    foydalaniladi.  Masalan,  «Birinchi  yigit  esa  mushukdan  qo`rqqan sichqondek 

atrofga olazarak bo`lib oldi-da, menga engashib shipshidi: - Bilasizmi, bizning kolxozda...  



U gapning oxirini ayta olmadi. Sherigi to`satdan: «Xit»... rais... qoch... dedi va sakrab o`r

nidan turib, choyxona orqasiga o`zini urdi‖.  

Shotursun G`ulomov. «Jon  kuydir».   

Vulgarizmlar  (lat.  dag`al) adabiy  tilda  ishlatilmaydigan  dag`al,  qo`pol, 

aynima so`zlar, qarg`ish va haqoratlar, noto`g`ri jumlalardir.           

Badiiy asarlarda ulardan personaj qiyofasini ko`rsatishda, ularning madaniyatsizligini ta‘

kidlashda foydalaniladi.  Ayrim  hollarda  vulpgarizmlar  muallif  nutqida  ham  uchrashi  mumki

n.  

Masalan, «Qo`lini qumga yuvib, ko`ziga surtar guvalak».   

           M  a  x  m u r.   

Yoki                Ket, yo`qol, mal‘un, kasofat  

                        Ket jahannam qa‘riga.                  Uyg`un.  

 Noto`g`ri, dag`al  tuzilgan  jumlalar  ham  vulpgarizm  deyiladi.  Vulpgarizmlarni ishlatis

h doirasi juda cheklangan.  

Neologizmlar  sanoat,  qishloq  xo`jaligi,  texnika,  fan  va  madaniyatda  yuz bergan  o`z

garishlar,  taraqqiyot  natijasida  paydo  bo`lgan  so`zlar  bo`lib,  ular    ham badiiy  asarlardan  o`

ziga  yarasha   joy   oladi.  Jamiyat  hayotida  yuz bergan o`zgarishlartilimizga  ham  yangi  so`zl

arni  olib  keladi.  Bunday  orzular  o`zbek  adabiyotida  ham o`zining munosib o`rnini oladi va v

oqelikni haqqoniy tasvirlash vositasi bo`ladi.  

 Neologizm  tilning  lug`at  fondini  boyitadi,  yozuvchi  lug`atini  ham  boyitadi. Bundan  

tashqari,  har  bir  yirik  san‘atkor  ham  yangiyangi  so`zlar  yaratib,  tilning boyligiga  hissa  

qo`shadi.  Masalan,  Oybek:   bombalamoq,  kindor,  iztirobbaxsh,buyruqdor kabi so`zlarni 

«Quyosh qoraymas» romanida ishlatadi. 

Professionalizm  muayyan  kasbhunar  nutqida  uchraydigan,  ulargagina  xos bo`lgan  

so`zlar  bo`lib,  bular  ham  obraz  yaratishda  muhim  ahamiyatga  ega  bo`ladi. Masalan,  

A.Qodiriyning  «O`tkan  kunlar»  romanidagi  usta  Olim  nutqida  quyidagi bo`zchilik kasbiga 

oid so`z va iboralarni uchratamiz: yangi nusxa shohi, bir kiyimlik shohi, do`kon, ustakor, arqoq, 

gula, tanda, bafanda.  

S.Ahmadning  «Jimjitlik» romanidagi  chavandoz  Eralining  nutqida  otchilik bilan  

bog`liq  atamalar  uchraydi:  «Jonivorni  biyaga  qo`ydim.  Amirkon  lokidek  qop-qora, yaltiroq 

qulunli bo`ldik. Qulunimiz do`nan bo`ldi, g`unon bo`ldi».  

Badiiy asar tili monolog va dialoglardan tashkil topadi. Muallif nutqi va personajlarning 

ruhiy holatlari bilan bog‗liq o‗rinlar monologda ifoda etilsa, personajlar nutqi dialoglardan 

tashkil topadi. Monologlar muallif nutqida badiiy asar voqeligi bayon etiladi va chuqur ruhiy 

kechinmalar aks ettiriladi. Dialoglar orqali ham qahramonlarning holati va o‗zaro munosabatlari 

naoyon etiladi. Dialog va monolog badiiy asar tilining namoyon bo‗lish shakllaridir. 

 

Mashg„ulot jarayonida qo„llaniladigan ta‟lim texnologiyalari 

1. Toifalash ta‟lim texnologiyasi. 

 



4.  Ikki qismli kundalik metodi. Ushbu metod asosida badiiy asar tiliga oid 

adabiyotlardan kundalikni ikki qismga ajratgan holda tahliliy yondashuv asosida parchalar 

keltirib, izohlash. 

3. T-chizma grafik organayzeri. 

Badiiy asarda shakl va mazmun ustuvorligi masalasini T-chizma grafik organayzeri 

orqali tahlil qilish mumkin. 

AFZALLIKLARI  KAMCHILIKLARI 

   

   

   

 

 

 

 

 

4. Muammoli ta‟lim texnologiyasi. 

Quyidagi ko`rinishdagi muammoli savollarni berish mumkin: 

1. Shakliy-badiiy eksprementlar qilish mazmunning inqiroziga olib kelmaydimi, unda 

nega mumtoz adabiyotda shakliy-badiiy vositalarga bu qadar ahamiyat berishgan? 

 

Savol va topshiriqlar: 

1. Savol va topshiriqlar: 

1. Badiiy asarning va uning tarkibiy qismlari haqida so‗z yuriting. 

 2. Badiiy asarda shakl va mazmun birligi  masalasini tushuntirib bering.  

3. Asar mavzusi deganda nimani tushunasiz? 

4. Badiiy g`oya tushunchasiga izoh bering. 

5. Badiiy asar tilining o`ziga xosligi haqida so‗z yuriting. 

6. Xalq tili beganda nimani tushunasiz? 

7. Adabiy til masalasining mohiyatini ochib bering.  

8. Dialog va monolog atamalariga izoh bering. 

 

Foydalanilgan adabiyotlar ro„yxati 

6-mavzu: Syujetning tarkibiy qismlari 

 

Reja: 

1. Hayot voqeligi  - badiiy asar ob‘ekti.  

2. Syujet  - asar mazmunini tashkil qiluvchi voqealar tizimi.  

3. Fabula – asar uchun asos bo‗lgan hayotiy voqea.  

4. Epos, lirika, dramada syujet ko‗rinishi.  

5. Syujetda badiiy to‗qimaning o‗rni.  

6. Syujetning tarkibiy qismlari: Ekspozitsiya, voqealar tuguni, voqealar rivoji, 

voqealarning avj nuqtasi, voqealar yechimi. 

 

Tayanch tushunchalar: voqelik, syujet, fabula, badiiy to‗qima, ekspozitsiya, voqealar 

tuguni, voqealar rivoji, voqealarning avj nuqtasi, voqealar yechimi. 

 

Syujet badiiy asarning muhim elementlaridan biridir. Badiiy asarning voqealar tizimiga 

nisbatan ishlatiladigan tushuncha bo'lib, asarning qiziqarlilik, hayotiylik xususiyatini oshirishga 

xizmat qiladi. 

Arastu  fabulani go`zallikning  hajmi  va  tartibi deydi.  Fabula voqealardagi keskin 

burilishlardir, voqeaning bir maromdan boshqa maromga birdan o`tishidir  deydi.  Fabulaga  

tugun  bilan  echimni  kiritadi.  Demak,  syujet  asardagi voqealar  oqimidir,  ularning  bir-biriga  

bog`lanishidir,  undagi  aloqalar,  qarama-qarshiliklar,  xarakterlarning  rivojlanishi  tarixi,  ana  

shu  tarixning  bosqichlaridir, asardagi tuyg`u va kechinmalarning mantiqiyligidir.   

M.Gorkiy syujetni «aloqalar, qaramaqarshiliklar, simpatiyalar va antipatiyalar  va  

umuman  kishilarning  o`zaro  munosabati  u  yoki  bu  xarakterning o`sishi va tashkil topishi 

tarixi», - deb ataydi. Syujetga xarakterlarning kechinmalari tarixi  ham  kiradi.   

Badiiy  asarlarda  voqealar  borishida,  xarakterlar  taqdirida  birdan  kutilmagan keskin  

o`zgarishlar  bo`ladi. 

Bu  esa  asarda  yangiyangi  tugunlarni  keltirib  chiqaradi, kitobxonda qiziqishni 

kuchaytiradi. Ana shu tugun va echimlarda xarakterlar mantiqi, voqea  va  xarakterlar  

rivojlanishi  tarixi  namoyon  bo`ladi.  Tugun  va  echimlar  o`zo`zidan  xarakterlar  rivojlanishini  

ko`rsatmaydi. 

  Xarakterlar  va  voqealarning rivojlanishi tarixi ana shu momentlar vositasida ochiladi.  

Syujetni  qarama-qarshiliklar,  xarakterlarning  rivojlanishi  tarixi,  asardagi  

voqealar  oqimi  deb  ta‘riflashda  asosan  yirik  nasriy  va  dramatik  asarlarga  xos xususiyatlar 

ko`zda tutilgan. Vaholanki, lirik asarlarda xarakter bo`lmaydi.  

Bo`lganda ham  ularning  rivojlanishi  tarixi  ko`rsatilmaydi,  kichik  janrlarda  voqealar 

berilmasligi, ularning oqimi ko`rsatilmasligi mumkin. SHuning uchun ham syujet faqat  asardagi  

voqealar  oqimi,  xarakterlarning  rivojlanish  tarixigina  emas,  asardagi tuyg`u va kechinmalar 

oqimi, ularning rivojlanish mantiqi hamdir.  

 

Syujet elementlari:  

- e k s p o z i t s i y a (bayon qilish, izohlamoq) - syujetda tugundan oldin keladigan 

vaziyatdir. Ekspozitsiyada qahramonlar, ularning o`zaro munosabati, asosiy hodisalar to`g`risida  

ma‘lumot,  axborot  berilib,      ular  bilan  kitobxonni  tanishtirishdir.  

-  t  u  g  u  n  -  qahramonlar  o`rtasidagi  to`qnashuvning  boshlanishi, asarda qo`yilgan 

jumboqdir. Asar voqealari ana shu jumboqning echilishi bilan tugaydi.   

-  v o  q  e a  l  a  r    r  i  v  o  j  i - personajlar  o`rtasidagi  munosabatlardagi 

o`zgarishlar. lahzalar ham bo`lishi mumkin.     

-  k  u  l  p  m  i  n  a t s i y a  -  voqealar  rivojining  eng  yuqori  nuqtasi,   konfliktning 

echilishiga olib keladigan hayot va munosabatlar holatidir.  



- y e c h i m  - hayotiy  masalaning  hal  etilishi  natijasidir.  Yechim qahramonlarga 

munosabatni oydinlashtiradi, g`oyaviy va emotsional munosabatlarni o`tkirlashtiradi. 

-   p o s t p o z i t s i y a (tugallanma) - dramatik asarlarda esa final deyiladi.  

- p r o l o g - ekspozitsiya rolini o`ynaydi. Shu bilan birga, prologda tugun beriladi. Bu 

tugun kuchliroq bo`ladi.  

- e p i l o g - yechimdan kengroq bo`lib, unda echimdan so`nggi qahramonlar taqdiri 

ko`rsatiladi. Epilog g`oyani yana ham chuqurlashtiradi.  

Ba‘zan  syujetni  ham  shaklga  kiritishadi.  Biroq  syujetni  butunlay  shaklga kiritib 

bo`lmaydi.  Asarning  asosiy  konflikti  syujetda  ochiladi.  Demak,  syujet  faqat shakl emas,  

mazmunga  ham  aloqadordir.  Syujetda  Shakl  bilan  mazmun  birlikda namoyon bo`ladi.  

Hayot  kolliziyalarini  bevosita  ochadigan  san‘at  turlaridagina syujet bo`ladi.  Me‘morchilik,  

xoreografiya  va  musiqaning  ayrim  turlarida  syujet bo`lmaydi.  

 Syujetda  odamlarning  o`zaro  munosabatlari,  simpatiya  va  antipatiyalari, ziddiyatlar  

aks  etadi.  Voqealarni  dinamik  ilg`ay  olishda  syujet  qurish  mahorati ko`rinadi. 

Ayniqsa,  dramada  syujet  qurish  masalasi  muhimdir.  Dramada  kulpminatsiya  butun 

voqealar  taraqqiyoti  jarayonida  tayyorlanishi  kerak.  Syujet  qiziqarli  bo`lishi, quruq  

bo`lmasligi  kerak.  Syujet  keskinligini  qiziqarlilik  bilan almashtirish ayrim asarlarni syujetdan 

voz kechishga olib keladi. Zamonaviy syujet katta ahamiyatga ega bo`ladi.  

Mavjud  ilmiy  va  o`quv  adabiyotlarida  syujetning  ikki  turi  haqida  gapiriladi. Aslida 

esa, syujetning quyidagi to`rt turi bor:  

- x r o n i k a l i;  

- r e t r o s p e k t i v;   

- k o n ts e n t r i k;   

- a s s o ts i a t i v.   

 

Xronikali syujetda voqealar bir boshdan boshlanib, birinketin hikoya qilinadi. Xronikli  

syujet  ishonarli  bo`ladi.  Biroq  syujetning  bu  turi  doim  ham  qulay vosita bo`la olmaydi, 

chunki xronikaning o`zi syujet bo`la olmaydi. Xronikalilik ko`pinchanaturalistik  bayonchilikka  

olib  keladi,  yorqin  obrazlar  yaratishga imkon bermaydi.   

Masalan,  Navoiyning  «Farhod  va  Shirin»,  «Layli  va  Majnun»  dostonlarida, 

Ayniyning  «Esdaliklar»ida,  P.Tursunning  «O`qituvchi»sida  voqealar  qahramoning 

tug`ilishidan,  to  ma‘lum  yoshigacha  beriladi.  Biroq  bu  asarlarning kompozitsion qurilishi, 

voqealarni tanlash, saralash, umumlashtirish  va ularni badiiy ifodalash mahorati, ularni 

joylashtirish, ya‘ni kompozitsiya shunga olib keladiki, bu asarlarni o`qigan kishi unda ortiqcha 

narsa yo`q, barcha  voqealar  badiiy-estetik va ijtimoiy qimmatga egadir, degan xulosa chiqadi. 

Ularda  e‘tiborga  loyiq va qiziqarli syujet hosil qilinadi.   

  Retrospektiv  (orqaga  qaytuvchi)  syujetda  voqealar  bir  boshdan  birin-ketin hikoya 

qilinmay, balki voqeaning ma‘lum joyida to`xtatib qo`yilib, uning o`tmishiga oldingi voqealarga  

murojaat  qilinadi.   

Ba‘zi asarlar  umuman ana shunday orqaga qaytishga  asoslansa,  ayrim  masalalarda 

vaqti-vaqti bilan voqealar hamda qahramonlarning  o`tmishiga  qaytib  turiladi. Masalan, 

M.Sholoxovning «Inson taqdiri» qissasi butunicha orqaga qaytisghga asoslangan. A.Qodiriyning 

«Mehrobdan chayon» romanidagi Solih Mahdumning o`tmishi tasviri, H.Olimjonning «Zaynab 

va Omon»ida  Zaynab  bilan  Omonning o`tmishi, O`.Hoshimovning «Tushda  kechgan umrlar»  

romanida  komissar va T.Malikning «Shaytanat» qissasida bosh  qahramoni Asadbekning 

o`tmish hayoti tasviri kabilar vaqti-vaqti bilan orqaga qaytish namunasi bo`ladi.   

Kontsentrik syujet  tadqiqot  syujet  ham  deyiladi.  Unda  voqea  hikoya qilinmaydi,  

o`tmishga  ham murojaat  qilinmaydi.  Kontsentrik  syujetda  biror hodisaning  sabablari  tahlil 

qilish jarayonida  sodir  bo`lgan  voqealar  kitobxon  ko`z o`ngida  jonlanadi.  Masalan, 

O`.Umarbekovning  «Yoz  yomg`iri»  qissasi  boshida Chorsudan  Mo`nisning  jasadi topiladi.  

Uning  qanday  o`ldirilganligini  yozuvchi ham, kitobxon  ham,  asar qahramonlari  ham  hikoya  



qilib  bermaydilar.  Jinoyat sabablarini tekshirish  jarayonida  kitobxon  ko`z  o`ngida  sodir  

bo`lgan  voqealar jonlanadi.   

Sofoklning  «Shoh  Edip»,  O.Abdullinning  «O`n uchinchi  rais» dramalari, 

H.G`ulomning  «Mash‘al»,  O.Yoqubovning  «Larza»,  O`.Umarbekovning  «Fotima va  Zuhra», 

O`.Hoshimovning  «Tushda  kechgan  umrlar»,  T.Malikning  «Shaytanat» kabi asarlari ham 

syujetning  ana  shu  turiga  asoslanib  qurilgan.  CHunki  kontsentrik syujet ko`pincha detektiv 

asarlar uchun xos bo`ladi.  

Assotsiativ  syujet  ilgarilari  asosan  lirik  asarlar  uchun  xarakerli  bo`lib,  lirika tashqi 

hodisalarga shoirning munosabati yoki tashqi hodisalar ta‘sirida shoir Shaxsida tug`ilgan tuyg`u 

va kechinmalarga asoslanardi. Hozirda syujet qurishning assotsiativ usuli yirik nasriy  va  

dramatik  asarlar  uchun  ham  xos  bo`lib  qolmoqda.  Bunday asarlarda hikoya  qilinmaydi,  

balki  qahramonning  xotiralari,  xayollari, tasavvurlari  oqimi beriladi. Masalan,  A.Muxtorning  

«Davr  mening  taqdirimda», «Chinor»,  S.Anorboevning  «Umr», Ch.Aytmatovning  «Alvido,  

Gulsari»,  «Asrga tatigulik  kun»,  O`.Umarbekovning  «Shoshma quyosh»,  O.Yoqubovning  

«Ko`hna dunyo»  asarlari  asotsiativ  syujet  asosida  qurilgan.  Lirik  poemalar  syujeti  ham 

assotsiativ usulga asoslanadi. 

 

Mashg„ulot jarayonida qo„llaniladigan ta‟lim texnologiyalari 

1. Illyustrayiya metodi. Ko‗rgazmali asosda mavzuning mohiyatini yoritish. 

 
 

 

2. Klaster grafik organayzeri. 

 
 

 



Savol va topshiriqlar: 

1. . Hayot voqeligi  - badiiy asar ob‘ekti ekanligini asoslang.  

2. Syujet  - asar mazmunini tashkil qiluvchi voqealar tizimi ekanligini asoslang.  

3. Fabula atamasiga izoh bering.  

4. Epos, lirika, dramada syujet ko‗rinishining o‗ziga xosligini qanday izohlaysiz?.  

5. Syujetda badiiy to‗qimaning o‗rni masalasini ochib berishga harakat qiling.  

6. Syujetning tarkibiy qismlari ni nimalardan iborat ekanligini sanab ko‗rsating va har 

biriga izoh bering. 

7-mavzu: Badiiy asar kompozitsiyasi 

Reja: 

1. Badiiy asar kompozitsiyasi tushunchasi. 

2. Asar kompozitsiyasida syujetning o‗rni. Asarda syujet tarkibiy qismlarining 

joylashuvi.  

3. Kompozitsion vositalar. 

 

Tayanch tushunchalar: kompozitsiya, syujet, syujet tarkibiy qismlarining joylashuvi, 

kompozitsion vositalar. 

 

Badiiy asardagi shakl komponentlarini badiiy mazmunni shakllantirish va ifodalash 

uchun eng qulay tarzda uyushtirish kompozitsiyaning zimmasidagi vazifa sanaladi. 

Kompozitsiya (lat., tartibga solish, tuzib chiqish) asardagi barcha unsurlarni shunday 

uyushtiradiki, natijada unda bironta ham ortiqcha unsurning o‗zi bo‗lmaydi, zero, har bir unsur 

asar butunligida o‗zining funksiyasiga ega bo‗ladi, muayyan g‗oyaviy-badiiy yuk tashiydi. 

Avvalo, kompozitsiyaning katta qismini syujet tashkil qilishini ta‘kidlash joiz. SHu bilan birga, 

badiiy asar faqat voqealar tizimidangina iborat emas, unda rivoya, tafsilotlar, peyzaj, portret, 

interer, lirik chekinish, qistirma epizod kabi syujetdan tashqari qator unsurlar ham mavjud. 

Yozuvchi asar qurilishini belgilaganda ularning har birini o‗z o‗rnida, o‗z me‘yorida ishlatishi, 

qismlarni butun bilan mustahkam aloqada bo‗ladigan, bu aloqalar anglanadigan tarzda 

joylashtirishi muhim. Avval aytganimizdek, yozuvchi ijodiy niyatdayoq o‗qish jarayonini ham 

nazarda tutadi. Ayni shu narsa, o‗qish jarayonining ijod jarayoniga ta‘siri, badiiy asar 

kompozitsiyasini belgilaganda ayniqsa yaqqol ko‗rinadi. Kompozitsion jihatdan yaxshi 

tashkillangan asardan o‗quvchi to so‗nggi nuqtaga qadar yangi-yangi mazmun qirralarini kashf 

etib boradi, o‗qish davomida turfa hissiy holatlarni qalbdan kechiradi, aqliy yoxud ruhiy toliqish, 

zerikish hislari unga tamomila yot bo‗ladi. Bulardan ko‗rinadiki, badiiy asar kompozitsiyasi 

asarning barcha komponentlarini uyushtirib, uning shakliy va mazmuniy butunligini 

ta‘minlaydigan, asarning o‗qilishi, uqilishi va kitobxonga g‗oyaviy-estetik ta‘sirini 



boshqaradigan, xullas, asarni chinakam san‘at hodisasiga aylantiradigan eng muhim unsur ekan. 

Muayyan asar badiiyati haqida so‗z ketganda uning syujet-kompozitsion xususiyatlariga, 

ijodkorning badiiy mahorati haqida so‗z borganda uning bu boradagi mahoratiga ayricha e‘tibor 

berilishi bejiz emas. Zero, badiiy asarda hayotni muayyan badiiy shaklga solingan holda aks 

ettiriladi, unda yangi reallik — badiiy voqelik yaratiladi. YA‘ni, san‘atkor bir butunlikdan 

ikkinchi bir butunlikni — voqelikning badiiy modelini yaratishi, hayot materialini(dispozitsiya) 

badiiy asarga(kompozitsiya) aylantirishi zarur bo‗ladi. Shu bois ham dispozitsiyani 

kompozitsiyaga aylantira olish iqtidori ijodkor shaxsning tug‗ma imkoniyatlari sirasida sanalib, 

iste‘dod kuchi uning qay darajada ekanligi bilan belgilanadi.  

Yozuvchi muayyan turmush manzarasini aks ettirar ekan, uni uquvchi ko`z ungida butun 

to`laligi va yaxlitligi bilan namoyon qilish uchun asarini ma'lum shaklga soladi. Adabiy asarning 

barcha qismlarini o`zaro birlashtirib turuvchi, muayyan hayotni yaxlitlikda va muallif nuqtai 

nazariga mos holda obrazli aks ettirishga yordam beruvchi qurilishi kompozitsiya, deb ataladi. 

Biror asar kompozitsiyasi, ya'ni tuzilishi haqida fikr yuritish uchun undagi voqealar, 

hodisa va shaxslar nima maqsadda kiritilgani xususida o`ylab ko`rish kerak bo`ladi. Maqsad 

aniq, bo`lmasa, harakat ham, ya'ni kiritilgan voqealar, ularda qatnashadigan shaxslar ham 

tartibsiz bo`ladi. Shu sababli asar kompozitsiyasini aniqlash uchun ma'lum birlikda turgan narsa, 

voqea va shaxslarning nima maqsad bilan birlashganiga diqqat qaratish lozim. Shu narsa 

aniqlanmasa, asardagi birlikni va uning qismlari bajaradigan vazifasini anglab olish mushkul. 

Adabiy asarda narsa, voqea va shaxslarni bir nuqtaga yig`adigan kuch bor. Bu g`oya, niyat, 

yozuvchi ifodalamoqchi bo`lgan fikrdir. Shu yo`sinda san'atkorning e'tibor beradigan diqqat 

markazi paydo bo`ladi. Yozuvchi qamrab olingan hayot materialida nimalarnidir diqqat 

markazida tutadi, nimalarnidir o`zining diqqat markaziga olmaydi. Ya'ni har bir narsa, voqea, 

shaxsga ifoda qilinmoqchi bo`lgan g`oya, niyatdan kelib chiqib o`rin beradi. Eng yaxshi badiiy 

asarlarda har bir bob, boblardagi har bir manzara ham o`z markaziga ega bo`ladi. Ana shunday 

taqdirdagina adabiy asar zarur izchillikka ega bo`lishi mumkin. Barcha markazlar aniq va 

ravshan yozilgan, haqqoniy bo`lishi, personajlar xarakterining rivoji, ruhiyati bilan bog`lanishi, 

asosiy markazga borib qo`shilishi lozim. Barcha chekka markazlarning yigindisidan badiiy 

asarning yagona markazi vujudga keladi. Bosh markazning asosiy belgilari chekka 

markazlarning sifat xususiyatlarini keltirib chiqaradi.  

Kompozitsiyaning yana muhim masalalaridan biri muvofiqlikdir. Bu yerda ayrim 

tafsilotlar, epizodlarning, voqealar tasviri va obrazlarning asar markaziga, yozuvchi maqsadiga 

muvofiqigi ko`zda tutiladi. Har bir dalilning muayyan sharoitga muvofiqligini sezish va aniqlash 

u ishtirok etayotgan manzara, bob va umumlashmalar markazini his qilish va aniqlash orqaligina 

bo`lishi mumkin. Agar badiiy asar boblari va voqealarida yozuvchining diqqat markazi aniq va 

ravshan sezilib turmasa, fakt yo tafsilotlarning muvofiqligi xaqida gapirish mumkin emas.  

Kompozitsiyaning muhim tomonlaridan yana biri meyor masalasidir. Haqiqiy yozuvchi 

asar ustida ishlar ekan, o`zining hajm jihatidan qatiy cheklanganini his qiladi. U ayrim tafsilotlar 

va dalillar tasvirini o`zboshimchalik bilan cho`zish yoki cheklab qo`yish huquqiga ega emas. 

Me'yor masalasi har bir  

tafsilot va voqeaning markazga nisbatan muvofiqligiga bog`liq bo`ladi. Muvofiqlik darajasi 

hamisha tasvir o`lchovini belgilab beradi. Markazga mutlaq darajada tafsilot va voqealar, 

manzaralar orasida ularning asosi hisoblangan, ya'ni markazni ifolalovchi detal, voqealargina 

mufassal, keng tasvirlanadi.  

Asarda  har  bir  personaj  o`z  xarakteri  va  vazifasiga  ega  bo`ladi.  Ularning barchasi  

asosiy  narsaga,  ya‘ni  voqealar  rivojiga  birlashtiriladi  va  shu  bilan asar syujetini  ochishga  

xizmat  qiladi.  Syujet  bilan  kompozitsiya  ajralmasdir.   

Syujet bo`shligi  kompozitsiyaning  bo`shligini  keltirib  chiqaradi.  Aniq  

shakllantirilmagan bo`sh  kompozitsiya  esa  syujetni  halok  qiladi.  Biroq  yaxshi   ishlangan 

kompozitsiyaning  o`zi  ham  muvaffaqiyat keltirmaydi.   



Kompozitsiyaning  qimmati g`oyaning  qimmati  bilan  belgilanadi. Yaxshi  

kompozitsiyada  ifodalangan  g`oya syujetni ham yaxshilaydi. Demak, syujet asar mazmunini 

ochish shaklidir.   

Kompozitsiya voqealar, obrazlar va asosiy g`oyani ochishga xizmat qiladigan 

vositalarning joylashtirilishi, me‘yori va nisbatidir. Kompozitsiya - asarning qurilishtuzilishi, 

uning strukturasidir. 

Kompozitsiya  -  asardagi  barcha  qismlarni  uyushtiruvchi  muvofiqlikdir, alohida  

elementlarning,  voqea  va  epizodlarning  joylashishi,  elementlarning    bir butunga  xizmat  

qildirilishidir.  Kompozitsiya  markaziy  figurani  belgilab  olib, so`ng boshqa personajlarni 

uning atrofida joylashtirishdir. Kompozitsiyaning qurilishi ham san‘atkor tanlab olgan va 

tasvirlagan hayotiy materialga bog`liqdir. Badiiy mazmun kompozitsiyaning  qanchalik  aniq  

qurilganligiga  bog`liqdir.  Asardagi  kompozitsion elementlarning barchasi umumiy maqsadga 

qaratilgan bo`lishi kerak.   

Kompozitsiya elementlari:  

-   syujet elementlarining tartibi;  

-   qoliplash;  

-   qistirma hikoyalar;  

-   chekinishlar.  

Chekinishlarda muallif syujetdan chetga chiqib, tasvirlanayotgan voqea va   qahramonlar

ga munosabat bildiradi;  

-   syujet liniyalarining joylashishi;  

-   obrazlarning joylashishi;  

-   qahramonlarning dialog, monologlari, o`z tuyg`ularini ifoda etish    larining o`rni, 

ichki monologlar;  

-   portret xarakteristikasi. Portretda qahramonlar tashqi qiyofasigina emas, ularning ichki 

dunyosidagi o`zgarishlar ham  mujassamlanadi.  

-   peyzaj va muhit xarakteristikasi.  

Kompozitsiya vositalarining ayrimlarini qisqacha izohlab o`tamiz. 

Lirik chekinish. Adabiy asarda yozuvchining bevosita o`z fikr va tuyg`ularini aytishi lirik 

chekinish, deb ataladi. Bunday chekinishlar, asosan, epik asarlarda bo`ladi, chunki dramada 

umuman muallif nutqi bo`lmaydi, lirika esa butunicha shoir kechinmalarining mujassamidir. 

Lirik chekinish turli-tuman kompozitsion vazifani bajaradi. Ko`pincha yozuvchilar lirik 

chekinish yordamida personajlarning ishlari, xulq-atvorlari, xarakterlariga beradigan o`z 

baholarini aniq-ravshan bildirishga va kitobxon ongiga singdirishga erishadilar. 

Kiritma voqea. Adabiy asardagi asosiy voqealar tizmasiga bevosita aloqador bo`lmagan, 

lekin muayyan rivaviy maqsadga buysundirilgan epizodlar kiritma voqealar, deb ataladi. Ular 

ko`pincha asarga mazmunni chuqurlashtirish, xarakterlar rivojini dalillash va ifodalanayotgan 

g`oya kitobxonga aniqroq yetib borishini ta'minlash maqsadida kiritiladi. 

Badiiy qoliplash. Yozuvchilar ayrim hodisalar va xarakterlarni kitobxon ko`z o`ngida 

yaqqolroq namoyon qilish uchun ba'zan badiiy qoliplash  

vositasidan naf oladilar. Tasvirlanayotgan xarakterlar va hodisalar mohiyatini yaqqol ochib 

ko`rsatish maqsadida ularga yaqin bo`lgan voqealar chizilishi badiiy qoliplash, deb ataladi. 

Ayrim asarlarda badiiy qoliplash asosiy qahramonning mohiyatini kitobxon ko`z o`ngida 

chuqurroq ochishga xizmat qiladi.  

Epigraf. Ba'zan yozuvchilar asarni yoki uning qismlarini boshlashdan oldin boshqa 

asarlardan, hikmatli so`zlardan, xalq og`zaki ijodi namunalaridan qisqa parcha keltiradilar. Bu 

parcha epigraf, deb ataladi. Xuddi asar sarlavhasi kabi epigraflarda ham uning mavzusi va 

g`oyavi y yo`nalishiga ma'lum darajada ishora qilinadi.  

Portret. Yozuvchilar adabiy asarlarda kahramonlar ruhiyatini, xarakterlarini ochishda 

ularning tashqi qiyofalari, ya'ni portretlarini chizishga jiddiy e'tibor beradilar. Ko`pincha 

kahramonlar portreti ularning tashqi ko`rinishlaridagi belgilarni jamlash yo`li bilan hosil etiladi.  



Peyzaj. Tasviriy adabiyotdagi tabiat manzaralari peyzaj, deb yuritiladi. U adabiy asarda 

muayyan royaviy- kompozitsion vazifani bajaradi. Yozuvchilar peyzaj yordamida xarakterlarni 

harakatda, doimiy o`zgarishda ko`rsatadilar. Badiiy asarda peyzajning qo`llanish yo`llari 

nihoyatda xilma-xil bo`lib, ular yozuvchi uslubi va asar janri bilan ham belgilanadi. Tabiat 

manzarasi tasviridan turli xildagi maqsad kuzatiladi.  

Syujet  kompozitsion  tartib  orqali  yuzaga  chiqadi.  Kompozitsiya  syujetdan 

kengroqdir.  U  syujet  bilan  bog`liqdir.  Asar  voqealarini  xronologik  tartibda joylashtirmaslik,  

tugun va yechimini har yerda berish mumkin. Bu ham kompozitsiya bo`ladi.   

Xulosa qilib, aytganda, badiiy asar kompozitsiyasi asarning umumiy tizimga solinishini 

anglatuvchi tushunchadir. 

 

Mashg„ulot jarayonida qo„llaniladigan ta‟lim texnologiyalari 

1. Klaster grafik organayzeri. 

1-jadval:  

 
2-jadval. 

 
2. Muammoli ta‟lim texnologiyasi. Quyidagi muammoli savoldan foydalanish mumkin: 

1. Nega syujet va kompozitsiya tushunchalari kopincha birgalikda ishlatiladi?  

2. Kompozitsion vositalarning barchasi bir asarda ishlatilishi shartmi? 

 

Savol va topshiriqlar: 

1. Badiiy asar kompozitsiyasi tushunchasini yoritib bering. 

2. Asar kompozitsiyasida syujetning o‗rni haqida gapiring. 

3. Asarda syujet tarkibiy qismlarining joylashuvi degandani nimani tushunasiz? 

3. Kompozitsion vositalarni sanab bering va har birini izohlashga urinib ko‗ring. 

8-mavzu: She‟riy asarda ritm va ohang 

Reja: 

1. She‘r – kechinma, his-tuyg‗u ifodasi. She‘rning oddiy nutqdan farqi. 

2. She‘r – ohang jihatidan muayyan tartibga solingan nutq.  

3. Ritm – she‘riy nutq asosi.  

4. Ritmni yuzaga keltiruvchi vositalar. 

Tayanch tushunchalar: ohang, kechinma, his-tuyg‗u, she‘r, ritm, bo‗g‗in, vazn. 

 

1. She‘r insonning ruhiy holatlari, taasurotlari, hissiy kechinmasi hosilasi sifatida paydo 

bo'ladigan san'at hodisasidir. She'rning ijodkor qalamga olgan lirik qahramonning oniy holatdagi 

ichki olamining shunchaki ifodasi emas, balki badiiy ifodasi ekanligini juda ko'plab 

mutaxassislar ta'kidlab o'tganlar. Jumladan, V.G.Belinskiy poeziya haqida shunday deydi: 

―Poeziya bu, bashar hayotining tepib turgan yuragi, uning qoni va joni, uning shu'lasi va 

quyoshi‖. Ushbu fikrda she'riyatning inson tuyg'ulari, fikri, aql-tafakkuri va umuman olganda, 

butun olamini o'zida tajassum etuvchi tushuncha ekanligiga ishora mavjud. Biroq adabiyot, shu 

jumladan, she'riyat ham inson qalbining shunchaki batartib ifodasi emasdir. Agar shunday 

bo'lganida unda ilhom, iste'dod, san'at va mahorat tushunchalarining mohiyati u qadar muhim 

ahamiyatga ega bo'lmagan bo'lar edi. Bu borada olimning boshqa bir fikriga ham quloq tutamiz: 

―Poeziya ko'ngilga obrazlar bilan so'zlaydi va undagi obrazlar ibtidosi tabiatning barcha juz'iy 

hodisalari va shakllari qurilishida tovlanib turgan go'zallik ifodasining mohiyatidir‖. Eng avvalo, 

ana shunday mohiyati bilan she'r oddiy nutqdan farq qiladi. Shuningdek, A.A.Potebnya ham 

―Nazariy poetika‖ kitobida she'riyat va nasrning xarakterli xususiyatlarini farqlab ta'riflashni 

lozim topadi.  

Abdurauf Fitrat esa o'zining ―She'r va shoirliq‖ deb nomlangan maqolasida she'r yozish 

qonuniyatlari to'g'risida gapirar ekan, jumladan, shunday yozadi: ―Yetti-sakkiz so'zni bilgili bir 

vaznda tizib ketinda bilgili bir so'zni qofiya qo'ymoq bilan she'r orasinda yerdan ko'kkacha 

ayirma bordir. She'rda kishilarning qonini qaynatg'uvchi, singirlarini o'ynatg'uvchi, miyasini 

titratkuvchi, sezgusini qo'zg'atg'uvchi bir kuch, ma'naviy bir kuch bor. Shunday bir kuchi 

bo'lmag'an so'z vazn va qofiyasi bo'lsun she'r bo'la olmaydir‖. Ushbu fikrlar orqali yana shuni 

anglash mumkinki, she'riyatning muhim qonuniyati unda vazn, qofiya, bo'g'in, turoq kabi 

tushunchalarning muayyan tizim hosil qilishi lozimligi emas, balki she'r o'quvchiga ta'sir eta 

oladigan qudratli kuchga ega bo'lgan va san'atkorona ifoda etilgan badiiyat namunasidir. 

She'riy nutq juda ko'plab xususiyatlariga ko'ra oddiy nutqdan, va hattoki, badiiy nutqning 

boshqa shakllaridan farqlanadi. She'riy va nasriy asarlarni o'zaro qiyoslash asosida ta'rifini 

keltirgan adabiyotshunos Abdurauf Fitrat bu to'g'rida, jumladan, shunday yozadi: ―Bir asarda 

so'zlar, gaplar belgili bir ohangga boylanmasdan, belgili bir o'lchov bilan o'lchanmasdan tarqalib, 

sochilib tuzilgan esa ul asar ―sochim‖ yo'sunida tuzilgan bo'ladir... 

Bir asarda so'zlar, gaplar belgili bir ohangga boylanib, belgili bir o'lchov bilan o'lchanib 

tizilgan bo'lsa, u asar ―tizim‖ yo'sinida tuzilgan bo'ladir‖. Bunda olim ―sochim‖ va ―tizim‖ 

so'zlarini nasriy  va she'riy asarga nisbatan ishlatgan hamda nasriy asarning ma'lum bir 

ohangdorlikka asoslangan o'lchovga, tartibga asoslanmasligi, she‘riy asarning esa muayyan bir 



o'lchoq bilan tizilishini tushuntirib beradi. Ushbu qarashlar asosida she'riy asarning o'ziga xos 

xususiyatlari to'g'risida qisqa va aniq tasavvur hosil bo'ladi. 

I.Sulton ―Adabiyot nazariyasi‖ kitobida she'riy asar va nasriy asarning farqi haqida so'z 

yuritar ekan, Oybekning ―Navoiy‖ romani va ―Navoiy‖ dostonidan parcha keltirib, qiyoslaydi va 

shunday xulosa chiqaradi: ―Nasriy parcha bilan she'riy parcha orasida muallifning so'z ohangida 

katta farq bor: birinchi nutq tinch, osoyishta nutq, ikkinchi nutq – hаyajonli, to'lqinli, ehtirosli, 

ya'ni g'ayrioddiy nutqdir‖. 

Shunindek, she'riy asar hayot voqeligini estetik idrok etish va badiiy ifodalashning 

murakkab va nozik bir shaklidir. U hayotiy taassurot va xulosalarning shunchaki ifodasi emas, 

balki estetik idrok etilgan va idealga aylangan, hissiy ta'sir natijasi bo'lgan, shuningdek, muayyan 

tizimga solingan badiiy ifodasidir. Fikrlarimizni oydinlashtirish uchun, adabiyotshunos 

B.Sarimsoqovning qarashlariga diqqatmizni tortamiz. Adabiyotshunos B.Sarimsoqov badiiy 

kechinmaning tabiati to'g'risida so'z yuritar ekan, shunday yozadi: ―Kechinma barcha kishilar 

uchun xos xususiyatdir. Ammo ijodkor shaxsining tinchini buzib, uning xayolini o'g'irlab, 

uyqusini qochirgan kechinma ijodkor bo'lmagan kishilar ruhiyatida yuzaga keladigan 

kechinmadan farqlanadi. Ijodkor ruhiyatida kechadigan kechinma nafaqat shiddatkorligi, balki 

muayyan obrazlarni tug'adigan, qisqaroq qilib aytganda, obrazning ham substantini, ham 

moduslarni shakllantiruvchi, ularning faoliyat makoni va zamonini, vaziyat va holatini ma'lum 

darajada belgilab beruvchi ruhiy-aqliy jarayon mahsulidir. Shu boisdan biz ijodkor ruhiyatida 

voqe bo'ladigan kechinmani shartli ravishda badiiy kechinma, deb yuritishni lozim topdik. Bu 

atama ijodkor ruhiyatida voqe bo'luvchi kechinmani ijodkor bo'lmagan kishilar ruhiyatida 

yuzaga kelib, izsiz yo'qolib ketuvchi kechinmadan farqlashga imkon beradi. 

Badiiy kechinma real voqelik taassurotlarini o'ziga xos obrazlar shaklida jonlantiruvchi, 

faollashtiruvchi ruhiy va aqliy jarayonlar hosilasidan iborat‖. Aynan ushbu fikrlar orqali badiiy 

nutqning oddiy nutqdan farqi haqidagi qarashlar oydinlashadi. Badiiy, aniqrog'i, she'riy nutq, 

demakki,  ijodkor qalbida hosil bo'ladigan kechinmaning ifodasidir. Shuningdek, 

adabiyotshunosning asoslab berishicha, badiiy kechinma ijodkor faoliyatida turlicha, ya'ni epik 

kechinma, dramatik kechinma va lirik kechinma tarzida voqelanadi. Ular o'z-o'zidan farqlanadi 

ham. Lirik kechinmani olim ―Oniy lirik kechinma‖ hamda ―Xotira lirik kechinma‖ tarzida tasnif 

etadi. Oniy lirik kechinmani olim ―portlagan vulqon‖ga qiyoslaydi. Ya'ni u qandaydir holat yoki 

vaziyat natijasida paydo bo'lib, ijodkorning ta'sirlanishi oqibatida yuzaga chiqadi. U o'tkinichilik 

belgisiga ega bo'lgani qatorida, favqulodda ta'sir kuchiga ega bo'lganligi boisidan ham ijodkorni 

qo'liga qalam olishga majbur etishi va hattoki, yuksak darajadagi kashfiyotlar yaratishiga ham 

sabab bo'lishi mumkin. U ijodkorning fikrlar, tuyg'ular, iztiroblar olamining quyma ifodasi 

sifatida yuzaga chiqishi mumkin. Masalan, Rauf Parfi ijodidan misol keltiraylik: 

Mudrar yarim kecha uyquda, 

Bulut suzar va oyni yopar. 

Oyni yopar, lekin behuda, 

Yana bir on o'tmasdan yonar. 

 

Kecha olar uyqusida dam. 

Kecha uzra posibon – Chiroy... 

Seni ko'rgim keldi juda ham, 

Ajib qo'shiq aytgan chog'i oy.   (1964) 

Ushbu she'rda, chindan ham, lirik qahramonning oniy holatdagi kechinmasi tasviri 

berilgan va aytish mumkinki, tasvir yorqin va betakror. Lirik qahramon yarim tunda osmonda 

suzayotgan va oyni yopib qo'yayotgan bulutlarni kuzata turib, o'z qismatini unga muqoyasa 

qiladi. Bulutlarni oyni yopishi behuda bo'lganidek, oshiqning qalbini tark etmayotgan, qayta-

qayta chulg'ayotgan mahbubasining xayoli, sog'inch hissi ham mukarrardir, ya'ni takroriydir.   

―Xotira lirik kechinma‖ esa ijodkor qalbini yillar davomida o'rtab kelayotgan, yangidan 

yangi fikrlar, g`oyalar bilan to'yintirib borilgan va natijada yuzaga chiqqan kechinmalarining 

badiiy ifodasidir. Ayrim she'rlarning yozilish sanasiga yozuvchilar bir necha yilni ko'rsatib 



qo'yishgan bo'ladi, shunga ko'ra bunday she'rlarni xotira lirik kechinma asosida yaratilgan degan 

xulosaga kelish mumkin. Bunga ham rauf Parfi ijodidan misol keltiradigan bo'lsak, shoirning 

―So'nggi vido‖ to'plamiga kiritilgan ―Bir aqlli-yey mana bu qurmag'ur‖, ―Yer o'z o'qidan ayrilar, 

inon‖, ―Men hammasini chindan aytdim, eh sizlarim‖ deb boshlanuvchi she'rlarning yozilish 

sanasi 1977-1980-yillar deb ko'rsatilgan. Bundan anglash mumkinki, shoir ushbu she'rlarini 

yakunlashga shoshilmagan ko'rinadi. She‘riy asarda hayotning ob‘ektiv manzarasi aks 

ettirilmaydi, aks ettirilsa ham, u asosiy bo`lmaydi. She‘riy  asar  voqeaning  o`zi  emas,  ung  

munosabat,  uning  muallifda,  shoirda qo`zg`otgan ta‘siri, hayajonidir. 

2. She‘riy nutqning eng muhim xususiyati uning muayyan ohangga solingan nutq 

ekanligi bilan xarakterlanadi. Ohangdorlik va hissiy kechinmaning uyg'unlikda ifodalanishi 

she'riy asarning badiiy jozibasini belgilaydi. N.Bualo o'zining ―She'riy san'at‖ asarida shunday 

yozadi: 

Diqqat nazaringiz charchab tolmagay, 

Unlilar orasi ochiq qolmagay. 

Ohangdosh so'zlardan oqizing to'lqin, 

Undoshlar behuda solmasin shovqin. 

She'rda ma'no bo'lib, bo'lmasa jarang, 

She'r nochor, shoirning esa holi tang.  

Demakki, she'riy asar uchun tovushlar, so'zlar, ohangdorlik va jarangdorlik ma'no bilan 

bir qatorda muhim ahamiyat kasb etadigan belgi hisoblanadi. Aslida, she'riy asarning 

ohangdorligini ta'minlovchi vositalar to'g'risida dastlabki qarashlarni Aristotel asarida kuzatamiz: 

―Ba'zi kishilar mahorat, ba'zilar malaka sababli, yana ba'zilar tugma iste'dodlari tufayli bo'yoqlar 

va shakllar yordamida ko'p narsalarning tasvirini — o'xshashini tasvirlaydilar. Hozirgina eslab 

o'tilgan san'atlarning hammasida ham alohida yo ritm, yo so'z va yoxud garmoniya yordamida, 

yoki shularning hammasi uyg'unligida tasvirlaydilar‖. Bunda ham aynan she'r uchun so'z va 

ohangning uyg'unligi ta'kidlanmoqda. Demakki, adabiyotlarda she‘riy nutq haqida gapirilganda, 

avvalo, uning muayyan vaznga solingan ritmga egaligi ta‘kidlanadi. Jumladan, D.Quronov ham 

o'zining ―Adabiyotshunoslikka kirish‖ darsligida she'riy nutq haqida so'z yuritar ekan shunday 

yozadi: ―She'riy nutq muayyan bir o'lchov (vazn) asosidagi ritmga ega bo'lgan, o'zining musiqiy 

jarangi, hissiy to'yintirilganligi bilan farqlanuvchi nutqdir. She'riy nutqdagi o'ziga xos 

intonatsiya, musiqiylik ritmik bo'laklar va ritmik vositalar, o'ziga xos fonetik tuzilishi, turli 

sintaktik usullar yordamida vujudga keladi. She'riy yo'lda yozilgan lirik asardagi kayfiyatning 

hosil qilinishi, kechinmaning o'quvchiga ―yuqtirilishi‖da uning ritmik-intonatsion tomoni muhim 

ahamiyat kasb etadi. Ya'ni she'rning ritmik-intonatsion xususiyatlari uning mazmuni bilan 

belgilanadi, mazmun bilan uyg'unlik kasb etadi‖. She'riy nutqqa xos bo'lgan xarakterli jihatlarni, 

uning o'ziga xos tuzilishini tasavvur qilish uchun, avvalo, uning ritmik-intonatsion 

xususiyatlarini belgilovchi unsurlar, vositalar haqida ma'lumot berish zarur bo'ladi. 

3. Ritm juda keng tushuncha bo‗lib, u borliqdagi juda ko‗p narsa, hodisalarda, holatlarda 

kuzatilishi mumkin. Shunga ko‗ra, keng ma‘noda ritm deganda muayyan bo‗laklarning ma‘lum 

vaqt oralig‗ida muntazam, tartibli takrorlanib turishi tushuniladi. Demakki, ritm borliqdagi juda 

ko‗p narsa-hodisalarda, shu jumladan, inson organizmida mavjuddir. Yomg'ir yog'ishi, qorda 

yurish, yurakning yurishi, nafas olish va hokazo, bunga juda ko'plab misollar keltirish 

mumkinligi adabiyotlarda ham aytib o'tilgan. Shuningdek, kundalik muloqot nutqida ham 

ma‘lum bir ritm mavjud. Biroq har qanday harakat ritm yaratavermaydi. Ritm yaratish uchun 

harakatda muayan qism yoki o`lchov izchil takrorlanishi kerak.  

Nasriy asarda ham ritm mavjud va u asarning ta‘sirli bo‗lishida juda katta ahamiyat kasb 

etadi. Agar badiiy nasrdagi nutq ritmi umuman nutq ritmi bilan izohlansa, she‘riy nutq ritmi 

maxsus hosil qilingan hodisadir.  

Inson  qadim-qadimlardan o`z  fikrini  ta‘sirli  qilib  ifodalsh,  nutqdagi  asosiy maqsadni 

tashuvchi so`zga asosiy zarbni berib, murojaat qilishga ehtiyoj sezgan. Bu bilan inson o`zi  

aytmoqchi  bo`lgan  fikrinigina  ifodalab  qolmasdan,  o`z  his-tuyg`ulari, quvonch va  



iztiroblarini  ham  qo`shib  ifodalamoqchi  bo`lgan.  Ma‘lum  ritmga  solib aytilgan nutq  uning  

mehnatini yengillashtirgan.  Qadimgi    dehqon  bug`doy  yancha turib, ho`kiziga qarab:  

Hayda, ho`kizim, hayda,   

Somoni o`zingga foyda,- deb  kuylar  ekan,  bu  bilan  u  qo`shiq  aytib,  ruhini 

yengillashtirmoqchigina  bo`lgan emas, balki shu qo`shiqni aytmasam ish unumli bo`lmaydi, 

uning vositasida tabiat va jamiyat  hodisalari,  mehnat  jarayonlariga  ta‘sir ko`rsatmoqchi 

bo`lgan.  

She‘rda fikr, his-tuyg`u siqiq shaklda, yorqin, musiqiy ifoda etiladi.  She‘riy nutq vazn 

talabi  bilan  ma‘lum  tartibga  solingan,  ritmli,  ohangdor  nutqdir. She‘r tuzilishi she‘riy 

nutqning ma‘lum o`lchovda tuzilishidir. Nasr she‘rdan nutqdagi so`zlarning erkin joylashuvi 

bilan farq qiladi. She‘riy nutq nasriy nutqdan so`zlarning ritmik uyushtirilganligi bilan farq 

qiladi. 

She‘riy nutq ritmik o`lchovga solingan nutqdir. Unda umumiy ritmik bo`laklar, tovushlar,  

uzun-qisqa  hijolar  bor,  urg`uli-urg`usiz  bo`g`inlar  ma‘lum  tartibda takrorlanadi.  

She‘rda  ohang  muhim  o`rin  egallaydi.  She‘riy  nutq  siqiq,  ixcham,  g`oyaviy-hissiy, 

ifodali  bo`ladi.  She‘riy  nutqda  g`oyaviy  mazmun  faqat  yorqin  manzara  va obrazlar  

vositasidagina ochilmasdan,  so`zning  tovush  jihatdan  tashkil etilishi (evfoniya), so`z  va  

obrazlarni  o`ziga  xos  ravishda  joylashtirish  (poetik  sintaksis), hissiy ifodalilik va 

mukammallik yordamida ham ochiladi.  

Ritm she‘rni  tashkil  qiluvchi  muhim qismlardandir. Ritmsiz she‘r bo`lmaydi.  Ritm  bu  

muayyan  bo`laklarning  monand  ravishda  takrorlanishidan  hosil bo`ladigan  zarb,  ohang,  

musiqadir.  She‘rda  turoq,  misra  va  bandlarning  bir  xil o`lchov va miqdorda takrorlanishi 

ritmni hosil qiladi.   

Ritm  jumlaga  teng  emas.  She‘riy  qatorda  bir  emas  bir  nechta  jumla  bo`lishi 

mumkin. Bir jumlaning bir qismi bo`lishi ham mumkin.  

Ritm  nutqqa  ko`tarinkilik  bag`ishlaydi,  uni  oddiy  so`zlashuv  nutqidan farqlaydi.   

Ritmning  o`zi  ma‘no  anglatmaydi.  She‘rda  boshqa  vositalar  bilan birgalikda,  ritm  

poetik  fikrni  ochish vositasi bo`ladi. U  she‘rda  muhim  estetik  ahamiyatga  egadir.  

Barmoq  tizimida misralardagi  bir  xil bo'g'inlar  tizimining  takrorlanishi  ritmni 

yaratadi. Bu kabi takrorlanish natijasida turoq hosil bo`ladi. Aruzda esa uzun va qisqa hijolarning 

bir hilda takrorlanishidan yuzaga keladigan ohang ritmni hosil qiladi.  

She‘rdagi ohang, tinish belgilari (vergul)ga qarab to`xtalish - sukut natijasida ritm hosil 

bo`ladi. Ular ham ritm mazmunni chuqurroq ochishga yordam beradi. Ritm ta‘sirida misralar  

emotsionallik  kasb  etadi.  Umuman,  she‘r  ritmik  nutqqa  qurilgan  bo`ladi. Ritm she‘rda 

qofiya tizimining o`zgarishi bilan ham o`zgaradi. Shoirda ritm tuyg`usi rivojlangan bo`ladi. 

She'riy asarda ritm masalasi jahon va o'zbek adabiyotshunosligida keng o'rganilgan 

masalalardandir. Jumladan, Aristotel «Sayqallangan til» deganda men ritm, garmoniya va 

musiqiylikka ega bulgan tilni nazarda tutaman‖, deb fikr bildirgan. Shuningdek, jahon 

adabiyotshunosligida poetika masalasini o'rgangan olim B.V.Tomashevskiy esa ritmning nutqqa 

xushohanglik va ifodalilik bag'ishlash xususiyatini ta'kidlab o'tadi. 

O'zbek adabiyotshunosligida I.Sulton ―Ritm – she'rning bosh energiyasi (quvvat 

manbi)dir‖, deb yozadi. Adabiyotshunos T.Boboev ritmni ―she'rning qalbi‖, deya ta'riflaydi. 

Shuningdek, T.Boboevning ―She'r ilmi ta'limi‖ kitobida ―She'r ritmi, odatda, vazn, 

bo'g'in, turoq, turkum, pauza, band, qofiya, intonatsiya, poetik figuralar, poetik fonetika, she'r 

san'atlari bilan uzviy bog'liq bo'ladi‖, degan tarzdagi fikr keltiriladi. 

  

Adabiyotshunos D.Quronov esa ritmik qurilishni ―ritmik bo'lak‖ va ―ritmik vosita‖larga 

ajratadi. Ritmik bo'laklarga bo'g'in (hijo), turoq (rukn), misra va bandni; ritmik vositalarga esa 

she'r ritmining kuchaytirilishiga xizmat qiluvchi ritmik pauza, qofiya va qofiyalanish sistemasini 

kiritadi.  

O'zbek adabiyotshunosligida ritm masalasi atroflicha o'rgangan olim D.Rajabov esa 

o'zining ―Badiiy obraz va ritm tabiati‖ nomli monografiyasida ushbu tushunchaning nazariy 



asoslarini keng yoritib beradi. U ritm tushunasi bilan aloqador tarzda ishlatiladigan marom, zarb, 

notekis harakatli ritm kabi masalalarning mohiyatini misollar bilan asoslab tushuntiradi. Zarb 

to'g'risida so'z yuritar ekan, jumladan, shunday yozadi: ―Zarb bitta o'ringa tushadi va uning 

―ta'siri‖ suvga tashlangan qattiq jism yoxud kaliy permanganat donachasi singari ―yoyilib‖ 

ketadi. Poetik zarb ham shunga o'xshash hodisa, aniqrog'i, ob'ektiv borliqdagi zarbning 

in'ikosidir. She'riy asarda zarb ayrim so'zlarga, misralarga yoxud bandlarga tushishi mumkin‖. 

Adabiyotshunos ―marom‖ so'zi ham ―ritm‖ istilohi anglatgan ma'noni butkul qamrab ololmasligi 

haqidagi mulohazasini bayon etar ekan, maromning ritmik jihatidan meyorlashgan 

ohangdoshlikka asoslanishini tushuntirib beradi va fikrlarini ―Ritmik maydon ritmik zarb va 

ritmik maromning sintezlashgan holati deb qaralsa, she'r ritmi shu ikkalasining hosilasidir‖, 

degan tarzda umumlashtiradi. Shuningdek, olimning tasniflariga ko'ra notekis harakatli ritm 

ham: 

- oddiy notekis harakatli ritm 

- o'rtacha tezlikdagi notekis harakatli ritm 

- g'oyani keskin o'zgartiradigan notekis harakatli ritm farqlanadi. 

 Oddiy notekis harakatli ritmda olimning ta'rifiga ko'ra ―ritmning bir maromdagi 

me'yoriy harakati emas, zarbning she'r ritmida tutgan o'rni asosiy vazifani o'taydi. Biroq oddiy 

notekis harakatli ritmga asoslangan she'rlarda zarbning eng ibtidoiy, ya'ni passiv holatini 

kuzatish mumkin‖. O'rtacha tezlikdagi notekis harakatli ritmda esa ―bir maromdagi ohangdorlik 

saqlanmaydi‖. G'oya o'zgarishiga sabab bo'ladigan notekis harakatli ritmik asosga ega bo'lgan 

she'rlarning xususiyatlari olim tomonidan quyidagicha ta'riflanadi: 

- birinchidan, she'r bandlaridagi misralar teng emasligi; 

- ikkinchidan, ritmik zarbning yetakchi mavqe egallashi; 

- uchinchidan, badiiy ritm maydoni imkoniyatlarining kengayishi; 

- to'rtinchidan, she'rda qofiya elementlarining deyarli uchramasligi; 

- beshinchidan, har bir she'riy matnning o'z ijodokori uslubiga xos ma'no va mazmun 

darajasiga ega ekanligi. Adabiyotshunos mazkur ritm ko'rinishlari haqidagi qarashlarini XX asr 

o'zbek she'riyati misolida o'rganishga harakat qilgan. 

Umuman olganda, ushbu fikrlarga tayangan holda aytishimiz mumkinki, ritm bir qancha 

vositalar asosida ohangdorlikni hosil qiluvchi umumiy tushunchadir. 

She'riy nutqning, jumladan, ritmni hosil qiluvchi unsurlarning barcha usul va vositalariga 

batafsil to'xtilib o'tishning imkoniyati yo'q. Ularning ayrimlariga to'xtalib o'tamiz.  

4. Bo‗g‗in she‘r misralaridagi so‗zlarning muvozanatini jamlaydigan tushunchadir. 

Bo`g`in  har qanday she‘rning asosini tashkil etadi. Bo`g`in she‘riy nutqdagi dastlabki  bo`lak 

bo`lib,  bir  nafas  bilan  aytiladigan  tuvushlar  guruhidir.  Bir  so`z  bir necha bo`g`ingacha  

bo`lishi  mumkin.  Oz  bo`g`inli  so`zlar  she‘riyatda  ayniqsa  faol bo`ladi. Chunki  ular  

yordami  bilan  rang-barang  turoq  tovlanishlari  yaratish imkoniyati tug`iladi. 

Bo`g`in  nasrda ham  bor,  biroq  nasrda  bo`g`inning    aytarli  darajada ahamiyati yo`q. 

She‘riy nutqda esa bo`g`in ritm yaratuvchi asosiy unsur sanaladi. Ritm yaratish uchun bo`g`inlar 

ma‘lum tartibda guruhlanishi kerak.  

Bo`g`inlar  guruhlanishi  jihatidan  yopiq,  ochiq,  qisqartirilgan  va  belgisiz bo`ladi. 

Masalan,  va-tan,  va-zn, (va  -  ochiq  bo`g`in,  tan - yopiq  bo`g`in; va  -qisqartirilgan bo`g`in; 

zn - belgisiz bo`g`in).  

Sifat jihatidan bo`g`inlar uzun, qisqa, urg`uli, urg`usiz bo`ladi. Bo`ginlarning ana shu 

xususiyatlaridan qaysinisiga asoslanishiga qarab bir nechta she‘riy sistemalar mavjud. Masalan,  

barmoq  tizimi  bo`g`inlarining  soni,  miqdoriga  asoslanadi, aruz sistemasida bo`g`inlarning  

uzunqisqaligi,  tonik  sistemada  urg`uli  yoki  urg`usizligi asosiy o`rin egallaydi va she‘rni 

yaratuvchi asos bo`lib qoladi.  

Bo'g'inlarning barmoq sistemasida turoqni, hijolarning tartibi, miqdori va sifati (qisqa-

cho'ziqligi) aruzda ruknni keltirib chiqaradi.   



Pauza  nutq  davomida  zarur  bo`lgan  to`xtalishdir.  Ana  shunday  to`xtalish bilan 

aytilmoqchi bo`lgan fikr ta‘kidlanadi. Pauza ohangga ko`ra bayon, undov yoki so`roq ma‘nosiga  

ega  bo`lishi  mumkin.  Ayniqsa  she‘riy  nutqda  uning  ahamiyati beqiyosdir.   

Pauza  turoqni  belgilaydi,  ayrim  so`zlarning  ahamiyatini  ta‘kidlaydi, she‘rga hayajon  

bag`ishlaydi.  She‘rdagi  bandlar  ham  pauza  bilan    bir-biridan ajraladi. 

  She‘rdagi  har  bir  tovush,  so`z  va  misra  muayyan  ohang,  to`xtalish  bilan 

o`qiladigan  mazmunni  to`g`ri  ifodalaydi.  Pauza  har  bir  intonatsion  bo`lak  oxirida keladi. 

Intonatsion pauza ritmik pauzadar farq qiladi.   

Ritmik  pauza  misralar  oxirida va  turoqlar  oxirida  yuz  beradigan  to`xtalishdir.  

Misra oxiridagi pauza misra orasida, turoqdan keyin keladigan pauzadan katta bo`ladi:   

a) katta ritmik pauza;  

b) kichik ritmik pauza.   

Turoq  -  bo`g`inlarning  misralararo  ma‘lum  tartibda  guruhlanishidir.  Turoqlilik 

barmoq  tizimining  o`ziga  xos  xususiyatidir. Turoq ham she‘rda ritmni uyushtiruvchi  muhim  

unsur, vosita  vazifasini  bajaradi.  Biroq  turoq  bilan  ruknning farqi shundaki, turoq faqatgina 

so`zdan keyin tushsa, rukn so`zni ikkiga bo`lib, uning o`rtasiga ham tushishi mumkin.  

Misra -  she‘riy qatordir. Misra ko`pincha tugal jumla bo`ladi. Ayrim hollarda misra 

tugallanmasdan, uning davomi keyingi qatorga o`tib ketishi ham mumkin.  

Band - tugal mazmun bilan bir-biriga bog`langan poetik tuyg`uning muxtasar bir 

bo`lagini ifoda etadi. Band she‘rning ma‘lum qofiya tartibi bilan birlashtirilgan bo`ladi. Qofiya 

banddagi misralarni payvandlab, o`sha bandni boshqa banddan  ajratib  turadi.  Band  ham  

musiqiylikni  keltirib  chiqarishda  muhim ahamiyatga ega. She'riy bandlarning takrorlanishi ham 

she‘rda ohang yaratadi.  

Vazn – arab tilidan olingan so'z bo'lib, ―o'lchov‖, ―tarozi‖, degan ma'nolarni bildiradi. 

Boshqacha aytganda, she‘r misralarining o‗zaro muvofiqligi anglatadigan tushuncha hisoblanadi. 

She'r ritmi odatda, uning ko'pgina unsurlari bilan bog'liq holda harakat qiladi. Barmoq 

tizimidagi she'rda ritm misralardagi bo'g'inlarning miqdor jihatidan muayyan tartibda 

takrorlanishi, turoqlarning miqdori va tartibi, bandlarning bir xilda takrorlanishi, qofiya, 

naqarotlar bilan uzviy birlikda muayyan vazifa o'tasa, aruz tizimidagi she'rda misralarda 

hijolarning sifati (qisqa-cho'ziqligi), ruknlarning tuzilishi, miqdori va tartibi, band tartibi, qofiya, 

radif, badiiy san'atlar va boshqa unsurlar bilan bir butunlikda namoyon bo'ladi. 

Vazn bir turkumdagi she'r misralarining baytlari va bandlarida turoqlar va ruknlarning 

muayyan qonuniyat asosida ishlatilishidan kelib chiqadigan ritmik hodisani anglatadi. Vazn 

arzuz va barmoq tizimidagi she'rlarda o'ziga xos tarzda aniqlanadi. Adabiyotshunos T.Boboev 

―Aruz va barmoqda she'r ―ritm‖ini badiiy zarb va bir me'yordagi harakat-marom vujudga 

keltirsa, erkin she'rda, xususan, sarbast she'rda ritm nutq bo'laklarining notekis harakati va badiiy 

zarbdan paydo bo'ladi‖, deb yozadi.  

She'rshunoslikda barmoq tizimidagi vaznlarning sodda vazn, qo'shma vazn, murakkab 

vazn, erkin vazn, aralash vazn kabi ko'rinishlari ta'riflangan. Masalan:  

Aziz asrimizning // aziz onlari, // = 11 

Aziz odamlardan // so'raydi qadrin. // = 11 

Fursat g'animatdir, // shoh satrlar-la // = 11  

Bezamoq chog'idir // umr daftarin. // = 11 

       (G`afur G`ulom) 

She'r turoqlanish tartibi 6+5 bo'lgan 11 bo'g'inli vaznda yozilgan. 

Aruz tizimidagi she'rlar esa solim va tarmoq ruknlarining takrorlanishi va bahrlarning 

hosil bo'lishi asosida aniqlanadi. Masalan:  

 Meh-r  ko'p ko'r / guz di-m am mo / meh ri bo ne / top ma dim 

–    V     –    –  /    –    V     –     – /   –     V   –   – /    –    V    – 

           Jon ba se qil / dim fi do o / ro mi jo ne / top ma dim. 

–    V   –   –  /    –     V   –  – /  –   V    –   – /    –    V    – 
                                                                                       

(А.Навоий) 



 Umuman olganda, she'r ritmik bo'laklardan tuzilgan ohangdor nutq shaklidir. Unda 

faqat ohangning o'zigina ijodkorning poetik maqsadiga xizmat qilmaydi, balki she‘r fikr-tuyg'u, 

emotsionallik bilan uyg'unlashgan ohangning butunligidir. 

Mashg„ulot jarayonida qo„llaniladigan ta‟lim texnologiyalari 

1. Mashg`ulot davomida VENN diogrammasi, Baliq skleri grafik organayzeri, 

Klaster grafik organayzeri, T-chizma grafik organayzeri, Toivalash jadvali kabi ta‘lim 

texnologiyalaridan foydalanish mumkin. 

1-jadval: 

 
 

2-jadval: 

 
 

3-jadval: 



 
3-jadval: 

 
Savol va topshiriqlar: 

1. She‘r – ohang jihatidan muayyan tartibga solingan nutq ekanligini asoslang.  

2. She‘r – kechinma, his-tuyg‗u ifodasi ekanligini misollar yordamida isbotlashga harakat 

qiling.  

3. She‘rning oddiy nutqdan farqi nimalarda namoyon bo‗ladi? 

4. Ritm atamasiga izoh bering.  

4. Bo‗g‗in atamasiga izoh bering.  

5. Vazn atamasiga izoh bering.  

 

Foydalanilgan adabiyotlar ro„yxati 

1. Адабий турлар ва жанрлар. Уч жилдлик. Иккинчи жилд. –Тошкент: Фан, 1992. –

246 б. 

2. Белинский В.Г. Танланган асарлар. –Тошкент: Ўзбекистон Давлат нашриёти, 

1955. –510 б. 

3. Бобоев Т. Адабиётшунослик асослари. –Тошкент: Ўзбекистон, 2002. 

–558б. 

9-mavzu: She‟r tuzilishi 

Reja: 

1. She‘r tizimlari: aruz va barmoq. 



2. Erkin, sarbast, oq she‘r.  

3. Hijo va bo‗g‗in.  

4. Aruz she‘r tizimining o‗ziga xos xususiyatlari.  

5. Qofiya.  

 

Tayanch tushunchalar: She‘r tizimlari, aruz va barmoq, erkin, sarbast, oq she‘r, aruz, 

hijo, bo‗g‗in, qofiya.  

 

1. She‘riy nutq muayyan bir o‗lchov(vazn) asosidagi ritmga ega bo‗lgan, o‗zining 

musiqiy jarangi, hissiy to‗yintirilganligi bilan farqlanuvchi nutqdir. She‘riy nutqdagi o‗ziga hos 

intonatsiya, musiqiylik ritmik bo‗laklar va ritmik vositalar, o‗ziga xos fonetik tashkillanish, turli 

sintaktik usullar yordamida vujudga keladi. She‘riy yo‗lda yozilgan lirik asardagi kayfiyatning 

hosil qilinishi, kechinmaning o‗quvchiga "yuqtirilishi"da uning ritmik-intonatsion tomoni muhim 

ahamiyat kasb etadi. Ya‘ni, she‘rning ritmik-intonatsion xususiyatlari uning mazmuni bilan 

belgilanadi, mazmun bilan uyg‗unlik kasb etadi. She‘riy nutqning o‗ziga xosligini, o‗ziga xos 

tashkillanishini tasavvur qilish uchun, avvalo, uning ritmik-intonatsion xususiyatlarini 

belgilovchi unsurlar, vositalar haqida tushunchaga ega bo‗lish zarur. 

Hozirgi o‗zbek she‘riyatining yetakchi she‘r tizimi - barmoq, yuqorida aytilganidek, 

misralardagi bo‗g‗inlar sonining tengligiga asoslanadi. A.Fitrat barmoq vaznini milliy vazn deb 

atarkan, shunday yozadi: "Milliy vaznimizda asos so‗z bo‗g‗imlarining sanog‗idir. Bir baytning 

birinchi misra‘i necha bog`im esa, ikkinchi misrai ham shuncha bo‗g`im bo‗ladir. Bog‗imlarning 

harf, cho‗zg‗i sonlariga esa ahamiyat berilmaydir",- deb yozadi. Fitratning barmoqni "milliy 

vazn" deb atashiga asos shuki, barmoq tizimi o‗zbek tili tabiatiga, uning tovush xususiyatlariga 

muvofiq keladi. Shu bois ham o‗zbek xalq og‗zaki ijodi namunalari asosan barmoqda yaratilgan. 

Keyinroq, arab istilosidan keyin yozma adabiyotda aruz qaror topgan bo‗lsa-da, xalq og‗zaki 

ijodining asosiy she‘r tizimi barmoq bo‗lib qolaverdi. Bu, birinchi galda, barmoqning o‗zbek tili 

xususiyatlariga to‗la muvofiqligi bilan izohlanadi. XX asr boshlaridan, jadid shoirlari Cho‗lpon, 

Fitrat, Hamzalarning ijodi bilan she‘riyatimizda yana barmoqning yetakchilik davri boshlandi.  

Barmoq she‘r tizimida mutaxassislar 4 bo‗g‗inlidan tortib 16 bo‗g‗inligacha bo‗lgan 

vaznlar tarqalganini ta‘kidlaydilar. Vazn har bir konkret she‘rda yuzaga chiqadigan hodisa 

sanalib, uni metr(o‗lchov) deb ham nomlanadi. Barmoqdagi o‗lchov belgilanganda avvalo 

bo‗g‗inlar soni, keyin turoqlanish tartibi ko‗rsatiladi. 

A.Navoiy "Mezonul avzon"da bergan ma‘lumotga ko‗ra, "aruz" atamasi uning asoschisi 

Halil ibn Ahmad yashagan joydagi vodiy nomi bilan bog`liq ekan. Boshqa aruzshunoslar, 

xususan, Vohid Tabriziy esa "aruz" arab tilida chodirni tutib turish uchun o‗rtaga qo‗yiladigan 

yog`och(ustun)ni anglatadi va aruz atamasi shu so‗zdan olingan, deb hisoblaydilar. Ular bu 

fikrning qo‗shimcha asosi sifatida yana baytdagi birinchi misraning ham "aruz" deb atalishi, 

baytning ham (xuddi chodir "aruz"ga tayanganidek) shu ruknga tayanishi, ya‘ni, shu rukn 

o‗qilganda she‘rning qaysi vaznda ekanligi aniq bo‗lishini keltiradilar. Bu fikrlarning qaysi biri 

haqiqatga yaqinligidan qat‘iy nazar, biz "aruz"ning istilohiy ma‘nosi bilan ish ko‗ramiz, ya‘ni, 

"aruz" deganda sharq she‘riyatida keng tarqalgan metrik she‘r tizimini tushunamiz.  

Mutaxassilar aruz she‘r tizimi arab adabiyotida YIII asrdan maydonga kelgani va IX 

asrdanoq forsiy tildagi adabiyotda ham qo‗llanila boshlaganini qayd qiladilar. Turkiy xalqlar 

adabiyotida, jumladan, o‗zbek adabiyotida ham aruzning qo‗llanila boshlashi taxminan shu 

vaqtga to‗g‗ri keladi degan fikr mavjud. Fitrat bu haqida to‗xtalib: "Bizning O‗rta Osiyo turklari 

tomonidan qachon qabul etilgani aniq emas. Biroq hijriy 462 da Qashqarda yozilgan mashhur 

"Qutadg‗u bilik" kitobining shu aruz vaznida yozilg‗ani e‘tibor etilsa, juda eskidan qabul etilgani 

ma‘lum bo‗ladur", deb yozadi. Xullas, turkiy tildagi aruzda yaratilgan ilk asar sifatida hozircha 

"Qutadg‗u bilik" tan olinar ekan, aruzning turkiy adabiyotda qaror topishi taxminan X-XI 

asrlarga to‗g‗ri keladi deyish mumkin. 

Aruzdagi eng kichik ritmik bo‗lak sifatida ayrim mutaxassislar (arab va fors 

aruzshunosligi an‘analariga muvofiq) harfni, boshqalari esa (turkiy tillar va turkiy aruz 



xususiyatlaridan kelib chiqib) hijoni ko‗rsatishadi. Ya‘ni, eng kichik ritmik bo‗lak sifatida 

harfning olinishi arab tili (va yozuvi) uchun xosroq, o‗zbek tili uchun esa hijoning olingani 

qulayroq. Shunday bo‗lsa ham, aruzdagi tarkiblanishni yaxshiroq tasavvur qilish uchun harf eng 

kichik birlik sifatida olingan holatdagi tarkiblanishga qisqacha to‗xtalib o‗tish maqsadga 

muvofiq. 

Demak, arab aruzshunosligida eng kichik ritmik bo‗lak — harf, harf esa ikki turli bo‗ladi: 

mutaharrik (cho‗zg‗ili) va sokin (cho‗zg‗isiz). Cho‗zg‗i deganda unli tovush tushunilishi 

e‘tiborda tutilsa, "mutaharrik harf", "sokin harf" atamalarining ma‘nosi anglashiladi. Masalan, 

"ko‗z" so‗zi ikkita harf: bir mutaharrik ("ko‗") va bir sokindan ("z") tarkib topadi. Mutaharrik va 

sokin harflarning muayyan tartibda qo‗shilishidan juzvlar yuzaga keladi. Juzvlar harfga nisbatan 

kattaroq ritmik bo‗lak sanalib, ular har biri o‗z ichida ikkiga bo‗linadigan uch turga ajratiladi: 

sabab, vatad va fosila. Juzvlarning muayyan tartibda birikishidan ruknlar, ruknlarning she‘r 

misrasida muayyan tartibda takrorlanishidan bahrlar hosil bo‗ladi. Bulardan anglashiladiki, aruz 

qismlari o‗zaro mustahkam aloqada bo‗lgan sistema sifatida juda puxta tashkillangan she‘r 

tizimidir. 

2. Erkin, sarbast, oq she‘r.  

Agar aruz vazni bo`g`inlarning qisqa va cho`ziqligi, bo`g`inlarning soni, ma'lum tartibda 

takrorlanishiga, barmoq vazni misralardagi bo`g`inlar sonining baravarligi va ularning bir xilda 

guruhlanishiga tayansa, erkin she'r turli miqdordagi bo`g`in va turoqlar mutanosib 

takrorlanishidan tashkil topadi. Erkin vaznda yozilgan she'rda yaxlit va bir tekisda takrorlanuvchi 

ritm bo`lmasdan, she'rning mazmuni, ohangining talabi, misralardagi bo`g`inlar soni va ularning 

turoqdarga bo`linishi har xil bo`ladi. Bu hol fikrni va insonning xilma-xil ruhiy holatini to`laroq 

ifodalashga, she'rda jonli so`zlashuv unsurlarini, ayniqsa, deklamatsiya, notiqlik, murojaat kabi 

nutq xususiyatlarini qayd qilishda, minbardan turib she'r aytishda juda qulaylik tug`diradi. 

She'rda ma'no taqozosida erkin ravishla goh xabar, goh tashviq, goh tasdiq va goh buyruqqa o`tib 

turiladi. Lekin erkinlik misra oxirida, o`rtasida, ichida keladigan pauzalar, xilma-xil ohanglarda, 

sintaksis va mantiqiy urg`ular, qofiyalar, so`z «ta'kidi», tovush takrori va boshqsa vositalar bilan 

birgalikda ritm hosil etishda faol ishtirok qiladi. So`ngra erkin she'rda, sodda vazndagi kabi 

qat`iy bandga ajratish va qofiyalash prinsipi yo`q. 

Sarbast,(Verlibr) – o`zbek adabiyotida XX asrdan ommalasha boshlagan she'r shakli. 

Sarbastda yozilgan she'r misralaridagi bo`g`inlar soni ham, ularning cho`ziq-qisqaligi ham, 

turoqlanish yoxud qofiyalanish tartibi ham mutlaqo erkindir. Shuning uchun o`zbek 

adabiyotshunosligida sarbast va erkin she'r terminlari ko`pincha sinonim tarzida ishlatiladi, biroq 

bu terminlar boshqa-boshqa  

tushunchalarni anglatadi. Sarbast she'r nasriy nutqdan avvalboshdan nutqiy bo`lak  

(misra)larga bo`linishi bilan farq qilib, bu narsa grafik (har bir misrani alohida satrga yozish) va 

intonatsion (ritmik pauza va ritmik aktsentlar hisobiga) jihatdan ta'kidlanadi.  

X.Davronning «Eng kuchli baqiriq...» nomli she'ri sarbastga misol bo`la oladi: 

Eng kuchli baqiriq -      6  

Soqovning baqirig`i.      7   

O` qanday kuch bilan baqirar     9  

Qabrtoshlar...       3 

Eng kuchli sukunat - na ko`z sukuti,    11  

na soqov sukuti, na tosh sukuti.    11  

Eng dahshatli sukunat - Shoir jim yursa...   12 

Keltirilgan she'rda misralardagi bo`g`inlar soni turlicha, misralarning o`zaro qofiyalanishi 

kuzatilmaydi, lekin grafik ko`rinishi uning she'r ekanini, emotsional tuyintirilgan nutq ekanlishni 

ta'kidlab turadiki, uni mos ohang bilan o`qiymiz. 

Prozaik nutqdan farqli ularoq, bunda nutqning musiqiy bo`lishiga ham e'ti- bor beriladi, 

lekin uning. musiqiyligi teng o`lchovlilik yoki tartibli qofiyalanish asosida emas, balki so`z va 

tovush takrorlari,- ritmik urg`ular hisobiga ta'minlanmoqda, Sarbastda yozilgan she'rning 

an'anaviy barmoq yoki aruzdagi  



she'rdan farqli tomoni shuki, undagi oxangdorlik avvalboshdan ma'lum maromga solinmaydi, 

muayyan maromga mos kechinmalar ifodalanmaydi. Aksincha, bunda fikr-tuyg`uga mos ohang 

so`zning ma'nosi asosida yuzaga keladi, ya'ni bu o`rinda ma'no asosida o`qiladi va so`zlar shunga 

mos ohanglarga o`raladi. 

Oq she’r. Oq she‘r qofiyasiz she‘r bo`lib, unda qofiya o`rnini vazn, intonatsiya va boshqa 

vositalarning mukammalligi bosishi  kerak. Qadimgi  yunon  poeziyasida, Gomer dostonlarida 

qofiya bo`lmagan. Shekspir dramalari  ham  qofiyasiz yoziladi. M.Pushkinning «Boris 

Godupov», Shayxzodaning «Mirzo Ulug`bek», Nekrasovning «Rusiyada kim yaxshi yashaydi» 

poemasi qofiyasiz oq  she‘rda yozilgan. O`zbek adabiyotida Shayxzoda va Mirtemirlar oq she‘r  

namunasini yaratganlar.  

Shayxzodaning «Urug` socharlar» she‘r buning namunasidir.  

3. Hijo (ar. – to`g`ri o`qimoq) - turkiy (o`zbek) aruzida eng kichik ritmik birlik, bir havo 

zarbi bilan aytiladigan tovushlar guruhi. Turkiy aruzda ritm she'r misralarida bir xil miqdordagi, 

bir xil tartibda guruhlangan qisqa, cho`ziq va o`ta cho`ziq hijolarning takrorlanishi asosida hosil 

bo`ladi. Aruzshunoslikda hijolarning sifat jihatidan uchta ko`rinishi farqlanadi: 1) qisqa hijo 

birgina qisqa unlidan iborat bo`lgan yoki qisqa unli bilan tugaydigan bo`g`in, uning chizmadagi 

shartli belgisi: V; 2) cho`ziq hijo undosh bilan tugaydigan yopiq yoki cho`ziq unli bilan 

tugaydigan ochiq bo`g`in, uning chizmadagi shartli belgisi: – ; 3) o`ta cho`ziq hijo tarkibida 

cho`ziq unlisi bo`lgan yoki qo`sh undosh bilan tugaydigan yopiq bo`g`in.  

O`ta cho`ziq hijoning chizmadagi belgisi joylashish o`rniga qarab ikki xil bo`ladi: misra 

ichida kelsa, – V belgisi, misra oxirida kelsa, ~ belgisi qo`yiladi. Aruzdagi hijoni 

tilshunoslikdagi bo`g`in bilan bir xil tushunish to`g`ri emas, bu ikkisi o`rtasida sezilarli farq bor. 

Jumladan, tilshunoslik nuqtai nazaridan qaralsa, o`zbek tilida unlisiz bugin bo`lmaydi, ya'ni 

bo`g`inlar miqdori so`zdagi unlilar soni bilan hamisha teng bo`ladi. Aruzda esa bir sokin (ya'ni 

mustaqil undosh) harfning o`zi mustaqil holda ham, o`zidan keyin kelayotgan so`zning birinchi 

qisqa unlisi yoki birinchi bo`g`ini bilan qo`shilib ham bir hijoga teng kelishi mumkin. Mas., 

«sabr qil» jumlasi hijolarga ajratilsa, quyidagi ko`rinish hosil bo`ladi: «sab-r-qil», uning 

chizmasi esa quyidagicha: – V – yoki uni «sabr ayla» shakliga keltirib, hijolarga ajratsak, «sab-

ray-la» ko`rinishi hosil bo`ladi, uning chizmasi: – – – shaklini oladi, ya'ni sabr so`zining oxirgi 

«r» undoshi keyingi so`zning birinchi bo`g`ini («ay») bilan birga bir hijosa teng. Ba'zan vazn 

talabiga ko`ra asli qisqa bo`lishi kerak bo`lgan hijo cho`ziq hijoga yoki, aksincha, cho`ziq hijo 

qisqa hijoga aylanishi mumkin. Mas., Nizomiyning. 

Men oshiqman go`zal yuzga yuzi oyga solur gqavgo,  

V – – – V – – – V – – – V – – –  

Ne yuzdur? Yuz1ari dilbar. Ne dilbar? Dilbari zebo,  

V – – – V – – – V – – – V – – –  

bayti chizmasidan ko`rinib turibdiki, birinchi misradagi «men» suzi tilshunoslik nuqtai nazaridan 

bitta yopiq bo`g`in bo`lib, aruz qoidasiga ko`ra cho`ziq hijo bo`lishi kerak. Biroq vazn talabi 

bilan aruzdagi vasl qoidasi asosida undagi «n» tovushi keyingi so`zning birinchi bo`g`iniga 

qo`shib talaffuz etiladi (me-no-shiq-man) va shu hisobga mafoiylun rukni hosil bo`ladi – vazn 

buzilmaydi. 

Bo`g`in bir nafas zarbi bilan aytiladigan rovush yoxud tovushlar birikmasidir. Barmoq 

vazni bo`g`inga asoslangan she'r sistemasi hisoblanadi, chunki u har bir misrada muayyan 

miqdordagi bo`g`inlar soni teng va mutanosib bo`lishiga qaraydi. Barmoq, vaznida, birinchidan, 

soniga, ikkinchidan, bu bo`g`inlar sonining band misralaridagi izchilligiga, uchinchidan, har bir 

misradagi bo`g`inlarning muayyan tartibda guruhlarga b`olinib ketishiga, to`rtinchidan, har bir 

turoq oxirida qisqa ritmik pauza (to`xtam) hosil bo`lishiga suyanadi. 

4. Aruz arab nazmining qadimgi she'riy tazimi bo'lsa-da, turkiy she'riyada ham uzoq 

yillar va hozirga qadar ham qo'llanilib kelinayotgan tizimdir. Aruz ilmi o'ziga xos 

xususiyatlariga ko'ra farqlanadi. Bunda hijo, juzv, rukn, bahr kabi tushunchalar ishtirok etib, 

she'r vazinini aniqlashda muhim o'rni tutadi.  



Sharq aruzshunosligida eng kichik birlik sifatida juzv qabul qilingan. Juzv hijodan katta, 

ammo vazndan kichik ritmik birlikdir. Juzvlar sabab, vatad va fosila juzvlariga ajratib 

o'rganiladi. Juzvlar mutaharrik (harakatli) va sokin (harakatsiz) harflar yig'indisidan tashkil 

topadi.  

Juzv (arabcha «qism, bo‗lak, parcha») mutaharrik va sokin harflardan tashkil topuvchi 

aruziy birlik hisoblanadi. Juzvlarning quyidagi ko`rinishlari mavjud: 

1. Sabab (arabcha «arqon»). Ushbu juzv harflarning qay tartibda birikishiga qarab o‗z 

ichida yana ikkiga bo‗linadi:   

a) sababi xafif (yengil sabab) – bir mutaharrik va bir sokin harfdan hosil qilinuvchi 

bo‗lak. Masalan, ―zar‖ degan so‗zni olaylik. Bunda, arab yozuvida ―z‖ undoshi ustida ―fatha‖ 

belgisi qo`yiladi, demak, u mutaharrik, « r » undoshi ustida esa hech qanday harakat 

qo`yilmaydi, demak, u sokin harf. Sababi xafif esa aynan  

shunday: bir mutaharrik va bir sokin harfdan iborat bo‗ladi.  

Zamonaviy aruzshunoslikda esa bu bir cho‗ziq hijo (–)ga teng bo‗ladi. Masalan, «ham», 

«nam», «men» kabilar. Agar bu so‗zlarga diqqat qilsak, ularning bir undoshi mutaharrik va biri 

sokin;  

b) sababi saqil (og‗ir sabab) – ikki mutaharrik harfning ketma-ket kelishidan yaraluvchi 

bo‗lak. Masalan, ―yara‖ so‗ziga diqqat qaratsak, unda ikkala undosh ham mutaharrik ekanligini 

ko‗ramiz. Demak, bu sababi saqildir.  

Zamonaviy aruzshunoslikda esa u ikki qisqa hijoning ketma-ket kelishini (V V) bildiradi. 

Bunga «tana», «kapa», «sana» va boshqa so‗zlar misol  

bo‗la oladi.  

2. Vatad (arabcha «qoziqcha»). U ham ikki turga bo‗linadi:  

a) vatadi majmu (birikkan vatad) – ikki mutaharrik va bir sokin harfning birikuvidan hosil 

bo‗luvchi bo‗lak.  Quyidagi so‗zlarga diqqat qiling: «sahar». Bunda birinchi kelayotgan « sin» 

hamda « ho» undoshlari harakatli, so‗nggi harf «re» esa sokin. Demak, u vatadi majmu. 

Zamonaviy aruzshunoslikda qisqa hijodan so‗ng cho‗ziq hijo kelsa, bu vatadi majmuni bildiradi: 

V – Masalan, «chaman», «taraf», «vatan» kabi;  

b) vatadi mafruq (ajralgan vatad) – ikki mutaharrik va ular o‗rtasida kelgan bir sokin harf 

yoki bir mutaharrik harfdan so‗ng ikki sokin harfning kelishidan tashkil topuvchi bo‗lak. 

Masalan, « saqla» so‗zida « sin» va « lom » harflari mutaharrik, o‗rtasidagi « qof » esa sokin.  

Yoki « qadr» so‗zini olsak. Qoidagi binoan, bir mutaharrik « qof» va ikki sokin harf « d» 

hamda «r» harflari kelmoqda. Bu ham vatadi mafruqdir.  

Zamonaviy aruzshunoslikda cho‗ziq hijodan so‗ng qisqa hijoning kelishi yoki o‗ta 

cho‗ziq hijoni (– V) bildiradi: masalan, «asra», «bahra», «kuyla» yoki «ishq», «mehr», «dard» va 

boshqalar.   

Shu o‗rinda yuqoridagi chizmani to‗ldirib tasavvurlarimizni aniqlashtirib olamiz:           

     3. Fosila (arabcha «palos», «oraliq») ham ikki turga bo‗linadi:  

a) fosilayi sug‗ro (kichik fosila) – uch mutaharrik harfdan so‗ng bir sokin  

harfning kelishidan tashkil topuvchi bo‗lak. Misol tariqasida « qaradim» so‗ziga  

nazar solsak. Bunda dastlabki uch harf « q», «r» hamda «d» harakatli bo‗lsa,  

oxirgisi «m» sokindir. Fosilayi sug‗ro zamonaviy aruzshunoslikda ikki qisqa hijodan so‗ng bir 

cho‗ziq hijoning kelishini (V V –) bildiradi: masalan, «yuragim», «ajabo», «sanamo» kabi;  

b) fosilayi kubro (katta fosila) – to‗rt mutaharrik harfdan so‗ng bir sokin harfning 

kelishidan tashkil topuvchi bo‗lak. Masalan, « qaramadim» so‗zidagi  

dastlabki to‗rt harf  mutaharrik va oxirgisi sokin, demak, uni ikkilanmay  

fosilayi kubro desa bo‗ladi. Zamonaviy aruzshunoslikda uch qisqa hijodan so‗ng bir cho‗ziq 

hijoning kelishi fosilayi kubroni (V V V –) bildiradi. Masalan, yaramading, sanamadim.  

Juvzlardan ruknlar tashkil topadi. Masalan: 

Fauvlun  – bir vatadi majmu (V –), ya‘ni (fa-uv) va bir sababi xafif (–), ya‘ni (lun)dan 

iborat bo‗ladi (V – –). Ma‘lumki, vatadi majmu dеganda ikki mutaharrik va bir sokin harf 

birikuvini tushunar edik, (fauv) esa aynan vatadi majmuga mos kеladi. Sababi xafif esa bir 



mutaharrik va bir sokin harfdan paydo bo‗lishini hisobga olsak, (lun) ana shu qoidaga javob 

bеradi. 

Asliy ruknlar soni 8 ta bolib ularni juzvlardan tashkil topishiga ko`ra quyidagi jadvalda 

aks ettiramiz: 

№   Asliy rukn nomi Tuzilish Chizmasi   

1. Fauvlun vatadi majmu‘ + sababi xafif V – – 

2. Foilun sababi xafif + vatadi majmu‘ –V – 

3. Mafoiylun vatadi majmu‘ + sababi xafif + 

sababi xafif 

V – – – 

4. Mustaf‘ilun sababi xafif + sababi xafif + vatadi 

majmu‘ 

– – V – 

5. Foilotun   sababi xafif + vatadi majmu‘ + 

sababi xafif 

– V – – 

6. Mafoilatun vatadi majmu + fosilai sug‗ro V – V V– 

7. Mutafoilun fosilayi sug‗ro + vatadi majmu‘ V V– V– 

8. Maf‘uvlotu sababi xafif + sababi xafif + vatadi 

mafruq 

– – –V   

Hijolarning takroridan ruknlar hosil bo‗lgani kabi, ruknlarning muayyan tarzda 

takrorlanib kelishi bahrlarni vujudga keltiradi. Masalan, foilotun rukni takroridan ramal deb 

ataluvchi bahr, mafoiylun rukni takroridan hazaj bahri, mustaf‘ilun rukni takroridan rajaz bahri 

va hokazo hosil bo‗ladi. 

Aruz tizimida 19 bahr mavjud1. Turkiy aruzda esa (Alisher Navoiy she‘riyati asosida fikr 

yuritsak) asosan ularning 13 tasi qo‗llaniladi. Shu 13 bahrning ichida 4 tasi nisbatan faol 

bahrlardan sanaladi. Ular ramal, hazaj, rajaz, mutaqorib bahrlaridir. Bahrlar o‗z ustunlariga, 

ya‘ni xos ruknlariga ega. Bular asliy ruknlar hisoblanadi. Har bir asliy rukn ham tarmoq 

ruknlarga bo‗linadi.  

Ramal bahri ruknining chizmasi quyidagichadir: – V – – (cho‗ziq, qisqa, cho‗ziq, 

cho‗ziq). Bu rukn foilotun dеb ataladi. Bir nuqtaga e‘tibor bеring: fo – cho‗ziq, i – qisqa, lo – 

cho‗ziq, tun – qisqa. Dеmak, rukn nomi uning chizmasini o‗zida aks ettirar ekan. 

Aslida, aruz tizimida sakkizta asliy rukn mavjud bo‗lib, ular quyidagilardir:   

№ Asliy ruknlar nomi Chizmasi Hosil qilinadigan bahr 

nomi 

1. Foilotun –V – –   Ramal 

2. Mafoiylun V – – – Hazaj 

3. Mustaf‘ilun – – V – Rajaz 

4. Fauvlun V – – Mutaqorib 

5. Foilun – V – Mutadorik 

6. Mutafoyilun V V – V – Komil  

 

7. Mafoyilatun V – V V –   Vofir 

8. Maf‘uvlotu – – – V Bahr yasamaydi    

Yuqoridagi asliy ruknlardan maf‘uvlotu rukni alohida holatda bahr hosil qilmasa-da, 

lеkin aruz tizimida o‗z o‗rniga ega. 

Turkiy shе‘riyatda qo‗llanadigan 13 ta bahr qanday ruknlardan tarkib topganiga ko‗ra 

ikki guruhga ajratiladi:  

1. Bir xil asliy ruknlardan tashkil topgan bahrlar.  

2. Turli asliy ruknlar va ularning tarmoqlaridan tarkib topgan bahrlar. 

Birinchi guruhga faqat bir asliy ruknga ega bo‗lgan bahrlar kiradi. Ya‘ni ramal bahri 

faqat foilotun ruknining, hazaj bahri esa faqat mafoiylun rukni va shu kabi bu guruhga kirgan 

qolgan bahrlar ham bir asliy ruknning takroriga asoslanadi. Biz yuqorida turkiy aruzda 

qo‗llanuvchi shunday bahrlardan faqat to‗rttasini ko‗rib chiqdik. Aslida, turkiy aruzda bunday 

bahrlar soni oltita. 



Turli asliy ruknlar va ularning tarmoqlaridan tarkib topgan bahrlar esa o‗zining asl 

ustuniga, ya‘ni rukniga ega bo‗lmaganligi uchun ular ikki xil asliy ruknlarning birikuvidan hosil 

bo‗ladi.  

1. Muzori‘ mafoiylun va foilotun asliy ruknlarining tarmoqlaridan vujudga kеlib, turkiy 

shе‘riyatda asosan musamman ko‗rinishida mavjud bo‗ladi.  

2. Mujtass mustaf‘ilun va foilotun asliy ruknlarining tarmoqlaridan vujudga kеlib, turkiy 

shе‘riyatda asosan musamman shaklida uchraydi.  

3. Munsarih mustaf‘ilun va maf‘uvlotu asliy ruknlari tarmoqlarining o‗zaro 

almashinuvidan vujudga kеlib, turkiy shе‘riyatda asosan musamman shaklida uchraydi.  

4. Sari‘ ikki marta mustaf‘ilun va bir marta maf‘uvlotu asliy ruknlarining tarmoqlaridan 

vujudga kеlib, turkiy shе‘riyatda asosan musaddas shaklida uchraydi.  

5. Xafif  foilotun asliy rukni va tarmoqlari hamda mustaf‘ilun asliy ruknining 

tarmoqlaridan vujudga kеlib, turkiy shе‘riyatda asosan musaddas shaklida uchraydi.  

6. Tavil fauvlun va mafoiylun asliy ruknlaridan vujudga kеlib, shе‘riyatda asosan 

musamman ko‗rinishida mavjud bo‗ladi.  

7. Ariz  mafoiylun va fauvlun asliy ruknlaridan vujudga kеlib, shе‘riyatda asosan 

musamman shaklida uchraydi. 

Shunday qilib, vaznlarning hosil bo'lishida asliy ruknlarning turli xil uyuushvuvi, 

miqdori, tartibi, solim yoki zihofli shaklga ega bo'lishi kabi hodisalar muhim rol o'ynaydi. 

masalan,alohida bir bayt tahlili misolida fikrlarimizni asoslaymiz: 

Meh-r ko'p ko'r-guz-di-m am-mo meh-ri-bo-ne top-ma-dim, 

Jon ba-se qil-dim fi-do o-ro-mi-jo-ne top-ma-dim. 

– V – – / – V – – / – V – – / – V – / 

Ramali musammani mahzuf. 

Bunda ramal – bahr nomi; musamman ruknlar sonini anglatadi; mahzuf zihofli 

rukn nomi hisoblanadi. 

Xulosa qilib aytganda, aruz turkiy she'riyatning tizimi bo'lib, uning o'ziga xos 

qonuniyatlari mavjuddir. 

5. Qofiya poetik  asarning  muhim  bo`lagidir.  U  she‘rni  uyushtiradi, kompozitsiyani 

tashkil  etadi,  she‘riy  qatorning  tugallanganligi  haqida  ogohlantirib, banddagi misralarni  bir-

biriga  payvandlaydi.  She‘rdagi  izchil  qofiya  butun  asarni shaklga solib  turadi.  Ba‘zi  

hollarda  esa  qofiya  janrni  hosil  qiluvchi  asosiy vositalardan biri sifatida ham rol o`ynaydi.  

Qofiya  poeziyaning  ifoda  shakli  bo`lib,  ma‘noni  ta‘kidlaydi,  fikrni  muxtasar, tugal  

va  ifodali  qiladi.  Qofiya  ohangdoshlik  yaratib,  kishi  tuyg`usiga ta‘sir etadi  va shu  yo`l  

bilan  ma‘noni  kuchaytirib,  alohida  ekspressiv  hamda  emotsional vazifani bajaradi. 

Qofiya misra oxiridagi ohangdoshlikdir. U qatordagi undosh tovushlarning tasodifiy 

takrori bo`lgan alliteratsiyadan hamda xalq og`zaki she‘riyatidagi keng tarqalgan parallelizmdan 

kelib chiqqan.  

Qofiya so`zi arabcha bo`lib, «qafo»  biror narsa ichidan borish,  tuzilish  ma‘nosini 

beradi. Qofiya  ayrim  tovush  yoki  tovushlar  kompleksining  takrori  bo`lib, band hosil qiladi. 

Qofiya  she‘rni  esda  saqlashni osonlashtiradi.  Qofiyada  ohangdosh so`z misra oxiriga 

chiqariladi. Bu inversiyani keltirib chiqaradi. Qofiyaning intonatsionstilistik funktsiyasi shundan 

kelib chiqadi. Chunki ajratib ta‘kidlangan so`zga urg`u  tushadi, unga e‘tibor kuchayadi.  

Qofiya bir xil pozitsiyada kelgan so`z yoki tovushlarning ohangdoshigiga  asoslanadi. 

Mumtoz  adabiyotda  qofiyaning  tovush  jihatdan  bir  xil  bo`lishi yetarli emas, deb 

hisoblangan. Qofiya bo`lishi uchun hatto harflar ham bir xil bo`lishi talab  etilgan.   

Qofiyaning  keyingi  taraqqiyoti  natijasida  bu  talab  o`z  ahamiyatini yo`qotdi. Shunga 

qaramay, qofiyaning ikki turi haqida gapirish mumkin:  

1. Grafik - yozish uchun  qofiya. Qofiyalangan so`zlardagi tovushlarning to`la muvofiq 

bo`lishiga asoslanadi:  

2. Akustik - eshitish uchun qofiya. Bu  qofiya  yozuvda  harflarning    muvofiqligiga 

emas, talaffuzdagi ohangdoshligiga asoslanadi.     



Qofiyalashda shoir ataylab talaffuzni ko`zda tutadi. Akustik  qofiya  poeziyaning keyingi  

taraqqiyoti  natijasida  paydo  bo`lgan  bo`lib, qofiya taraqqiyotining kelajagi shu bilan 

bog`liqdir.   

Ohangdosh  tovushlarning  miqdoriga  qarab,  qofiya  och  va  to`q  bo`ladi.  To`q qofiya 

bir-biriga  to`la  ohangdosh  so`zlardan  tuzilgan  qofiyadir. Unda  so`zlar bir-biriga to`la yoki 

muvofiq bo`ladi. Biroq qofiyaning to`q yoki  ochligi undagi tovushlarning ko`p yoki oz 

ohangdoshligi bilangina belgilanmaydi.  

To`q qofiya shunday qofiyadirki, unda qofiyadosh so`zlar ma‘no jihatidan birbiridan 

qanchalik  uzoq  bo`lib,  tovush  tarkibi    jihatidan  yaqin  bo`lsa,  qofiya shunchalik to`q 

sanaladi. Demak, qofiyaning to`q yoki ochligi qofiyalanuvchi so`zda mujassamlashgan 

informatsiyaga ham bog`liqdir. Aks holda omonim qofiya eng to`q qofiya sanalgan bo`lardi.  

Och  qofiya.  Bunday  qofiyada  ohangdoshlik  juda  kuchsiz  yoki  qariyb  yo`q bo`ladi.  

Bunday  qofiyada  asosan  qo`shimchalargina  (qo`shimcha  bo`lganda  ham  bir ma‘noli,  bir  xil

  qo`shimcha)  ohangdoshlik  tasavvurini  yaratib  keladi.  Demak, och 

qofiya to`la bo`lmagan ohangdoshlikdir.  

Qofiyadan  keyingi  elementlar.  Ba‘zi  she‘rlarda  qofiyadan  keyin  ham  ayrim so`z, 

birikma  yoki  butun-butun  jumla  bir  xilda  takrorlanib  kelishi  mumkin. 

Qofiyadosh so`zlardan keyin aynan takrorlanib keladigan yordamchi so`zlar, alohida so`z 

yoki jumlalar barmoq sistemasidagi she‘rlarda hamda yirik epik  asarlarda boshdan oxirigacha 

davom etadigan izchil takror bo`lmasdan, o`tkinchi,  epizodik xarakterga ega bo`ladi. Bunday 

takror qofiyadosh so`zlardan keyin misra oxiridagina bo`lmasdan band oxirida ham bo`lishi 

mumkin. 

Mumtoz she'riyatda esa qofiyani asosni tashkil etuvchi "tirgak tovush" raviy deb 

yuritiladi. Masalan: ―tosh‖, ―bosh‖, ―qosh‖ so'zlaridagi ―sh‖ tovushi raviydir.  

She'rshunoslikda mumtoz qofiyaning ning 2 ko'rinishi alohida ajratiladi: 

1. Muqayyad qofiya faqat o'zakdan tashqil topgan qofiyadir. 

2. Mutlaq qofiyada esa qofiyalanuvchi so'zlar tarkibida qo'shimchalar ham ishtirok etadi. 

Bu ikki qofiya ko'rinishlarining alohida unsurlari ajratiladi. 

Masalan,ridf, daxil, ta'sis, qayd kabilar muqayyad qofiyaning unsurlari bo'lsa, vasl xuruj, 

mazid, noyira kabilar mutlaq qofiyaning unsurlaridir. 

Umuman olganda, qofiya ilmi ham she'rshunoslikning muhim qismlaridan biridir. 

 

Mashg„ulot jarayonida qo„llaniladigan ta‟lim texnologiyalari 

1. Mashg`ulot davomida VENN diogrammasi, Baliq skleri grafik organayzeri, 

Klaster grafik organayzeri, T-chizma grafik organayzeri, Toivalash jadvali kabi ta‘lim 

texnologiyalaridan foydalanish mumkin. 



1-jadval:

 
 

2-jadval: 

 
 



3--jadval:

 
 

4--jadval: 

 



5--jadval:

 
6-jadval:

 
 

Savol va topshiriqlar: 

1. She‘r tizimlari deganda nimani tushunasiz?  

2. Aruz va barmoq she‘r tizimlari o‗rtasidagi farqli jihatlar nimalardan iborat ekanligini 

sanab ko‗rsating. 

2. Erkin, sarbast, oq she‘r tushunchalarining mohiyatini ochib bering.  



3. Hijo va bo‗g‗inni farqlab ko‗rsating.  

5. Qofiya atamasiga izoh bering. 

6. A.Hojiahmedovning mumtoz qofiya ilmiga oid ishlarini tahlil qiling.  

 

Foydalanilgan adabiyotlar ro„yxati 

2. Томашевский Б.В. Основы теория литературы. –Москва:Наука,1971. –258с. 

3. Умуров Ҳ. Адабиёт назарияси. –Тошкент: Шарқ, 2002. –252 б. 

4. Фитрат. Танланган асарлар. IV жилд. –Тошкент: Маънавият, 2006.- Б. 209-211. 

5. Хализев В.Е. Теория литературы. –Москва: Высш.шк., 2000. –398 с. 

6. Худойбердиев Э. Адабиётшуносликка кириш. –Тошкент: Шарқ, 2008. –366 б. 

10-mavzu: Adabiy turlar 

Reja: 

1. Arastu ―Poetika‖ sida adabiy turlar to‗g‗risida.  

2. V.Belinskiyning ―Poeziyaning xil va turlarga bo‗linishi‖ tadqiqoti.  

3. Epos, lirika, dramaning mushtarak va farqli jihatlari.  

4. Xalq og‗zaki ijodi va yozma adabiyotdagi janrlar.  

 

Tayanch tushunchalar: Arastuning ―Poetika‖ asari, adabiy tur, V.Belinskiyning 

―Poeziyaning xil va turlarga bo‗linishi‖ tadqiqoti, epos, lirika, drama, xalq og‗zaki ijodi, yozma 

adabiyot, janr.  

 

1. Adabiyot tarixi ayrim tur va janrlarning paydo bo`lishi,  taraqqiyoti tarixidir. Bu  tur  

va  janrlarning  paydo  bo`lishi  va  taqdiri  tarixiy  taraqqiyot  taqozosi  bilan bog`liqdir.   

Adabiyotda  hayotni  badiiy  ifodalashning  uch  turi  mavjud: -  epik; - lirik; - dramatik. 

Adabiyotni  bu  kabi  uch  turga  bo`lish qadim  zamonlardan ma‘lum bo`lib, hozirgacha  davom  

etib  kelyapti.  Demak,  ana  shu  uch  tur  hayotni  ifodalash vazifalariga  to`la  muvofiq  keladi.  

Chunki  ana  shu  uch shaklda badiiy adabiyot insonning  bir  daqiqalik  tuyg`u va  

kechinmalaridan  tortib, butun bir tarixiy davr voqeligini ifodalashgacha bo`lgan ulkan vazifani 

uddalay oladi.  

Aristotel o'zining ―Poetika‖ asarida adabiy-nazariy qarashlar to'g'risida so'z yuritar ekan, 

poeziyani o'xshatish san'ati sifatida baholaydi, ya'ni ushbu fikrda san'atning obrazlilik xususiyati 

inobatga olinadi. Olim adabiy turlar haqidagi qarashlarini tragediya va eposning nazariy 

jihatlarini ochib berish orqali bayon etadi. Ya'ni uning mazkur asarida tragediya, komediya va 

eposning o'ziga xosligi, bir-biriga o'xshash va farqli jihatlari xususida batafsil bayon etiladi. 

Jumladan: ―Epopeya tragediyadan vaznining bir xilligi, bayon uslubi bilan, shuningdek, hajmi 

bilan farqlanishi‖ to'g'risidagi qarashlar ifoda etiladi. Qolaversa, kitobda ―Epos va uning rivoyat 

jihatidan tragediyaga o'xshashligi‖ sarlavhali mahsus qism mavjud bo'lib, olimning ushbu 

turlarning xususiyatlarini yanada aniqroq belgilab berish maqsadidan dalolat beradi. Xullas, 

poeziya asari adabiy turlar va janrlar masalasining nazariy jihatlari ilmiy asoslab berilgan 

dastlabki namunalardan bo'lib, ushbu asar bugunga qadar ham o'zining ilmiy qimmatini 

yo'qotmay kelmoqda. 

2. V.G.Belinskiy adabiy tur va janrlar masalasi to'g'risidagi qarashlarini o'zining 

―Poeziyaning xil va turlarga bo'linishi‖ nomli maqolasida batafsil bayon etgan. Olim poeziyani 

san'atning oliy turi ekanligini e'tirof etadi va uni boshqa san'at turlari, masalan, arxitektura, 

rassomlik, musiqa kabilardan farqlanuvchi jihatlariga to'xtaladi va ―Poeziya erkin inson so'zida 

ifodalanadi, so'z esa ham tovush, ham kartina ham aniq va ravshan aytilgan tasavvurdir‖, degan 

xulosaga keladi. Shuningdek, olim poeziyaning xususiyatlarini quyidagi uch xususiyat asosida 

yoritib beradi: 



1. Poeziya ideyaning ma'nosini tashqi ko'rinishda ifodalaydi va ma'naviy olamni butunlay 

aniq, plastik obrazlarda uyushtiradi; 

2. Har bir tashqi hodisadani avval tilak, orzu, niyat, xullas – fikr tug'iladi; har bir tashqi 

hodisa ichki, yashirin kuchlarning faoliyati natijasidir: poeziya voqeaning mana shu ikkinchi, 

ichki tomoniga, bu kuchlarning tub negiziga kirib boradi, tashqi reallik va voqea va xatti-harakat 

ana shu kuchlardan o'sib chiqadi, bunda poeziya yangi va qarama-qarshi turda ko'rinadi; 

3. Nihoyat, bu ikki xil turkum ajralmas bir butun bo'lib birlashadi: ichki hodisa o'z ichida 

qolishdan to'xtaydi va tashqariga chiqadi, amalda o'zini ko'rsatadi: ichki ideal (sub'ektiv) hodisa 

tashqi, real (ob'ektiv) hodisa bo'lib qoladi. 

V.G.Belinskiy dastlab epik, lirik va dramatik poeziyaning o'xshash va farqli jihatlariga 

to'xtalgan holda so'ngra ushbu turlarning har biriga alohida maqola bag'ishlaydi, ular tarkibiga 

kirgan janrlarning xususiyatlarini ham sharhlab o'tadi.  

Jumladan, epik poeziya to'g'risida so'z yuritar ekan: ―Epik poeziya o'z-o'ziga, shoirga va 

o'z o'quvchisiga nisbatan asosan ob'ektiv, tashqi poeziyadir. Epik poeziya  mavjud dunyo va 

hayotni kuzatishni, ularning o'zlariga nisbatan yoki ularni kuzatuvchi shoir va kitobxonga 

nisbatan butunlay loqayd holda bo'lishlariga qaramay mana shu dunyo va hayotni kuzatishni 

ifoda etadi‖, deb yozadi. Lirik poezining esa sub'ektiv, ichki poeziya ekanligini ta'kidlaydi. 

―Dramada hayot faqat o'z-o'zicha mavjud emas, balki o'zi uchun ham mavjuddir, u idroketilgan 

ong kabi, erkin iroda kabi mavjuddir‖, deb yozadi. Shuningdek, dramada ―kolliziya‖ning 

muhimligi to'g'risidagi qimmatli fikrlarini bayon etadi. Olim o'zining qarashlarini rus va jahon 

adabiyotining nodir namunalaridan misollar keltirish asosida isbotlab boradi.  

Qolaversa, ushbu maqolada adabiyotning bu uch turi bir-biri bilan keskin farqlanmasligi, 

balki uchalasi ham san'atga oidlik belgisi asosida birlashishi ta'kidlanadi.  

Epik poeziyaning janrlari to'g'risidagi fikrini olim ―Epos, so'z, ertak, buyumning tashqi 

ko'rinishini tasvirlaydi va umuman buyum nimaligi ham qanday bo'lishi haqida fikr yuritadi‖, 

degan jumla bilan boshlaydiki, ushbu fikrda chindan ham eposning tasvirlash imkoniyati boshqa 

adabiy turlardan kengroq ekanligi to'g'risidagi xulosalar kelib chiqadi. Bunda epik turning 

epopeya, roman, povest (qissa) va shukabilarni kiritadi. Jumladan, roman to'g'risida gapirar ekan: 

―Zamonamizning epopeyasi romandir. Eposning hamma asosi, muhim xususiyatlari romanda 

bordir, faqat ayrirmasi shundaki, romanda boshqa elementlar, boshqa manzara hukm suradi. 

Bunda qahramonlik hayotining afsonaviy o'lchovlari, qahraomnlarning azamat siymolari yo'q, 

bunda xudolar ishtirok qilmaydi: romanda odatdagi, prozaik hayotning hodisalari 

ideallashtiriladi, umumiy tip ostiga olinadi‖, deb yozadi. Ushbu fikrlari orqali olim romanning 

hayotiyligi, qadrimgi davr eposlaridan farqlanuvchi jihatlarini ochib berishga erishadi. 

Lirik poezining esa bag'ishlov, oda, satiralar, elegiya kabi janrlariga to'xtalib o'tadi. 

Lirikaning qadim davrlardan boshlab o'quvchining hissiyot va tuyg'ularini uyg'otish 

xususiyatlariga ega ekanligini aytib o'tadi. 

Dramatik poeziya olimning aynan ta'kidlashiga ko'ra ―o'quvchi yoki tomoshabin ko'zi 

oldida bo'layotgan kabi ko'ringan kechmish voqeadir‖. Bunda dramaning lirikadan farqli 

tomonlariga to'xtalinadi. Jumladan, olimning fikricha dramada xatti-harakat doirasi sub'ekt 

uchun yopiq emas, biroq dramada sub'ektning bo'lishi lirikadagidan tamoman boshqacha 

mohiyatga egadir. Unda endi sezuvchi va mushohada qiluvchi o'z ichiga markazlashgan dunyo 

emas, balki endi u real dunyoga chiqadi va drama ko'pgina shaxslarning jonli to'dasidir, ularning 

o'zaro mushohadasi, harakati va qarshi harakatidan drama hosil bo'ladi. Olim dramatik turning 

ham tragediya, komediya, drama janrlarini farqlab ko'rsatadi. 

 Olimning qarashlari adabiy turlar va janrlarning nazariy asoslarini o'rganishda muhim 

ahamiyatga ega bo'ldi. 

3. Adabiy turlar va janrlar masalasi milliy adabiyotshunosligimizda ham o'rganilib 

kelinayotgan muhim masalalardan bo'lib, bu boradagi dastlabki qarashlar A.Fitrat tomonidan 

aytib o'tilgan. Jumladan, A.Fitrat ―Adabiyot qoidalari‖ kitobining ―Adabiy asarlarning turlari‖ 

bobida quyidagi fikrlarni bayon etadi: 

―Adabiy asarlarda she'riy ijodlarni uchka ajratadilar: 



1. Lirika - lirika ‖ 

2. Rivoya – epos. 

3. Tomosha‖, tarzida ajratib ko'rsatadi va tomosha haqida, adabiyotchilarning tomosha 

o'rnida ―drama‖ni qo'llashlari haqida izohlab o'tadi. 

Keyinchalik I.Sulton, N.Shukurov, T.Boboev, E.Xudoyberdiev, H.Umurov, D.Quronov 

kabilarning darslik va qo'llanmalarida keltirib o'tilgan. 

Hozirda  ham  adabiyot  hayotni  aks  ettirish  usuliga  ko`ra  uch  turga  bo`linadi. Har bir 

tur, o`z navbatida, hayotni ifodalash vazifalariga to`la muvofiq  keladi.  

Chunki ana shu uch shaklda badiiy adabiyot insonning bir daqiqalik  tuyg`u va 

kechinmalaridan tortib, butun bir tarixiy davr voqeligini ifodalashgacha bo`lgan ulkan vazifani 

uddalay oladi. Jumladan:  

Epik tur: - epos, roman, roman-epopeya, qissa, hikoya, ocherk.  

Dramatik tur: - tragediya, komediya, drama, tragikomediya.  

Lirik tur: umuman, kichik lirik shakldagi barcha lirik she‘r shakllarini o`z ichiga oladi. 

Bundan  tashqari,  u  yoki  bu  turga  kiritish  mumkin  bo`lmagan  shakllar ham mavjud. Liro-

epik tur ana shunday o`rtaliq turlardan sanaladi.  Liro-epik tur: - she‘riy roman, doston, 

ballada, masal.  

Har bir janr hayotiy voqelikni aks ettirish xarakteriga ko`ra o`z ichida bir necha turga 

bo`linadi: tarixiy roman, maishiy roman, psixologik roman, falsafiy roman, fantastik roman, 

sarguzasht roman, satirik roman, sotsial roman va hokazo.  

Bu kabi tur va janr xillari ko`pincha sof holda emas, bir-biriga aralashgan  holda 

uchraydi. 

Badiiy  adabiyotning  bu  rang-barang  tur  va  janrlarga  bo`linishi  tasvir  ob‘ektiv 

taqozosi bilan vujudga kelgandir. 

Biroq san‘atkorning roman yoki lirika janriga murojaat qilishi sabablarini  

bevosita hayot voqeligiga bog`lab qo`ya berish adabiy jarayonni  vulpgarlashtirish bo`ladi. 

San‘atkorning u yoki bu janr shakllarga murojaat qilishi uning mahoratiga ham  bog`liqdir.  

Ba‘zi  san‘atkorlar  buyuk  iste‘dodga  ega  bo`ladilar va adabiyotning barcha  tur  va  janrlarini  

mukammal  egallaydilar. Shuning  uchun  hayot  voqeligi taqozosi  bilan  istalgan  janrda  asar  

yarata  oladilar.  Masalan,  Pushkin, Oybek  barcha janr shakllarida ham muvaffaqiyat bilan ijod 

qilganlar. Ayrim san‘atkorlar u yoki bu janr  shaklida  alohida  qobiliyat  ko`rsata  oladilar.  

Masalan,  I.Turgenev barcha janrlarda ham  yozib ko`rgan, biroq roman va novellada katta 

mahorat ko`rsatib, shu janrlar  ijodchisi  bo`lib  qolgan.  A.Qahhor  va  S.Ahmad  asosan,  

hikoyachilikda mashhurdirlar.  Hamza  esa  drama  va  lirikada,  K.Yashin  dramaturgiyada, 

A.Qodiriy romanchilikda mahorat ko`rsatishgan. 

Muayyan janr turini har bir xalq adabiyoti, har bir san‘atkor o`z tajribasi, milliy hamda 

o`ziga xos xususiyatlar bilan boyitadi.   

Badiiy adabiyotning bu kabi tur va janrlarga bo`linishi uzoq tarixiy taraqqyot natijasidir.  

Eng qadim  zamonlarda  san‘at  sinkretik  bo`lgan.  U o`zida adabiyot va san‘atning  barcha  

turlariga  xos  xususiyatlarni  mujassamlagan. Unda san‘atda lirik, epik, dramatik, teatrlashgan, 

musiqaga xos xususiyatlar bir paytning o`zida namoyon bo`lgan.  Keyinchalik  bu  kabi  

sinkretizm  (aralashlilik)  san‘atidan  san‘atning ayrim sohalari, ayrim sohalardan esa uning tur 

va janrlari ajralib chiqa boshlagan. Biroq bu taraqqiyot  barcha  xalqlarda  ham  bir  xil  va  bir  

tartibda  bo`lavermadi.  Bunga  har  bir xalqning tarixiy xususiyatlari, Sharoiti va milliy 

xususiyatlari taqozo qildi. Shu bilanbirga, davr taqozosi bilan u  yoki  bu  janr alohida  

rivojlanadi.  Shuning uchun ham  uyoki  bu  janr  namunalarini  tahlil  qilganda,  uni  davr  bilan  

bog`liq  holda o`rganish kerak.   

Epik  tur.  Voqea va  xarakterlar  muallifdan  tashqarida  qilib beriladi.  Muallif esa, 

hikoyachi  sifatida  bo`ladi.  Bu  turda  voqealar  keng  tasvirlanadi,  inson  va  uni qurshab  

olgan  muhit  voqeligi  to`la  va  har  tomonlama  beriladi.  Bu  turda  hayotni ifodalashning  har  

xil  usullaridan  foydalaniladi. SHuning  uchun ham epik  turda voqelik keng qamrab olinadi. 



Epik tur uchun xos bo`lgan yana bir xususiyat - voqealar bo`lib o`tgan qilib beriladi. Bu 

xususiyat muallifga voqealarni tasvirlabgina qolmasdan, izohlash, ularga munosabat  bildirishga  

ham  imkon  yaratadi.  Hikoya  ko`pincha  uchinchi  Shaxsda bo`ladi. Masalan, «Qutlug`  qon»,  

«Anna  Karenina».  SHuningdek,  hikoya  birinchi shaxs tilidan  ham  berilishi  mumkin. «Davr  

mening  taqdirimda»,  «Qadrim», «Zamonamiz qahramoni».  

4. Xalq og'zaki ijodi va yozma adabiyotdagi janrlar adabiy turlarga mansubligi jihatidan 

umumiylik kasb etsa, ayrim janrlarning o'ziga xos xususiyatlari nuqtai nazaridan farqli jihatlarga 

ham egadir. 

Adabiyotshunos B.Sarimsoqov o'zining ―Badiiylik asoslari va mezonlari‖ asarida badiiy 

kechinma tabiati haqida so'z yuritar ekan: 

1. Lirik kechinma 

2. Epik kechinma 

3. Dramatik kechinma 

4. Paremik kechinma  

tarzida tasnif etadi. Jumladan, paremik kechinmaning xususiyatlariga diqqat qaratadigan 

bo'lsak, olimnnig fikriga ko'ra ―Badiiy kechinmaning ushbu shakli yuqoridagi adabiy turlarga 

xos kechinmadan o'zining barqaror tabiati va tarkibida hissiy nisbatga qaraganda aqliy nisbatning 

ustunligi bilan farqlanadi‖. Bunga olim maqol, matal, topishmoq va aforizmlarni kiritgan holda 

ularda voqea-hodisalarning o'zi emas, balki ular haqidagi ixcham xulosalar ifodalanishi qayd 

etiladi. Adabiyotshunosning fikrlariga ko'ra, birgina maqolda aks etgan fikr haqida ko'plab lirik, 

epik yoki dramatik asarlar yaratilishi mumkin. Umuman, olganda, paremiya adabiy turiga xos 

xususiyat sifatida olim bunday asarlarda obraz va obrazlilikning o'ta barqarorligi va nihoyatda 

katta umumlashmaga ega bo'lishini ko'rsatib o'tadi. Umuman olganda, olimning ushbu fikrlari 

ayniqsa,xalq og'zaki ijodida mavjud janrlarning xususiyatlarini qamrab olganligi jihatidan 

diqqatni tortadi. Qolaversa, xalq og‗zaki ijodi va yozma adabiyot o‗zining muayyan janrlari bilan 

o‗ziga xos va ayni paytda bir-biriga yaqin. Ayrim janrlar faqat xalq og‗zaki ijodida qo‗llaniladi 

va yozma adabiyotga ko‗chmagan. Masalan, ertak janri. Xalq og‗zaki ijodida qo‗llaniladi. 

Yozma adabiyotdagi ertaklar esa adabiy ertak deb nomlanadi. Ayrim xalq og‗zaki ijodi janrlari 

esa yozma adabiyotga o‗zgarishlar asosida o‗tgan. Shuningdek, xalq og‗zaki ijodidagi ayrim 

janrlar ijrosi bilan o‗ziga xosdir. 

 

Mashg„ulot jarayonida qo„llaniladigan ta‟lim texnologiyalari 

1. VENN diagrammasi. 

1-jadval: 



 
2-jadval:

 
 

 

2. Toifalash jadvali. Ushbu jadvalni davom ettiring. 



 
Savol va topshiriqlar: 

1. Arastu ―Poetika‖sida adabiy turlar to‗g‗risida qanday fikrlarni ilgari surgan?  

2. V.Belinskiyning ―Poeziyaning xil va turlarga bo‗linishi‖ tadqiqotida nimalar 

to‗g‗risida bahs boradi?  

3. Epos, lirika, dramaning mushtarak va farqli jihatlarini sanab ko‗rsating. 

4. Xalq og‗zaki ijodi va yozma adabiyotdagi janrlarda qanday farqli jihatlar namoyon 

bo‗ladi?  

11-mavzu: Lirik tur. 

Reja: 

1. Lirik turning xususiyatlari. 

2. Sharq adabiyotidagi she‘riy janrlar. 

3. G‗arb adabiyotidagi she‘riy janrlar.  

 

Tayanch tushunchalar: Lirik tur, Sharq adabiyoti, she‘riy janrlar, G‗arb adabiyoti, 

she‘riy janrlar.  

 

Lirik turdаgi аsаrlаr ham хuddi nаsriy vа drаmаtik аsаrlаr singаri mаvzu yo‘nalishi, ifоdа 

uslubigа ko‘ra guruhhargа bo‘linadi: intim lirikа, publisistik lirikа, hajviy lirikа. Ulаrni 

shаrхdаshdаn аvvаl «lirikа» tеrmini хususidа to‘xtаlish jоiz. Lirikа yunonchа so‘z bo‘lib, «lirа 

jo‘rligidа аytish» dеmаkdir. Lirа esа chоlg‘u аsbоbidir.  

Lirika olamni obrazlar, kechinmalar vositasida yoritadi. Badiiy ifodani mazmunan 

quyuqlashtirish, uni his-hayajonlarga yo'g'dirish uchun lirika so'z san'atiga suyanadi va she`riy 

LIrik tur 

g`azal 

qasida 

Epik tur 

roman 

qissa 

Dramatik 
tur 

drama 

tragediya 



shakllarga murojaat qiladi. Lirik she'riyat fikr-tuyg'ularni ana shu birlik va cheksizlikda aks 

ettirish bilan voqelik va insonni o'ziga xos cheksizlikda aks ettiradi.  

Lirikada fikr va hissiyotlar dialektikasini tasivrlash bilan inson tabiati tovlanishlarini, 

inson xarakteri jilvalarini aks ettirish imkoniyati mavjud bo'ladi. 

Ko‗pincha lirik qahramon deganda muallif tushuniladiki, bu har doim ham to‗g‗ri 

bo‗lavermaydi. Zero, shoir o‗zining kechinmalarini tasvirlashi ham, o‗zganing ruhiyatiga kirgan 

holda o‗sha "o‗zga shaxs" kechinmalarini tasvirlashi ham mumkin bo‗ladi. Bu o‗rinda yana bir 

muhim masala shuki, she‘rda xatto shoir o‗z kechinmalarini tasvirlagan holda ham lirik 

qahramon bilan real shoir orasiga tenglik alomati qo‗yib bo‗lmaydi. Masalan, Cho‗lponning 

"Men va boshqalar" she‘ri garchi lirik "men" tilidan berilgan bo‗lsa-da, uning lirik qahramoni 

shoir emas, balki o‗zbek qizining umumlashma obrazi ekanligi oyday ravshan.  

Haqiqiy she'rda har bir so'z shakl-shamoyil, rang-bo'yoq salmoq va ohangga ega.  

Lirik qahramon, epik asar qahramonlaridan farqli o‗laroq, noplastik obraz sanaladi. Lirik 

asarda sub‘ektning noplastik obrazi yaratilgani bois ham u o‗quvchi tasavvurida tashqi ko‗rinishi 

bilan gavdalanmaydi, mavhumligicha qoladi, aniqrog‗i, o‗quvchi o‗zini uning o‗rnida ko‗radi, 

uning kechinmalariga turtki bergan holatni his qiladi, ko‗nglidan kechgan kechinmalarni o‗z 

ko‗nglida ham kechiradi. Masalan, quyidagi she‘rni shu jihatdan ko‗zdan kechirishimiz mumkin: 

Seni kutib umrim o'tsaydi... 

Visolingga yetmasam, mayli. 

O'lim quchgan asnoda ham sen 

Yuragimda bo'lsayding, Layli... 

Seni kutib umrim o'tsaydi...  

(U.Hamdam) 

She‘rni o‗qigan kitobxon lirik qahramonni - qaysidir sababga ko‗ra sevgilisiga 

yetisholmagan, ayni paytda sevgisini ham unutolmagan va sevgilisinig xayolidan voz kechishni 

istamayotgan odamni tasavvur qiladi, o‗sha odamning ruhiy holatiga kirib, uning kechinmalarini 

qalbdan o‗tkazadi. Yuqorida aytdikki, lirik qahramon bilan real shoir teng emas, ya‘ni, shu 

she‘rni yozish uchun shoirning albatta sevgilisiga etisholmagan va hamon o‗sha sevgisini 

qo‗msab yashayotgan odam bo‗lishi shart qilinmaydi. Fikrimizning yorqin dalili shuki, she‘rxon 

bu holatni his qiladi, holbuki, unda tasvirlangandek hayotiy holatni real hayotda boshdan 

kechirmagan bo`lishi ham mumkin.  

Shoir va lirik qahramon munosabatini asosga olgan holda biz lirik asarlarni ikkiga: 

avtopsixologik va ijroviy lirikaga ajratiladi. Avtopsixologik lirika deganda lirik qahramon bilan 

shoir shaxsiyati mos tushgan, ikkalasi bir-biriga yaqin bo‗lgan she‘rlar tushuniladi. YA‘ni, 

avtopsixologik she‘rlarda shoir o‗z qalbiga murojaat kiladi, o‗z-o‗zini ifodalaydi. Agar 

avtopsixologik lirikaga mansublik uchun shoir shaxsiyati va lirik qahramon orasidagi 

yaqinlik(aynan moslik emas)ni kifoya deb qarasak, u holda lirik asarlarning aksariyati 

avtopsixologik xarakterga egaligi ma‘lum bo‗ladi. Shoir shaxsiyati bilan lirik qahramonning mos 

tushmasligi ochiq ko‗rinib turgan she‘rlarni ijroviy lirika deb yuritiladi. Bu xil she‘rlarning 

ijroviy lirika deb nomlanishiga sabab shuki, ularda shoir o‗zga shaxs ruhiyatiga kiradi, go‗yo 

uning rolini o‗ynaydi va asarda uning qalbini suratlantiradi. SHuni yodda tutish lozimki, 

mazmun jihatidan ajratiluvchi janrlar (falsafiy, ishqiy, siyosiy va h.) bularning har biriga birdek 

singishib ketaveradi (ya‘ni, avtopsixologik lirika ham, ijroviy lirika ham mazmunan falsafiy, 

ishqiy, siyosiy va h. bo‗laverishi mumkin,). Ma‘lumki, lirik asarlar asosan she‘riy nutq shaklida 

yoziladi, biroq "she‘riy asar" va "lirik asar" tushunchalarini bir-biridan farqlash joiz. Sababki, 

badiiy adabiyotda she‘riy yo‗lda yozilsa-da lirikaga aloqador bo‗lmagan asarlar ham mavjud. 

Shuningdek, lirik asar odatan hajmining kichikligi, vaqt hissining "hozir"ligi, asosan monologik 

nutq shakliga va ko‗proq konfliktning ichki turiga (boshqa konflikt turlari genetik jihatdan ta‘sir 

qilgani uchun asarda juda kam ifodalanadi, ifodalanganda ham bilvosita namoyon bo‗ladi) 

egaligi kabi xususiyatlar bilan ajralib turadi. 

Lirik turdagi asar ham, tabiiyki, boshqa adabiy turlarga xos xususiyatlarni qisman o‗ziga 

singdiradi. Jumladan, lirik asarda voqelikka oid tafsilotlar (epik element) juda kam bo‗lib, ular 



kechinmani ifodalash, uning omillarini ko‗rsatishga etarli miqdordagina olinadi. Ya‘ni, o‗rinda 

asosiy me‘yor — fragment tarzida olingan epik elementlarning lirik qahramon holatini tasavvur 

qilish uchun etarliligi. SHuningdek, lirik asarda yana epik asarga xos voqeabandlik, dramatik 

asarga xos dialogik holatlar, o‗ziga xos "sahna" yaratish hollari ham uchraydi. Biroq har ikki 

holda ham bu elementlar kechinmani tasvirlash va ifodalashga xizmat qiladi, ya‘ni, lirik asar 

uchun voqeani yoki "sahna"ni tasvirlash maqsad bo‗lolmaydi, ular vosita xolos. 

Lirik turdagi asarlar dastlab uch turli bo`ladi: 

Intim lirikа shахsiy kеchinmаlаr izhoridir, Insоn kеchinmаlаrining аksаriyat qismini 

vаfоdоr yor, do‘st, hamhard izlаsh tashkil etаdi. Har bir odam hamishа haqiqiy hamhardgа 

eхtiyojmаnd bo‘ladi. Intim lirikа аnа shu holatni ifоdа etаdi. Kishi turli kayfiyatgа tushishi 

mumkin. Uning bu holatdаgi hard, iztirоbi, sеvinch - shоdligi kimnidir qo‘msаsh, kimdаndir 

rаnjish bilаn bоg‘lаnаdi. Аlishеr Nаvоiyning «Kеchа kеlgumdir dеbоn...», G‘аfur Gulоmning 

«Sоg‘inish», Аbdullа Оripоvning sеvgi-muhabbаt, оnа haqidagi shе‘rlаri intim lirikа 

nаmunаlаridir, 

Publisistik lirikа hayotning ijtimоiy - siyosiy hodisalаrigа munоsаbаt bildirish аsоsidа 

mаydоngа kеlаdi. Turmushning dоlzаrb muаmmоlаrigа kishilаr e‘tibоrini jаlb etish publisistik 

lirikа mohiyatini tashkil etаdi. G‘аfur G‘ulоmning «Sеn yеtim emаssаn», Hamid Оlimjоnning 

«Qo‘linggа ko‘rоl оl», Zulfiyaning «O‘g‘lim, sirа bo‘lmаydi urush» shе‘rlаri publisistik shе‘r 

sаnаlаdi. Bu хil shе‘rlаrdа chaqiriq, dа‘vаt оhаnglаri аsоsiy o‘rin tutadi. Publisistik shе‘rlаrdа 

muаyyan ijtimоiy - siyosiy holat, muаmmо аlоhidа tа‘kidlаnаdi. 

Hаjviy lirika аsаrlаrdа turmushdаgi, kishilаr fе‘l-аtvоridаgi kаmchilik, qusurlаr mа‘lum 

qilinаdi. Ulаrdа illаtlаrdаn halоs bo‘lishgа chaqlrish аsоsiy maqsad bo‘ladi. Odamlаr fе‘l -

аtvоridаgi kаmchiliklаrni tаnkid qilish kаdimdаn adabiyotning аsоsiy - mаvzulаridаn biri bo‘lib 

kеlаdi. Аlishеr Nаvоiy, Turdi, Gulхаniy, Mахmur, Muqimiy kаbi o‘zbеk shоirlаri ijоdidа 

riyokоrlik tа‘mаgirlik kаbi illаtlаrni kеskin tаnkid qiluvchi shе‘riy аsаrlаr alohida o‘rin tutadi. 

Аlishеr Nаvоiy dinni niqоb qilib оlgаn хudbin, mаnfааtpаrаst shаyхlаrni, Turdi, Gulхаniy, 

Mахmur, Muqimiy tа‘mаgir, kambag‘аllаrni хo‘rlаsh, tаhqirlаshdаn tоymаydigаn 

аmаldоrtаrning chirkin kirdikоrlаrini mаsxarаlаydi. 

Peyzaj lirikasi. Ayrim adabiyotlarda peyzaj lirikasi ham alohida ajratilib ko'rsatiladi. 

Peyzaj lirikasida tabiat tasviri yetakchilik qiladi va shuningdek, bunda o'sha tabiatdan ilhom 

olgan lirik qahramonning holatlariga ham urg'u berilishi mumkin. 

Lirik turga mansub asarlarni janrlarga ajratishda ham turlicha prinsiplar mavjudligini 

ta‘kidlash kerak. Adabiyotshunoslikda ulardan ikkitasi — shakl xususiyatlaridan kelib chiqib 

tasniflash hamda mazmun xususiyatlaridan kelib chiqqan holda tasniflash kengroq tarqalgan. 

Jumladan, o‗zbek mumtoz adabiyotiga nazar soladigan bo‗lsak, unda she‘rlarning ko‗proq shakl 

xususiyatlaridan kelib chiqilgan holda janrlarga ajratilishiga guvoh bo‗lamiz. Masalan: ruboiy 

o‗zining to‗rt misradan tashkil topishi, xazaj baxrining axrab va axram shajaralarida yozilishi, 

ko‗proq a-a-b-a (kamroq a-a-a-a) tarzida qofiyalanishi kabi shakl ko‗rsatkichlari asosida 

ajratiladi; tuyuq o‗zining to‗rt misradan tarkib topishi, ramali musaddasi maqsur vaznida 

yozilishi, ko‗proq a-a-b-a, tajnisli qofiyaga ega bo‗lishi bilan xarakterlanadi; qit‘a ikki yoki 

undan ortiq baytdan tarkib topadi, juft misralari o‗zaro qofiyalangani holda toq misralari ochiq 

qoladi, vazn va mazmun jihatlaridan cheklanmaydi, - ko‗ramizki, bularning barida shakl 

xususiyatlari janrni belgilovchi asos bo‗lib xizmat qiladi. Bu narsa, ayniqsa, musammatlarda 

(masnaviy, musallis, murabba‘ va h), mustazod, tarkibband, tarjeband kabi janrlarda yana ham 

yorqinroq ko‗rinadi. Bulardan ko‗rinadiki, o‗zbek mumtoz she‘riyatida o‗zining muayyan 

shakliy belgilariga ega bo‗lmish turg‗un she‘riy janrlar etakchi o‗rin tutgan. SHunisi ham borki, 

badiiy tafakkur taraqqiyotining muayyan bosqichida turg‗un janr shakllarining etakchi mavqe 

egallashi umuman jahon adabiyotida kuzatiladigan hodisadir. Masalan, Yevropa adabiyotidagi 

sonet, rondo, rondel, tersina, oktava kabi shakllar fikrimizni dalillash uchun etarlidek. Biroq 

badiiy tafakkur rivojining keyingi bosqichlarida jahon adabiyotida turg‗un shakllarni inkor 

qilish, she‘riyatning qat‘iy ramkalar doirasidan erkinlik tomon intilishi kabi umumiy tendensiya 

kuzatiladi. Buning natijasi o‗laroq, lirik asarlarni janrlarga ajratishda endilikda shakl 



xususiyatlaridan, aniqrog‗i, tashqi shakldan kelib chiqish imkoni yo‗q. SHuningdek, lirikani 

janrlarga ajratishda faqat mazmundan kelib chiqish (ishqiy lirika, falsafiy lirika, siyosiy lirika 

qabilida ajratish) ham maqbul emas. Boz ustiga, bu holda janr mohiyatini buzib tushungan bo‗lib 

chiqiladi. Zero, janr ma‘lum bir mazmunni shakllantirish va ifodalashga xizmat qiluvchi shakl 

hodisasi ekanligi ayon haqiqatdir. 

Ma‘lumki, klassik she‘riyatimizda faol ishlatilgan ayrim turg‗un janrlar (g‗azal, ruboiy, 

qasida va b.), shuningdek, xorijiy adabiyotlardan o‗zlashgan turg‗un she‘riy shakllar (sonet, 

rondo, tanka, xokku va b.) hozirgi she‘riyatda, xususan, o‗zbek she‘riyatida ham oz bo‗lsa-da 

qo‗llaniladi. Buning ustiga adabiyotshunos faqat hozirgi adabiyotni o‗rganish bilan 

cheklanmaydi, u, ayniqsa nazariy masalalarni o‗rganish va xulosalar chiqarish jarayonida, 

umuman jahon adabiyoti materialiga tayanadi. SHunga ko‗ra, o‗zbek she‘riyatida qo‗llanilgan 

she‘riy janrlarni, bizningcha, tubandagicha janr turlariga ajratish mumkin: 

1) shakl xususiyatlariga ko‗ra (bandning tarkiblanishi, qofiyalanish tartibi va h.) 

ajraluvchi janrlar: g‗azal, mustazod, tuyuq, ruboiy, tarjiband, tarkibband, musammatlar.  

2) anjumanga mo‗ljallangan janrlar: nazira, badiha, muammo, chiston (lug‗z); 

3) xorijiy adabiyotlardan o‗zlashgan janrlar: sonet, xokku, tanka, oktava, oq she‘r, 

epigramma va h.; 

4) hozirgi she‘riyat janrlari: avtopsixologik lirika (uning ko‗rinishlari sifatida meditativ 

lirika va intellektul lirika), ijroviy lirika, tavsifiy lirika, voqeaband lirika. 

Hozirgi she‘riyatda qo‗llaniluvchi janrlarni yuqoridagicha turlarga ajratilganida asosan 

ularning shakl xususiyatlariga, biroq, mumtoz adabiyotdagidan farqli o‗laroq, ichki shakl 

xususiyatlariga tayanilgan. Jumladan, avtopsixologik she‘r deganda biz lirik qahramon va shoir 

shaxsiyati munosabatidan kelib chiqilgan. 

Avtopsixologik she‘rlarning bir ko‗rinishi sifatida olingan meditativ lirikaning predmeti 

shoir ko‗nglidirki, bunda shoir ko‗nglidan kechayotgan oniy kechinmalar, doim ham mantiqiy 

idrok etish va tushuntirish mushkul tuyg‗ular ifodalanadi (shu bois ham hozirda buni "ko‗ngil 

she‘riyati" deb atamoqdalar). Umuman lirikaga xos bo‗lgan lirik meditatsiya (hissiy mushohada, 

his-tuyg‗uga yo‗g‗rilgan mushohada) meditativ she‘riyatning asosini tashkil qiladi.  

Shoirning mavjudlikning konkret masalasi - hayot va o‗lim, inson taqdiri yoki fe‘l-atvori, 

jamiyat va h. masalalar haqidagi mushohadasi asosiga qurilgan she‘rlar intellektual lirika 

namunasi sanaladi. Intellektual lirikada birmuncha sokinlik, aytish mumkinki, birmuncha 

"sovuqqonlik" kuzatiladiki, bu unda aqlning hisdan ustunligi bilan izohlanishi mumkin. Masalan, 

A.Oripovning "Umr o‗tib borar misoli ertak...", "Ona sayyora", "Nisbiylik" kabi qator she‘rlari 

intellektual lirika namunasi sifatida ko‗rsatilishi mumkin. 

Ijroviy lirikada shoir o‗zga shaxs ruhiyatiga kirib, o‗zganing tilidan mushohada yuritadi, 

natijada o‗sha o‗zga shaxs she‘rning lirik qahramoniga aylanadi. Bu haqda yuqoridagilarga shuni 

qo‗shimcha qilish joizki, 60-yillardan boshlab, ayniqsa, 70-80-yillar she‘riyatida tarixiy shaxslar 

tilidan yozilgan ijroviy she‘rlarning ko‗payishi kuzatiladi. Bu narsa, bir tarafdan, milliy o‗zlikni 

anglashga intilishning boshlangani bilan, ikkinchi tarafdan, bu xil she‘rlarning "so‗z aytish"ga 

nisbatan kengroq imkoniyat yaratishi bilan izohlanishi mumkin. Masalan, X.Davron "Abulhay 

so‗zi" nomli she‘rida olis XY asrda yashagan musavvir Abulhay ruhiyatiga kiradi va uning 

tilidan yolg‗onga asoslangan san‘at, hayotni bejab ko‗rsatadigan san‘at haqidagi fikrlarini izhor 

qiladi, ijod erkinligi masalasini ko‗ndalang qo‗yadi. SHunindek, Rauf Pafining "Muktibdoh", 

"Turkiston yodi" U.Azimning "Brut" she‘rlarida ham tarixiy shaxslar ruhiyatiga ko‗chish 

kuzatiladi. 

Hozirgi o‗zbek she‘riyatida tavsifiy lirika namunalari ham ancha keng tarqalgan. Tavsifiy 

lirikada epik unsurlar salmog‗i nisbatan ustun, biroq tavsiflanayotgan, tasvirlanayotgan narsalar 

zamirida hamisha lirik meditatsiya mavjud. Boshqacha aytsak, shoir o‗zi tavsiflayotgan yoki 

tasvirlayotgan narsa-hodisalar, tabiat manzaralarida kechinmalarini, o‗y-fikrlarini suratlantiradi.  

2. Sharq xalqlari adabiyotida lirik turning janrlari serqirraligi bilan ajralib turadi. 

Jumladan, O.Nosirov, S.Jamolov, M.ziyovuddinovlarning "O'zbek klassik she'riyati janrlari" 

kitobida o'zbek mumtoz she'riyatida foydalanilgan janrlarning 19tasini keltirilib, izohlab beriladi. 



Ular: g'azal, mustazod, musammat, tarje'band, tarkibband, masnaviy, qasida, noma, soqiynoma, 

munozara, marsiya, masal, qit'a, ruboiy, tuyuq, fard, muammo, chiston, ta'rix. Biz quyida ushbu 

janrlarning ayrimlariga qisqacha to'xtalishga harakat qilamiz. Shuningdek, lirikaning ayrim 

janrlari xalq og'zaki ijodi uchun xos.  

Qo‟shiq lirik turning eng qаdimgi jаnrlаridаn biridir. Ehtimоl, xalq bаdiiy ijоdi аynаn 

qo‘shiqdаn bоshlаngаndir. Chunki qo‘shiqdа so‘z ham, musiqа ham, rаqs harаkаtlаri ham 

mаvjud. Qo‘shiq аzаldаn kishilаrning hamrохi bo‘lib kеlgаn. Chunki u to‘y, аzа, bаyrаmlаrdа 

ham, birоr bir ish bilаn shug‘ullаnаyotgаn kеzlаrdа ham ijrо etilgаn. Qo‘shiqlаrdа kishilаrning 

quvоnch - shоdliklаri, hard – hаsrаtlаri o‘z ifоdаsini tоpgаn. Adabiyotning аsоsi bo‘lgan 

qo‘shiqhar mаvzulаrigа ko‘ra, mеhnаt qo‟shiqlаri, mаvsum qo‟shiqlаri, mаrоsim qo‟shiqlаri, 

аllа, sеvgi - muhаbbаt qo‟shiqlаri, qahrаmоnlik - vаtаnpаrvаrlik qo‟shiqlаri kаbi turlаrgа 

bo‘linadi. 

Tеrmаlаr o‘zbеk xalq qo‘shiqlаrining kеng tаrqаlgаn turlаridаn biri sаnаlаdi. Lirik 

kayfiyat ustuvоr bo‘lgan tеrmаlаr ko‘prоk to‘y mаrоsimlаridа ijrо etilаdi. 

Mаrsiya - birоr kishining vаfоti munоsаbаti bilаn hamhardlik bildirib yozilаdigаn shе‘riy 

jаnr. Аlishеr Nаvоiy ham ustоzi Аbdurахmоn Jоmiy vаfоti munosabati bilаn o‘z qayg‘usini 

izhor qilib mаrsiya bitgаn. Аlishеr Nаvоiy vаfоt etgаnidа esа tаriхchi Хоnhamir vа mаvlоnо 

Sохib Dоrоlаr mаrsiyalаr yozishgаn. Аbdullа Оripоvning G‘аfur Gulоm хоtirаsigа 

bаpshshаngаn «Аlvidо, ustоz» shе‘ri ham mаrsiyadir. 

To‘y mаrоsimlаridа ijrо etilаdigаn yor – yor, lаpаr ham qo‘nshq turlаridаn biridir. Yor-

yor qo‘shiqlаri nikоh to‘ylаridа, qizlаrni kuyov хоnаdоnigа kuzаtish marosimlaridа ijrо 

etilаdigаn qadimiy qo‘shiqdir. Bu qo‘shiq xalqning milliy аn‘аnа, urf - udumlаrini o‘ziga хоs 

tаrzdа аkslаntirаdi. 

Lаpаrlаr аsоsаn qiz vа yigitning bir - birigа dil izhori tаrzidа аytаdigаn qo‘shiqlаridir. 

Uning rаqs harаkаtlаri uyg‘unligidа ijrо etilаdigаn ko‘rinishi ham mаvjud. Bu qo‘shiq turi 

охаngdоrligi vа quvnоqligi bilаn e‘tibоrni tоrtаdi.  

Аllа оnаning fаrzаndigа tilaqiаri, pаnd - nаsiхаtlаri, оrzu - umidlаrining izhoridir. Аllаlаr 

hardli, хаzin охаnglаrgа yo‘g‘rilgаni аkslаnib turаdi. Аllа tinglаgаn, аllа аytgаn kishilаrning 

kungli mulоyim, odamlаrgа mехribоn bo‘lishаdi. Аllа fаrzаndlаr qаlbidа mеhr urug‘ini 

ulg‘аytirаdi. 

Sharq xalqhari adabiyotidа kеng tаrqаlib kеlgаn qasida ham lirik turgа mаnsub jаnr 

sаnаlаdi. Bu shе‘riy jаnrgа mаnsub аsаrlаr ko‘pinchа mashhur shахslаrgа аtаb yozilаdi. Ulаrning 

fаzilаtlаri mаdh etilаdi. O‘zbеk shоiri Sаkkоkiy Mirzо Ulug‘bеkni shаrаflаb to‘rttа qasida bitgаn. 

U Аrslоn Хojа Tаrхоngа аtаb ham to‘rttа qаsidа yozgаn. Sаkkоkiy, shuningdek tеmuriyzоdа 

Xalil Sultоngа vа Хоjа Muhammаd Pоrsоgа ham bittаdаn qasida bаg‘ishlаgаn. Аlishеr 

Nаvоiyning «Hilоliya» аsаri uning Husаyn Bоyqаrоgа bаg‘ishlаgаn qasidasidir. Qаsidа 

tuzilishigа ko‘ra o‘ziga хоs tаrtibgа egа bo‘ladi. U kirish (muqаddimа) bilаn bоshlаnаdi. U 

«nаsib» yoki «tаg‘аbih» dеb nоmlаnаdi. Nаsibdаn so‘ng shоir qahrаmоnining sifаtlаrini 

tа‘riflаshgа o‘tаdi. Bu аsоsаn mаqtоv, shаrаflаsh ruhidа bo‘ladi. Mumtоz shоirlаr yarаtgаn 

qаsidаlаr xuddi g‘azal singаri kofiyalаnish tаrtibigа аsоslаngаn. Bаrchа milliy adabiyotlаrdа 

shаrq adabiyotidаgi qаsidаgа muаyyan jihatlаri bilаn yaqin turаdigаn jаnr mаvjud. 

Yevrоpа adabiyotidа kеng tаrqilgаn оdа ham qasidаgа o‘хshаydi. Оdа yunоnchа оyа so‘z 

bo‘lib, «qo‘shiq» dеgаn mа‘nоni bildirаdi. Оdа ham xuddi qаsidа singаri birоr kishini 

shаrаflаshgа yoki birоr bir vоqеаni uluglаshg'а bаgishlаnаdi. Ulаrdа ham vаtаnpаrvаrlik, 

qahrаmоnlik, sахоvаtpеshаlik mаdх etilаdi. Birоq mаqtоv ruhidаgа оdаlаr bilаn bir qаtоrdа yig‘i 

vа o‘yin оdаlаri ham bo‘ladi. 

Tаrji‟bаnd Sharq. shе‘riyatidаgi yirik shе‘riy jаnrlаr sirаsigа kirаdi. Tаrji‘bаnd hаr 

bаndi o‟n to‟rt-o‟n оlti misrаdаn ibоrаt, har biri nisbiy mustаqillikqа egа o‟n-o‟n bir bаnddаn 

tashkil tоpgаn bo‘ladi. Tаrji‘bаnd bаndlаri g‘azal tаrzidа (а-а, b-а, v-а, g-а...) qofiyalаnаdi. Har 

bir bаndning so‘nggi ikki misrаsi o‘zаrо tsоfiyalаnib, аnа shu bаyt bаrchа bаndlаr охiridа аynаn 

bir хildа nаqоrаt bo‘lib tаkrоrlаnаdi. Аlishеr Nаvоiy, Nоdirа kаbi ijоdkоrlаr dеvоnidа 

tаrji‘bаndning go‘zаl nаmunаlаri mаvjud. 



Tаrkibbаnd ham yirik hajmli bo‘lishi, qofiyalаnish tаrzining g‘azalgа o‘хshаshligi bilаn 

tаrji‘bаndgа o‘xshaydi. Birоq u tаrji‘bаnddаn birinchi bаnd so‘nggi bаytining har bir bаnd 

охiridа tаkrоrlаnmаsligi bilаn fаrq qiladi. Xuddi tаrji‘bаnd singаri mustaqll bаndlаrdаn tаrkib 

tоpаdigаn tаrkibbаndning har bir bаndi so‘nggi bаyti o‘zаrо qofiyadоsh bo‘ladi. 

Tаdqiqоtlаrdа «lirо - epik» tеrmini qo‘llanilаdi. Dоstоn, pоemа, bаllаdа lirо - enik turgа 

mаnsub jаnrlаr dеyilаdi. Chunki bu jаnrlаrdаgi аsаrlаrdа hayot hodisalаri g‘azal, tuyuq, rubоiy 

kаbilаrdаn kеng ko‘rsаtilgаn, ulаrdа mа‘lum bir voqea bаyon etilgаn bo‘ladi. Dоstоn, pоemа, 

bаllаdа mа‘lum vоqеlikni xuddi rоmаn, qissa, hikoyagа хоs bаyon qilish tаrzi bilаn enik аsаrgа 

uхshаsа, muаllif kеchinmа, his - tuyg‘ulаri izhorining kеng o‘rin egаllаshi bilаn хuddi lirik 

аsаrdаy tааssurоt qoldirаdi. Dоstоn, pоemа, bаllаdаning bu хususiyati ham аdаbiy turlаr yaхlit 

bir hodisa ekаnligi, o‘lаr urtаsigа Хitоy dеvоri tiqiаb qarash nоjоiz ekаnligidаn dаlоlаt bеrаdi. 

3. G`arb adabiyotida antik davrlardan to hozirga qadar kuzatilgada turli xalqlar 

adabiyotida juda ko`plab janrlardagi lirika namunalarini kuzatish mumkin. Jumladan, 

V.G.Belinskiyning ―Poziyaning xil va turlarga bo`linishi‖ asarini kuzatadigan bo`lsak, unda olim 

lirik poeziyaning difiramblar, oda, qo`shiq, bag`ishlov, satiralar, romans, ballada kabi 

janrlarninig xususiyatlarini ajratib ko`satadi. Umuman olganda, G`arb adabiyotida sonet, elegiya, 

oda kabi bir qancha ko`rinishlari keng tarqalgan. Bizning o`zbek sh`‘riyatiga esa ulardan sonet 

janri ayniqsa katta ta‘sir ko`rsatgan. 

Yevrоpа adabiyotidа kеng tаrqаlgаn sоnеt jаnri dаstlаb XIII аsrdа Itаliyadа shaklаngаn. 

Sоnеt itаlyanchа so‘z bo‘lib, «jаrаnglаmоq» dеgаn mа‘nоni bildirаdi. Sоnеt o‟n to‟rt misrаdаn 

tаrkib tоpgаn bo‘ladi. Sоnеtlаr аsоsаn а-b-b-а - а-b-b-а - v-v-g - d-g-d tаrzidа qofiyalаnаdi. 

Boshqa ko‘rinishdа qofiyalаngаn sоnеtlаr hаm uchrаydi. Sоnеtning birinchi qismi ikki to‟rtlik 

(ya‘ni sakkiz misrа), ikkinchi qismi ikki uchlik (ya‘ni оlti misrа) bo‘lishi lоzim. Birinchi qism 

kаtrеn, ikkinchi qism tеrset dеb аtаlаdi. Sоnеtning dаstlаbki bаndidа fikr rivоjlаnib bоrishi, 

ikkinchi bаnddа esа bu fikr muаyyan хulоsа bilаn yakunlаnishi kеrаk. O‘n bеshtа sоnеtdаn 

tаrkib tоpgаn shе‘riy mаjmuа «sоnеtlаr gulchаmbаri» dеb yuritilаdi. Bundа birinchi sоnеt 

охirgi misrаsidаn ikkinchi, ikkinchi sоnеt so‘nggi misrаsidаn uchinchi sоnеt bоshlаnаdi vа 

hоkаzо tаrzdа dаvоm etаdi. Sоnеtlаr guldаstаsining охirgi - o‘n bеshinchi sоnеti mаgistrаl dеb 

nоmlаnаdi. U o‘n to‘rt sоnеtning birinchi misrаlаridаn tashkil tоpgаn bo‘ladi. 

Itаlyan shоiri Dаntе Аligeri (1265-1321), Frаnchеskо Pеtrаrkа (1304-1374), ingliz shоiri 

Vilyam Shеkspir (1564-1616) kаbi Yevrоpа xalqlаri adabiyoti vаkillаri ijоdidа sоnеtlаr alohida 

o‘rin tutadi. SHarq shоirlаri ijоdidа g‘azal qanchalik muhim o‘rin to‘tsа, Yevrоpа shоirlаri 

ijоdidа sоnеt shundаy O‘RIN tutadi, dеyish mumkin. А. Pushkin, M. Lеrmоntоv, А. Fеt. А. Blоk 

V. Bryusоv, А. Ахmаtоvа kаbi rus shоirlаri ko‘plаb sоnеtlаr yozishgаni ham shundаn dаlоlаt 

bеrаdi. Usmоn Nоsir, Mаqsud SHаyхzоdа, Bаrоt Bоyqоbilоv singаri o‘zbеk shоirlаri ham 

sоnеtlаr bitishgаn. Bu shе‘riy shakl shоirlаr uchun o‘z his - kеchinmаlаrini jo‘shqinlik bilаn 

izhor etishning o‘ziga хоs yo‘llаridаn biri bo‘lib kеlgаn. Usmоn Nоsirning «Shе‘rim, yanа 

o‘zing yaхshisаn...» sоnеti jo‘shqin hissiyotlаr izhori ekаni аniq bilinib turаdi. 

 

Mashg„ulot jarayonida qo„llaniladigan ta‟lim texnologiyalari 

1. Tushunchalar tahlili metodi. 1-jadval: 



 
2-jadval: 

 
2.  Toifalash jadvali. Ushbu jadvalni davom ettiring. 

 
 

Savol va topshiriqlar: 

1. Lirik turning xususiyatlari haqida gapiring. 

2. Sharq adabiyotidagi she‘riy janrlarni sanab ko‗rsating va izoh bering. 

3. G‗arb adabiyotidagi she‘riy janrlarni sanab ko‗rsating va izoh bering.  

12-mavzu: Epik tur 

Reja: 

1. Epik turning xususiyatlari. 

2. Epik tur janrlari. 

3. Tarixiy mavzudagi va zamonaviy hayot haqidagi epik asarlar.  

4. Fantastik asar.  

 

Tayanch tushunchalar: Epik tur, janr, tarixiy mavzu, zamonaviy hayot, zamonaviy 

mavzu, abadiy mavzu, fantastik asar, detektiv asar, sarguzasht asar.  

 

Аdаbiy turlаr bir-biridаn, аvvаlо, vоqеlikni gаvdаlаntirish tаrzigа ko‘ra farqlаnаdi. 

Epоsgа mаnsub аsаrlаr ko‘pinchа bo‘lib o‘tgan vоqеаlаrni ko‘rsаtаyotgаndаy tааssurоt uyg‘оtsа, 

lirik turgа оid аsаrlаr аyni chоqdа bo‘lib o‘tgan voqеаlаrni gаvdаlаntirаyotgаndаy tаsаvvur 

yarаtаdi. Drаmа аsаrlаridа esа voqealаr хuddi hоzir bo‘lib o‘tаyotgаndаy bo‘lib ko‘rinаdi. 

Birоq epоsgа хоs хususiyatlаr mа‘lum darajadа lirik аsаrdа yoki kоmеdiya, drаmа, 

trаgеdiyadа hаm mаvjud bo‘ladi. Yoki lirikаgа хоs хususiyatlаr rоmаn, qissа, hikoya yoki drаmа 

аsаrlаridа nаmоyon bo‘ladi. Drаmаning хоs bеlgilаri esа epоs, lirikаdа ham ko‘rinadi. Chunki 

аdаbiy turlаr bir-biri bilаn mustаhkаm aloqadоr, mushtаrаk hodisa sаnаlаdi. A.N.Veselovskiy 

―Epos va lirika qadimgi udumlarni ifodalovchi xorning ajralishi natijasida kelib chiqqan‖, degan 

fikrni aytgan. Ulаrning tasvir оb‘еkti ham, mаvzusi ham yagоnа - insоndir. Аdаbiy turlаrgа 

mаnsub jаnrlаr аnа shu оb‘еktni har хil ko‘rinishdа gаvdаlаntirаdi, xolоs. 

Epоs (rоmаn, qissa, hikoya) voqеаni, lirikа insоnning ruhiy hоlаt, kеchinmаsini, drаmа 

kishining xarakterini gаvdаlаntirаdi, dеgаn qarаsh kеng yoyilgаn. Birоq rоmаn, qissа, hikoyadа 

ham insоnning ruhiy holat, kеchinmаlаri ko‘rsаtilаdi. Shе‘riy аsаrlаrdа mа‘lum vоqеаlаr bаyon 

etilаdi. Drаmа аsаrlаridа ham qahrаmоnning kayfiyati, qаlbidаgi аlg‘оv-dаlg‘оvlаr jаrаyoni 

аkslаnаdi. 

Аlbаttа, epоs, lirikа, drаmа o‘rtasida jiddiy fаrqlаr mаvjud. Epоs so‘zlаshuv nutqigа 

yaqin bir tаrzdа ifoda еtilsа, lirikа misrа, qоfiya, turоq singаri unsurlаrgа аsоslаngаn, drаmа 

diаlоg, mоnоlоglаrdаn tаrkib tоpgаn bo‘ladi. 

«Jаnr» fransuzchа soz bo‘lib, «tur», «jins» dеgаn mа‘nоni аnglаtаdi. Bu tеrmin dаstlаb 

sаn‘аt vа adabiyot аtаmаsi sifаtidа XVI аsrdа Frаnsiyadа qo‘llanа bоshlаgаn. Аdаbiy jаnr 

аsаrlаrning kоmpоzitsiоn ko‘rilishi, tasvirlаsh yo‘llаri, vоsitаlаri, bаyon usullаri qаmrаsh 

ko‘lamigа ko‘ra ko‘rinishidir. Jаnr o‘zgаruvchаn, bоyib bоrаdigаn hodisadir. Аyni pаytdа u 

ijtimоiy, mаdаniy, mа‘rifiy tаrаqqiyot jаrаyonidа istе‘mоldаn chiqib ketishi ham ehtimoldan xoli 

emas. 

Epik turga mansub asarlar asosan nasriy yo‗lda yozilishi, shuningdek, nasriy yo‗lda lirik 

asarlar ham yaratilishi mumkinligini ilgari aytildi. Demak, nasriy yo‗lda yozilganligining 

o‗zigina asarni epik deyishimizga asos bermaydi, "nasriy asar" va "epik asar" tushunchalari bitta 

ma‘noni anglatmaydi. 

Voqeabandlik epik turning eng muhim xususiyati hisoblanadi. Epik asarda, odatda, 

makon va zamonda kechuvchi voqealar tasvirlanadi, muallif yoki hikoyachi-personaj tomonidan 

hikoya qilinadi. Bu esa epik asarlarda rivoya, tavsif, dialogning qorishiq holda kelishini taqozo 

qiladi, zero, ularning bari birlikda o‗quvchi tasavvurida badiiy voqelikni plastik jonlantirishga 

xizmat qiladi. Shu bilan birga, eposda rivoya an‘anaviy ravishda yetakchi o‗rinni egallaydi, 

uning vositasida asarga dialog hamda tafsilotlar (peyzaj, portret, narsa-buyumlar va h.) olib 

kiriladi. Rivoya bu unsurlarning barini yaxlit butunlikka birlashtiradi. 

 Epik turning takomili jarayonida undagi rivoyaning salmog‗i kamayib borishi kuzatiladi. 

Masalan, xalq og‗zaki ijodidagi ertaklar, hikoyat va rivoyatlarda rivoyaning salmog‗i katta 



bo‗lgani holda, dialogning salmog‗i unchalik katta emas, tafsilotlar esa badiiy voqelikni 

to‗laqonli tasvirlashga ko‗pincha yetarli bo‗lmaydi. Rivojlanish jarayonida eposda keyingi 

ikkisining salmog‗i va ahamiyati ortib boradi. Bu narsa badiiy adabiyotning boshqa san‘at turlari 

bilan aloqasi, ularga xos usul va vositalarni o‗ziga singdirishi natijasidagi tasvir va ifoda 

imkoniyatlarining kengayishi sifatida tushunilishi mumkin. Masalan, dramaturgiya va teatrning 

rivojlanishi natijasida inson xarakterini yaratishning dramaturgik usullari ishlab chiqildi, 

sayqallandi; teatr san‘atining rivoji o‗quvchi ommani dramaturgik usulda yaratilgan inson 

xarakterini anglashga, dialoglar vositasida yaratilayotgan badiiy voqelikning mohiyatini 

tushunishga tayyorladi, ya‘ni, badiiy didni rivojlantirdi. Shu asosda eposga dramatik unsurlar 

kirib keldi. Epik asardagi dialog dramatik asardagi dialogdan o‗zining hayotiyligi, ma‘no 

ko‗lamining kengligi bilan ajralib turadi. Buning asosi shundaki, epik asarda dialog amalga 

oshayotgan konkret hayotiy situatsiya, unda qatnashayotgan personajlarning ruhiy holati, 

xarakter xususiyatlari haqida kengroq tasavvur berish imkoniyatlari mavjud. Ya‘ni, personajning 

dialogda aytilayotgan har bir gapi butun asar kontekstida tushunilishi mumkin. 

Epik asarda voqea-hodisalarni hikoya qilib berayotgan shaxs roviy yoki hikoyachi deb 

yuritiladi. Yuqorida aytganimizdek, epik asarda rivoya ko‗pincha muallif tilidan, ba‘zan esa 

personajlardan biri tilidan olib boriladi. Masalan, G‗afur G‗ulomning "Shum bola", "Yodgor", 

X.To‗xtaboevning "Sariq devni minib", E.A‘zamovning "Otoyining tug‗ilgan yili" kabi 

qissalarida rivoya personaj tilidan olib boriladi. Shuningdek, rivoya asosan muallif tilidan olib 

borilgan asarlarda ba‘zan epizodik ravishda roviy-personajning paydo bo‗lishi ham kuzatiladi.  

Masalan, "O‗tgan kunlar"da rivoya muallif tilidan olib boriladi, romanga kiritilgan "Usta Olim 

hikoyasi"da esa rivoya personaj tilidan olib boriladi. Roviyning o‗zgarishi, tabiiyki, muayyan 

badiiy-estetik maqsadlarga xizmat qiladi. Buni yuqorida eslatganimiz "O‗tgan kunlar"da 

roviyning o‗zgarishini yuzakigina mushohada qilinsayoq ko‗rish mumkin bo‗ladi. Hikoyaning 

usta Olim tilidan berilgani, avvalo, tabiiylikni ta‘minlaydi: o‗z xonadoniga kutilmagan mehmon 

sifatida kirib kelgan va bir ko‗rishdayoq ko‗ngliga o‗tirishgan Otabekning kayfiyatini ko‗tarish, 

nima bilandir mashg‗ul qilish istagi usta Olimni o‗zining kechmishi haqida hikoya qilishga, shu 

bahona ko‗nglini bo‗shatishga undaydi. Xuddi shunday holatning hayotda yuz berishi 

mumkinligi tabiiy, albatta. Ikkinchidan, usta Olim hikoyasining kiritilishi bu ikkisining bir-

birlari bilan samimiy do‗st bo‗lib qolishlarini, Otabekning keyingi Marg‗ilon kelishlarida ham 

shu xonadonda qo‗nib yurishi, nihoyat, chor qo‗shinlariga qarshi jangda ikkisining bir safda 

bo‗lishini asoslaydi. Yoki "Shum bola" qissasida rivoyaning personaj tilidan hikoya qilinishi 

ham o‗ziga xos badiiy samara bergani, shubhasiz. Deylik, mabodo qissada rivoya yozuvchi 

tilidan olib borilganda, undagi ayrim epizodlar o‗quvchida shubha uyg‗otishi, ishonchsizlik 

qo‗zg‗ashi mumkin bo‗lardi. Qorajon tilidan olib borilganda esa biroz orttirilgandek ko‗ringan 

o‗rinlar hikoyachining fe‘liga yo‗yiladi, boz ustiga, uning xarakter xususiyatlarini yorqinroq 

ko‗rsatishga ham xizmat qiladi. 

Ba‘zan epik asar muallifi rivoyani u yoki bu yo‗l bilan badiiy asoslashga harakat qiladi va 

bunda turli usullardan foydalanadi. Rivoyaning asoslanishi (motivatsiya) o‗quvchida "asar 

voqealari o‗ylab chiqilgan emas, haqiqatda yuz bergan" degan tasavvurni uyg‗otadi. Masalan, 

A.Qodiriy har ikki romanida ham rivoyani asoslash uchun ularni go‗yo bobosidan eshitgandek, 

endi esa ularni o‗quvchiga qayta so‗zlab berayotgandek bo‗ladi. Shunga o‗xshash, epik asarlarda 

voqealar ba‘zan tasodifan yozuvchi qo‗liga tushib qolgan birovning xati, kundalik daftari yoki 

qo‗lyozmasi, tasodifan uchrashib qolgan kishi hikoyasi yoki o‗zi tasodifan shohidi bo‗lib qolgan 

voqea va h. tarzida berilishi mumkin. Biroq mazkur usullar epik asarda qo‗llanilishi zarur yoki 

rivoya albatta asoslanishi lozim degan fikrga bormaslik kerak. Aksincha, bu xil usullar 

zamonaviy nasrchilikda nisbatan qo‗llanadi, aksariyat epik asarlarda "ob‘ektiv tasvir" yo‗lidan 

boriladi, ya‘ni yozuvchi xolis kuzatuvchi mavqeida turadi va o‗zining bosh vazifasi deb o‗z-

o‗zicha sodir bo‗layotgan voqealarni tasvirlab berishni tushunadi.  

Epik asarlar tahlilida e‘tibor qaratish muhim bo‗lgan unsurlar sirasida obrazlar 

sistemasini ajratish zarur bo‗ladi. Obrazlarning bir-biri bilan mazmuniy munosabati asosida 

asarning mazmuni ochiladi. Obrazlar sistemasi kompozitsiyaning muhim elementi bo‗lib, u 



muallifning ijodiy niyatiga muvofiq tarkiblanadi. Obrazlar sistemasi deyilganda, xususan, yirik 

epik asarlar haqida gap borganda ko‗proq undagi personajlarning jami tushuniladi (biroq 

obrazlar sistemasi asardagi boshqa obrazlar narsa buyumlar, tabiat, jonivorlar va h.larni ham o‗z 

ichiga olishini har vaqt yodda tutish zarur). Epik asardagi obrazlar asar voqeligida egallagan 

mavqei, syujet rivojida o‗ynagan roli, muallif badiiy konsepsiyasini ifodalashdagi ahamiyati kabi 

jihatlardan bir-biridan farqlanadi. Shunga ko‗ra odatda qahramon, ikkinchi darajali personaj va 

yordamchi personajlar obrazlari ajratiladi. Qahramon deganda asar syujetida, muallif badiiy 

konsepsiyasini ifodalashda yetakchi ahamiyat kasb etuvchi personajlar tushuniladi. Ikkinchi 

darajali personajlar asar qahramonlari tegrasida harakatlanib, syujet rivoji va badiiy 

konsepsiyaning ifodalanishida ma‘lum rol o‗ynagani holda, asosan qahramon xarakterini 

ochishga, u harakatlanayotgan muhitning xususiyatlarini, uning taqdirini ko‗rsatishga xizmat 

qiluvchi vosita sifatida namoyon bo‗ladi. Yordamchi personajlar yuqoridagilarning har ikkisiga 

nisbatan yordamchilik funksiyasida bo‗lib, ular mavqei jihatidan badiiy detalga yaqin turadi. 

Masalan, "O‗tgan kunlar" romanining qahramonlari sifatida Otabek (bosh qahramon), Yusufbek 

hoji va Kumushbibi (oxirgisi badiiy konsepsiyani ifodalashda tutgan o‗rni nuqtai nazaridan 

quyiroq mavqe egallaydi), ikkinchi darajali personajlari sifatida – Hasanali, O‗zbek oyim, Oftob 

oyim, usta Olim, Zaynab, Homid obrazlari, boshqa personajlarning bari yordamchi personajlar 

sifatida ko‗rsatilishi mumkin.  

Epik asarlarni janrga ajratish prinsiplari masalasida adabiyotshunoslikda turlichalik 

mavjud. Bunda bir qator xususiyatlarni e‘tiborga olish zarur bo‗ladi. Avvalo, epik asarlardagi 

hayotni badiiy qamrov ko‗lami turlicha bo‗lishidan kelib chiqiladi. Masalan, epik asar qahramon 

hayotidan birgina epizodni (hikoya), butun bir etapni (qissa) yoxud qahramon hayotining katta 

bir davrini (roman) qalamga oladi. Shunga ko‗ra, adabiyotshunoslikda katta, o‗rta va kichik epik 

janrlar ajratiladi. Biroq badiiy adabiyot taraqqiyotining keyingi davrlarida, eposga dramaning 

kirib kelishi va syujet vaqtining qisqara borishi barobari bu xil tamoyilning ojizligi ayon bo‗lib 

qolayotir. Negaki, zamonviy nasrchilikda, masalan, qahramon hayotidan katta bir davrni emas, 

atigi bir etapnigina qalamga olingan romanlar ham yaratilmoqda (mas., "Kecha va kunduz", 

"Ulug‗bek xazinasi"). Tabiiyki, bunday holatda epik asarlarni janrlarga ajratishda ularning 

boshqa jihatlariga ham e‘tibor qilish zarur bo‗ladi. Jumladan, asarda qo‗yilgan muammolar 

ko‗lami janr xususiyatlarini belgilovchi unsur sifatida olinishi mumkin. Bu jihatdan katta epik 

shakl bo‗lmish roman dunyo-yu davrni bilish maqsadiga qaratilgan bo‗lsa, qissa markazida 

qahramon xarakteri, hikoyada esa konkret hayotiy voqea turadi. Ko‗ramizki, roman, qissa, 

hikoya janrlariga mansub asar qahramonlari asarda tutgan mavqei, ahamiyati, vazifasi jihatidan 

farqlanadi. Roman muallifi uchun qahramon vosita, — dunyoni anglash (bunisi maqsad) 

vositasi, qissanavis uchun qahramonning o‗zi maqsad (voqea-hodisalar vosita), hikoyanavis 

uchun voqeaning o‗zi maqsad bo‗lib qoladi.  

Epik asarlarni janrlarga ajratishda, tabiiyki, hajm mezon bo‗lolmaydi. Zero, ayrim hikoya 

yoki romanlar hajman qissalarga yaqin bo‗lishi va aksincha holatlar kuzatilishi mumkin. Biroq 

odatan hikoya, qissa va romanlar hajmi sanoqdagi tartibga mos tarzda kattarib borishi ham inkor 

qilib bo‗lmaydigan haqiqatdir.  

Epik janrlar bir-biridan badiiy shakl xususiyatlari bilan ham farqlanadi. Masalan, syujet 

nuqtai nazaridan olinsa, roman ko‗p planli murakkab syujetga egaligi, qissa syujeti asosan bosh 

qahramon tevaragida uyushishi, hikoya syujeti odatda bitta yoki bir-biriga uzviy bog‗liq bir 

necha voqea asosiga qurilishi kuzatiladi. 

Hikoya, qissa va roman eposning asosiy janrlari sanaladi. Shu bilan birga, epik turning 

asosiy bo‗lmagan qator janrlari ham mavjud. Ularni hayotni badiiy qamrash ko‗lami jihatidan 

quyidagi tartibda tasniflash mumkin: 

1) kichik epik shakllar: latifa, masal, hikoyat, rivoyat, ertak, afsona, badia, etyud, ocherk, 

esse; 

2) o‗rta epik shakllar: qissa (povest) 

3) epos, epik doston, roman, epopeya 



«Epоs» dеgаndа hоzir nаsriy аsаrlаr tushunilаdi. Rоmаn", qissа, hikoya, mаsаl, ertаk kаbi 

jаnrlаr epik turgа mаnsub аsаrlаr dеyilаdi. Epоs yunоnchа еpоs so‘z bo‘lib, «so‘z», «nutq», 

«hikoya» dеgаn mа‘nоni аnglаtаdi. Bu аtаmа kеng vа tоr mа‘nоdа qo‘llanаdi. Epоs kеng 

mа‘nоdа vоqеаbаnd аsаrdir. Bundan аyonki, shе‘riy yo‘ldа yozilgаn аsаr ham epоs bo‘lishi 

mumkin. Vоqеаlаrni hikoya qilish ustuvоr bo‘lgan epоsdа hodisalаrni bаyon etish shakli vа 

usullаri dаvr o‘tishi bilаn o‘zgаrib, bоyib bоrgаn. Qаdimgi epik аsаrlаrdа vоqеаlаr o‘tgan zаmоn 

shaklidа ifоdаlаngаn bo‘lsa, hоzirgi rоmаn, qissa, hikoyalаrdа hоzirgi yoki o‘tgan zаmоndа 

bоshlаnib, аyni pаytdа ham dаvоm etаyotgаndаy yoki yanа bоshqachа tаrzdа nаql qilinаdi. Epik 

аsаrlаr voqealаrni аks ettirish jihatidаnginа emаs, bаlki insоn ruhiy оlаmini chuqur tahlil qilishi 

bilаn ham yangi imkоniyatlаrni nаmоyon etmоqа. 

Epоs tоr mа‘nоdа xalq ijоdiyotigа mаnsub yirik hajmli аsаrlаrdir. O‘zbеk xalq dоstоnlаri 

ham epik аsаrdir. Xalq epоsi mаvzusi, vоqеаlаrni tаlqin qilishigа ko‘ra bir nеchа хillаrgа 

bo‘linadi. Mаsаlаn: qahrаmоnlik epоsi, tаriхiy epоs, rоmаntik epоs, jаngnоmа vа bоshqаlаr. Bu 

аsаrlаr kеng sujetli, drаmаtik vоqеаlаrgа bоy bo‘ladi. Xalq epоsidа rеаl voqelik bаdiiy to‘qimа, 

хаyoliy tаsаvvur, mifоlоgik qаrаshlаr bilаn qоrishiq holda ko‘rinadi. 

Epik turgа mаnsub jаnrlаr оrаsidа eng sаlmоqdоri rоmаndir. Rоmаn jаnri XIX аsr 

охirlаridаn bоshlаb, milliy adabiyotlаrning mаvqеini bеlgilаydigаn аdаbiy mеzоngа аylаndi. 

Rоmаn аsli frаnsuzchа so‘zdir. Rоmаn tillаridа yozilgаn аsаrlаr shundаy dеb yuritilgаn. 

Kеyinchаlik аyni shu tillаrdа yarаtilgаn, yirik hajmli, kаttа sujetgа аsоslаngаn аsаrlаr ham rоmаn 

dеb аtаlа bоshlаgаn. Mаsаlаn: «Tristаn vа Izоldа» singari аsаrlаr rоmаn dеyilgаn, Chunki bu 

аsаrlаrdа ko‘plаb qahrаmоnlаrning hayoti, sаrguzаshtlаri bаyon etilgаn. Bоkkаchchоning 

«Dеkаmеrоn» аsаridа o‘nlаb qahrаmоnlаrning kеchmish-kеchirmishlаri naql qilingаn. 

Hikоyalаrdаn tashkil tоpgаn ushbu аsаr ko‘p tаrmоqli sujetdаn ibоrаt bo‘lgani uchun «rоmаn» 

dеb yuritilgаn. XII - XIII аsrlаrdа fransuz, itаlyan, pоrtugаl - umumаn, rоmаn tillаridа yozilgаn 

kichik hajmli hikoyalаr ham «rоmаn» dеb аtаlgаn. 

Bu shundаn dаlоlаt bеrаdiki, rоmаn hikoya, naql аsоsidа pаydо bo‘lgan jаnrdir. Hikoyagа 

xalq epоsigа хоs ko‘p tаrmоqli sujetlilikning kirib kеlishi rоmаn jаnri shaklаnishigа аsоs 

bo‘lgan. Chunki rоmаngа хоs kеng qаmrоvlilik dаstlаb xalq dоstоnlаridа mаvjud bo‘lgan. Ya‘ni 

xalq dоstоnlаridа qahramonlаr sаrguzаshtlаri bаtаfsil, kеng miqyosdа bаyon qilingаn. Xalq 

epоsigа хоs аnа shu хususiyat rоmаn jаnri shaklаnishigа аsоs bo‘lgan. Rоmаn dеb yuritilgаn 

dаstlаbki аsаrlаrdа qahrаmоnlаrning sаrgu‘zаshtlаri, qahrаmоnliklarini naql qilish аsоsiy o‘rin 

tutgan. Mаsаlаn, Sеrvаntеsning «Dоn Kiхоt», Dаniyel Dеfоning «Rоbinzоn Kruzо» аsаrlаridа 

qahramonlаrning sаrguzаsht, sаyohаtlаri bаyon etilgаn. 

Dаstlаbki rоmаnlаrdа хuddi xalq epоslаridа bo‘lgani singаri qahrаmоnlаr kеchmish-

kеchirmishlаrini mа‘lum qilish аsоsiy o‘rin egаllаgаn. Insоn ruhiy dunyosini, kayfiyat, 

kеchinmаlаrini ko‘rsаtishgа intilish kеyinchаlik pаydо bo‘lgan. Bu dаstlаb Gyugo, Russо 

rоmаnlаridа ko‘ringаn. 

Tаriхiy mаvzudаgi rоmаnlаr uchun vоqеаlаrni nаql qilish bаrchа dаvrlаrdа ustuvоr bo‘lib 

kеlgаn. Vаltеr Skоtt, Viktоr Gyugо singаri аdiblаrning tаriхiy rоmаnlаridа ham shu хususiyat 

yaqqоl sеzilаdi. 

XIX аsr ikkinchi yarmidаn bоshlаb, Yevrоpа adabiyotidа rоmаn jаnri yuksаlа bоshlаdi. 

Stеndаl, Bаlzаk, Dikkеns kаbi аdiblаrning rоmаnlаri mаdаniy hayotdаgi kаttа hodisa bo‘ldi. 

Flоbеr, Mоpаssаnlаrning оilаviy-mаishiy mаvzudаgi rоmаnlаri o‘quvchilаrning eng sеvimli 

аsаrlаrigа аylаndi. Rоmаn jаnri kеyinchаlik rus adabiyotidа chinаkаm yuksaqlikkа ko‘tаrildi. 

А.Pushkinning «Yevgеniy Оnеgin», M.Lеrmоntоvning «Zаmоnаmiz qahrаmоni», 

I.Turgеnеvning «Оtаlаr vа bоlаlаr» singаri rоmаnlаri insоn tаbiаtini, kishilаrаrо munоsаbаtlаr 

murаkkаbligini yorqin ko‘rsаtishi jihatidаn e‘tibоr qоzоndi. 

Rоmаn jаnrining yuksak e‘tibоr tоpishidа F.Dоstоyеvskiy аsаrlаri аlohidа o‘rin tutadi. 

Аdibning «Аkа-ukа Kаrаmаzоvlаr», «Хo‘rlаngаnlаr vа hаqoratlаngаnlаr», «Jinоyat vа jаzо», 

«Tеlbа» аsаrlаri insоn qalbining o‘zgаrishlаrini butun murakkabliklаri bilаn nоzik ko‘rsаtib 

bеrishi jihatidаn adabiyotning insоnshunоslik mohiyatini yorqin nаmоyish etdi. 



Rus аdibi L.Tоlstоyning «Urush vа tinchlik», «Tirilish», «Аnnа Kаrеninа» rоmаnlаridа 

ham hayot hodisalаri kеng ko‘lаmdа ko‘rsаtilib, dаvr kishilаrining turmush tаrzi, dunyoqarаshi 

hаqqоniy yoritib bеrilgаn. 

Umumаn оlgаndа, XX аsr jаhоn adabiyotidаgi rоmаnchilik rivоjigа F.Dоstоyеvskiy, 

shuningdek L.Tоlstоy аsаrlаri, аyniqsа, kuchli tа‘sir ko‘rsаtgаn.  

Yevrоpа adabiyotidа shakllаnib, e‘tibоrli аdаbiy hodisagа аylаngаn rоmаn jаnrigа intilish 

XX аsrgа kеlib, bаrchа milliy adabiyotlаrdа kuchаygаn. Аrаb, yapоn, hind adabiyotidа ham XIX 

аsr охirlаridа dаstlаbki rоmаnlаr pаydо bo‘lgan. Mаshhur mа‘rifаtpаrvаr Ismоil Gаspirаli (1851-

1914) ham «Dоrulrоhаt musulmоnlаri» nоmli rоmаn yozgаn bo‘lib, u 1887 yil 25 yanvаrdаn 

«Tаrjumоn» gаzеtаsidа bоsilа bоshlаgаn. 

Rоmаn jаnri, аvvаlо, hayotning kеng mаnzаrаsini аks ettirish imkоni bilаn bаrchа xalqlar 

ijоdkоrlаri e‘tibоrini o‘ziga tоrtgаn. Sharqda аrаb аdibi Jurji Zаydоn, hind mutafakkiri 

Rоbindrаnаt Tхаkur kаbi yozuvchilаrning rоmаnlаri, аyniqsа, mashhur bo‘lgan. Ulаrning 

аsаrlаridа kishilаrning mаishiy turmushi mаvjud ijtimоiy voqelik bilаn bog‘liq хоhisа 

gаvdаlаntirilgаn. Rоbindrаnаt Tхаkur rоmаnlаridа mustаmlаkаchilаr zulmi оstidа ezilgаn xalq 

ahvolini ko‘rsаtish аsоsiy o‘rin tutgan. 

O‘zbеk rоmаnchiligini bоshlаb bеrgаn Аbdullа Qodiriy, аyniqsа, Jurji Zаydоn rоmаnlаri 

bilаn yaхshi tаnish bo‘lgan. Hamzа, Mirmuhsin Shеrmuhаmеdоv singаri o‘zbеk yozuvchilаri 

hаm rоmаn yarаtishgа hаrаkаt qilishgаn. Hamzа «Fаqirlik nimаdаn hоsil bo‘lur?» (1914) «Yangi 

sаоdаt» (1915), Mirmuhsin Shеrmuhаmеdоv «Bеfаrzаnd Оchildibоy» (1914) аsаrlаrini «rоmаn» 

dеb nоmlаgаn. Аslidа ulаr hаjmаn yirik voqеаbаnd nаsriy аsаrlаr bo‘lgan. 

XX аsrdа rоmаn jаnrining mаvqеi g‘oyat yuksаldi. Rоmаn yarаtish yozuvchilаrning 

maqsad-muddаоsigа аylаndi. Jumlаdаv, o‘zbеk adabiyotidа ham Аbdullа Qоdiriyning «O‘tgan 

kunlаr»idаn kеyin 90-yillаrgаchа ko‘plab rоmаnlar yozildi. 

Rоmаnlаr mаvzusi, qamrаb оlingаn vоqеаlаr ko‘lamigа ko‘ra bir nеchа хillаrgа bo‘linadi. 

Jumlаdаn: tаriхiy rоmаn, fаlsаfiy rоmаn, fаntаstik rоmаn, sаrguzаsht rоmаn, ijtimоiy-siyosiy 

rоmаn, аvtоbiоgrаfik rоmаn kаbilаr. Birоq tаriхiy rоmаndа fааsаfiy mushоhаdаlаr yoki 

аvtоbiоgrаfik rоmаndа ijtimоiy-siyosiy vоqеаlаr tahliligа kеng o‘rin bеrilgаn bo‘lishi mumkin. 

Shu bоisdаn, rоmаnlаrni mаvzusigа ko‘ra guruhlаrgа аjrаtish nisbiy bo‘ladi. 

Rоmаnlаrniig yanа bir хili bоrki, ulаr dilоgiya, trilоgiya, tеtrаlоgiya, pеntаlоgiya dеb 

yuritilаdi. Qahrаmоnlаr hayoti ikki kitоbdа ko‘rsаtilgаn аsаrlar dilоgiya, uch kitоbdа ko‘rsаtilgаn 

аsаrlаr trilоgiya, to‘rt kitоbdаn ibоrаt bo‘lsa tеtrаlоgiya, bеsh kitоbdаn ibоrаt bo‘lsa pеntаlоgiya 

dеyilаdi. Оybеkning «Qutlug‘ qоn», «Ulug‘ yo‘l» rоmаnlаri dilоgiya sаnаlsа, Sаid Аhmаdning 

«Qirq bеsh kun», «Hijrоn kunlаridа», «Ufq bo‘sаg‘аsidа» аsаrlаri trilоgiya, L. Tоlstоyning 

«Urush vа tinchlik», Muhammad Alining ―Ulug` saltanat‖ аsаri tеtrаlоgiyadir. А. Dyumаning 

«Uch mushkеtyor», «Yigirmа yildаn so‘ng», ikki qismli «O‘n yildаn so‘ng yoki Vikоnt dе 

Brаjеlоn», «Tеmir niqоb» аsаrlаri bеsh kitоbdаn ibоrаt bo‘lgani uchun pеntаlоgiya dеb 

yuritilаdi. «Urush vа tinchlik» (L.Tоlstоy), «Tinch Dоn» (M.SHоlохоv), o‘n tоmlik «Jаn 

Kristоf» (R.Rоllаn) аsаrlаri rоmаn-epоpеya dеb ham yuritilаdi. 

Pоvеst rоmаngа nisbаtаn qаmrоv dоirаsi tоrrоq аsаrdir. Shuning uchun V.Bеlinskiy 

«Povest ham rоmаnnig o‘zginаsidir, fаqаt kichik hajmdаdir, аsаrning hajmi esа mаzmunning 

hajmi vа mohiyatigа qаrаb bеlgilаnаdi», dеydi. Pоvеst o‘zbеk adabiyotshunosligidа «qissа» dеb 

yuritilаdi.  

Qissa jаnri Sharq adabiyotidа qadimdаn mаvjud bo‘lgan. Ulаrning аksаriyati diniy 

mаyzugа bаg‘ishlаngаn. «Chоr darvеsh», «Ibrоhim Аdham» qissalаri, ayniqsa, mashhur bo‘lgan 

Nоsiriddin Rаbg‘uziyning «Qissаsul аnbiyo» аsаri ham pаyg‘аmbаrlаrning ilоhiy kitоblаrdа zikr 

qilingаn hayotigа аsоslаngаn. 

Qissаdа bir-ikki qahramon hayotidаgi eng muhim voqealаr ko‘rsаtilgаn, аsоsiy diqqаt 

bоsh qahramon xarakterini оchishgа qаrаtilgаn bo‘ladi. Bоsh qahramon sujetdаgi bаrchа 

vоqеаlаrni yagоnа mаrkаz sifаtidа birlаshtirib turаdi. Masalan, Erkin A‘zamning ―Otoyining 

tug`ilgan yili‖ asarida bаrchа voqealаr bоsh qahramon - Asqar xarakteri va fаоliyati bilаn 

bоg`lаnib kеtаdi. Sаdriddin Аyniyning «Sudхo‘rning o‘limi» qissаsidа Ismаt Qоri - Qоri 



Ishkаmbа аsаrdаgi bаrchа vоqеаlаr mаrkаzidаgi оbrаz sifаtidа nаmоyon bo‘ladi. Chingiz 

Аytmаtоv «Jаmilа», «Аlvidо, Gulsаri», «Оq kеmа» qissаlаridа Jаmilа, Tаnаbоy, Bоlаni аsоsiy 

qahramon sifаtidа ko‘rsаtib, hayotning yorqin mаnzаrаsini ko‘rsаtib bеrаdi. 

Chingiz Аytmаtоvning «Оq kеmа», «Аlvidо, Gulsаri», Vаlеntin Rаsputinning «Yashа vа 

eslа» qissalаri hаyot hodisalаri vа kishilаr dunyosini yorqin gаvdаlаntirishi bilаn XX аsr 

mashhur rоmаnlаri bilаn bir qatоrdа turаdi. Kolumbiyalik аdib, Nоbеl mukоfоti sоvrindоri 

Gаbriyel Gаrsiа Mаrkеsning «Оshkora qоtillik qissasi», «Pоlkоvnikkа hеch kim mаktub 

yozmаydi» qissalаri ham uning «Tаnhоlikning yuz yil» rоmаni darajasidа shuhrat qоzоngаn. 

Nеgаki, bu qissalаrdа ham hayot aniq-tiniq gаvdаlаntirilgаn. Ulаr хuddi yirik hajmli аsаrlаr 

singаri tааssurоt u‘ygоtаdi. 

Rоmаn jаnrining shaklаnishigа аsоs bo‘lgan hikoya esа qissadаgidаn ko‘ra kichik bir 

voqeani mа‘lum qilishi, shu hodisa ichidаgi bittа qahrаmоnniig dunyosini ko‘rsаtishi bilаn farq 

qilаdi. Hikoya muаyyan bir holat, hodisa оrqali qahrаmоnning ichki qiyofаsini, fе‘l - аtvоrini 

аkslаntirаdi. Hikoyadа qahrаmоn hayotining mа‘lum bir epizоdi gаvdаpаntirilgаn bo‘ladi. Uning 

аvvаlgi yoki kеyingi taqdiri хususidа mа‘lumоt bеrib o‘tirilmаydi. Chunki hikoya qisqаlikkа 

аsоslаnаdi. Аbdullа Qahhоrning «Bеmоr», «Аnоr» hikoyalаridаgi jumlа qurilishi lo‘ndaligi ham 

jаnrning аnа shu tаbiаtini аyon etib turаdi. 

Rоmаndа ko‘plаb, qissadа bir nеchа, hikoyadа esа bir-ikki kishi аsоsiy qahramon sifаtidа 

ko‘rinadi. Uning fе‘l-аtvоri muаyyan bir voqеа sahnasidа gаvdаlаntirib bеrilаdi. «O‘g‘ri», 

«Bеmоr», «Аnоr» nоchоr, оjiz kishilаr ahvolini аniq vа tа‘sirchаn ko‘rsаtuvchi аsаr sаnаlаdi. Bu 

uch hikoya qahrаmоnlаrini kаmbаg‘аllik, qаshshоqlik birlаshtirib turаdi. Kаmbag‘allik Qobil 

bоbоni ham, Sоtibоldini ham ezib, оjiz, mаjruh ahvolgа sоlib qo‘ygаn. Kаmbаg‘аllik zаminidа 

pаydо bo‘lgan nоchоrlik «O‘g‘ri», «Bеmоr», «Аnоr» qahrаmоnlаri оng-u dunyoqаrаshini 

tоrаytirib qo‘ygаn. 

Qahramonlаrining bu ahvolini yozuvchi birmа-bir shаrhlаb, bаyon etmаydi. U xarakterli 

bir voqeaning аniq, lo‘nda mаnzаrаsini gаvdаlаntirish оrqаli kеng хulоsаlаr chiqаrishgа аsоs 

yarаtаdi. «Kаlilа vа Dimnа», Shаyх Sа‘diyning «Gulistоn», «Bo‘stоn» аsаrlаri Sharq 

аdаbiyotidаgi hikoyachilikning yеtuk nаmunаlаri hisоblаnаdi. Sharq hikоyachiligа vоqеаlаrning 

tа‘sirchаnligi, ziddiyatlаrning kеskinligi, fаvqulоddа fаlsаfiy mulohazalаrgа bоyligi bilаn 

e‘tibоrni tоrtаdi. 

Gi dе Mоpаssаn (1850-1893), Stеfаn Sivеyg (1881-1942), Аnаtоl Frаns (1844-1924), 

Ivаn Turgеnеv (1818-1883), О.Gеnri (1862-1910) kаbi Yevrоpа аdiblаri hikoyalаri ham 

mashhur. Yapоn adabiyotidа yarаtilgаn hikoyalаrdа ham jаhоn adabiyotining eng ilg‘оr jihаtlаri 

mujаssаmlаshgаn. Ulаr аvvаlо kutilmаgаn, fаvqulоddа hodisalаrni nаql qilishi, insоn fе‘l-

аtvоrining nоzik qirrаlаrini ko‘rsаtishga butun e‘tibоrni tоrtаdi. 

O‘zbеk hikoyachiligidа аksаriyat аsаrlаr mаishiy turmush vоqеligigа аsоslаngаn. Ulаrdа 

tеvаrаk-аtrоfdа mаvjud bo‘lgan, kishilаr guvоhi yoki bеvоsitа ishtirоkchisi bo‘ladigаn hodisalаr 

mа‘lum qilinаdi. Аbdullа Qahhоr, Аbdullа Qоdiriy, Cho‘lpоn, G‘аfur G‘ulоm kаbi аdiblаrning 

hikoyalаridа ham, Sаid Аhmаd, Shukur Хоlmirzаyеv, O‘tkir Hоshimоv, O‘lmаs Umаrbеkоv, 

Uchqun Nаzаrоv, Murоd Muhammа Do‘st, Erkin А‘zаmоv, Хаyriddin Sultоnоv kаbi аdiblаrning 

kichik nаsrdаgi аsаrlаridа ham rеаl turmush voqealаri qaziqarli naql qilinаdi. Jаhоn 

adabiyotining e‘tibоrli nаmunаlаridа, mаsаlаn, yapоn yozuvchilаriping hikoyalаridа esа 

o‘quvchining хаyoli, tаsаvvurigа kеlmаgаn, uning uchun yangilik bo‘lа оlаdigаn hodisalаr 

tаsvirlаnаdi. 

Оchеrk ham хuddi hikoya, qissa, rоmаn singаri epik turgа mаnsub jаnr hisоblаnаdi. 

Оchеrk ruschа so‘zdаn оlingаn bo‘lib, «tаsvirlаsh» dеgаn mа‘nоni bildirаdi. Hikоyadа bаdiiy 

to‘qimа аsоsiy o‘rin to‘tsа, оchеrk hujjаtlilikkа аsоslаnishi bilаn undаn farq qiladi. Оchеrkda 

muаllif hаqiqatаn bo‘lib o‘tgan, o‘zi kuzаtgаn, bilgаn, eshitgаn, aniq аsоsli hodisalаrni mа‘lum 

qilаdi. Оchеrk hikoya, qissa, rоmаndаn ko‘ra hayotning muаyyan muаmmоlаrini аniq ko‘rsаtib 

bеrаdi. Bаrchаning e‘tibоrini mаvjud holatgа jаlb etаdi. Оchеrqaа mаvjud hodisalаr haqida 

shunchаki хаbаr, mа‘lumоt bеrish bilаn chеklanilmaydi. Bu jаnrdаgi аsаrlаrdа ham vоqеаlаr, 



qahrаmоnlаr qiyofа, ko‘rinishi, ulаrning holatlаri, uning kеchinmаlаri bаdiiy gаvdаlаntirilаdi. 

Shu bоisdаn, оchеrk rеаlistik bаdiiy nаsr jаnri hisоblаnаdi. 

Epik asarlar tarixiy yoki zamonaviy mavzuda yozilganligi bilan ham ajralib turadi. 

Tarixiy mavzudagi asarlar yozuvchi yashab ijod etayotgan davrda oldingi davr haqida hikoya 

qilishi bilan xarakterlanishi  mumkin. Agar yozuvchi yashab ijod etayotgan davr voqeligi aks 

etgan bo'lsa, bunday asarga nisbatan zamonaviy mavzudagi asar sifatida qaraladi. Tarixiy mavzu 

yaqin yoki uzoq tarixiy voqelikka bag'ishlanganligi bilan ham farqlanishi mumkin. Shuni ham 

ta'kidlash lozimki, tarixiy mavzudagi asarlar yozuvchidan sinchkovlikni, tarixiy faktlarni chuqur 

bilishni va shuningdek, tarixga xolis yondashuvni talab etadi. Yozuvchi tarixiy haqiqatni badiiy 

haqiqatga aylantirish jarayonida bayon tarziga, xolislikka, fantaziyaning keng qamrovliligiga 

amal qilishi joyiz bo'ladi.  

Zamonaviy asar yaratish ham yozuvchidan katta mas'uliyatni talab etadi. Mavjud ijtimoiy 

sharoit hali o'zining tarixiy bahosini olmagan bo'ladi. Qolaversa, yozuvchi tafakkuri va 

dunyoqarashi, aql-zakovati bilan zamondoshlaridan ilgarilab ketgan bo'lishi kerak bo'ladi. 

Tarixiy mavzudagi asarlarga Oybekning "Navoiy", Odil Yoqubovning "Ulug'bek xazinasi", 

Pirimqul Qodirovning "Yulduzli tunlar", "Avlodlar dovoni" asarlari tarixiy mavzudagi asarlardir. 

Abdulla Qahhorning "Sarob", "Qo'shchinor chiroqlari", Oybekning "Oltin vodiydan shabadalar", 

Odil Yoqubovning "Oq qushlar oppoq qushlar" kabi romanlari zamonaviy mavzuda romanlardir.  

Fantastika (yun. phantastike - taxayyul san'ati) - haqiqatda mavjud bo`lmagan, taxayyul 

kuchi bilan tasavvurdagina yaratilgan narsa-hodisalar tasviri, shunga asoslanuvchi adabiy asarlar 

jami. Fantastik asar yuqori darajadagi shartlilik kasb etuvchi fantastik obrazlilikka tayanadi; u 

muallifdan ham, o`quvchidan ham ijodiy fantaziyani to`la quvvat bilan ishlatishni talab etadi. 

Ayni chog`da, fatastika faqat xayolot mahsuli emas, uning zamirida mavjud voqelikning izlari 

sezilib turadi, zero, xayol shu mavjudlikdan kuch olgan holda parvoz qiladi. Badiiy tafakkur 

rivoji davomida fantastikaning o`rni va ahamiyati, funksiyalari o`zgarib boradi. Qadim 

ajdodlarimiz xayolotining mahsuli bo`lgan fantastik obrazlar ularning izlari tomonidan shartli 

obraz emas, balki ayni haqiqat deb tushunilgan. Bu xil tushunish ajdodlar ongida uzoq vaqtlar 

saqlangan bo`lsa-da, uning muttasil susayib borgani kuzatiladi. Xalq og`zaki ijodidayoq, mas., 

qahramonlik eposida fantastika endi yordamchi unsur sifatida namoyon bo`ladi: mohiyatan real 

sharoitda xarakatlanayotgan qahramon maqsadga, asosan, o`z kuchi, aql-zakovati bilan erishadi, 

gayrioddiy kuchlarning aralashuvi esa yordamchilik makomida qola boshlaydi (mas., 

«Alpomish»). Albatta, bunda ham hali g`ayritabiiy, ilohiy kuchlarga, ularning hayotda yuz 

beruvchi voqealarga bevosita aralashishiga ishonch saqlanib kolgan, lekin fantastika elementlari 

ma'lum darajada shartlilik kasb etgani ham seziladi. Inson tabiat sir-sinoatlarini chuqur anglab 

borishi barobarida, fantastikani shartli obrazlilik, badiiy vosita sifatida tushunish barqarorlashib 

boradi. Endi unga ko`proq muallif badiiy niyatini amalga oshirish, muayyan badiiy-estetik 

maqsadga erishish vositasi sifatida qarala boshlaydi. Jumladan, jahon adabiyotining 

«Gulliverning sayohatlari» (J.Svift), «Sag`ri teri tilsimi» (Balzak) kabi nodir namunalarida 

fantastik asarning kompozitsion qurilishini belgilagan, badiiy kontseptsiyani shakllantirish va 

ifodalashda yetakchi ahamiyatga ega bo`lgan unsurga aylanadi. Ilm-fan taraqqiyoti 

fantastikaning alohida bir ko`rinishi – ilmiy fantastikani yuzaga keltirdi. Jahon adabiyotida ilmiy 

fantastikaning asoschilari sifatida J.Vern, G.Uelps e'tirof etiladi. An'anaviy fantastikadan farqli 

o`laroq, ilmiy fantastika real voqelikni tasvirlaydi, faqat bu voqelik ilm-fan va texnika 

taraqqiyoti natijasi o`laroq muayyan darajada o`zgargan; undagi fantastika g`ayritabiiy yo ilohiy 

kuchlar emas, balki inson tafakkur kuchi tufayli voqe bo`ladi. Mas., turli xalqlar ogzaki ijodida 

«ko`rinmas odam» motivi mavjud bo`lib, ko`rinmaslikka turli sehrli buyumlar (tayoqcha, uzuk, 

qalpoq va b,) yordamida erishiladi. G.Uellsning «Ko`rinmas odam» asarida esa «ko`rinmaslik» 

qahramon o`z qo`li bilan sintez qilib olgan modda vositasida amalga oshadi. Yangi o`zbek 

adabiyotida fantastika unsurlaridan samarali foydalanish Fitrat («Qiyomat», «Abulfayzxon»), 

A.Qahhor («Qabrdan tovush» hikoyasi), O.Muxtor («To`rt tomon qibla»), X.Do`stmuhammad 

(«Jajman») kabi adiblar ijodida kuzatiladi. Shuningdek, XX asrda o`zbek sarguzasht-fantastik 



adabiyoti (X.To`xtaboev, T.Malik va ilmiy-fantastik adabiyoti (X.Shayxov) ham shakllandi va 

muayyan yutuqlarga erishdi.   

 

Mashg„ulot jarayonida qo„llaniladigan ta‟lim texnologiyalari 

1. O`n minutlik esse. 

 

 
2. To`rtburchak ta‟lim texnologiyasi. 

 
 

Savol va topshiriqlar: 

1. Epik turga mansub janrlar haqida gapiring. 

2. Tarixiy va zamonaviy mavzu tushunchchasini izohlang 

3. Fantastik asarlarga xos xususiyatlar haqida gapiring.  

4. Tarixiy va zamonaviy mavzudagi asarlarga misollar keltiring. 

13-mavzu: Dramatik tur 

Reja: 

1. Dramatik turning xususiyatlari. 

2. Drama turiga mansub janrlar. 

3. Janrlar sintezi. 

  

Tayanch tushunchalar: Dramatik tur, janr, tragediya, komediya, drama, kolliziya, 

janrlar sintezi. 

 

Drama turiga mansub barcha asarlar ham qahramonlar harakati va ruhiy holatini 

ko‗rsatishga asoslangan bo‗ladi. Drama so‗zi yunoncha so‗z bo‗lib, u «harakat» degan ma‘noni 

bildiradi. Drama turiga mansub asarlarda qahramonlar kayfiyati, qarashlarida o‗zgarishlar 

ularning dialog, monologida aks etadi. Bu dialog va monologlar muayyan hodisani keng 

gavdalantirishi bilan epik turga mansub asarlarga, voqealarni faqat qahramonlar nutqi orqali 

ma‘lum qilish bilan esa lirik asarlarga o`xshaydi. Hayotni badiiy aks ettirishning ikki turiga xos 

sifatlarni o‗zida mujassamlashtirgani bois drama turiga mansub asarlar so‗z san‘atining yuksak 

cho‗qqisi deb ta‘riflanadi. 

Epik va lirik turga oid asarlarda muallif  bayoni alohida o‗rin tutadi. Ularda muallif lirik 

chekinishlar vositasida ham, qahramonlar holati tasviri orqali ham hodisaga o‗z munosabatini 

bildiradi. Drama turiga mansub asarlarda esa muallif nutqi, muallif  bayoni bo‗lmaydi. Hodisalar 

faqat personajlar nutqi - ularning dialoga va monologi orqali bilinadi. Hayotning muayyan 

ko‗rinishi mana shu tarzda xolis gavdalantirilishiga ko‗ra ham drama so‗z san‘atining oliy turi, 

san‘atning toji deb ta‘riflangan.  

Drama asarlarining o‗ziga xos xususiyatlaridan yana biri ularning sahnada ijro etilishidir. 

Bu turdagi asarlar sahnada ijro etilgandagina to‗laqonli ta‘sirchanlik kasb etadi. Dramaning 

sahna san‘ati sifatida dastlab qaysi xalq madaniyatida paydo bo‗lgani aniq ma‘lum emas. Chunki 

drama san‘atnnng yuksak namunasi, eng ommabop tomosha turi sifatida barcha xalqlar 

madaniyatida azaldan mavjud bo‗lgan. Biroq u har xil shakl, ko‗rinishda bo‗lgan. Sharqdagi 

qiziqchilar, masxarabozlar tomoshalari ham aslida o‗ziga xos drama asari sanaladi. Abdulla 

Qodiriyning «Mehrobdan chayon» romani «Qiziqlar» bobida muqallid, ya‘ni taqlid 

qiluvchilarning keng maydon, bozor joylarda qiziqchilik qilib, tomosha ko‗rsatgani ma‘lum 

qilinadi. Qaziqchilarning bu ko‗rsatgan tomoshalari ham dramaning o‗ziga xos ko‗rinishidir. 

Drama asarlari ―san‘atning gultoji‖ deyilsa-da, unda sun‘iylik, yasamalik borligi sezilib 

turadi. Masalan, aktyor sahnada rol ijro etadi, ya‘ni muqallidlik qiladi. U o‗zini har xil odamlar 

qiyofasiga solib ko‗rsatadi. Mana shu hodisaning o‗ziyoq dramaning epos va lirikadan ko‗ra 

sintetik san‘at ekanini ko‗rsatadi. Albatta, san‘at hayotni ramzlar orqali ko‗rsatish, aslidagidan 

ko‗ra bo‗rttirib, ta‘sirchanroq qilib gavdalantirishi bilan qiziq. San‘atning mana shu jihati, 

ayniqsa, drama asarlarida aniqroq namoyon bo‗ladi. 

Maxmudxo‗ja Behbudiy (1875-1919)ning «Paharkush» asari o‗zbek adabiyotidagi ilk 

drama deyiladi. Bu drama 1911 yilda yozilgan bo‗lsa-da, dastlab 1912 yilda «Turon» gazetasida 

bosilgan, 1913 yilda esa kitob holida chop etilgan. Dramaning e‘lon qilinishiga mustabid chor 

hukumati ma‘murlari qarshilik qilishgan. Muallif «Paharkush»ni chor senzurasidan o‗tkazish 

uchun kitob muqovasiga rus tilida «Rusiyaning fransuz istibdodidan qutulishi va mashhur 

Borodino muhorabasi xotiralari yubileyiga bag‗ishlayman» deb yozishga majbur bo‗lgan.  

Drama asarlarida inson ichki dunyosida mavjud bo‗lgan qarama - qarshiliklar kurashi 

epos va lirikadagidan ko‗ra ochiqroq namoyon bo‗ladi. Bunday bo‗lishiga aktyorning sahnada 

rol ijro etishi ham sabab bo‗ladi. Drama asarlarida ham xuddi roman, qissa, hikoya, doston, 

ballada kabilardagi singari kishilararo kurash va insonning o‗z ichki dunyosidagi ziddiyat 

ko‗rsatiladi. Inson qalbidagi qarama - qarshilik tadqiqotlarda «ichki kolliziya» deb yuritiladi. 

Drama turiga mansub asarlar ham tanlangan mavzusi va uni yoritilishiga qarab janrlarga 

bo‗linadi. Bular: drama, komediya, tragediya janrlaridir. Ular muayyan umumiyliklarga va 



ma‘lum bir o‗ziga xosliklarga ega. Masalan, fojelikni ko‗rsatish asosiy o‗rin tutgan tragediyada 

komediyaga xos kulgili holatlar bo‗lishi yoki drama janridagi asarlarda ham qahramonlar o‗lishi, 

olishuvlar, qotilliklar namoyon qilinishi mumkin. 

Drama turiga mansub janrlar pyesa deb ham yuritiladi. Pyesa fransuzcha so‗z bo‗lib, 

«butun», «ulush» degan ma‘noni bildiradi. Pyesa drama, komediya, tragediyaning umumiy 

atamasidir. 

Drama yunoncha so‗z bo‗lib, «harakat» demakdir. Bu janrga mansub ilk asarlar dastlab 

turli xalq marosimlarida ijro qilingan. Xalq marosimlari drama janri vujudga kelishiga poydevor 

bo‗lgan. Hindiston, Xitoy, Yunonistonda qadim - qadimdan marosimlarda sahna tomoshalari 

ko‗rsatilgan. Xozirgi tasavvurdagi drama asarlarining ilk ko‗rinishlari esa Yevropada 

shaklangan. Bu mamlakatlarda sahna san‘ati, ayniqsa, Uyg‗onish davrida rivoj topgan. 

V.Shekspir (1564-1616), Lone de Vega (1562-1635) kabi adiblarning dramalari keng shuhrat 

qozongan. 

Drama janridagi asarlarda komediya va tragediya xususiyatlari o‗ziga xos tarzda 

umumlashadi. Chunki unda jiddiy konfliktga asoslangan voqealar  qahramonlarning ham  kulgili,   

ham  fojeali  holatlarini gavdalantirish orqali ko‗rsatiladi. Umuman, drama asarlari ijobiy va 

salbiy kuchlar orasidagi kurashni namoyon etishga asoslanadi. Hamzaning «Paranji sirlari», 

Uyg‗un va Izzat Sultonning «Alisher Navoiy» dramasida ham qahramonlar  o‗rtasidaga  ziddiyat 

mavjud  hayot haqiqatiga mos gavdalantiriladi. 

Komediya yunoncha so‗zdir. Bu janrga mansub asarlarda voqealar qahramonlarning 

kulgili fe‘l-atvorlari, xatti-harakatlarida ko‗rsatiladi. Hayotning muayyan hodisalarini kulgili 

tarzda namoyon etshp komediyaning asosiy xususiyati sanaladi. Xalq tomoshalari komediyaning 

naydo bo‗lishi uchun ham ilk asos hisoblanadi. SHarq xalqlari, jumladan, o‗zbek xalqi 

marosimlarida qiziqchilar, muqallidlar turli kulgili tomoshalar namoyish etishgan. O‗sha kulgili 

tomoshalar komediyaning o‗ziga xos bir ko‗rinishidir. Qodimgi yunonlar ham o‗z marosimlarida 

turli kulgili tomoshalar ko‗rsatishgan. 

Eramizdan avvalgi V-IV asrlarda Yunonistonda yashab o‗tgan Aristofanning «Chavan-

dozlar», «Bulutlar», «Qurbaqalar» kabi asarlari komediyaning ilk yuksak namunalari sanaladi. 

Lone de Veganing «Toledo kechasi», V. SHekspirning «Qiyiq qizning quyilishi», Karlo 

Gotsining «Turandot», Jan Batist Molerning «Don Juan», Per Bomarshening «Sevilya 

sartaroshi», Fonfuzinning «Dumbul boyvachcha», A. Griboedovning «Aqllilik balosi», N. 

Gogolning «Revizor», A. Ostrovskiyning «Qo‗ynidan to‗kilsa qo‗njiga» kabi komediyalarida 

hayotning jiddiy muammolari qiziqarli va kulgili gavdalantiriladi. Hamzaning «Maysaraning 

ishi» asari ham mavjud hayot haqiqatini kulgili holatlarda ko‗rsatishi bilan e‘tiborni jalb qiladi. 

Tragediyada keskin, murosasiz ziddiyatlarni ko‗rsatish, qahramonlar taqdiridagi 

fojealarni akslantirish, hayotning muhim ijtimoiy - siyosiy, ma‘naviy - axloqiy muammolarini 

falsafiy tahlil qilish asosiy o‗rin tutadi. Ushbu janrning xuddi quvnoq tomoshaday «tragediya - 

echki qo‗shig‗i» deb nomlanishiga sabab esa bu xil asarlarning dastlab qadimgi Yunonistonda 

paydo bo‗lishi bilan bog‗liq. O‗tmishda bu mamlakatda dala, bog‗dorchilik va may xudosi 

Dionis sharafiga echki qurbonlik qilinib, bayramlar o‗tkazilgan. Bu bayramlarda ko‗rsatilgan 

xalq tomoshasi «tragediya - echki qo‗shig‗i» deyilgan. Keyinchalik boshqa sayil, bayramlarda 

namoyish qilingan tomoshalarning birinchi ko‗rinishida ham Dionis sharafiga echki qurbonlik 

qilish sahnasi o‗ynalgan. Shu tarzda hayotdagi fojealarni gavdalantirish asosiy o‗rin tutgan sahna 

asari «tragediya» deb nomlangan. Qadim zamonning Esxil, Sofokl, Evripid singari donishmand 

ijodkorlari tragediyaning yuksak namunalarini yaratshngan. Ularning asarlarida inson qismati 

chigalliklari, kishilar fe‘l - atvori murakkabliklari butun ziddiyatlari bilan ta‘sirchan 

akslantirilgan. ―Agarda qon, o'liklar, xanjar, zahar tragediyaning odatdagi sifatlari bo'lmasa ham, 

lekin uningoqibati harvaqt qalbning eng qimmatli umidlarining yemirilishi, butun bir hayot 

saodatining yo'qoluvidir‖, deb yozadi V.G.Belinskiy ―Poeziyaning xil va turlarga bo'linishi‖ 

asarida. Chindan ham tragediyaning bosh alomati o'lim emas, balki ijtimoiy tanazzulning 

tuzalmas, chigal nuqtaga borib qolganligidir.  



Tragediya asarlarini qadimdan she‘riy usulda yozish an‘ana bo‗lgan. Shuning uchun 

Sofokl asarlari ham, Sheskpir tragediyalari ham qisman nasriy parcha aralashgan holda asosan 

she‘riy yo‗lda yozilgan. Tragediyalarda asosan yuqori tabaqa vakillari hayotini gavdalantirish 

taomilga aylangan. Bu bilan hukmron tabaqalarning nobop xatti - harakatlari millat, mamlakat 

uchun fojea keltirishi ta‘kidlangan. Tragediyalar mana shu jihatiga ko‗ra ham hamisha 

hammaning e‘tiborini tortgan. Tragediya XIX asrgacha, ya‘ni roman janri yuksak mavqega 

erishguniga qahar Yevropada adabiyot mavqeini belgilashning o‗ziga xos mezoni bo‗lib kelgan. 

Ilk tragediyalarda xudolar, ilohiy kuchlar, mifologik qahramonlar o‗rtasidagi murosasiz kurash 

ko‗rsatilgan. Keyinchalik V. SHekspir (1564-1616), J. Rasin (1639-1699), Volter (1694-1778) 

asarlarida yuqori doira kishilari hayotidagi fojeliklar gavdalantirilgan. A. Pushkin (1799-

1837)ning «Boris Godunov» asari rus adabiyotidagi dastlabki tragediyalardan sanaladi. 

Abdurauf Fitratning «Abulfayzxon» (1924) asari esa o‗zbek adabiyotidagi ilk tragediya 

hisoblanadi. Maqsud SHayxzodaning «Mirzo Ulug‗bek» asarida davr fojeasi temuriy 

hukmdorlar o‗rtasidagi murosasiz kurash manzarasi orqali ko‗rsatilgan.  

Tragediyada fojealarni ko‗rsatish asosiy o‗rin tutsa-da, unda komediyaga xos kulgili 

sahnalar ham bo‗lishi mumkin. Sharof Boshbekovning «Temir xotin» asarida qishloq ayolining 

uqubatli hayoti kulgili voqealar orqali gavdalantiriladi. Butun turish - turmushi dala mehnati 

bilan bog‗liq xotin - qizlarning zahmat - mashaqqatiga temir robot ham bardosh berolmasligi 

qiziqarli vaziyatlarda namoyon etiladi. Shu boisdan «Temir xotin» tragikomediya deyiladi. 

Fojelikni kulgili, qiziqarli akslantirish ustuvorligi nazarda tutilsa, uni shunday deyish mumkin 

bo‗ladi. Tragikomediya mustaqil adabiy janr emas. U tragediyaning o‗ziga xos ko‗rinishi, xolos. 

Tragikomediyada ijtimoiy hayotning juda jiddiy ma‘naviy - axloqiy, siyosiy muammolari kulgili 

voqealar orqali ko‗rsatiladi.  

Dramada tragediyaga xos fojelikning bo‗lishi, tragediyada komediyadagiday kulgili 

voqealarning mavjudligi barcha adabiy janrlar mushtarak hodisa ekanidan dalolat beradi. 

Adabiyotshunos B.Sarimsoqov ―Badiiylik asoslari va mezonlari‖ asarida dramatik 

kechinma tabiati haqida gapirar ekan, ―Drama atamasi garchi yunoncha harakat so'zidan olingan 

bo'lsa-da, biroq adabiy turlar ichida sinkretik tabiati bilan o'zgachalik kasb etadi‖, deb yozadi. 

Olimning ta'riflashicha, dramada badiiy kechinma xatti-harakat, so'z va mimika kabilar 

vositasida namoyon bo'ladi. Shuningdek, bu turga mansub asarlar inson hayotining eng muhim, 

tahlikali vaziyatlari asosida tuziladi va barcha janrlardagi singari voqelik batafsil ketma-ketlik 

bilan emas, balki hayotning avj nuqtalarini qamrab olishish bilan xarakterlanadi. Demakki, 

qahramon hayotining muhim nuqtalarini qamrab olishiga qarab dramatik asarlar pardalarga va 

ko'rinishlarga bo'linadi. Shuningdek, olimning xarakterlashiga ko'ra dramatik kechinma epik va 

lirik kechinmaga nisbatan shiddatkor va harakatchanligi bilan ajralib turadi. Shu boisdan ham 

ijodkor dramatik asar uchun kerakli hayotiy materialni tanlab olishi mumkin, biroq uni badiiy 

asarga aylantirish jarayonida dramatik kechinmani yuzaga chiqara olmasa, unda asarning 

muvaffaqiyatiga putur yetadi.  

Shuningdek, dramatik tur janrlari uchun yana bir umumiy holat bunday asarlarda ifoda 

etiladigan pafosning namoyon bo'lishi bilan bog'liq. Dramatik tur janrlarining mohiyatiga qarab 

pafos ham tragik pafos, komik pafos kabi ko'rinishlarda yuzaga chiqishi mumkin. Ammo 

yuqorida ta'kidlanganidek, dramatik asarlar keskin vaziyatlar asosida quriladigan bo'lganligi 

boisidan, ularda pafos ham boshqa adabiy tur janrlaridan kuchli va cheklab bo'lmas darajada 

namoyon bo'lishi bilan xarakterlanadi.  

Shuningdek, dramatik tur janrlarini birlashtirib turuvchi yana bir tushuncha kolliziyadir. 

Kolliziya deganda umuman badiiy asarlardagi, xususan, dramatik asarlardagi xarakterlarning 

o'zaro kurashi, sharoit va xarakterlar o'rtasidagi to'qnashuv tushuniladi. Kolliziya 

tushunchasining ayniqsa dramatik tar janrlariga nisbatan ko'proq qo'llanilishining sababi ular 

yuqorida aytilganidek, keskin vaziyatlar asosida quriladi va shu boisdan ziddiyatlar avj 

pallasidagi holatida namoyon bo'ladi, demakki kolliziya ham chuqurlashgan bo'ladi. 

V.G.Belinskiy ―Kolliziya nima?‖, deb savol qo'ygan holda ―Taqdirning shubhasiz qurbon talab 

qilishidir‖, deb javob qo'yadi. Demakki, kolliziya dramtik turning barcha janrlarida ham kuchli 



ziddiyatni, to'qnashuvni, qarama-qarshiliklarning kuchaygan holatini namoyon qiluvchi 

tushuncha sifatida anglanadi. 

 

Mashg„ulot jarayonida qo„llaniladigan ta‟lim texnologiyalari 

1. SINKVEYN metodi. 

 
2. WENN diagrammasi grafik organayzeri. 

―Arabmuhammad Bahodirxon‖, ―Mirzo Ulug‗bek‖, ―Padarkush‖ kabi o‗zbek 

adabiyotidagi dramatik tur namunalarini WENN diagrammasi asosida qiyoslang.

 
Multimediya metodi. Sh. Boshbekovning ―Temir xotin‖ dramasining videosini 

namoyish etish. 

  

Savol va topshiriqlar: 

1. Drama tur haqida gapiring 

2. Dramatik turga mansub janrlar haqida gapiring. 

2. Janrlar sintezi deganda nimani tushunasiz. 

14-mavzu: Ijodiy uslub 

Reja: 

1. Ijodiy uslub - hayot  voqeligini badiiy ifodalash shakli.  

2. Romantizm – Sharq mumtoz adabiyotidagi asosiy ijodiy uslub.  

3. Realizm – hayot voqeligini o‗z ko‗rinishida aks ettirish uslubi.  

4. Realizm va romantizm – barcha davr adabiyotidagi yetakchi ijodiy uslub.  

 

Tayanch tushunchalar: Ijodiy uslub, ijtimoiy-tarixiy voqelik, realizm, romantizm, 

tanqidiy realizm. 

 

Sаn‘аt vа adabiyotdаgi ijоdiy mеtоdlаr аslidа insоn dunyosini, uning ilgаri аnglаnmаgаn 

jihatlаrini ko‘rsаtish bоrаsidаgi izlаnish yo‘llаridir. Hayotni badiiy aks ettirish tamoyillari 30-40-

yillar adabiyotshunosldigida "metod" deb yuritilib, unga ko‗ra badiiy adabiyotda ikkita – 

realistik va norealistik ijodiy metodlar mavjud deb sanalgan. Keyinroq metod atamasi ostida 

badiiy asarning g‗oyaviy mazmuni bilan bog‗liq bo‗lgan hayot materialini tanlash, badiiy idrok 

etish va baholash prinsiplari tushunila boshlangan.  

Shu ma'noda, metod tushunchasi uslub tushunchasi bilan ma'nodosh sifatida qo'llanilsa, 

shuningdek, uslub tushunchasi tor ma'noda muayyan bir ijodkor usulubiga nisbatan ham 

ishlatiladi. 

Rоmаntizm vа rеаlizm ijоdiy mеtоdigа хоs yеtаkchi хususiyatlаrning o‘zаrо birikib, 

yaхlit bаdiiy оlаmni nаmоyon etishi qаdim Sharq adabiyoti namunalаri, хususаn, Firdаvsiyning 

«Shоhnоmа», Nаvоiyning «Xamsa» dоstоnlаridа ham kuzаtilаdi. Mаsаlаn, Shirin mаmlаkаtidа 

tоg‘li jоydа аjоyib sаrоy, ko‘shklаr bаrpо etilgаni, kаnаl qazuvchilаrning mаshаqqаt bilаn 

mehnat qilgаni rеаl vоqеlikkа muvоfiq kеlаdi. ―Badiiy asarlar ikkiga bo‗linadi: sidqi (voqelikka 

to‗g‗ri keladigan) va taxayyul (tasvir fantaziya vositasida yaratiladigan)‖ deb aytgan alloma Ibn 

Sino ham aytib o`tilayotgan ana shu ikki ijodiy uslubni nazarda tutgan. 

Borliqni qanday bo‘lsa, o‘shanday emas, qanday xohlasa, o‘shanday ko‘rsatish, 

hayotning o‘zini emas, uning qanday bo‘lishi kerakligini ya‘ni yozuvchi va insoniyat orzularini 

tasvirlanishi romantizmning asosiy xususiyatidir. Hayot haqiqatini emas, tuyg‘ular haqiqiatini 

tasvirlash romantizmning navbatdagi xususiyatidir. Romantizm adabiyoti demokratik va ma‘rifiy 

estetik xarakterga egadir. Yozuvchi asar yaratar ekan, borlikni miedallashtirish tarzida 

tasvirlaydi. Romantizm real borliq va haqqoniy manzaralar tasvirini sub‘ektlashtiradi, ya‘ni 

mavhum idealga bo‘ysundiradi. Shunday qilib, romantizm asosida yaratilgan asarlarda, borliqni 

obrazlarni ideal obrazlar, mushohadalar asosida yaratiladi. Borliqdan yuz o‘girish, ideal olamdan 

najot izlash, hayotni ideal orzularga moslashtirish romantizmning navbatdagi xususiyatlaridan 

biridir. Yozuvchi ijodiy bilan bog‘liq bo‘lgan xususiyatlardan biri sub‘ektivlikning kuchliligidir. 

Yozuvchi hayotda qoniqmagan holatda favqulodda, emotsionallik, shartlilik asosida ba‘zan 

darg‘azab, kuchli, irodali, isyonkor shaxs obrazlari yaratadi. Biroq yaratilgan obrazlar butunlay 

xalqning hayotida, uning milliy xususiyatlarida uzoqlashib ketmaydi. Aksincha u shu asosida 

quriladi. Romantizmning tarixiy ildizlari asosan qadimgi xalq og‘zaki ijodida yaratilgan mif, 

dostonlar, hikoyat, rivoyatlarga borib taqaladi. Chunki, yuqoridagi asarlar xalqning iedal 

obrazlari yaratilgan asarlar hisoblanadi. Romantizmda turli xil oqimlar mavjud, jumladan 

taraqqiyparvar romantizmni keng xalq ommasi intilishlari bilan bog‘liq. Kelajak orzularni 

inqilobiy harakat bilan bog‘lash - revolyutsion romantizm deyiladi. Romantizm - ijobiy metod 

sifatida asosan o‘zbek adabiyotida A.Navoiy ijodlari bilan bog‘liq bo‘lgan hodisa sifatida 

shakllandi. Navoiy ijodida ham bir vaqtning o‘zida ham romantizm, ham realizm elementlari 

mavjud edi.  

Sevgi-muhabbat romantiklar uchun umuman insoniylikning ayni o‘zi bo‘lib kelgan. 

Insonda hamma narsa murakkab. Romantiklar ham insonning murakkabligini teran va nozik 

tushunchalarga, eng avvalo insonning tabiiy va asl boyligi sevgi-muhabbatga, uning 

fusunkorligiga favqulodda katta e‘tibor berishdi. Shu nuqtadan sof muhabbatning sehrli, buyuk 

kuchini alohida zo‘r ehtiros bilan aks ettirilgan. Ma‘lumki, o‘zbek romanchiligida hozirgi 



hayotimizning boshlanishi davri - 20 yillardagi murakkab voqealar, qizg‘in sinfiy kurashlar 50-

yillarga qadar etarli darajada keng planda aks etmagan edi. Shuning uchun Oybek tipidagi 

tajribali romanchilargina emas, ayni vaqtda, A.Muxtor va G‘.G‘ulom kabi talantli yozuvchilar 

ham bu davrga murojaat etdilar. 

Оrzu insоnning har jihatdаn ulg‘аyishi uchun yеtаkchi аsоs bo‘ladi Аnа shu оmil odam 

аvlоdlаrini iqtisоdiy, mаdаniy tаrаqqiyotgа yеtаklаydi. Hozirgi turmush tаrzimizgа ham аslidа 

аjdоdlаrimizning оrzu - hаvаsi ilk pоydеvоr bo‘lgan. Оrzu - hаvаs, intilish yuksak bo‘lgan 

o‘tmish zаmоnlаr adabiyotidа ham rоmаntizm mеtоdi hukmrоnlik qilgаn. Bu ijоdiy mеtоd, 

ayniqsa, Sharq adabiyotidа ustuvоr bo‘lib kеlgаn. XX аsr bоshlаrigаchа o‘zbеk adabiyotidа ham 

rоmаntizm mеtоdi аsоsiy o‘rin tutgan. Аlbаttа, mаvjud hayot hodisalаrigа munosabat sifаtidа 

rеаl turmush hodisalаrini аkslаntiruvchi аsаrlаr ham yozilgаn. Ulаrning аksаriyati, аsоsаn, 

tаnqidiy, hajviy ruhdа bo‘lgan. Rеаl hayotgа tаnqidiy yondаshish esа uni o‘zgаrtirish оrzusidаn 

tug‘ilаdi. Оrzu - hаvаslаrni аkslаntirish esа rоmаntizm mеtоdining аsоsi sаnаlаdi. 

Rоmаntizm mеtоdi - hayot haqidagi, insоn to‘g‘risidаgа оrzulаr ifоdаsidir. Bu mеtоddа 

yarаtilgаn аsаrlаrdа хаyoliy voqealаr, оrzulаrdаgi оbrаzlаr аsоsiy o‘rin tutadi. Shоir, yozuvchi 

o‘z а‘mоli (idеаli)dаgi insоnni ko‘rsаtish uchun qahrаmоnlаrini rеаl hayotdаgidаn ko‘ra 

kuchlirоq, fidоyirоq, jаsurrоq qilib gаvdаlаntyrаdi. «Farhоd vа Shirin» dоstоnidаgi Farhоd 

оbrаzi Аlishеr Nаvоiyning chin insоn haqidagi оrzulаri ifоdаsi sаnаlаdi. Idеаl оbrаzni, idеаl 

hayotni ko‘rsаtish rоmаntizm mеtоdining xos хususiyati hisоblаnаdi. Shuning uchun bu хildаgi 

аsаrlаrdа rеаl hayotning o‘zidаgidаn ko‘ra bоshqachа vоqеаlаr ko‘rsаtilаdi. Fаntаstik sujetli, 

mifоlоgiyagа аsоslаngаn аsаrlаr ham rоmаntizm metodigа mаnsub sаnаlаdi. 

Adabiyotshunoslik fanida ko‘p millatlik adabiyotda rang-barang individual uslublarning 

shakllanishi va rivojlanishini atroflicha keng va chuqur o‘rganishda g‘oyat murakkab va chigal 

problemalardan biri - uslubiy oqimlar tipologiyasi problemasiga favqulodda jiddiy e‘tibor 

berilyapti. Bu borada erishilgan ulkan yutuqlardan biri, realizm metodi doirasida kamol topgan 

uslublardan biri - romantik uslubiy oqimni (bu ba‘zan "romantizm". "romantik tasvir", "romantik 

tendentsiya", "romantik maktab" degan nom bilan yuritiladi). Ilmiy asosda aniqlash, keng 

yo‘nalishga olib kirish va shak-shubhaga o‘rin qoldirmaydigan darajada isbot qilishda ko‘rinadi. 

XX asrning zabardast, ulkan shoirlaridan Samad Vurg‘un romantizmda Bayronni 

bellashishga, ijodiy musobaqaga chaqiraman, deya hayqirgan edi. Yana bir adib Chingiz 

Aytmatov Gorpkiy va Mayakovskiy romantizmga maftun ekanligini maxsus ta‘kidlaydi. Gap bu 

o‘rinda Navoiy, Pushkin, Lermontov, Bayron, Gyugo kabi buyuk san‘atkorlarning buyuk 

an‘anasi haqida emas, balki ko‘p millatli sovet adabiyotining asosiy metodi - sotsialistik realizm 

realizm metodi zamirida yangidan tarkib topib, rivojlangan romantik uslubiy oqim xususida 

boryapti. Bu haqda gap borganda yirik tadqiqotchilar N.Tixonov, O.Gonchar, A.Davjenko, 

K.Paustovskiy, E.Mejelaytis, Ch.Aytmatov, R. Hamzatov va boshqa qator ulkan san‘atkorlarning 

nomini tilgan olishadi va ularning uslubini xuddi shu oqimga mansub deb hisoblaydilar. 

Mashhur adib A.Qodiriyning "O‘tgan kunlar" romani uslubi romantizm bilan sug‘orilgan.  

Romantizmni faol himoya qilganlardan biri Oybek edi. U o‘zining ilk ijodida bunga sodiq 

bo‘ldi. Qator she‘rlarida va "Baxtigul va Sog‘indiq", "O‘ch" poemalarida romantizm to‘laroq 

ko‘rindi. Badiiy ijod tajribasi voqealikni va qahramonlarni romantik uslubda tasvirlash 

prinsiplarining qator murakkabliklari mavjudligini ko‘rsatadi. Romantik tasvir - asarning hamma 

joylarida ham bir xil me‘yorda emas. Ayrim o‘rinlarda me‘yor buziladi, muayyan taranglik 

bo‘shashib ketadi. Qahramonlarni romantik tasvirlash printsipiga muvofiq ularning suhbatlari, 

monologi, dialogi, nutqlarini berishda ham nomunosiblik alomatlari seziladi.  

Romantik tasvir uslubida ham kompozitsiyaon birlikni ta‘minlashning o‘ziga xos 

murakkabliklari mavjud bo‘ladi. Qahramonlarning butun hayot tafsilotiga emas, balki ular 

faoliyati va qismatining keskin birlashadigan va ajralib ketadigan nuqtalariga tasviriga 

favqulodda jiddiy urg‘u berib boriladi. 

Rеаlizm lоtinchа so‘z bo‘lib, «bоr, mаvjud nаrsа, hаqiqiy» dаgаn mа‘nоni bildirаdi. 

Bundan аnglаshilаdiki, rеаlizm dunyoning mоddiy jihatlаrini qаmrаb оlаdigаn umumiy 

tushunchа sаnаlаdi. Rеаlizm ijоdiy mеtоdinish аsоsiy хususiyati hayot hodisalаrini bоr bo‘yi 



bilаn ko‘rsаtish vа undаgi mаvjud nuksоn, kаmchiliqlаrni tаnqid qilish, dеyish unchаlik to‘g‘ri 

emаs. Chunki turmushdаgi, kishilаr fе‘l - аtvоridаgi qusurlаr хususidа rоmаntizm yoki 

klassisizmgа оid dеyilgаn аsаrlаrdа ham so‘z yuritilgаn. 

Ilm-u adab, axloq-odobni yig‘indisi bo‘lgan adabiyotda realizm metodi o‘ziga xos 

ahamiyatga ega. Avvalo, bu atamaning ma‘nosi haqida Realizm - bu borliqqa, bizning o‘rab 

turgan barcha narsalarga real, ya‘ni, to‘g‘ri yondoshishdir. Adabiyot sohasida ha, bu atama 

voqelikni to‘g‘ri tushunish va uni hamma ziddiyatlari bilan badiiy obrazlarda haqqoniy in‘ikos 

ettirish realizm hisoblanadi. Demak, bundan ko‘rinib turibdiki, realizmning romantizmdan farqi 

butun borliqni qanday bo‘lsa, o‘shandayligicha tasvirlashdir. Romantizmda esa, bizga ma‘lumki, 

bo‘rttirish; mubolag‘alar yetakchi rol o‘ynaydi. 

Bizning qadimgi ajdodlarimiz, buyuk yozuvchilarimizning asarlarida, yirik nasriy va 

nazmiy hikoya va ash‘orlarida romantizm yetakchi ahamiyat kasb etadi. Insonlarning komillikka, 

yaxshi yashashga, odilona jamiyat qurishga bo‘lgan intilishlari klassik asarlarimizda juda 

chiroyli tasvirlanadi. Bunda, albatta, romantizmdan keng foydalanilgan. O‘z navbatida hayotdagi 

real voqeliklar ham badiiy obrazlarda talqin etilgan. Biroq hali u davrda realizm ma‘lum bir 

metodi sifatida emas edi. 

Bizga ma‘lumki, metod so‘zi, ma‘lum bir san‘atkorning anglanayotgan voqealikka ijodiy 

munosabatining umumiy prinsipi, yoki boshqacharoq qilib aytganda badiiy asarda voqelikni 

qayta tiklash uslublarining yig‘indisidir. 

Shunga ko‘ra, jahon adabiyotida klassitsizm, romantizm va realizm metodlari mavjud 

bo‘lib, tarixan o‘ziga xos shakl-shamoyiliga egadir. Biz ko‘rib o‘tmoqchi bo‘lgan realizm metodi 

esa, ana shu ijodiy metodlarning eng kenja vakili bo‘lib, uning kelib chiqishi, metod sifatida 

namoyon bo‘lishi XIX asrning 2-yarmida Yevropa xalqlari adabiyotida ko‘rinadi. 

Bu ijodiy metodning o‘ziga xosligi shunda ediki, avvalgi davrlar adabiyotida rivojlangan 

xislatlar, realizm adabiyotida yuksak darajaga ko‘tarildi va adabiyotning asosiy tamoyillariga 

aylandi. Gumanizm, insonparvarlik kabi xislatlar realizmning bayrog‘i bo‘lib qoldi. Adabiyot, 

insonning real hayotini va bu hayotining real sharoitini tadqiqi etishga ko‘chdi. 

Adabiyotda realizm metodi hayotga juda yangi hikoya, qissa, roman, drama kabi adabiy 

janrlarda keng yoyila boshlandi. 

Xususan, o‘zbek adabiyotida realizm metodi, XX asrning boshlarida, yirik o‘zbek 

yozuvchilari A.Qodiriy, Cho‘lpon, Fitrat, Maxmudxo‘ja Bexbudiy, Hamza kabi ma‘rifatparvarlar 

ijodida namoyon bo‘la boshladi. Ayniqsa, o‘zbek romanchiligining asoschisi hisoblangan 

A.Qodiriy ijodida juda keng o‘rin tutadi. Birgina "O‘tgan kunlar" yoki "Obid ketmon" 

romanlarini eslatib o‘tishlik so‘zimizning isbotiga kifoya qilsa kerak. Yuqorida nomlari zikr 

qilingan ma‘rifatparvar yozuvchilar, o‘zbek xalqining o‘tmishi va bugunini aks ettirgan 

asarlarida realizmdan juda yaxshi foydalandilar. Ular o‘zbek xalqi hayotini borligicha, juda 

chiroyli badiiy obrazlarda o‘z kitobxonalariga havola etdilar. Ularning realistik hayot va 

badiiylik bilan yo‘g‘rilgan asarlari . Bugungi kunda har bir kitobxonning sevimli asariga aylanib, 

hozirgi davrda ham qo‘ldan tushmay kelayotgan nodir yodgorliklardandir. 

Realizm metodining bu ajoyib xususiyatlari uning juda ham katta ma‘rifat ahamiyatini 

ta‘min etadi. Hayotni har taraflama va chuqur o‘rganish jihatidan realizm adabiyoti barcha 

xalqlar adabiyotida katta yutuqlarga ega bo‘ldi va yetakchi ahamiyat kasb eta boshladi. 

Buyuk rus yozuvchisi Belinskiyning ta‘rificha, "haqqoniylik va badiiy ta‘sirchanlik" - 

realizm metodining ikki muhim talabidir. Hayotni haqqoniy va ta‘sirchan tasvir etish uchun uni 

har taraflama keng qamrab olish zarur. Hayotiy konfliktlarni ro‘y-rost tasvirlash realizm 

adabiyotining asosiy talablaridan biridir. Yetuk realistik asar davrining kuchli ziddiyatlarini 

xarakterlar va ularning beayov kurashi orqali berish bilan ajralib turadi. Hayotiy konfliktlarning 

chin ma‘nosini ochib tashlash uchun realistik tasvirda mubolag‘aga keng o‘rin beriladi va bu 

mubolag‘a hayotiy haqiqatga zid bo‘lmaydi. Realizm adabiyoti vositalari xilma-xil va boy 

bo‘lib, hayotni "hayotning o‘z shakllarida tasvirlashdan" boshlab, masal, ertak va afsonagacha 

bo‘lgan hamma shakllarini o‘z ichiga oladi. 



XIX asr Yevropa yozuvchilari, XX asrning boshlaridagi o‘zbek yozuvchilarining ijodida 

realizmning hayotiga va xalqqa yaqinligi yana ham oshdi, uning vositalari yana ham 

mukammallashdi. Bu esa, o‘z o‘rinda adabiyotda yangi bosqichlarni ta‘minladi. 

Sobiq sho‘rolar davlatida o‘z millatini, o‘z erki va istiqbolini kuylagan, orzu qilgan millat 

o‘g‘lonlari, "xalq dushmani", "millatchi" tamg‘alari ostida 30-yillar qatag‘onining qurboni 

bo‘ldilar. Jumladan, o‘zbek xalqining ma‘rifatparvar yozuvchi va shoirlari bo‘lgan A.Qodiriy, 

A.Avloniy, Cho‘lpon, U.Nosir, Fitrat singari yangi adabiy oqim vakillarini eslatib o‘tish kifoya. 

Aynan shu davrga kelib, realizm metodining yangi turi sotsialistik realizm metodi yuzaga kela 

boshladi. Badiiy adabiyot, ayniqsa realistik adabiyot siyosat va mafkura bilan hisoblashmay iloji 

yo‘q. Chunki, har qanday sharoit va tuzumda ham adabiyot shu tuzumning real voqealiklarini 

badiiy obrazlarda talqin etadi.  

Shu nuqtai nazardan kelib chiqqan holda, soitsalistik realizm metodi 20 - yillarda boshlab 

shakllana boshladi. Bu metodning maqsad va vazifalari yangi, sotsalistik jamiyatni va shu 

jamiyat kishilarining baxtli, farovon hayotini hamda Kommunistik partiyaning "el farovonligi" 

yo‘lida olib borayotgan siyosatini madh etishdan iborat edi. Turli millat va ellatlarning yagona 

maqsad-soitsalizm yo‘lidan og‘ishmay borib, kelajakda kommunizm qurish yo‘lida markscha-

lenincha g‘oyalarni butun omma ongiga singdirish bu davr, sotsialistik realizm adabiyotining 

vazifasi edi. Shu yorinda narsani ta‘kidlab o`tish joizki, "realizm" atamasining ma‘nosi, bu 

davrga kelib o‘zining asl qiyofasidan biroz uzoqlashdi. Ya‘ni, ko‘proq real voqealiklarni emas, 

balki, ko‘p hollarda partiyaning mafkuraviy quroli bo‘lib xizmat qildi. Qanday asar bo‘lmasin, 

hikoyami, ochkermi yoki romanmi, albatta shu asarda sotsializmni, partiyani yoki kommunist 

shaxsni ideal obraz sifatida tasvirlash shart edi. Shu davr yozuvchi va shoirlari ma‘lum bir 

qolipga tushib, bo‘g‘iq ijod qilishga majbur edilar. 

To‘g‘ri, bu davrda ham adabiyot rivojlanishdan to‘xtab qolmadi. Aksincha, u olg‘a qarab 

siljidi. Shu davrda A.Qahhor, G‘.G‘ulom, M.Shayxzoda, Oybek va boshqa ko‘plab, yirik o‘zbek 

yozuvchi va shoirlar yetishib chiqdilarki, ular o‘zbek adabiyotida munosib iz qoldirdilar. Lekin, 

ular ham erkin, yayrab ijod qila olmadilar. O‘z fikrlarini baralla ayta olmadilar. 

Sotsialistik realizm metodining yana bir kamchiligi shunda ediki, u boy o‘tmish 

merosimizni "eskilik sarqiti", "mistik adabiyot" kabi bo‘htonlar bilan qaraladi. Ma‘lumki, 

o‘tmishsiz kelajak yo‘q. O‘z o‘tmishini unutgan xalqning, millatning ertasi qorong‘u. Sotsialistik 

realizm metodi, bizning boy ma‘naviy merosimizni, dinimiz, qadriyatlarimizni tan olmadi. O‘sha 

davrlarda yaratilgan ko‘plab asarlarda, faqat davr ruhi aks ettirildi. Shu boisdan bugungi kun 

kitobxoni uchun 70-80 yillar muammosi, partiya va siyosatning qizig‘i yo‘q. Chunki, bu 

asarlarning katta qismi, yillar o‘tishi bilan o‘z kuchini yo‘qotdi. Yuqoridagi fikrlardan ko‘rinib 

turibdiki, sotsialistik realizm metodi o‘zini oqlay olmadi. Ma‘lum ma‘noda davr metodi bo‘lib 

qoldi. 

1991-yil 31-avgust kuni tarixiy hodisa yuz berdi. Asrlar davomida ushalmas orzu bo‘lib 

kelayotgan mustaqillik, hurriyat qo‘lga kiritildi. Bu esa, o‘z navbatida adabiyotga ham ijobiy 

ta‘sirini o‘tkazdi. Yillar davomida yozuvchi-shoirlar qalbida berkinib yotgan buloqlar ko‘z 

ochdi. "So‘z erkinligi", "fikr erkinligi" kabi yangi atamalar hayotga, ijodga kirib kela boshladi. 

Jumladan, realizm metodining yana bir turi bo‘lgan tanqidiy raelizm, mustaqillik sharofati bilan 

badiiy adabiyotda o‘z o‘rnini topa boshladi. Tanqidiy realizm - jahon adabiyoti va san‘ati 

tarixida realizm taraqqiyotining eng baland bosqichidir. Chunki, bu metod, tarixiy an‘analar, 

qadriyatlarni o‘z o‘rniga qo‘yadi va undan juda samarali foydalanadi. Badiiy asarda tanqidiy 

realizm metodi asar qahramonining ichki kechinmalarini, uning hayotidagi yutuq va 

kamchiliklarini aniq-ravshan yoritib beradi. Biz bu metod yordamida asar qahramonini yaqinroq 

taniymiz. Real voqealikka o‘z munosabatimizni bildiramiz. 

Hozirgi davr adabiyotida bu metodning tutgan o‘rni beqiyosdir. Bugungi kun yozuvchisi 

o‘z asarida boy ma‘naviy merosimizdan bemalol foydalanishi mumkin. O‘z navbatida hozirgi 

zamon kitobxonining ongi ham juda yaxshi rivojlangan bo‘lib, yozuvchidan umrboqiy, 

mazmunan pishiq-puxta badiiy asar talab qilishga haqli. Tanqidiy realizm metodi esa, ijodiy 



metod sifatida bugungi davr ruhi bilan hamnafas ravishda rivojlanib borib, insonlarning ezgu va 

xayrli ishlari yo‘lida xizmat qilmog‘i lozim. Bugungi kun talabi ham shudir. 

 

Mashg„ulot jarayonida qo„llaniladigan ta‟lim texnologiyalari 

1. FSMU tahlim texnologiyasi. Ushbu ta‘lim texnologiyasi asosida muayn masalalar 

tahlil qilinadi. Jumladan mavzuga doir quyidagi masala FSMU ta‘lim texnologiyasi asosida tahlil 

qilinishi mumkin.  

Realizm metodi bugungi kunda ustuvor metod sifatidagi mohiyatini saqlab qolganmi? 

F – Fikringizni ayting. 

S – Sabab ko‗rsating. 

M – Misol keltiring. 

U – Umumlashtiring.  

 

2. Muammoli ta‟lim metodi. Ma‘lumki, Sharq mumtoz adabiyotidagi asosiy ijodiy uslub 

romantizmdir. Bugungi kunda ham ushbu uslubning unsurlari namoyon bo‗lmayaptimi? 

 

Savol va topshiriqlar: 

1. Ijodiy uslub - hayot  voqeligini badiiy ifodalash shakli ekanligini asoslang.  

2. Ijodiy uslubning ijtimoiy-tarixiy voqelik bilan bog‗liqligini misollar yordamida 

aniqlashtiring.  

3. Realizm va romantizm – barcha davr adabiyotidagi etakchi ijodiy uslub ekanligini 

isbotlab bering.  

4. Romantizm – Sharq mumtoz adabiyotidagi asosiy ijodiy uslub ekanligini asoslang.  

5. Realizm – hayot voqeligini o‗z ko‗rinishida aks ettirish uslubi ekanligini asoslang.  

15-mavzu: Ijodiy yo`nalish va oqimlar 

Reja: 

1. Ijodiy yo‗nalishlar va oqimlar xilma-xilligi. 

2. Bualo – klassitsizm nazariyotchisi.   

3. Ijodiy uslublar sintezi.  

 

Tayanch tushunchalar: Ijodiy yo‗nalish, oqim, N.Bualo, klassisizm, uslublar sintezi.  

 

Adabiy yo‗nalish tushunchasi biz yuqorida to‗xtalgan hayotni badiiy aks ettirish 

prinsiplari, metod va uslub tushunchalari bilan bevosita bog‗liqdir. Adabiy yo‗nalish badiiy 

tafakkur tarzi, metod va uslub kesishgan nuqtada yuzaga keluvchi tushunchadir. Gap shundaki, 

muayyan davrda yashagan bir qator ijodkorlar yaratgan ko‗plab asarlarda tipologik umumiylik 

mavjud. Tipologik umumiylik hayot materialini tanlash, uni badiiy idrok qilish va baholash 

prinsiplarida, asarlarning badiiy shakl xususiyatlari, uslubiy jihatlarida o‗zini namoyon etadi. 

Uzluksiz adabiy jarayonning muayyan bosqichlarida kuzatiluvchi badiiy ijodning g‗oyaviy-



estetik tamoyillari asosidagi umumiylik adabiy yo‗nalish haqida gapirish imkonini beradi. 

Adabiy yo‗nalish adabiy jarayonning, badiiy tafakkur tarraqqiyotining muayyan bosqichini 

nazariy jihatdan umumlashtirish orqali uning mohiyatini anglash imkonini beruvchi muhim 

adabiy-estetik kategoriyadir. Shuni ham unutmaslik kerakki, tipologik umumiylik bir yo‗nalishga 

mansub ijodkorning ham g‗oyaviy, ham estetik jihatdan o‗ziga xosligini inkor qilmaydi. Ya‘ni, 

bir yo‗nalish doirasidagi asarlarda turlicha ideallarning, dunyoqarashning aks etishi tabiiy 

hodisadir. Masalan, romantizm yo‗nalishiga mansub bo‗lmish Bayron bilan Gyote asarlarida 

aynan bir xillikni izlash xato, ulardagi yaqinlik chuqur qatlamlarda, katta o‗lchovdagina 

namoyon bo‗ladi.  

Demak, bir adabiy yo‗nalish doirasida turli oqimlar kuzatilishi mumkin. Zero, adabiy 

oqim adabiy yo‗nalishning bir ko‗rinishi, o‗ziga xos bir varianti sanaladi. Adabiy yo‗nalish va 

oqimdan farq qilaroq, adabiy maktab deganda nazariy jihatdan anglangan ijodiy dasturiga ega 

bo‗lgan, tashkiliy tuzilma sifatida shakllangan ijodkorlar guruhi tushuniladi. Masalan, XX asr 

boshlari rus adabiyotidagi futuristlar, akmeistlar shu xil maktab sifatida ko‗rsatilishi mumkin. 

Adabiyotshunoslikda adabiy yo‗nalishlarni ajratishda turlichalik bor. Jumladan, ayrim 

adabiyotshunoslar adabiy yo‗nalish deganda anglangan g‗oyaviy-estetik tamoyillarga, turli 

darajada amal qilinuvchi ijodiy dasturga ega bo‗lishlikni shart qilib qo‗yadilar. Biroq bu xil 

yondashuv chalkashliklar keltirib chiqarishi, mohiyatan bir xil adabiy hodisalarni turli atamalar 

bilan nomlashni keltirib chiqaradi. Masalan, bu holda klassitsizmni - adabiy yo‗nalish, 

romantizmni adabiyot taraqqiyotidagi bosqich deb ataladiki, bu unchalik maqbul emas. Biz 

adabiy yo‗nalishlarni Yu.Borev qarashlaridan kelib chiqqan holda ajratishni maqbul deb aytish 

mumkin. Unga ko‗ra, o‗tmish adabiyotidagi (mifologik realizm, o‗rta asrlar simvolizmi, 

uyg‗onish davri realizmi, barokko, klassitsizm, ma‘rifatparvarlik realizmi, sentimentalizm, 

romantizm, tanqidiy realizm) hamda XX asr adabiyotidagi (realizm, sotsialistik realizm, 

syurrealizm, ekzistensializm) yo‗nalishlar ajratilishi mumkin. 

Bizga ma‘lumki, uslub keng ma‘noda yozuvchi ijodidagi g‘oyaviy-badiiy xususiyatlar 

birligi, tor ma‘noda ifoda usulidir. Ya‘ni asardagi yozuvchining o‘z kitobxoniga qayta-qayta 

uqtirgan g‘oyasidir. Demak usul bir yozuvchining ijod jarayoni bilan bog‘liq bo‘lgan hodisadir. 

Metod uslubdan farq qilib, turli mamlakatlardagi va turli davrlardagi yozuvchilarning 

ijoddagi yo‘llariga qarab birlashtiruvchi narsadir. Ijodiy metodni belgilashda narsa va hodisalarni 

tanlash, saralash, baholash va obrazli tasvirlash xususiyatlari hisobga olinadi. Metodda 

dunyoqarashning roli benihoya kattadir. Chunki yozuvchi o‘z dunyoqarashidan kelib chiqib asar 

yaratadi. Metodni san‘atkor dunyoqarashi bilan birlashtirib yuborish noto‘g‘ridir. San‘akorning 

ijodiy e‘tiqodi, estetik tafakkuri, siyosiy e‘tiqodi namoyon bo‘ladi. Endi bizga ma‘lum bo‘lgan 

tarixiy jarayonida bu narsa qanday kechdi, qanday ijodiy metodlar rivojlandi? San‘atkorlarning 

dunyoqarashlari qanday namoyon bo‘ldi? 

Qadim zamonlardan boshlab ijodning ikki tipi: ideal va real tiplari mavjud bo‘lgan. Har 

ikki tafakkur tipi ma‘lum tarixiy davrda ilg‘or va reaktsion dunyoqarash bilan sug‘orilib, 

adabiyotda katta o‘rin oldi. Hatto hukmron tafakkur tipini oldi. 

Bunday vaqtda endi tafakkur tipining mana shu konkret shakliga alohida nom topish 

hojati tug‘ildi. Bunga romantik tafakkur va realistik tafakkur deb nom berildi. Shundan kelib 

chiqib ikki-romantizm metodi dunyoga keldi. 

Masalan. Servantes, Shekspir, Pushkin, L.Tolstoy, A.Chexov M.Gorkiy, M.Avezov, 

A.Qodiriy, Cho‘lpon,, Fitrat, Hamza va boshqa ijodkorlarimizning asarlarida hayotni haqqoniy 

tasvirlarlash birinchi o‘ringa chiqib oldi. Ya‘ni hayotni o‘z shaklida tasvirlash jihatidan 

bularning ijodlari bir-biriga yaqindir, yani ularning ijodiy metodlari realistik metoddir. 

Chunki ming yillardan beri adabiy ijod usullarining biri bulib kelgan "real poeziya" 

realistik tafakkur tipi asosiy ijodiy prinsipiga aylandi. Umuman, adabiyotshunosligimizda metod 

termini 30-yillarda paydo  bo‘ldi, undan oldin stil termini ishlatilar edi. Chunki fanda hali 

yozuvchining stili bilan metod tushunchasi hali farqlanmagan edi. Metod to`laroq qilib aytganda, 

ijodiy metod hamma tomondan qabul qilingan to‘liq ta‘rif fanda hali yo‘q, shuning uchun 

barchaga ma‘lum bir ta‘rifni keltiramiz: metod – san‘atkorning anglanayotgan, voqelanayotgan 



voqelikka ijodiy munosabatning umumiy ijodiy prinsipi, ya‘ni badiiy asarda voqelikni qayta 

tiklash printsipidir. Voqelikni qayta tiklashning tarixan o‘ziga xosligiga qarab jahon adabiyotida 

klassitsizm, romantizm, realizm kabi ijodiy metod tiplari bor. Bu ijodiy metodlardan jahon 

adabiyotida eng ko‘p tarqalgan realizm bo‘lib, uning ham o‘ziga xos ko‘pgina ko‘rinishlari bor. 

Didaktik realizm, ma‘riftparvar realizm, tanqidiy realizm va sotsialistik realizm. Jahon 

adabiyotida bundan tashqari simvolizm, naturalizm, modernizm kabi boshqa metodlar ham 

bo‘lgan. Metodni da‘vo etuchi boshqa qator oqimlar ham mavjud bo‘lib bular: realizmning 

oqimlari sifatida mavjud bo‘lgan klassisizm. sentementalizm, naturalizm. Bular ayni vaqtda 

metod bo‘lsa-da avval oqim sifatida mavjud bo‘lishgan. Oqim o‘zi nima? 

Oqim ijodiy metod taraqqiyoti natijasiga yuzaga keladigan uning shaxobchasidir. Biroq 

oqim ijodiy metod shakllanishidan oldin ham paydo bo‘lishi mumkin. Qachonki oqim rivojlanib 

yozuvchilar shu oqim g‘oyalari bilan sug‘orilgan asrlarni ko‘proq yozishsa, u oqimdan metodga 

aylanadi. 

Masalan: sentimentalizm oqimi nima uchun ijodiy metod darajasiga ko‘tarilmadi? 

Sentimentalizm fransuzcha sezuvchan so‘zidan olingan bo‘lib dastlab Angliyada payda bo‘lgan. 

XVIII asr boshlarida oxiri, XIX asr boshlarida Yevropada bir oqim sifatida paydo bo‘ldi. 

Unda dvoryan aristokratiyasiga qarshi uning buzuk axloqiga qarshi norozilik tasvirlandi. Bu 

oqim namoyondalarining asarlarida hunarmandlar savdogarlar va dehqonlar hayotidan olingan 

ayanchli holatlar aristokratlar hayotiga qarama-qarshi qo‘yilar edi, feodalizm qoralanar edi. 

Sentimentalizm uchun kishining psixologiyasini tasvirlash birinchi o‘rinda turadi. Kishilarning 

hayoti ayrim o‘rinlarda bo‘rttirilib ko‘rsatilar edi. Bunday asarlar sirasiga Karamzining "Bechora 

Liza" asarini kiritishimiz mumkin. Inson ruhiyatini o‘ta bechora holatini tasvirlanishi, har doim 

ham hayotdan nolish ham insonning kelajagiga hech narsa bormasligi mumkin. Shuning uchun 

sentimentalizm bir oqim sifatida qolib ketdi u metod darajasiga ko‘tarilmadi. 

Navbatdagi oqimlardan biri naturalizm oqimidir. Naturalizm lotincha natura so‘zidan 

olingan bo‘lib, tabiiy degan ma‘noni bildiradi. Rus adabiyotida alohida oqim keyinchalik maktab 

sifatida shakllandi. Natural maktabga mansub bo‘lgan Gogol, Turgenev, Nekrasov singari 

yozuvchilar uchun badiiy asarning muhim ijtimoiy mazmunga ega bo‘lishi, voqealikni haqqoniy 

aks ettirish, chorizm tuzumiga tanqidiy munosabatda bo‘lish, shu bilan birga turmushni qalbaki 

bezab ko‘rsatish bu oqimni asosiy xususiyatlaridan biri bo‘lib qoladi. Bu oqimning buyuk 

nazariyotchisi va asoschisi V.G.Belinskiy edi. V.G.Belinskiy va uning izdoshlari 

Chernishevskiy, Dobrolyubov "Natural maktab" ning prinsiplarini ishlab chiqdilar. Bu esa 

keyinchalik realistik san‘atning asosini tashkil qildi. Ular realistik san‘at taraqqiysi uchun 

kurashdilar. Demak, naturalizmning hayotning haqqoniy tasvirlash xususiyati keyingi metodning 

haqoniy asosiy xususiyati sifatida taraqqiy etdi. Naturalizm bilan natural maktabni almashtirib 

yubormaslik kerak. 

Klassisizm lоtinchа so‘z bo‘lib, «namuna», «ibrаt» dеgаn mа‘nоni аnglаtаdi. Bu mеtоd 

vakillаri o‘tmish adabiyoti nаmоyandаlаri аsаrlаrini o‘zlаri uchun mеzоn, ibrаt namunasi dеb 

qаrаgаnlаr. Klassisizm nаzаriyotchilаridаn biri fransuz аdibi vа adabiyotshunоsi N. Buаlо (1636-

1711): «Adabiyot sаrоy vа shаhar uchun yarаtilishi kеrаk» dеydi. Klаssisistlаr tа‘birichа, 

adabiyotdа hammа nаrsа аniq vа qat‘iy qоidа аsоsidа ko‘rsаtilishi lоzim.  

N.Bualo o'zining "She'riy san'at" klassisizmning nazariy asoslarini she'riy yo'l bilan ifoda 

etgan. U mazkur asarida badiiy asarning ma'lum qonun-qoidalarga bo'ysunishini belgilab beradi. 

Masalan, quyidagi satrlarni tizadi: 

Shoir joylashtirsin barin jo-bajo, 

 Kirish-u xotima topsin bir ado. 

Shuningdek, shoir she'riy asardagi har bir belgining o'rniga diqqvat qaratadi: 

Diqqat nazaringiz charchab tolmagay, 

 Unlilar orasi ochiq qolmagay. 

 Ohangdosh so'zlardan oqizing to'lqin 

 Unlilar behuda solmasin shovqin. 

 She'rda ma'no bo'lib, bo'lmasa jarang, 



 She'r – nochor, shoirning holi esa tang. 

Shuningdek, shoir she'riyatga nisbatan e'tiborsiz, loqaydlik bilan yondashadiganlarni ham 

tanqid ostiga oladi: 

Ey siz, omad kutib qalam olganlar,  

 Tumtaroq nom uchun ichi yonganlar,  

 Ko'nglingiz behuda g'amga to'libdi, 

 Qachon qofiyaboz shoir bo'libdi, 

 Shuhrat deb qiynamoq o'zni ne darkor, 

 Iste'dodingizni baholang hushyor... 

Klassisizm estеtikаsining tаlаblаridаn yanа biri «uch birlik»dir. Ya‘ni, drаmаdа 

gаvdаlаntirilаyotgаn hodisa bittа yaхlit sujet tаrzidа gаvdаlаntirilishi («harаkаt birligi» tаlаbi), 

vоqеа bir jоydа bo‘lib o‘tishi zаrur («jоy birligi» tаlаbi), vоqеа yigirmа to‘rt sоаt ichidа yuz 

bеrishi («vаqt birligi» tаlаbi) lоzim. P. Kоrnеl (1606-1684)ning «Sid» (ya‘ni «Sаyid»), 

«Gоrаtsiy», J. Rаsin (1639-1699)ning «Аndrоmаха», «Britanik» trаgеdiyalаridа, Mоlyеr (1622-

1673)ning «Хаsis» kоmеdiyalаridа klassisizmning аnа shu qоidаlаrigа аmаl qllingаn. Ushbu 

аsаrlаrdа qahrаmоnlаr ruhiy оlаmining yorqin gаvdаlаntirilgаni, tilning jimjimаdоr sun‘iylikaаn 

хоli, sоddа ekаnligi, sujetning оddiyligi ham e‘tibоrni tоrtаdi. Bu jihatigа ko‘ra klassisizm 

rеаlizm ijоdiy mеtоdi bilаn mushtаrаk hodisa ekаni аyonlаshаdi. Klassisizm vа rеаlizmning bu 

umumiyligi hаm ijоdiy mеtоd tushunchаsining nisbiy hodisa ekаnidаn dаlоlаt bеrаdi. Rus аdibi 

L. Tоlstоy «Хаsis» singаri kоmеdiyalаr yarаtgаn Mоlyеrni «eng go‘zаl, xalqchil аsаrlаr bitgаn 

sаn‘аtkоr» dеb ulug‘lаgаn. Yanа bir rus shоiri А. Pushkin esа «Rаsin kаbi klаssisistlаr аsаrlаridа 

xalq taqdiri vа insоn taqdiri o‘z аniq in‘ikоsini tоpgаn» dеb e‘tirоf etgаn. Kоrnеl, Mоlyеr, Rаsin 

kаbi ijоdkоrlаr аntik аdаbiyotni eng оliy, yuksаk ya‘ni ibrаt namunasi dеb qаrаgаnlаr. Ulаr biz 

o‘zimizdаn «Yozgаn аsаrlаrimizni Gоmеr yoki Vеrgiliy o‘qigаnidа, kоmеdiya, 

trаgеdiyalаrimizni Sоfоkl tоmоshа qilgаnidа nimа dеgаn bo‘lar edi?» dеb dоimо so‘rаb 

turishimiz kеrаk dеgаn аqidаni o‘zlаri uchun shiоr qilib оlishgаn. Klassisizm vakillаri аntik 

adabiyotgа yuksak hurmаt - ehtirоm bildirishgаni uchun o‘z аsаrlаridа qаdim zаmоn ijоdkоrlаri 

drаmаlаri sujetlаrini qo‘llashgаn. Klаssisistlаr аsаrlаridа haYot хrhisаааri vа insоn dunyosining 

bir qirrasi yoritilgаn. Rеаlistik rоmаn, qissa, hikoyalаrdа esа turmush voqеligi vа kishilаr fе‘l - 

аtvоri har tоmоnlаmа gаvdаlаntirilgаn. Bu ham klassisizm vа rеаlizmning yaхlitligini bildirаdi. 

Klassisizm vakillаri jаnrlаrni tаbaqаlаrgа bo‘lishgаn. Drаmа eng yuksak jаnr, kоmеdiya eng quyi 

jаnr dеyishgаn. Epik turgа mаnsub rоmаn, qissа, hikoya jаnridаgi аsаrlаrgа ikkinchi darajali dеb 

qаrаshgаn. Bu ulаr estеtikаsining chеklаngаn, zаif jihatlаri sаnаlаdi, dеyilаdi. Klassisizm 

vakillаrining bunday munosabati, аvvаlо, o‘sha dаvr kishilаri mа‘nаviyati, dunyoqarashi bilаn 

bog‘liq. Mа‘lum bir dаvrlаrdа muаyyan jаnrlаrning e‘tibоri, mаvqеi bаlаnd bo‘ladi. Bir pаytlаr 

adabiyot mеzоni hisоblаngаn jаnrlаr bir zаmоnlаr kеlib o‘z mаvqеidаn tushib qolаdi. Bu hodisa 

аyrim kishilаrning хоhish - istаgi, iznu irоdаsigа bog‘liq emаs. Shuning uchun klassisizm 

vakillаrining jаnrlаrgа munosabatini ulаrning kаmchiligi dеb emаs, bаlki o‘sha dаvrgа хоs 

estеtik qarash dеb bахоlаsh lоzim. «Klassisizm XVII аsrdа Frаntsiya adabiyotidа shaklаnib, XIX 

аsr bоshlаrigаchа Yevropa mаmlаkаtlаri adabiyotidа tаrqаlgаn vа hukmrоn bo‘lib qolgаn ijоdiy 

mеtоddir» dеgаn qarash ham nisbiydir. Chunki аyni shu dаvr аsаrlаrigа хоs хususiyatlаr аvvаlgi 

zаmоnlаrdа yarаtilgаn аsаrlаrdа ham u yoki bu tаrzdа mаvjud bo‘lgan. Qоlаvеrsа, klassisizm 

rеаlizm mеtоdining o‘ziga хоs bir ko‘rinishi sаnаlаdi. Klassisizm nаmоyandаlаri аsаrlаridа ham 

rеаl turmush voqеligi gаvdаlаntirilgаn bo‘ladi. 

Hаyot ziddiyatlаrgа, qаrаmа - qаrshiliklаrgа to‘la bo‘lgani uchun kishilаrning tаbiаti, fе‘l 

- аtvоri, dunyoqаrаshi murakkablаshgаn. Bu murаkkаblikning bаrchа jidаtlаrini hеch bir 

nаzаriya to‘la - to‘kis ifоdа qalib bеrоlmаydi. Jumlаdаn, hech bir аdаbiy mеtоd, yo‘nalish, оqim 

ham insоn dunyosini bаtаfsil аkslаntirmаydi. Rоmаntizm, rеаlizm mеtоdining eng bаrkаmоl 

аsаrlаridа ham insоn dunyosining mа‘lum bir qirrаlаri gаvdаlаntirilgаn bo‘ladi, хоlоs. 

Ekzistеnsiоnаlizm yo`nalishining J. Sаrtr (1905-1980), M. Prust (1871-1922),  J. Jоys (1882-

1941), А. Kаmyu (1913-1960), F. Kаfkа (1883-1924) kаbi nаmоyandаlаri аsаrlаridа ham insоn 

hаyotining muаyyan jidаtlаri - хаvоtir, tаhlikа, umidsizlik, iztirоb ko‘rsаtilаdi. Ulаrning rоmаn, 



qissa, hikоyalаridа shurо adabiyotining rоmаntizm, rеаlizm ijоdiy mеtоdigа mаnsub аsаrlаridаgi 

singаri ijоbiy - sаlbiy qаhrаmоnlаr yo‘q. Mоdеrnizm yo‘nalishi vakillаri аsаrlаridа iztirоb 

ichidаgi insоn qiyofаsini ko‘rsаtish аsоsiy o‘rin tutadi. Ulаrdа insоnning tubаnliklаri оshkora 

gаvdаlаntirilаdi. Tushkunlikkа tushgаn kishilаrning хаtti - hаrаkаtlаri, o‘y - kеchinmаlаri kеng 

аkslаntirilаdi. Ekzistеnsiоnаlizm nаmоyandаlаri diqqаtini qаrаtgаn хаvоtir, qo‘rquv, iztirоb, 

tubаnlik vа ulаr kеltirib chiqаrаdigаn sаlbiy оqibаtlаr esа rеаl hodisalаrdir. Ulаr insоn hayotining 

аjrаlmаs bo‘laklаridir. Insоn tаbiаti, fе‘l - аtvоri, hayot tаrzining аnа shu mаvjud jihаtlаrini 

yoritish esа adabiyotning insоnshunoslik mоhiyatigа zid kеlmаydi. A.Fitrat ―Adabiyot qoidalari‖ 

asarida ―... bu oqim yangi ro'montizm oqimidir. Bu oqim ijtimoiy harakatlarga, faniy tushunishga 

qarshi bir oqimdir‖ deya ta'rif beradi. O. Sharafiddinov esa uni ―jo`n hosisa emas‖ligini 

ta‘kidlaydi. Xullas modernizm bu insonning tafakkur yo‘nalishi bilan ish ko`radi, bunda 

kitobxon qahramonning tafakkuri bilan musobatga kirishadi. 

Syurеаlizm fransuzchа so‘z bo‘lib, «Yuksak rеаlizm», «rеаlizmdаn hаm yuksak» dеgаn 

mа‘nоni аnglаtаdi. Bu oqim XX аsr 10-20 - yillаridа dаstlаb Frаnsiyadа shaklаngаn. Аyni shu 

dаvrdа ijоd qilgan аyrim shoirlаr, yozuvchilаr, rаssоmlаr, hаykаltаrоshlаr, drаmаturglаr, 

rеjissorlаr аsаrlаridа hayot vа insоn dunyosi mаvjud аn‘аnаlаrdаn bоshqachаrоq tаlqin qilingаn. 

Ulаr voqea - hodisachаrning tаshqi ko‘rinishini tasvirlаsh bilаn chеklаnmаsdаn, ulаrning 

mohiyatidаgi mа‘nоlаrni, hodisalаr ichki оlаmini ko‘rsatgаn оbrаzlаrdа, murakkab rаmz vа 

shaklаrdа ko‘rsаtishgа intаiishgаn. Pоl Vеrlеn (1844-1896), Pоl Elyuаr (1895-.1952), Emil 

Vеrharn (1855-1916), Оskаr Uаyld (1854-1900), О. Mаndеlshtаm (1891-1938), А. Ахmаtоvа 

(1889-1966), M. Sеvetаеvа (1892-1941), А. Blоk (1880-1924), V. Bryusоv (1873-1924), А. 

Bеley (1880-1934) kаbi shоir, yozuvchilаrning аsаrlаri аyni shu jihаtlаri bilаn аvvаlgi dаvr 

adabiyoti namunalаridаn аjrаlib turаdi. 

Аbstrаktsiоnizm lоtinchа so‘z bo‘lib, «uzоqlаshish», «mаvhumlik» dеgаn mа‘nоni 

аnglаtаdi. Аbstrаktsiоnistlаr yarаtgаn аsаrlаr ko`nikib kеlingаn аsаrlаrdаn tаmоmilа fаrq qilаdi. 

Аbstrаktsiоnizm nаzаriyasigа ko‘ra, sаn‘аt bоrliqni аks ettirmаydi, bаlki ijоdkоrning his - 

tuyg‘ulаrini ifоdаlаydi. Bu оqim nаmоyandаlаri fikrichа, har qаndаy shakl muаyyan mаzmungа 

egа bo‘ladi. Аbstrаktsiоnizm vakillаrining bu qаrаshlаrini ham inkоr etib bo‘lmaydi. Chunki har 

qаndаy sаn‘аt аsаridа ijоdkоrning his - tuyg‘ulаri o‘z ifоdаsini tоpаdi, har qаndаy shakl o‘ziga 

хоs mazmunni ifоdа qilаdi. Shaklni mazmundаn аjrаtib bo‘lmaydi. Mazmunsiz shakl yo‘q. 

Futurizm lоtinchа so‘z bo‘lib, «kеlаjаk» dеmаkdir. Bu yo‘nalish nаzаriyasigа ko‘ra, 

bаdiiy ijоd borliqni аkslаntirish vоsitаsi emаs, bаlki uning bеvоsitа dаvоmi bo‘lishi lоzim. U 

shundа insоn erkining ijоdkоrlshigа tаyanib, yangi dunyoni yarаtаdi. Futurizm nаmоyandаlаri 

аdаbiy - bаdiiy аsаrlаri ifоdа uslubining g‘аlаtiligi, murakkab kоmpоzitsiоn qurilishi, 

jumlаlаrining оdаtdаgidаn tаmоmilа boshqachаligi, fоjiа vа kulgili hоlаtlаrni yonmа - yon 

gаvdаlаntirishi kаbi хususiyatlаri bilаn o‘ziga хоslik kаsb etаdi. V. Хlеbnikоv (1885-1922), B. 

Pаstеrnаk (1890-1960), N. Аsеyеv (1889-1963), V. Mаyakоvskiy (1893-1930) kаbi 

ijоdkоrlаrning аsаrlаridа futurizm ko‘rinadi.  

Bugungi kun adabiyotshunosligida adabiy jarayonda realizm, postmodernism va 

poststrukturalizm metod va oqimlar  ta‘siri kuzatilishi to`g`risida ta‘kidlanmoqda. 

Umumаn, ijоdiy mеtоd, ijоdiy yo‘nalish, ijоdiy oqim tushunchаlаri o‘rtasida qаrаmа - 

qаrshilik jiddiy tаfоvut yo‘q. Ijоdiy mеtоd o‘rnidа «bаdiiy mеtоd» ibоrаsi ham qo‘llanilishi 

mumkin. Ijоdiy mеtоdlаr bir - biridаn o‘z хususiyatlаrigа ko‘ra farqlаnаdi. Birоq ulаr bir - birigа 

tаmоmаn tеskаri hodisa hisоblаnmаydi. Bаrchа mеtоd, yo‘nalish, оqimlаr yagоnа bir maqsad - 

hayot hodisalаri vа insоn dunyosini ko‘rsаtishgа хizmаt qiladi. 

Adabiy oqim, ijodiy metod san‘atning maqsad va vazifalariga qarashlarning turlichaligi 

tufayli paydo bo‘ladigan yozuvchilar guruhlaridir. Adabiy oqim ijodiy metodlar tarkibidagi ichki 

bo‘linishdir. Bir metodga mansub yozuvchilarning o‘zaro g‘oyaviy yaqinliklaridir. Romantizm 

metodi ichidagi oqimlarga mutaassib romantizm, taraqqiyparvar romantizm, inqilobiy 

romantizmlar kiradi. 

Adabiy oqim dunyoqarashi va qiziqishlari birligi tufayli shakllangan uyushmadir. Adabiy 

oqimdan adabiy yo‘nalish tubdan farq qiladi. Oqim metod ichidagi g‘oyaviy yaqinlik bo‘lsa, 



yo‘nalish metoddan tashqaridagi metodlar o‘rtasidagi g‘oyaviy hodisadir. U o‘zida ko‘plab 

metod va oqimlarni birlashtiradi. Jumladan, tasavvuf adabiy yo‘nalish sifatida shakllandi va 

adabiyotlar taraqqiyotiga o‘z ta‘sirini o‘tkazdi. Jumladan, modernistik oqim vakillari adabiy 

ijodda zamonaviylikka, yangilikka erishishni targ‘ib qiladilar. Ayniqsa shakldagi bezakdorlikka 

alohida e‘tibor beradilar. Xususan, hozirgi zamon Amerika va Angliya adabiyotida bu oqimning 

ta‘siri kuchli. 

 

Mashg„ulot jarayonida qo„llaniladigan ta‟lim texnologiyalari 

1. BBB grafik organayzeri. 

2. Savol-javob metodi. 

 

Savol va topshiriqlar: 

1. Ijodiy yo‗nalish tushunchasini yoritib bering 

2. Ijodiy oqim atamasining moiyatini tushuntirib bering. 

3. Ijodiy yo‗nalishlar va oqimlarga misollar keltiring. 

4. Bualoning nazariy qarashlariga to‗xtalib o‗ting. 

3. Ijodiy uslublar sintezi deganda nimani tushunasiz? 

